
1  Hovudprioriteringar

Regjeringa vil føre ein politikk som støttar opp om
familiane, reduserer skilnadene i samfunnet og
varetek barn sine rettar. Målet er å sikre gode
levekår og å gi barn høve til å delta på viktige sam-
funnsarenaer i oppveksten. Ein godt utforma
familiepolitikk legg til rette for gode oppvekstvil-
kår, betre livskvalitet for den einskilde og del-
taking i samfunnslivet. Dette kan gi samfunns-
økonomiske gevinstar, både i dag og i framtida.

Familien er grunnleggjande i livet til barnet.
Regjeringa vil arbeide for ein trygg barndom for
alle barn og unge. Eit trygt familieliv gir grunnlag
for god livskvalitet, helse og utvikling. Det er til
det beste for barnet at foreldre som treng det, får
støtte i foreldreskapet sitt og hjelp med familie-
konfliktar. Førebyggjande arbeid og tidleg innsats
er ein viktig del av barnevernsreforma som blei
sett i verk 1. januar 2022.

Gir vi barn ein god oppvekst, reduserer vi òg
risikoen for utanforskap. Dei får betre føresetna-
der for å vekse opp til å bli sjølvstendige menne-
ske og til å kunne forme sitt eige liv – til dømes
gjennom val av utdanning og ein jobb. Det er fyrst
og fremst viktig for den einskilde, men det er òg
viktig for samfunnet. Eit berekraftig velferds-
samfunn er avhengig av ein rimeleg balanse mel-
lom å bidra og å ta imot velferdstenester.

Dei fleste barn i Noreg har gode oppvekst-
vilkår. Samstundes er det familiar som lever med
vedvarande låg inntekt. Svak økonomi over tid er
ei belasting og heng ofte saman med andre leve-
kårsutfordringar. Det pregar livet til barn her og
no, men påverkar òg føresetnadene dei har til å
delta i samfunnslivet på ein fullverdig måte sei-
nare. Arbeidet regjeringa gjer mot fattigdom,
omfattar innsats på tvers av alle velferdsdeparte-
menta. Regjeringa føreslår auka løyvingar til tiltak
for å inkludere barn og unge.

Barnevernet skal gi naudsynt hjelp, omsorg og
vern til barn og unge som lever under tilhøve som
kan skade helsa og utviklinga deira. Stortinget
vedtok ny barnevernslov våren 2021, og regje-
ringa føreslår auka løyvingar slik at den nye bar-
nevernslova kan ta til å gjelde 1. januar 2023. Den
nye lova skal mellom anna styrkje det førebyg-
gjande arbeidet, medverke til betre barneverns-

fagleg arbeid og styrkje rettstryggleiken for barn
og foreldre.

Oppgåvene i barnevernet krev mykje av dei til-
sette, i form av både kompetanse og fagleg
skjønn. Dei siste åra har fleire rapportar påvist
svikt og manglande kvalitet i arbeidet til barne-
vernet. For å møte desse utfordringane er det sett
i verk fleire endringar, som barnevernsreforma og
innføring av kompetansekrav i barnevernet. Vel-
lukka iverksetjing av desse endringane føreset
mellom anna god styring og leiing i barnevern-
stenesta og at kommunen har tilgang på verksame
hjelpetiltak. Regjeringa føreslår i 2023-budsjettet
derfor ytterlegare tiltak for å auke kvaliteten i det
kommunale barnevernet og vil også starte arbei-
det med ei kvalitetsreform. Auka løyving i 2023
skal gå til å etablere opplæringsprogram om sty-
ring og leiing i barnevernet, styrkje tilbodet med
kommunale rettleiingsteam og utvide tilbodet av
hjelpetiltaket multisystemisk terapi (MST) eller
liknande tilbod.

Alle barn skal ha ein trygg heim. Barn og
unge som av ulike grunnar ikkje kan bu saman
med foreldra sine, skal få eit trygt og godt tilbod
frå barnevernet. Høg kvalitet i tilbodet er viktig
for å gi kvart einskilt barn god hjelp og omsorg.
Fleire rapportar og tilsyn har gjort det tydeleg at
det er utfordringar knytt til barneverns-
institusjonane. Det er særleg krevjande å gi eit
godt tilbod til barn med store og samansette utfor-
dringar når det gjeld helse, rus og kriminalitet,
samstundes som det er ønskjeleg å ta vare på
desse barna innanfor det offentlege tilbodet.
Regjeringa vil leggje til rette for auka bruk av ide-
elle aktørar og reduserte kjøp frå kommersielle
aktørar, i tråd med måla i regjeringsplattforma om
gradvis å fase ut dei kommersielle aktørane og
sikre dei ideelle aktørane langsiktige avtalar med
det offentlege. Bufdir har inngått nye, langsiktige
og løpande avtalar med ideelle leverandørar, med
ein mykje høgare grad av kjøpsgaranti enn tidleg-
are. Regjeringa føreslår ytterlegare midlar i 2023
for å styrkje tilbodet frå dei ideelle leverandørane.
Regjeringa har også sett ned eit utval som skal
greie ut og føreslå naudsynte endringar i barne-
vernsinstitusjonane. Regjeringa føreslår vidare å

auke løyvinga til tverrfagleg helsekartlegging av
barn som barnevernet meiner bør bu utanfor hei-
men, slik at dei kan få betre tilpassa tiltak og naud-
synt og rett helsehjelp.

Retten til å skipe trus- og livssynssamfunn er
ein grunnleggjande del av både religionsfridom-
men og forsamlingsfridommen og ein føresetnad
for eit fritt og demokratisk samfunn. Trus- og
livssynssamfunna har ei viktig rolle i å skape
fellesskap og velferdssamfunn lokalt. Mange sam-
funn medverkar til å byggje bru mellom ulike kul-
turar og er aktive bidragsytarar til det frivillige
arbeidet og kulturlivet i heile landet. Regjeringa
vil føre ein aktivt støttande trus- og livssyns-
politikk som anerkjenner den viktige rolla trus- og
livssamfunna speler for einskildmenneske og som
samfunnsskapande kraft. Regjeringa ønskjer eit
livssynsope samfunn, der alle har respekt for og
kunnskap om livssynet til andre. Når det gjeld
kulturhistorisk viktige kyrkjebygg, føreslår Regje-
ringa ei auka løyving i 2023.

Forbrukarpolitikken skal styrkje stillinga til
forbrukarane, sikre dei gode rettar og eit sterkt
vern dersom rettane ikkje blir oppfylte. Forbru-
karane skal kjenne rettane sine og framgangsmå-
ten dersom dei er misnøgde med varer og tenes-
ter dei har kjøpt. Ved tvistar mellom forbrukarar
og næringsdrivande skal partane ha tilgang til eit
effektivt system for å løyse desse på ein rimeleg
og god måte.

I møte med høgare prisar skal forbrukarane
ha eit sterkt forbrukarvern som gir grunnlag for
tryggleik og tillit i marknaden. Mellom anna skal
opplysingane og informasjonen om prisar og vil-
kår vere korrekte og forståelege. Forbrukar-
politikken skal òg gjere forbrukarane betre i stand
til å ta medvitne val gjennom informasjon om kva
konsekvensar produksjonen og bruken av varer
og tenester har for til dømes helse, miljø/klima og
arbeidstilhøve. Forbrukarane skal få betre føre-
setnader for eit meir berekraftig forbruk. Ulike til-
tak skal motverke at privatpersonar tek opp for
mykje gjeld og får gjeldsproblem.

1.1 Familie og oppvekst

Ein godt utforma familie- og oppvekstpolitikk
inkluderer alle barnefamiliar, varetek barn sine
rettar, gir auka velferd og har gevinstar for heile
samfunnet. Gode levekår og høve til å delta i
fellesskapen skal fremje tillit mellom innbyggja-
rane, høg grad av samhandling og ei stabil sam-
funnsutvikling. Det vil bidra til ein velfungerande
økonomi, som familiane og det norske velferds-

samfunnet er avhengige av. Eit trygt familieliv
gir grunnlag for god livskvalitet, helse og utvik-
ling. Familieordningane skal leggje til rette for at
familiar får kvardagen til å gå opp, og for foreldre
skal det vere mogleg å kombinere arbeid og
familieliv.

Dette har vore viktige tiltak for familiane i 2021
og fyrste halvåret 2022:
– Ordinær barnetrygd for barn under 6 år er

auka med 300 kroner i månaden frå 1. septem-
ber 2021 og prisjustert frå 1. januar 2022. Sat-
sen er i dag 1 676 kroner i månaden per barn.

– Regjeringa har fremja lovforslag om endring i
sosialtenestelova om at barnetrygda skal hal-
dast utanfor ved utmåling av økonomisk stø-
nad, med verknad frå 1. september 2022. Stor-
tinget har vedteke endringa, som er eit verke-
middel for å betre økonomien til barnefamiliar
som får økonomisk stønad.

– Ei lovendring har gitt foreldre høve til fri utset-
jing av foreldrepengar fram til barnet er tre år.
Endringa gjeld for barn fødde etter 1. oktober
2021.

– Ei lovendring skal gi fedrar sjølvstendig rett til
uttak av åtte veker med foreldrepengar. End-
ringa gjeld frå 2. august 2022.

– Tilskotsordninga Tilskot til å inkludere barn og
unge er styrkt med 85 mill. kroner i 2022. Til-
skotsordninga blei i tillegg auka med 10 mill.
kroner i ei mellombels styrking av utstyrs-
sentralar inneverande år. Ordninga er dermed
til saman om lag 565 mill. kroner i 2022.

– Den nasjonale grunnstøtta til barne- og ung-
domsorganisasjonar er styrkt med 8 mill. kro-
ner i 2022.

– Ei lovendring har gitt Barnesakkunnig kommi-
sjon utvida mandat, slik at dei også skal vur-
dere rapportar frå sakkunnige i foreldretvist-
saker for domstolane. Endringa gjeld frå 15.
august 2022.

– Ei lovendring om å innføre ei 18-årsgrense i
Noreg for å anerkjenne ekteskap som er inn-
gått etter utanlandsk rett, er vedteke. Endringa
er førebels ikkje sett i verk.

Hovudprioriteringar i 2023

Regjeringa vil gi barn, unge og familiar gode føre-
setnader til å forme gode liv for seg og sine. Dei
fleste norske barn og ungdommar har gode opp-
vekstvilkår. Ein del barn og unge lever likevel i
familiar med utfordringar som pregar livet deira,
og som inneber ein risiko for å hamne utanfor på
sikt. Barnehage, skule, SFO og sosiale aktivitetar
er viktige arenaer i oppveksten til barn og unge.

Samstundes er det i dag fleire barn og unge
som ikkje deltek i fritidsaktivitetar. Regjeringa
føreslår mellom anna å styrkje utstyrssentralane
og ordninga Tilskot til å inkludere barn og unge i
2023 for å gi fleire barn og unge høve til å delta i
aktivitetar på fritida. Regjeringa vil òg prioritere
auka bemanning i skule og barnehage i levekårs-
utsette område og tiltak for å styrkje den norsk-
språklege utviklinga for minoritetsspråklege barn
i barnehage.

Regjeringa vil forenkle den offentlege støtta til
einslege forsørgjarar og føreslår derfor å avvikle
særfrådraget til einslege forsørgjarar i skatte-
systemet og auke den utvida barnetrygda tilsva-
rande maksimal skatteverdi av frådraget i 2022.
Forslaget inneber at einslege forsørgjarar som i
dag ikkje får maksimalt skattefrådrag, får ei auka
støtte gjennom den utvida barnetrygda.

Barn og unge treng og spør etter kvalitets-
sikra informasjon, råd, rettleiing og hjelp via digi-
tale flater. Regjeringa har avgjort at ung.no skal
vere den primære kanalen staten har for digital
informasjon, dialog og digitale tenester til barn
og unge på tvers av sektorar og tenestenivå gjen-
nom realiseringa av DigiUng-programmet.
Regjeringa føreslår i 2023 midlar til prosjektet
«Digital ungdomsportal». Gjennom prosjektet vil
navigasjonen og strukturen i ung.no bli bygde på
nytt slik at ungdommane blir saumlaust leidde
frå informasjon til individuell rettleiing og tenes-
ter. Det kan til dømes vere anonyme chatte-
tenester for råd og rettleiing eller timebestilling
hos legen.

Mange barn har foreldre som flyttar frå kvar-
andre, eller foreldre som er i konflikt om til dømes
kvar barnet skal bu, om samvær eller om barne-
bidrag. Det er viktig at foreldre som ikkje bur
saman, får hjelp til å samarbeide best mogleg om
barnet og til å løyse konfliktar. Familievernet kan
gi støtte og hjelp til dei som har vanskar, konflik-
tar eller kriser i familien.

Vald og overgrep mot barn og vaksne fører til
store lidingar for den einskilde og store utgifter
for samfunnet. Arbeidet med å førebyggje vald og
overgrep krev kontinuerleg innsats frå ei rekkje
verksemder og tenester. Målet er òg å gi god hjelp
og støtte til valdsutsette.

Barn og unge som blir utsette for omsorgs-
svikt, vald og overgrep, har eit særskilt behov for
gode offentlege tenester. Det same gjeld andre
barn og unge som opplever ulike utfordringar i
oppveksten. Dette kan vere barn som veks opp i

fattige familiar, eller som har foreldre med andre
levekårsutfordringar. Fleire barn og unge får like-
vel ikkje den hjelpa dei treng. Det er ei utfordring
at det ikkje finst systematisk og forskingsbasert
kunnskap om individtilpassa og treffsikre tiltak.
Det er naudsynt å byggje opp kunnskapsgrunn-
laget på feltet, som bidreg til systematikk og like-
verdige tiltak i tenestene. Regjeringa føreslår der-
for å opprette eit forskings- og innovasjons-
program om utsette barn og unge med oppstart i
2023. Eit styrkt kunnskapsgrunnlag på tvers av
sektorar skal gi betre tenester som førebyggjer
marginalisering og utanforskap.

Regjeringa vil prioritere desse tiltaka i 2023:
– 96 mill. kroner til å styrkje Tilskot til å inklu-

dere barn og unge. Av desse skal 20 mill. kro-
ner prioriterast til utstyrssentralar.

– Å avvikle særfrådraget til einslege forsørgjarar
i skattesystemet og auke den utvida barne-
trygda tilsvarande eit maksimalt frådrag. Sat-
sane for utvida barnetrygd aukar frå 1 054 kro-
ner per månad til 2 016 kroner  med verknad
frå 1. mars 2023.

– 10,9 mill. kroner til å utvikle Digital Ung-
domsportal.

– 10 mill. kroner til å etablere eit tverrsektorielt
forskings- og innovasjonsprogram om utsette
barn og unge. I tillegg kjem midlar frå bud-
sjetta til Kunnskapsdepartementet og Helse-
og omsorgsdepartementet.

– Oppfølging av utgreiinga til Barnelovutvalet,
NOU 2020: 14.

– 150 mill. kroner til tiltak på feltet psykisk helse-
og rus og for helsestasjons- og skulehelse-
tenesta – Helse- og omsorgsdepartementet.

– 80 mill. kroner til å auke bemanninga og peda-
gogtettleiken i barnehagar i levekårsutsette
område – Kunnskapsdepartementet.

– 15 mill. kroner til å auke bemanninga på skular
i levekårsutsette område – Kunnskapsdeparte-
mentet.

– Gratis barnehage for 3. barn i barnehagen sam-
tidig, frå 1. august 2023 (20 mill. kroner) – Kunn-
skapsdepartementet.

– Maksimalprisen i barnehage blir satt ned til
3000 kroner per månad frå 1. januar 2023
(327 mill. kroner) – Kunnskapsdepartementet

– 45 mill. kroner i auka tilskot til den språklege
utviklinga for minoritetsspråklege barn i bar-
nehage – Kunnskapsdepartementet.

– Å auke løyvinga til områdesatsingar med ytter-
legare 15 mill. kroner – Kommunal- og dis-
triktsdepartementet.

1.2 Barnevernet

Barnevernet skal gi naudsynt hjelp, omsorg og
vern til barn og unge som lever under tilhøve som
kan skade helsa og utviklinga deira. Barnevernet
skal òg gi foreldre hjelp og støtte til å yte god
omsorg for barna sine. Retten barnet har til vern,
og prinsippet om det beste for barnet er eit grunn-
leggjande omsyn i norsk rett og i arbeidet til
barnevernet. Barnevernet har òg plikt til å vareta
og støtte opp om retten barn og foreldre har til
familieliv med kvarandre.

Viktige tiltak på barnevernsområdet i 2021 og
fyrste halvåret 2022 har vore:
– Ei ny barnevernslov og arbeidet med å førebu

at ny lov tek til å gjelde i 2023, mellom anna å
revidere forskriftene til lova. Lova skal bidra til
betre barnevernsfagleg arbeid, styrkje rett-
stryggleiken til barn og foreldre og meir føre-
bygging. Sjå Prop. 133 L (2020–2021) Lov om
barnevern (barnevernsloven) og lov om
endringer i barnevernloven og Innst. 625 L
(2020–2021).

– At ansvarsendringane i barnevernsreforma har
blitt iverksette. Reforma skal styrkje ansvaret
kommunane har for barnevernet, og føre til at
fleire barn og familiar får hjelpa dei treng, på eit
tidleg tidspunkt. Sjå Prop. 73 L (2016–2017)
Endringer i barnevernloven (barnevernsreform)
og Innst. 354 L (2016–2017).

– Å føre vidare eit kompetanseløft i barnevernet
som skal styrkje føresetnadene for å løyse
arbeidsoppgåvene i barnevernet på ein god
måte.

– Betre helsehjelp til barn i barnevernet, mellom
anna tok ein heimel til å tilby tverrfagleg helse-
kartlegging til å gjelde i juni 2022. Sjå Prop. 222
L (2020–2021) Endringer i barnevernloven mv.
(tverrfaglig helsekartlegging).

– Eit digitalt løft for det kommunale barnevernet,
gjennom prosjektet DigiBarnevern og inn-
føring av ein nasjonal portal for bekymrings-
meldingar.

– Å setje ned Barnevernsutvalet, som skal vur-
dere korleis barnevernet kan sørgje for betre
kvalitet og rettstryggleik i alle ledda av arbei-
det barnevernet gjer.

– Å setje ned eit utval som skal vurdere mandat,
målgruppe og måten institusjonstilbodet er
innretta på i barnevernet.

Hovudprioriteringar i 2023

Barnevernet gir god hjelp og omsorg til mange
familiar og rettar stor merksemd mot behova og

rettane til barnet og familien. Samstundes er det
likevel utfordringar i tenestetilbodet. Høg kvalitet i
tilbodet er viktig for å gi kvart einskilt barn god
hjelp og omsorg. I 2023 vil regjeringa arbeide
vidare for eit betre barnevern som bidreg til at
fleire barn og unge får gode og trygge oppvekstvil-
kår. Regjeringa føreslår derfor i 2023 ein til-
takspakke for å styrkje arbeidet med å auke kvalite-
ten i det kommunale barnevernet. Vidare vil regje-
ringa starte arbeidet med ei kvalitetsreform for
både det kommunale og det statlege barnevernet.

Regjeringa har òg starta arbeidet med å gjere
barnevernsinstitusjonane betre i stand til å ta vare
på barna med dei største og mest samansette
behova. Det skal mellom anna bli utvikla eit sys-
tem for individuell risikovurdering for å gi forsvar-
lege institusjonstilbod til barn med store og
samansette behov. Regjeringa vil vidare styrkje
samarbeidet mellom barnevernet og helsetenesta
og arbeide for tiltak som kan gi betre helsehjelp til
barn i barnevernet.

Regjeringa vil prioritere desse tiltaka i 2023:
– 37,8 mill. kroner til ny barnevernslov som skal

ta til å gjelde 1. januar 2023.
– 25 mill. kroner til ein tiltakspakke for å styrkje

arbeidet med å auke kvaliteten i det kommu-
nale barnevernet. Løyvinga skal gå til å styrkje
styring og leiing i kommunalt barnevern, til-
bodet med kommunale rettleiingsteam og
utvide tilbodet av hjelpetiltaket multisystemisk
terapi (MST) eller liknande tilbod.

– 21 mill. kroner til å utvide tilbodet med helse-
kartlegging av barn i barnevernet.

– 10 mill. kroner til å styrkje tilbodet av institu-
sjonsplassar frå ideelle leverandørar.

1.3 Stillinga til forbrukarane

Forbrukarpolitikken skal styrkje stillinga til for-
brukarane, sikre dei gode rettar og eit sterkt
vern dersom rettane ikkje blir oppfylte. Ofte står
forbrukarane overfor kommersielle aktørar med
betre informasjon og kunnskap om produkt,
avtalevilkår og marknadstilhøve. Forbrukar-
politikken skal vege opp for denne ubalansen.

I kjøpssituasjonar skal forbrukarane vere i
stand til å ta informerte val, kjenne rettane sine og
framgangsmåten dersom dei er misnøgde med
varer og tenester dei har kjøpt. Forbrukarane skal
vernast mot svindel og ulovleg marknadsføring.
Oppstår det tvistar mellom forbrukarar og
næringsdrivande, skal partane ha tilgang til eit
effektivt system for å løyse desse på ein rimeleg
og god måte.

Dette har vore dei viktigaste tiltaka på forbru-
karområdet i 2021 og fyrste halvåret 2022:
– Løyvinga til marknadsportalar i Forbrukar-

rådet er styrkt for at straumprisportalen
(strømpris.no) skal gjere det enklare for forbru-
karane å samanlikne pris og avtalevilkår i
straumavtalar.

– Marknadsføringslova er endra, slik at annon-
sørar frå 1. juli 2022 har plikt til å merkje
reklame der kroppsfasong, kroppsstorleik eller
hud er endra ved retusjering eller anna mani-
pulering.

– Openheitslova, som skal fremje respekten
verksemder har for grunnleggjande mennes-
kerettar og anstendige arbeidstilhøve og sikre
allmenta tilgang til informasjon om kva verk-
semdene gjer med dette, tok til å gjelde 1. juli
2022.

– Løyvinga til Forbrukartilsynet er auka for å
styrkje arbeidet med å handsame forbrukar-
klager og følgje opp tilsynet med open-
heitslova.

– Hausten 2021 la eit ekspertutval («Reise-
garantiutvalet») fram ein rapport med forslag
til forbetringar i reisegarantisystemet. Rappor-
ten har vore på høyring. Departementet er i
gang med å vurdere korleis rapporten skal føl-
gjast opp.

Det er òg arbeidd med forskriftsendringar som frå
hausten 2022 vil styrkje krava om prisopplysingar
til forbrukarane i straummarknaden.

Hovudprioriteringar i 2023

Det seinaste året har prisane på basisvarer som
straum, mat og drivstoff auka monaleg. Dette ska-
per utfordringar for mange og særleg for dei som
er i ein vanskeleg økonomisk situasjon frå før.
Regjeringa er oppteken av at forbrukarane i møte
med dei høgare prisane skal ha eit sterkt
forbrukarvern som gir grunnlag for tryggleik og
tillit i marknaden. Mellom anna skal opplysingane
og informasjonen forbrukarane får om prisar og
vilkår, vere korrekte og forståelege.

Regjeringa vil leggje til rette for at forbrukar-
ane skal kunne ta medvitne val gjennom informa-
sjon om kva konsekvensar produksjonen og bru-
ken av varer og tenester har. Forbrukarane skal
mellom anna sikrast betre føresetnader for eit
berekraftig forbruk gjennom «Kontaktpunktet for
forbrukarmakt i det grøne skiftet», som skal eta-
blerast i Forbrukarrådet. Kontaktpunktet skal
samle kunnskapar, idear og erfaringar og fremje
sirkulær praksis gjennom å mellom anna infor-

mere om produkttestar og spreie gode idear og
metodar.

Regjeringa vil gi meir merksemd til den digi-
tale kvardagen til forbrukarane. Handel gjennom
digitale medium kan gjere kvardagen til forbruka-
rane enklare, men òg by på utfordringar. Forbru-
karvernet blir mellom anna utfordra av at
næringsdrivande handlar med personopplysingar
som forbrukarane gir frå seg. Barn og unge er
særleg utsette på digitale flater.

Interessene til forbrukarane skal varetakast
gjennom eit effektivt og målretta tilsyn med
forbrukarvernreglane og eit godt offentleg sys-
tem for klagehandsaming. Handsamingstida for
forbrukarklager skal ned.

Regjeringa vil òg motverke at privatpersonar
tek opp for mykje gjeld og får gjeldsproblem.
Framleis er det for mange som har gjeld som dei
ikkje klarer å betene.

Regjeringa vil prioritere desse tiltaka i 2023:
– vidare teknisk utvikling og drift av straum-

prisportalen (strømpris.no), med god data-
kvalitet

– vurdere å utvide ordninga for gjeldsinforma-
sjon («gjeldsregister») med fleire typar gjeld

– vurdere endringar i gjeldsordningslova som
mellom anna kan gjere fleire i stand til å gjen-
nomføre ei gjeldsordning

– vurdere det digitale forbrukarvernet til barn
og unge

1.4 Tru og livssyn

Målet for trus- og livssynspolitikken er å leggje til
rette for at trus- og livssynsfridommen kan utøvast
i praksis. Regjeringa ønskjer eit livssynsope sam-
funn, der alle har respekt for og kunnskap om livs-
synet til andre. Trus- og livssynssamfunn er vik-
tige for truslivet til mange menneske og verkar
ofte som eit lim i samfunnet.

Den norske kyrkja skal vere ei lands-
dekkjande, sjølvstendig og demokratisk folke-
kyrkje. Staten set naudsynte rammer for verk-
semda til kyrkja gjennom lov, men kyrkja skal ha
stor grad av fridom til å fastsetje eigne reglar i
kyrkjeordninga. Den norske kyrkja blir finansiert
gjennom tilskot frå både stat og kommune.

Tilskota til trus- og livssynssamfunn utanom
Den norske kyrkja skal om lag svare til det Den
norske kyrkja får i tilskot frå stat og kommune per
medlem. Eit viktig mål for den offentlege støtta er å
anerkjenne og støtte opp under mangfaldet av trus-
og livssynssamfunn. Alle trus- og livssynssamfunn
som fyller visse vilkår, kan krevje offentleg støtte.

Noreg har ei kristen kulturhistorie som fyrst
og fremst kjem til uttrykk gjennom kyrkjene og
gravplassane i landet. Nær 1 000 kyrkjer er
utpeikte av Riksantikvaren som kulturhistorisk
verdifulle, og om lag 700 av dei 2 000 gravplassane
i landet ligg omkring ei freda eller listeført kyrkje.
Det er derfor eit uttalt mål for trus- og livssyns-
politikken at ein må sikre dei kulturhistoriske
verdiane som desse kyrkjestadene representerer,
og balansere omsynet til bruk og vern. Kultur-
historisk viktige kyrkjebygg skal vere i forsvarleg
stand, og dei offentlege gravplassane skal vere for
alle, og dei skal haldast i hevd og forvaltast i tråd
med eigenarten sin.

Opplysningsvesenets fond har opphav i eige-
dommar som frå eldre tid låg til det einskilde
presteembetet til underhald av presten. Eige-
dommane fordeler seg mellom prestebustader,
jord- og skogeigedommar, festetomter og kontor-
eigedommar. Spørsmålet om eigedomsretten til
fondet har vore omdiskutert sidan 1800-talet, men
det er no vedteke at verdiane skal delast mellom
staten og Den norske kyrkja i samsvar med Meld.
St. 29 (2018–2019) og Stortingets vedtak, jf. Innst.
209 S (2019–2020). Vilkåret for at staten blir eigar
av dei verdiane som ikkje blir overførte til kyrkja,
er at staten aukar innsatsen for å bevare dei
kulturhistorisk viktige kyrkjebygga i eit omfang
som svarer til verdien av dei eigedelane i fondet
som staten blir eigar av. Delingsprosjektet er
omtalt nedanfor.

Dei viktigaste tiltaka på trus- og livssyns-
området i 2021 og fyrste halvåret 2022 har vore
desse:
– Lov om tros- og livssynssamfunn (trussamfunns-

lova), jf. Innst. 208 L (2019–2020), tok til å
gjelde 1. januar 2021.

– Prop. 144 L (2020–2021) Lov om Opplysnings-
vesenets fond blei lagd fram for Stortinget i april
2021, jf. Innst. 623 L (2020–2021). Lova tok til å
gjelde 1. januar 2022.

– Prop. 65 L (2021–2022) Endringar i gravplass-
loven (teieplikt og arkiv m.m.) blei lagd fram for
Stortinget i mars 2022, jf. Innst. 347 L (2021–
2022). Lova tok til å gjelde 1. juli 2022.

– Ei auka satsing på kulturhistorisk viktige
kyrkjebygg er godt i gang. Til saman har det
dei siste fire åra vore løyvd om lag 200 mill. kro-
ner til bevaring av kulturhistorisk viktige
kyrkjebygg.

– Det har blitt arbeidd med delinga av eigedom-
mane i Opplysningsvesenets fond mellom sta-
ten og Den norske kyrkja. Det er mellom anna
vedteke at 158 prestebustader og åtte bispe-
bustader skal overførast til Den norske kyrkja.

– Trussamfunnslova § 6 andre ledd, som fastslår
at trus- eller livssynssamfunn som tek imot
bidrag frå statar som ikkje respekterer retten
til trus- og livssynsfridom, kan nektast tilskot,
tok til å gjelde 1. januar 2022. Nærare føre-
segner er fastsette i trussamfunnsforskrifta.

Hovudprioriteringar i 2023

Regjeringa vil føre vidare eit stabilt rammetilskot
til Den norske kyrkja, slik at ho kan halde fram
med å vere ei landsdekkjande, sjølvstendig og
demokratisk folkekyrkje. Regjeringa vil òg føre
ein politikk som bidreg til eit livssynsope sam-
funn, ved at tilskota til trus- og livssynssamfunna
blir førte vidare og forvalta effektivt.

Arbeidet med å følgje opp lov om Opplysnings-
vesenets fond vil ha høg prioritet i åra som kjem.
Det gjeld mellom anna å vurdere den framtidige
forvaltinga av Opplysningsvesenets fond og bere-
kne den samla verdien av eigedelane staten blir
eigar av. Vidare skal det utviklast ein bevarings-
strategi for dei kulturhistorisk viktige kyrkje-
bygga og modell for korleis staten kan bidra i
finansieringa av arbeidet med å setje dei i stand.
Innanfor programkategorien er det òg naudsynt å
følgje opp og gjere endringar i regelverket på
fleire område, mellom anna kriteria for støtta til
trus- og livssynssamfunna.

Regjeringa vil prioritere desse tiltaka i 2023:
– føre vidare arbeidet med å dele eigedommane

til Opplysningsvesenets fond mellom staten og
Den norske kyrkja

– setje i stand dei kulturhistorisk viktige kyrkje-
bygga, i samarbeid med Riksantikvaren, kom-
munar og kyrkjeeigarar. Løyvinga blir føreslått
auka eittårig med 30 mill. kroner.

– utvikle ein bevaringsstrategi for dei kultur-
historisk viktige kyrkjebygga

– greie ut endringar i kriteria for støtta til trus- og
livssynssamfunn, mellom anna om demokrati
og representasjon av kvart kjønn i dei admini-
strative organa som forvaltar offentlege tilskot
på vegner av trus- og livssynssamfunna

2  Oversikt over budsjettforslaget

2.1 Forslag til utgifter og inntekter 
fordelte på kapittel og postgrupper

Utgifter fordelte på kapittel

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

Administrasjon
800 Barne- og familiedepartementet 163 692 165 318 211 480 27,9

Sum kategori 11.00 163 692 165 318 211 480 27,9
Familie og oppvekst

840 Tiltak mot vald og overgrep 291 700 302 674 307 154 1,5
841 Samliv og konfliktløysing 42 207 27 224 700 557 2473,3
842 Familievern 623 854 658 033 659 320 0,2
843 Adopsjonsstønad 5 443 8 500 9 500 11,8
844 Kontantstøtte 1 417 247 1 333 770 1 216 510 -8,8
845 Barnetrygd 17 350 885 18 169 991 19 300 000 6,2
846 Familie- og oppveksttiltak 988 741 1 022 480 1 026 545 0,4
847 EUs ungdomsprogram 11 307 15 966 16 081 0,7
848 Barneombodet 23 065 22 699 23 092 1,7

Sum kategori 11.10 20 754 449 21 561 337 23 258 759 7,9
Barnevernet

853 Barneverns- og helsenemndene 241 226 240 143 243 331 1,3
854 Tiltak i barne- og ungdomsvernet 1 182 188 388 516 387 550 -0,2
855 Statleg forvalting av barnevernet 7 244 490 7 208 926 7 021 769 -2,6
856 Barnevernets omsorgssenter for 

einslege, mindreårige asylsøkjarar 92 219 121 994 122 986 0,8
858 Barne-, ungdoms- og familie-

direktoratet og fellesfunksjonar 
i Barne-, ungdoms- og familieetaten 596 572 631 951 634 558 0,4
Sum kategori 11.20 9 356 695 8 591 530 8 410 194 -2,1

Forbrukarpolitikk
860 Forbrukarrådet 109 576 109 153 116 166 6,4
862 Stiftinga Miljømerking i Noreg 11 264 11 264 15 583 38,3
865 Forbrukarpolitiske tiltak 70 368 17 655 18 152 2,8
868 Forbrukartilsynet 120 230 124 640 128 388 3,0

Sum kategori 11.30 311 438 262 712 278 289 5,9
Den norske kyrkja og andre trus- 
og livssynssamfunn

880 Den norske kyrkja 2 365 123 2 434 616 2 506 265 2,9
881 Tilskot til trussamfunn m.m. 877 251 967 749 1 038 539 7,3
882 Kyrkjebygg og gravplassar 65 202 74 027 181 154 144,7

Sum kategori 11.50 3 307 576 3 476 392 3 725 958 7,2
Sum programområde 11 33 893 850 34 057 289 35 884 680 5,4
Stønad ved fødsel og adopsjon

2530 Foreldrepengar 23 259 380 23 161 100 26 091 000 12,7
Sum kategori 28.50 23 259 380 23 161 100 26 091 000 12,7
Sum programområde 28 23 259 380 23 161 100 26 091 000 12,7
Sum utgifter 57 153 230 57 218 389 61 975 680 8,3

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

Inntekter fordelte på kapittel

Utgifter fordelte på postgrupper

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

Familie og oppvekst
3841 Samliv og konfliktløysing 215 381 100,0
3842 Familievern 767 804 828 3,0
3847 EUs ungdomsprogram 4 400 5 964 5 964 0,0

Sum kategori 11.10 5 167 6 768 222 173 3182,7
Barnevernet

3853 Barneverns- og helsenemndene 530 0,0
3855 Statleg forvalting av barnevernet 1 430 420 2 481 339 2 574 236 3,7
3856 Barnevernets omsorgssenter for 

einslege, mindreårige asylsøkjarar 94 942 118 426 121 979 3,0
3858 Barne-, ungdoms- og familiedirekto-

ratet og fellesfunksjonar i Barne-, 
ungdoms- og familieetaten 6 157 528 544 3,0
Sum kategori 11.20 1 532 049 2 600 293 2 696 759 3,7
Forbrukarpolitikk

3868 Forbrukartilsynet 6 321 2 552 2 629 3,0
Sum kategori 11.30 6 321 2 552 2 629 3,0
Sum programområde 11 1 543 537 2 609 613 2 921 561 12,0
Sum inntekter 1 543 537 2 609 613 2 921 561 12,0

(i 1 000 kr)

Post-gr. Nemning Rekneskap
2021

Saldert
budsjett 2022

Forslag
2023

Endring
i pst.

01–29 Statens egne driftsutgifter 8 685 942 9 018 931 8 997 330 -0,2
30–49 Nybygg, anlegg o.a. 6 187 8 070 2 000 -75,2
50–89 Overføringar til andre 48 461 101 48 191 388 52 976 350 9,9

Sum under departementet 57 153 230 57 218 389 61 975 680 8,3

Meirinntektsfullmakter

Stortinget samtykkjer i at Barne- og familiedepartementet i 2023 kan

Meirinntekt som gir grunnlag for overskriding,
skal òg dekkje meirverdiavgift knytt til over-
skridinga og gjeld derfor òg kap. 1633, post 01, for
dei statlege forvaltingsorgana som inngår i netto-
ordninga for meirverdiavgift.

Meirinntekter og eventuelle mindreinntekter
er tekne med i utrekninga av overføring av ubrukt
løyving til neste år.

overskride løyvinga under mot tilsvarande meirinntekt under

kap. 842 post 01 kap. 3842 post 01
kap. 847 post 01 kap. 3847 post 01
kap. 855 post 01 kap. 3855 postane 01, 02 og 60
kap. 856 post 01 kap. 3856 post 01
kap. 858 post 01 kap. 3858 post 01
kap. 868 post 01 kap. 3868 post 02

3  Oppmodingsvedtak

Nedanfor er ei oversikt over oppfølginga av opp-
modingsvedtak under Barne- og familiedeparte-
mentet. Oversikta inkluderer alle vedtak frå stor-
tingssesjonen (2021–2022) og alle oppmodings-
og utgreiingsvedtak frå tidlegare stortings-
sesjonar som kontroll- og konstitusjonskomiteen
ved handsaminga av Meld. St. 4 (2021–2022), jf.

Innst. 141 S (2021–2022), meinte at ikkje var
utkvitterte.

I tabellen nedanfor står det om departementet
reknar med at rapporteringa om oppmodingsved-
taket er avslutta, eller om departementet òg vil
rapportere konkret om vedtaket i budsjettforsla-
get neste år.

Tabell 3.1 Oversikt over oppmodingsvedtak, ordna etter sesjon og nummer

Sesjon Vedtak nr. Stikkord
Rapportering

avslutta (ja/nei)

2021–2022 244 rapport om midlertidig lov om tilpasninger i regelverket for 
barnevernet og fylkesnemnda 

Ja

2021–2022 404 offentleg plikt til å tilby tverrfagleg helsekartlegging Nei
2021–2022 592 krisesentertilbod til den samiske urbefolkninga Nei
2021–2022 620 utvide ordninga for gjeldsinformasjon («gjeldsregister») Nei
2020–2021 48 forbod mot søskenbarnekteskap Nei
2020–2021 396 § 6 andre ledd i trussamfunnslova Ja
2020–2021 445 involvere foreldre når barn gjer lovbrot Nei
2020–2021 714 strengare reaksjonar mot samværshindring Nei
2020–2021 715 justering av barnebidragsreglane for å hindre 

samværshindring
Nei

2020–2021 918 obligatorisk prisinformasjon på straum Nei
2020–2021 919 endring av straumavtale Ja
2020–2021 920 prisinformasjon om straumavtalen Ja
2020–2021 954 fritidsaktivitetar for barn og unge som kan bidra til 

radikalisering
Nei

2020–2021 972 eigendel for mat i krisesentera Nei
2020–2021 1124 tverrfagleg kompetanse på rus og vald i krisesentera Nei
2020–2021 1195 krav om autorisasjon for tilsette som skal jobbe med 

omsorgsovertakingar
Nei

2020–2021 1197 ordning med andrehandsvurdering av akuttvedtak Nei
2020–2021 1198 alternativt omgrep til «åtferd» i barnevernslova Nei
2020–2021 1201 oppfølging av tilrådingane frå rettstryggleiksutvalet på 

barnevernsområdet
Nei

Stortingssesjon (2021–2022)

Rapport om midlertidig lov om tilpasninger i regel-
verket for barnevernet og fylkesnemnda

Vedtak 244, 17. desember 2021

«Stortinget ber regjeringen om på egnet vis,
innen utgangen av mai, rapportere til Stortinget
om hvordan den midlertidige loven har blitt
anvendt og hvilke erfaringer partene har med
bruken av unntaksbestemmelsene, hvilke konse-
kvenser anvendelsen har hatt, herunder i hvilket
omfang fylkesnemndene har anvendt unntaks-
bestemmelsene, og hvor mange barn som er flyttet
til annen institusjon.»

Vedtaket blei gjort i samband med handsaminga
av Prop. 40 L (2021–2022) Midlertidig lov om til-
passingar i regelverket for barnevernet og fylkes-
nemnda for å avhjelpe konsekvensar av utbruddet
av covid-19, jf. Innst. 84 L (2021–2022).

Ei utgreiing til Stortinget om erfaringar med
midlertidig lov om tilpasninger i regelverket for
barnevernet og fylkesnemnda for å avhjelpe kon-
sekvenser av utbruddet av covid-19 er teken inn i
Prop. 86 L (2021–2022) Endringer i barneverns-
loven mv. (krav om politiattest ved ansettelser i
barne-, ungdoms- og familieetaten mv.). Proposisjo-
nen er handsama av Stortinget, jf. Innst. 391 L
(2021–2022). Departementet reknar vedtaket som
følgt opp.

Offentleg plikt til å tilby tverrfagleg 
helsekartlegging

Vedtak 404, 3. mars 2022

«Stortinget ber regjeringen utrede at det offent-
lige skal ha en plikt til å tilby tverrfaglig helse-
kartlegging når kommunen ber om dette, og
raskt komme tilbake til Stortinget på egnet vis.»

Vedtaket blei gjort i samband med handsaminga
av Prop. 222 L (2020–2021) Endringer i barnevern-
loven mv. (tverrfaglig helsekartlegging), jf. Innst.
166 L (2021–2022).

Bufdir og Helsedirektoratet har gjennomført
eit prosjekt med utprøving av tverrfagleg helse-
kartlegging. Utprøvingsprosjektet blei ferdig i
september 2022. Direktorata skal, basert på
utprøvinga, levere utkast til nasjonale, faglege ret-
ningslinjer for kartleggingane. Når dei faglege
retningslinjene ligg føre tidleg i 2023, vil det vere
mogleg å setje i gang ei utgreiing av ei offentleg
plikt til å tilby tverrfagleg helsekartlegging.
Departementet understrekar at ei offentleg plikt
føreset at tilbodet om helsekartlegging er dimen-
sjonert for målgruppa, som på årsbasis er på om
lag 2 000 barn. Ein slik auke i kapasiteten vil ta tid
å byggje opp og vil vere avhengig av både bud-
sjetta i åra som kjem, og tilgangen på kvalifiserte
fagfolk til teama. For 2023 føreslår regjeringa å
løyve 21 mill. kroner til ei ytterlegare utviding av

2019–2020 498 forbod mot etter-skule-tilbod for barn med overnatting Nei
2019–2020 500 oppdeling av Opplysningsvesenets fond Nei
2019–2020 501 Opplysningsvesenets fond – fondseigedommane staten tek 

over
Nei

2019–2020 502 utbetring av verneverdige kyrkjebygg Nei
2019–2020 637 FN-konvensjonen om barnerettane – ny barnevernslov og 

ny barnelov 
Nei

2016–2017 491 evaluering av felles foreldreansvar Nei
2016–2017 606 politiattest for yrkesgrupper som er i kontakt med barn Nei
2016–2017 790 oppfølging av adopterte og familiane deira Ja
2015–2016 744 best mogleg oppfølging for å sikre ein god oppvekst for 

adopterte barn
Ja

2015–2016 745 pålagde barnevernstiltak under svangerskap Ja

Tabell 3.1 Oversikt over oppmodingsvedtak, ordna etter sesjon og nummer

Sesjon Vedtak nr. Stikkord
Rapportering

avslutta (ja/nei)

tilbodet, sjå nærare omtale under programkate-
gori 11.20. Departementet vil orientere Stortinget
om den vidare oppfølginga av vedtaket på eigna
vis.

Krisesentertilbod til den samiske urbefolkninga

Vedtak 592, 30. mai 2022

«Stortinget ber regjeringen se til at krisesenter-
tilbudet til den samiske urbefolkningen bedres, og
orientere Stortinget på egnet vis.»

Vedtaket blei gjort i samband med hand-
saminga av Dok. 8: 135 S (2021–2022) , jf. Innst.
339 S (2021–2022).

Barne-, ungdoms- og familiedirektoratet har sidan
nedlegginga av krisesentertilbodet i Karasjok
vore i tett dialog med Karasjok kommune for å få
oppretta tilbodet på ny. Kommunen har fått pro-
sjektmidlar frå direktoratet for å greie ut og eta-
blere ei løysing for eit varig krise- og incestsenter-
tilbod tilpassa den samiske befolkninga. Det har
òg vore møte mellom Barne- og familiedeparte-
mentet og Kommunal- og distriktsdepartementet
og kommunane i det samiske forvaltingsområdet,
Statsforvaltaren i Troms og Finnmark, Nasjonalt
samisk kompetansesenter for kommunalt og stat-
leg barnevern, familievern og krisesentertilbod
og Sametinget i april i år for å kartleggje utfordrin-
gar og drøfte løysingar.

Karasjok kommune har gitt KPMG i oppdrag å
greie ut ei løysing. KPMG skal levere ein rapport
med forslag til løysingar hausten 2022. Målet er å
etablere eit tilbod fyrste halvåret 2023. Departe-
mentet vil orientere Stortinget om den vidare opp-
følginga av vedtaket på eigna vis.

Utvide ordninga for gjeldsinformasjon 
(«gjeldsregister»)

Vedtak 620, 31. mai 2022

«Stortinget ber regjeringen utvide Gjeldsregiste-
ret slik at det inneholder alle typer gjeld, både
med og uten sikkerhet. Regjeringen må samtidig
gjøre grundige utredninger som sikrer person-
vernet, og vurdere om enkelte typer gjeld av den
grunn ikke skal innlemmes.»

Vedtaket blei gjort i samband med handsaminga
av eit representantforslag om å ta sosialt ansvar og
hjelpe folk med gjeldsproblem gjennom ei styr-
king og utviding av gjeldsregisteret, jf. Dok. 8:203
S (2021–2022), jf. Innst. 361 S (2021–2022).

Departementet sende ei sak om å utvide ord-
ninga for gjeldsinformasjon med ulike former for
pantesikra gjeld (mellom anna bustad- og bilgjeld)
på høyring sommaren 2022. Ei slik endring kan
gjerast i forskrift. Ei forskriftsendring kan tid-
legast ta til å gjelde i 2023. Departementet vil sei-
nare komme tilbake med ei ny sak om ytterlegare
utviding av gjeldsinformasjonsordninga med anna
gjeld. Dette krev ei lovendring og vil på vanleg
måte bli lagd fram for Stortinget i form av ein lov-
proposisjon.

Stortingssesjon (2020–2021)

Forbod mot søskenbarnekteskap

Vedtak 48, 3. november 2020

«Stortinget ber regjeringen legge frem et lov-
forslag om å forby søskenbarnekteskap.»

Vedtaket blei gjort i samband med handsaminga
av Prop. 66 L (2019–2020) Endringer i straffeloven
mv. (avvergingsplikt, utenomrettslig tvangsekte-
skap, diskrimineringsvern, skyting mot politiet
mv.), jf. Innst. 41 L (2020–2021) og Lovvedtak 13
(2020–2021).

Barne- og familiedepartementet vurderte at
det i samband med oppfølginga av oppmodings-
vedtaket er naudsynt å vurdere dei menneske-
rettslege implikasjonane av eit forbod før det blir
gjort vidare utgreiingar. Barne- og familie-
departementet bad derfor Norges institusjon for
menneskerettigheter (NIM) om å greie ut det
menneskerettslege handlingsrommet som gjeld
for det vidare arbeidet med oppfølginga av ved-
taket. NIM leverte ei utgreiing 8. april 2022, som
departementet vil leggje til grunn i det vidare
arbeidet. Departementet vil orientere Stortinget
om den vidare oppfølginga av vedtaket på eigna
vis.

§ 6 andre ledd i trussamfunnslova

Vedtak 396, 17. desember 2020

«Stortinget ber regjeringen sørge for at trossam-
funnsloven § 6 andre ledd trer i kraft snarest og
senest 1. april 2021.»

Vedtaket blei gjort i samband med handsaminga
av Prop. 1 S (2020–2021) for Barne- og familie-
departementet, jf. Innst. 14 S (2020–2021).

Det har vore naudsynt med ei større utgreiing
og høyring, noko som gjorde at det ikkje var mog-

leg å setje trussamfunnslova § 6 andre ledd i kraft
innan 1. april 2021. Trussamfunnslova § 6 andre
ledd tok til å gjelde 1. januar 2022. Departementet
reknar vedtaket som følgt opp.

Involvere foreldre når barn gjer lovbrot

Vedtak 445, 18. desember 2020

«Stortinget ber regjeringen vurdere hvordan for-
eldre i større grad kan involveres og ansvarlig-
gjøres for gjentatte lovbrudd som er begått av
deres barn som er under den kriminelle lavalder,
og fremme forslag om dette.»

Vedtaket blei gjort i samband med handsaminga
av eit representantforslag om tiltak mot ungdoms-
og gjengkriminalitet, jf. Dok. 8:115 S (2019–2020)
og Innst. 147 S (2020–2021).

Barnevernet kan vere ein viktig bidragsytar
for å involvere og hjelpe foreldre til barn som
gjentekne gonger bryt lova. Oppfølging av ved-
taket fordrar vurderingar med utgangspunkt i
både justissektoren og barnevernet. Departe-
mentet har gitt Bufdir i oppdrag å greie ut korleis
vedtaket kan bli følgt opp best mogleg. Utgreiinga
skal skje i dialog med Politidirektoratet. Fristen
for oppdraget er ved utgangen av 2022. Departe-
mentet vil med utgangspunkt i utgreiinga til Buf-
dir på eigna vis komme tilbake til Stortinget om
oppfølginga av vedtaket.

Strengare reaksjonar mot samværshindring

Vedtak 714, 9. mars 2021

«Stortinget ber regjeringen ved oppfølgingen av
NOU 2020: 14 Ny barnelov – Til barnets beste,
utrede strengere reaksjoner som kan motvirke
samværshindring.»

Vedtaket blei gjort i samband med handsaminga
av eit representantforslag om samværshindring,
jf. Dok. 8:40 S (2020–2021) og Innst. 264 S (2020–
2021).

Departementet arbeider med å følgje opp
NOU 2020: 14 Ny barnelov, med sikte på å leggje
fram ein lovproposisjon i 2024. Departementet har
gitt Bufdir i oppdrag å sjå nærare på fleire spørs-
mål på dette området, også korleis økonomi spe-
ler inn i saker om samvær og samværshindring.
Bufdir har i september 2022 sendt over ein rap-
port som omtaler kompleksiteten på feltet, utfor-
dringar og forslag til tiltak. Bufdir føreslår mellom
anna samarbeidstiltak, som å utarbeide felles rett-

leiing for samarbeid i familievern, barnevern og
domstol. Bufdir føreslår òg felles kompetanse-
tiltak hos familievernet, barnevernet og domstol. I
tillegg er det forslag om å utarbeide eit løp for
saker der det er stans i samvær for dei som er i
kontakt med familievernet. Bufdir har òg sett på
moglege tiltak for å redusere økonomi som ein
konfliktdrivar mellom foreldra og på endringar i
måten NAV handterer sakene. Departementet vil
vurdere tilrådingane frå Bufdir i det vidare arbei-
det i samband med mellom anna oppfølginga av
NOU 2020:14.

Departementet vil orientere Stortinget om den
vidare oppfølginga av vedtaket på eigna vis.

Justering av barnebidragsreglane for å hindre 
samværshindring

Vedtak 715, 9. mars 2021

«Stortinget ber regjeringen ved oppfølgingen av
NOU 2020: 14 Ny barnelov – Til barnets beste,
utrede om det er behov for å gjøre justeringer i
barnebidragsreglene for å sikre at økonomi ikke
blir en drivende faktor for samværshindring.»

Vedtaket blei gjort i samband med handsaminga
av eit representantforslag om samværshindring,
jf. Dok. 8:40 S (2020–2021) og Innst. 264 S (2020–
2021).

Departementet arbeider med å følgje opp
NOU 2020: 14 Ny barnelov med sikte på å leggje
fram ein lovproposisjon i 2024. Departementet ser
oppfølginga av dette vedtaket i samanheng med
oppfølginga av vedtak nr. 714 av 9. mars 2021, sjå
omtale under dette vedtaket.

Under debatten i Stortinget ved handsaminga
av representantforslaget blei det sagt at departe-
mentet ville sjå på kva som kan gjerast innanfor
bidragsregelverket vi har i dag, for å førebyggje
at økonomi blir ein drivande faktor for samværs-
hindring. Dette arbeidet er avslutta. NAV vil
framover i større grad enn i dag vise saker til
domstolane for rettsleg avklaring der foreldre-
konflikten er særleg fastlåst. Samstundes kan det
fastsetjast eit mellombels bidragsvedtak som sik-
rar at barnet blir forsørgt. NAV skal òg føre
vidare praksisen med å vente med å gjere vedtak
om barnebidrag når det er usemje om samværet
og ei rettsleg avgjerd om samvær ikkje er langt
unna. Sjå òg omtale under programkategori
11.10.

Departementet vil orientere Stortinget om den
vidare oppfølginga av vedtaket på eigna vis.

Obligatorisk prisinformasjon på straum

Vedtak nr. 918, 11. mai 2021

«Stortinget ber regjeringen innføre en ny obliga-
torisk prisinformasjon/enhetspris på strøm, slik
at forbruker enkelt kan sammenligne priser på
tvers av alle avtaletyper, og dermed sikre at for-
brukerne kan ta informerte valg.»

Vedtaket blei gjort i samband med handsaminga
av eit representantforslag om forenkling av
straummarknaden, jf. Dok. 8:126 S (2020–2021)
og Innst. 394 S (2020–2021).

Departementet hadde våren 2022 ei høyring
av endringar i prisopplysingsforskrifta der obliga-
torisk prisinformasjon var eit tema. Departemen-
tet arbeider vidare med å vurdere korleis obliga-
torisk prisinformasjon kan bli utforma i samråd
med Olje- og energidepartementet og Regule-
ringsmyndigheita for energi (RME). Departemen-
tet vil komme tilbake til Stortinget på eigna vis om
oppfølging av vedtaket.

Endring av straumavtale

Vedtak nr. 919, 11. mai 2021

«Stortinget ber regjeringen innføre krav om at
strømselskapene ved endring av avtale skal opp-
lyse strømkundene i god tid og gjennom tydelig
merket informasjon.»

Vedtaket blei gjort i samband med handsaminga
av eit representantforslag om forenkling av
straummarknaden, jf. Dok. 8:126 S (2020–2021)
og Innst. 394 S (2020–2021).

Departementet hadde våren 2022 ei høyring
av endringar i prisopplysingsforskrifta der endrin-
gar i straumavtalar var eit tema. Endringar i
prisopplysingsforskrifta som skjerper krava til å
opplyse om endringar i straumavtalane til
forbrukarane, vil gjelde frå hausten 2022.

Departementet reknar vedtaket som følgt opp.

Prisinformasjon om straumavtalen

Vedtak nr. 920, 11. mai 2021

«Stortinget ber regjeringen innføre obligatorisk
informasjon om hvor lenge prisen på en strøm-
avtale minimum varer. Denne prisinformasjo-
nen skal opplyses om på strømregningen og ved
alt salg og all markedsføring av strøm.»

Vedtaket blei gjort i samband med handsaminga
av eit representantforslag om forenkling av
straummarknaden, jf. Dok. 8:126 S (2020–2021)
og Innst. 394 S (2020–2021).

Departementet hadde våren 2022 ei høyring
av endringar i prisopplysingsforskrifta der endr-
ingar i straumavtalar var eit tema. Endringar i
prisopplysingsforskrifta som skjerper krava til
prisinformasjon, vil gjelde frå hausten 2022.

Departementet reknar vedtaket som følgt opp.

Fritidsaktivitetar for barn og unge som kan bidra til 
radikalisering

Vedtak nr. 954, 20. mai 2021

«Stortinget ber regjeringen komme tilbake med
forslag som gir kommunene bedre virkemidler til
å hindre fritidsaktiviteter for barn og unge som
kan bidra til radikalisering eller være i strid med
barns rettigheter eller likestillings- og diskrimine-
ringsloven, herunder:
– en forpliktende samfunnskontrakt for integre-

ring i samarbeid med tros- og livssynssamfun-
nenes organisasjoner

– mulighet til å kartlegge og føre tilsyn med fri-
tidsaktiviteter for barn og unge som omfatter
religiøs undervisning.»

Vedtaket blei gjort i samband med handsaminga
av eit representantforslag om å gje kommunen ein
klar lovheimel til å hindre organisasjonar og trus-
samfunn i å drive klart integreringshemjande akti-
vitet, jf. Dok. 8:135 S (2020–2021) og Innst. 406 S
(2020–2021).

Departementet ser oppfølginga av dette ved-
taket i samanheng med oppfølginga av vedtak 498
av 14. april 2020, om eit forbod mot faste etter-
skule-tilbod for barn med overnatting. Det er
påbyrja eit samarbeid med fleire departement for
å greie ut moglege verkemiddel og tiltak.
Departementet vil komme tilbake til Stortinget
om oppfølginga av vedtaka på eigna vis.

Eigendel for mat i krisesentera

Vedtak nr. 972, 25. mai 2021

«Stortinget ber regjeringen gå gjennom lov om
kommunale krisesentertilbud og legge opp til at
det ikke tas egenandel for mat fra den enkelte.»

Vedtaket blei gjort i samband med handsaminga
av eit representantforslag om eit styrkt og gratis

krisesentertilbod for valdsutsette, jf. Dok. 8:134 S
(2020–2021) og Innst. 427 S (2020–2021).

Krisesenterlova fastset at krisesentertilbodet
skal vere gratis. I førearbeida til lova går det fram
at det ikkje skal krevjast betaling for opphaldet,
med unntak av eventuelle utgifter til mat til kost-
pris. Det er ulik praksis for korleis krisesentera
organiserer mat og måltid. Dei fleste sentera legg
opp til at bebuarane kjøper og lagar mat sjølve.
Nokre få krisesenter dekkjer maten, slik at
bebuarane ikkje har nokon matutgifter under opp-
haldet, eller dei opererer med ein eigendel for
matutgifter. Departementet tek sikte på å leggje
fram eit høyringsnotat med forslag til endringar i
krisesenterlova. I dette arbeidet skal bruken av
eigendelar bli greidd ut. Departementet vil
komme tilbake til Stortinget om oppfølginga av
vedtaket på eigna vis.

Tverrfagleg kompetanse på rus og vald i krisesentera

Vedtak nr. 1124, 3. juni 2021

«Stortinget ber regjeringen sikre at òg personer i
aktiv rus har tilgang til et krisesentertilbud med
ansatte som har tverrfaglig kompetanse på rus
og vold, enten i tilknytning til eksisterende krise-
sentre eller som selvstendig tilbud.»

Vedtaket blei gjort i samband med handsaminga
av eit representantforslag om ei førebyggings- og
behandlingsreform på rusfeltet, jf. Dok. 8:119 S
(2020–2021) og Innst. 578 S (2020–2021).

Krisesenterstatistikken til Bufdir viser at sju
krisesenter for kvinner og åtte senter for menn
ikkje gir tilbod om opphald til utsette med ein
kjend rusproblematikk. I tillegg er det personar i
aktiv rus som ikkje oppsøkjer krisesentera.
Departementet er i gang med eit utviklings-
arbeid om krisesentertilbodet der kvalitets-
utfordringar i tilbodet bli drøfta, mellom anna til-
bodet til personar i aktiv rus. Sjå omtale under
Programkategori 11.10 Familie og oppvekst.
Dette arbeidet skal sjåast i samanheng med stor-
tingsmeldinga om førebyggings- og behandlings-
reforma på rusfeltet. Sjå nærare omtale i Prop. 1
S for Helse- og omsorgsdepartementet. Departe-
mentet vil komme tilbake til Stortinget om opp-
følginga av vedtaket på eigna vis.

Krav om autorisasjon for tilsette som skal jobbe med 
omsorgsovertakingar

Vedtak nr. 1195, 10. juni 2021

«Stortinget ber regjeringen utrede krav om auto-
risasjon for de som skal jobbe med omsorgs-
overtakelser.»

Vedtaket blei gjort i samband med handsaminga
av Prop. 133 L (2020–2021) Lov om barnevern
(barnevernsloven) og lov om endringer i barnevern-
loven, jf. Innst. 625 L (2020–2021).

I arbeidet med Prop. 133 L (2020–2021) om ny
barnevernslov vurderte departementet innføring
av ei autorisasjonsordning i barnevernet. Med
bakgrunn i ei utgreiing frå Bufdir fann departe-
mentet at innføring av kompetansekrav og endrin-
gar i masterutdanningane, med auka vekt på prak-
sisnærleik og relevans og betre tilgang til rett-
leidd praksis under studia, vil vere meir treffsikre
og eigna tiltak for å auke tilliten til barnevernet og
sørgje for at dei tilsette har tilstrekkeleg og naud-
synt kompetanse.

Vedtaket frå Stortinget peiker på ei autorisa-
sjonsordning for dei som arbeider med omsorgs-
overtakingar, og er eit meir avgrensa forslag enn
det som tidlegare er greidd ut. Departementet
endra i desember 2021 mandatet til Barnevernsut-
valet som skal vurdere tiltak for å styrkje rett-
stryggleiken i barnevernet, med eit punkt om at
utvalet skal greie ut «ordninger for offentlig god-
kjenning av personell, herunder […] autorisasjon
for de i barnevernet som skal jobbe med omsorgs-
overtakelse […]». Utvalet skal levere utgreiinga si
innan 1. mars 2023. Departementet vil etter dette
vurdere forslaga frå utvalet og vil på eigna vis
komme tilbake til Stortinget om oppfølginga av
vedtaket.

Ordning med andrehandsvurdering av akuttvedtak

Vedtak nr. 1197, 10. juni 2021

«Stortinget ber regjeringen utrede og fremme for-
slag om å innføre en ordning med annenhånds-
vurdering av akutt-/hastevedtak.»

Vedtaket blei gjort i samband med handsaminga
av Prop. 133 L (2020–2021) Lov om barnevern
(barnevernsloven) og lov om endringer i barnevern-
loven, jf. Innst. 625 L (2020–2021).

Departementet viser til at Barnevernsutvalet
skal vurdere tiltak for å styrkje rettstryggleiken i
barnevernet. Utvalet skal mellom anna vurdere

behovet for, og eventuelt føreslå endringar av, sys-
tem og organisatoriske løysingar for kvalitets-
sikring av avgjerdsgrunnlaget til barneverns-
tenesta, vurderingar og avgjerder i alle typar
tvangssaker. Dette omfattar òg akuttsaker. Utvalet
skal levere utgreiinga si våren 2023. Departe-
mentet vil komme tilbake til Stortinget om oppføl-
ginga av vedtaket på eigna vis etter at utvalet har
lagt fram innstillinga si.

Alternativt omgrep til «åtferd» i barnevernslova

Vedtak nr. 1198, 10. juni 2021

«Stortinget ber regjeringen arbeide videre med å
finne et alternativt begrep til atferdsbegrepet i
barnevernsloven.»

Vedtaket blei gjort i samband med handsaminga
av Prop. 133 L (2020–2021) Lov om barnevern
(barnevernsloven) og lov om endringer i barnevern-
loven, jf. Innst. 625 L (2020–2021).

I arbeidet med Prop. 133 L (2020–2021) om ny
barnevernslov vurderte departementet omgrepet
åtferd og alternativ til det. Departementet føreslo
ingen endringar fordi det var vanskeleg å finne eit
nytt omgrep som er tilstrekkeleg presist til å
heimle inngripande tiltak om tvang. Departe-
mentet har gitt Bufdir i oppdrag å arbeide vidare
med dette spørsmålet. Som fyrste del av oppføl-
ginga av vedtaket er omgrepet «atferdsinstitu-
sjon» erstatta med omgrepa «barnevernsinstitu-
sjon» eller «institusjon» i ny barnevernslov, jf.
Prop. 86 L (2021–2022) og Innst. 391 L (2021–
2022). Departementet vil komme tilbake til Stor-
tinget om den vidare oppfølginga av vedtaket på
eigna vis.

Oppfølging av tilrådingar frå rettstryggleiksutvalet 
på barnevernsområdet

Vedtak nr. 1201, 10. juni 2021

«Stortinget ber regjeringen følge opp rettsikker-
hetsutvalgets anbefalinger på barnevernsområ-
det uten ubegrunnet opphold.»

Vedtaket blei gjort i samband med handsaminga
av Prop. 133 L (2020–2021) Lov om barnevern
(barnevernsloven) og lov om endringer i barnevern-
loven, jf. Innst. 625 L (2020–2021).

Regjeringa har sett ned eit offentleg utval, Bar-
nevernsutvalet, som skal vurdere tiltak for å styr-
kje kvaliteten og rettstryggleiken i barnevernet.
Utvalet skal levere tilrådingane sine våren 2023.

Etter at utvalet har levert rapporten sin, vil depar-
tementet utan ugrunna opphald komme tilbake til
Stortinget om oppfølginga av tilrådingane frå utva-
let.

Stortingssesjon (2019–2020)

Forbod mot faste etter-skule-tilbod for barn med 
overnatting

Vedtak 498, 14. april 2020

«Stortinget ber regjeringen komme tilbake til
Stortinget med forslag til nødvendige lov-
endringer med sikte på å forby faste etter-skole-til-
bud med overnatting over lengre tid for å for-
hindre segregering, parallellsamfunn, negativ
sosial kontroll eller radikalisering.»

Vedtaket blei gjort i samband med handsaminga
av Prop. 130 L (2019–2020) Lov om tros- og livs-
synssamfunn, jf. Innst. 208 S (2019–2020).

Departementet har med bistand frå fleire
departement gjort ei førebels utgreiing om dei
menneskerettslege spørsmåla, mellom anna om
retten til privatliv, retten til å skipe foreiningar og
retten til trus- og livssynsfridom. Departementet
vil i det vidare arbeidet greie ut moglege verke-
middel for å hindre fritidsaktivitetar for barn og
unge som kan bidra til radikalisering eller vere i
strid med rettane til barn eller likestillings- og dis-
krimineringslova, jf. oppfølginga av vedtak 954 av
20. mai 2021 om fritidsaktivitetar for barn og unge
som kan bidra til radikalisering. Departementet
vil orientere Stortinget om den vidare oppfølginga
av vedtaket på eigna vis.

Oppdeling av Opplysningsvesenets fond

Vedtak nr. 500, 14. april 2020

«Stortinget ber regjeringen i arbeidet med opp-
delingen av Opplysningsvesenets fond ivareta
følgende:

1. Staten og kirken skal være likeverdige parter i
prosessen som skal avklare hvilke bygninger kir-
ken skal overta, og det legges til grunn at staten
kommer til enighet med Den norske kirke om
dette.

2. Kirkens verdier skilles ut først, deretter bør sta-
ten gjøre egne vurderinger av forvaltning av de
verdier som ligger igjen i fondet.

3. Betingelsen for delingen av fondet er at staten
øker sin innsats for bevaring av de kulturhisto-

risk viktige kirkebyggene i et omfang som svarer
til de verdiene som staten blir eier av på et
bestemt tidspunkt. Når eiendelene i Opplysnings-
vesenets fond er endelig fordelt mellom staten og
kirken, må det gjøres beregning av den reelle
verdien. Den reelle verdien skal komme de
kulturhistorisk viktige kirkebyggene til gode ved
istandsetting og sikring av kirkene. Statens økte
innsats for bevaring av kirkene må over tid
minst svare til denne verdien (inflasjonsjustert).

4. Statens økte innsats overfor kirkebyggene skal
ikke avløse kommunenes økonomiske ansvar for
kirkebyggene eller komme til erstatning for
andre tiltak eller ordninger som finnes på områ-
det.

5. I samråd med kirkelige instanser, antikvariske
myndigheter mfl. igangsettes arbeidet med beva-
ringsprogrammer for ulike kategorier av kultur-
historisk viktige kirkebygg, for eksempel ved å
kategorisere kirkebyggene etter alder, verne-
verdi eller vedlikeholdstilstand.»

Vedtaket blei gjort i samband med handsaminga
av Meld. St. 29 (2018–2019) Opplysningsvesenets
fond, jf. Innst. 209 S (2019–2020).

Den 14. juni 2021 vedtok Stortinget ny lov om
Opplysningsvesenets fond, jf. Prop. 144 L (2020–
2021) Lov om Opplysningsvesenets fond og Innst.
623 L (2020–2021). Lova følgjer opp Innst. 209 S
(2019–2020) og skal leggje det rettslege grunnla-
get for deling av Opplysningsvesenets fond mel-
lom Den norske kyrkja og staten, i samsvar med
stortingsvedtaka. I proposisjonen blir det lagt til
grunn at Den norske kyrkja og staten er like-
verdige partar i delingsarbeidet. For punkt 1 er
det etablert eit eige prosjekt for arbeidet som føl-
gje av dei kriteria for deling som blei lagde til
grunn i Meld. St. 29 (2018–2019), og som seinare
er følgde opp i Prop. 144 L (2020–2021). Partane
har overlevert ein samla rapport med tilrådingane
sine til departementet, og det er no bestemt at i
underkant av 170 eigedommar skal overførast, i
all hovudsak prestebustader. For nokre av eige-
dommane er der tilknytte føresetnader for over-
føringa, jf. Meld. St. 29 (2018–2019). I tillegg skal
det overførast i overkant av 190 tomter som er
kyrkjegrunn, gravplassareal og parkeringsareal.
Desse eigedommane blir overførte til dei eins-
kilde sokna som kyrkjeeigar. Sjå omtale under
vedtak nr. 501 under for oppfølging av punkt 2.
Punkt 3 om berekning av verdiar staten blir eigar
av, vil bli gjort med bakgrunn i tal for rekne-
skapen for 2022 og vil liggje føre våren 2023.
Punkt 4 og 5 blir dekte av omtalen av vedtak 502
under. Status for arbeidet med deling av Opplys-

ningsvesenets fond er nærare omtalt under pro-
gramkategori 11.50.

Opplysningsvesenets fond – fondseigedommane 
staten tek over

Vedtak nr. 501, 14. april 2020

«Stortinget ber regjeringen komme tilbake til
Stortinget med sak om fondseiendommene staten
overtar etter at Opplysningsvesenets fond er opp-
delt. Det bes om at regjeringen belyser spørsmål
som angår det statlige fondets formål, dets sam-
funnsansvar, organisering, vilkår for salg av
eiendommer, sikkerhetsspørsmål ved eventuelle
salg til utenlandske aktører samt andre forhold
som er av betydning for forvaltningen av det gjen-
værende fondet staten overtar.»

Vedtaket blei gjort i samband med handsaminga
av Meld. St. 29 (2018–2019) Opplysningsvesenets
fond, jf. Innst. 209 S (2019–2020).

Den 14. juni 2021 vedtok Stortinget ny lov om
Opplysningsvesenets fond, jf. Prop. 144 L (2020–
2021) Lov om Opplysningsvesenets fond og Innst.
623 L (2020–2021). Lova legg det rettslege grunn-
laget for å dele Opplysningsvesenets fond mellom
Den norske kyrkja og staten. Frå 1. januar 2023
blir staten eigar av dei delane av fondet som ikkje
blir overførte til kyrkja. Sjå omtale under vedtak
nr. 500 av 14. april 2020 om status for delinga av
verdiane. Departementet vil på eigna måte
komme tilbake til Stortinget om dei spørsmåla
som vedtak nr. 501 omhandlar, etter at fondet er
delt.

Utbetring av verneverdige kyrkjebygg

Vedtak nr. 502, 14. april 2020

«Stortinget ber regjeringen utarbeide en plan for
utbedring av verneverdige kirkebygg.»

Vedtaket blei gjort i samband med handsaminga
av Meld. St. 29 (2018–2019) Opplysningsvesenets
fond, jf. Innst. 209 S (2019–2020).

Barne- og familiedepartementet har saman
med Klima- og miljødepartementet gitt Riksanti-
kvaren i samarbeid med Den norske kyrkja i opp-
drag å utarbeide utkast til framtidige verne-
program og -strategiar for istandsetjing av verne-
verdige kyrkjebygg. Fyrste delrapport blei levert
departementa 15. juni 2022. Riksantikvaren tilrår
ein modell med ein overordna strategi med tre
underliggjande verneprogram for ulike typar kyr-

kjer. Desse programma vil få fire felles tverr-
gåande innsatsområde med mål om vern, kunn-
skaps- og kompetansebygging, formidling og
engasjement. Ei samla tilråding vil bli oversend
departementa 1. desember 2022. Tilrådinga må
sjåast i samanheng med anna arbeid i samband
med delinga av Opplysningsvesenets fond, jf.
nærare omtale under oppmodingsvedtak nr. 500
og 501 av 14. april 2020. Departementet vil orien-
tere Stortinget om den endelege utforminga av
verneprogram og -strategiar på eigna måte sei-
nare.

FN-konvensjonen om barnerettane 
– ny barnevernslov og ny barnelov

Vedtak 637, 28. mai 2020

«Stortinget ber regjeringen sikre at forslagene til
ny barnevernlov og ny barnelov er i tråd med
FNs barnekonvensjons prinsipper om barns rett
til informasjon, til å bli hørt, beslutninger til bar-
nets beste og barns rett til privatliv.»

Vedtaket blei gjort i samband med orienteringa
om situasjonen i barnevernet som barne- og
familieministeren la fram for Stortinget 26. mai
2020.

Barnelovutvalet leverte utgreiinga NOU 2020:
14 Ny barnelov 4. desember 2020. Utgreiinga blei
send på høyring med høyringsfrist 1. mai 2021.
Departementet arbeider no med å følgje opp høy-
ringa med sikte på å leggje fram ein lovproposi-
sjon i 2024 og vil i dette arbeidet på vanleg måte ta
omsyn til menneskerettane, irekna barnekonven-
sjonen.

Departementet har lagt fram forslag til ny
barnevernslov i Prop. 133 L (2020–2021). Lova
blei vedteken av Stortinget 9. juni 2021. Ny barne-
vernslov inneheld fleire endringar som styrkjer
barn sine rettar, og lova er i tråd med FN-konven-
sjonen om barnerettane. Det grunnleggjande
omsynet for barnevernet skal vere det beste for
barnet, og dette er framheva i ei ny overordna
føresegn i barnevernslova. Andre grunnleggjande
rettar og prinsipp er òg tekne inn i lova, slik som
retten barn har til omsorg og vern, og retten til
familieliv. Departementet reknar den delen av
vedtaket som gjeld ny barnevernslov, som følgd
opp.

Stortingssesjon (2016–2017)

Evaluering av felles foreldreansvar

Vedtak nr. 491, 7. mars 2017

«Stortinget ber regjeringen evaluere felles
foreldreansvar fra fødsel, etter at loven har virket
tre år.»

Vedtaket blei gjort i samband med handsaminga
av Prop. 161 L (2015–2016) Endringer i barnelova
mv. (likestilt foreldreskap), jf. Innst. 195 L (2016–
2017).

Lovendringa om felles foreldreansvar tok til å
gjelde 1. januar 2020. Evalueringa skal skje etter at
lovendringa har verka i tre år, og departementet
vurderer no korleis evalueringa kan gjennom-
førast frå 2023. Departementet vil komme tilbake
til Stortinget om oppfølginga av vedtaket.

Politiattest for yrkesgrupper som er i kontakt 
med barn

Vedtak nr. 606, 25. april 2017

«Stortinget ber regjeringen vurdere behovet for å
kreve politiattest for yrkesgrupper som er i kon-
takt med barn, men som ikke faller inn under
særlovgivningen.»

Vedtaket blei gjort i samband med handsaminga
av Prop. 12 S (2016–2017) Opptrappingsplan mot
vold og overgrep (2017–2021) og Innst. 247 S
(2016–2017).

Departementet gav Bufdir i oppdrag å vurdere
behovet for å krevje politiattest for yrkesgrupper
som er i kontakt med barn, og som det i dag ikkje
finst heimel til å krevje politiattest for i spesial-
lovgivinga eller politiregisterforskrifta. Etter at
departementet hadde fått utgreiinga frå direktora-
tet, blei det sett ned ei interdepartemental
arbeidsgruppe som skulle vurdere behovet for å
krevje politiattest for nye grupper på tvers av sek-
torar. Arbeidsgruppa leverte rapporten sin i
januar 2019, og rapporten blei send på høyring.
Høyringsfristen var 31. oktober 2019. Departe-
mentet vil komme tilbake til Stortinget om
oppfølginga av vedtaket.

Oppfølging av adopterte og familiane deira

Vedtak nr. 790, 7. juni 2017

«Stortinget ber regjeringen vurdere behovet for
oppfølging av adopterte og familiene i tråd med
Haagkonvensjonen artikkel 9, der en modell som
den danske kan vurderes som ett alternativ, og
komme tilbake til Stortinget på egnet måte.»

Vedtaket blei gjort i samband med handsaminga
av Prop. 88 L (2016–2017) Lov om adopsjon, jf.
Innst. 359 L (2016–2017).

Departementet vil sjå oppmodingsvedtaket i
samanheng med vedtak nr. 744 av 31. mai 2016.

Folkehelseinstituttet har kartlagt behovet for
mellom anna oppfølging av adopterte og adoptiv-
familiar. Undersøkinga Folkehelseinstituttet har
gjort, syner at mange adopterte og familiane deira
har behov for oppfølging etter adopsjon. Departe-
mentet har gjennomført eit innspelsmøte med
adopsjonsorganisasjonane og -miljøa. Med bak-
grunn i dette har departementet vurdert tiltak for
å følgje opp vedtaket. Dette gjeld frå 2023 kurs for
adoptivforeldre og hjelp til adopterte ved søk etter
biologiske foreldre.

Departementet reknar oppmodingsvedtaket
som følgt opp.

Stortingssesjon (2015–2016)

Best mogleg oppfølging for å sikre ein god oppvekst 
for adopterte barn

Vedtak nr. 744, 31. mai 2016

«Stortinget ber regjeringen se på tiltak som kan
gjøres for hvordan adopterte barn kan få best
mulig oppfølging for å sikre en god oppvekst.»

Vedtaket blei gjort i samband med handsaminga
av Meld. St. 17 (2015–2016) Trygghet og omsorg –

fosterhjem til barns beste, jf. Innst. 318 (2015–
2016).

Departementet har sett vedtaket i samanheng
med oppmodingsvedtak nr. 790 av 7. juni 2017. Sjå
omtale av oppfølging under det vedtaket.

Departementet reknar oppmodingsvedtaket
som følgt opp.

Pålagde barnevernstiltak under svangerskap

Vedtak nr. 745, 31. mai 2016

«Stortinget ber regjeringen vurdere om òg
pålagte tiltak kan settes inn uten samtykke under
svangerskap for å sørge for tidlig hjelp og fore-
bygge omsorgssvikt for nyfødte.»

Vedtaket blei gjort i samband med handsaminga
av Meld. St. 17 (2015–2016) Trygghet og omsorg –
fosterhjem til barns beste, jf. Innst. 318 S (2015–
2016).

Bufdir har tidlegare gitt Høgskulen i Innlandet
i oppdrag å greie ut om ansvaret og oppgåver
barnevernet har når det gjeld det ufødde livet.
Utgreiinga blei levert i mars 2021, og Bufdir har
arbeidd med saka etter det. Høgskulen tilrår at
barnevernstiltak til gravide framleis bør vere fri-
villige, og at eventuelle tiltak ved bruk av tvang og
makt bør varetakast av andre sektorar og etter
anna lovverk. Departementet er samd i at barne-
vernstiltak til gravide framleis bør vere frivillige.
Tvang frå barnevernet er eit dårleg utgangspunkt
for å hjelpe gravide og sikre barna gode fram-
tidige omsorgsvilkår. Etter vurderinga til departe-
mentet bør det derfor ikkje bli opna for at barne-
vernet skal kunne påleggje hjelpetiltak overfor
gravide. Ansvaret det offentlege har for det
ufødde liv, bør i hovudsak framleis liggje til helse-
og omsorgssektoren.

Departementet reknar vedtaket som følgt opp.

4  Nærare om budsjettforslaget

Programområde 11
Programkategori 11.00 Administrasjon

Hovudinnhald og prioriteringar

Under programkategori 11.00 Administrasjon ligg
i hovudsak lønns- og driftsutgifter til departe-
mentet. Oppgåver og prioriteringar i Barne- og
familiedepartementet (BFD) følgjer av politikken
og måla innanfor områda familie, oppvekst- og
levekår for barn og unge, barnevern, forbrukar-
politikk og tru og livssyn. Dei ulike fagområda er
nærare omtalte under programkategoriane lenger
bak i proposisjonen. Frå 2023 er òg løyvingane til
Noregs forskingsråd flytta til programkategorien.

Resultatrapport, strategiar og tiltak

Departementet hadde 143 tilsette per 31. desem-
ber 2021.

Departementet skal vere eit utviklingsorien-
tert og effektivt fagleg sekretariat for den politiske
leiinga. Departementet skal òg vere ein tydeleg
etatsstyrar og ta hand om forvaltingsoppgåvene
på ein god måte. For å nå desse måla arbeider
departementet med fleire organisasjonsutvikling-
stiltak, mellom anna kompetanseutvikling. Dette
arbeidet held fram i 2023.

Målet for arbeidet med digitalisering er å få til
god tenesteutvikling på BFDs område. Departe-
mentet har i 2021 og 2022 arbeidd aktivt med å føl-
gje opp digitaliseringsstrategien for offentleg sek-
tor. Departementet arbeider no særskilt med å føl-
gje opp deling og gjenbruk av data i sektorane.
Arbeidet held fram i 2023. Det same gjer arbeidet
med å følgje opp digitalisering og digital trygg-
leik.

Målet for arbeidet med samfunnstryggleik og
beredskap i BFD er å førebyggje uønskte hend-
ingar og å minske konsekvensane dersom slike
hendingar skulle skje. Departementet har i 2022
arbeidd med å handsame covid-19-pandemien og
Ukraina-situasjonen for sektorane i departe-
mentet. Arbeid med oppfølging og forbetring av

beredskapsplanverket held fram i 2023. Departe-
mentet har vidare delteke i arbeidet Justis- og
beredskapsdepartementet gjer med å revidere
rammeverket for kritisk infrastruktur og kritiske
samfunnsfunksjonar (KIKS).

Lov om nasjonal sikkerhet (tryggingslova) tok
til å gjelde 1. januar 2019, og alle sektorar arbeider
med å implementere lova. Føremålet med lova er
å tryggje dei nasjonale sikkerheitsinteressene
våre og å førebyggje, avdekkje og motverke
sikkerheitstrugande verksemd. Dei nasjonale sik-
kerheitsinteressene blir tryggja ved at departe-
menta identifiserer grunnleggjande nasjonale
funksjonar (GNF) innanfor sine ansvarsområde.
BFD har identifisert følgjande grunnleggjande
nasjonal funksjon i eigen sektor: «BFD GNF 1:
Barne- og familiedepartementets virksomhet,
handlefrihet og beslutningsdyktighet». Dette
omfattar rolla departementet har som fagleg
sekretariat for politisk leiing, utøving av mynde og
styring, evne til kriseleiing og oppfølging av
underliggjande verksemder. Identifisert GNF er
innmeld til tryggingsorganet.

Regjeringa ønskjer ein sterk og effektiv offent-
leg sektor. Pandemien har ført til endra jobbreise-
vanar. Redusert reiseaktivitet vil både redusere
reiseutgifter i verksemdene og spare reisetid for
dei tilsette. Sjølv om reiseaktiviteten er høgare no
enn under pandemien, vil nivået på reiseaktivite-
ten truleg vere varig redusert. I Saldert budsjett
2022 blei det lagt til grunn eit gevinstuttak på om
lag 7 pst. av reiseutgiftene før pandemien. I sam-
band med RNB 2022 blei gevinstuttaket auka til
om lag 14 pst. i andre halvår 2022. Regjeringa føre-
slår å auke gevinstuttaket i 2023 til om lag 20 pst.
av reiseutgiftene før pandemien. Dette inneber eit
auka gevinstuttak under BFD samanlikna med
Saldert budsjett 2022 på 13 mill. kroner. I tillegg
blir målet om å redusere husleigeutgifter som sta-
ten har i den private leigemarknaden, vidareført.
Dette er innarbeidd i budsjettforslaget. Det er òg

lagt opp til andre justeringar for å finansiere gjen-
nomføringa av høgt prioriterte tiltak.

Under kap. 800, ny post 50, er forslag om sam-
ling av tildelinga til Noregs forskingsråd omtalt.

Arbeidet med forsking på området til departemen-
tet er nærare omtalt under Forsking og utvikling i
del III.

Nærare om budsjettforslaget

Utgifter under programkategori 11.00 fordelte på kapittel

Kap. 800 Barne- og familiedepartementet

Post 01 Driftsutgifter
Løyvinga skal dekkje lønn og andre driftsutgifter
for departementet.

BFD føreslår å auke løyvinga med 1,1 mill.
kroner, grunna overføring av oppgåver på barne-
bidragsområdet frå Arbeids- og inkluderings-
departementet. Sjå nærare omtale under program-
kategorien Familie og oppvekst. Av midlane er
0,4 mill. kroner førte over frå kap. 600, post 01,
under Arbeids- og inkluderingsdepartementet.

Løyvinga under posten er redusert med
0,26 mill. kroner som følgje av at det i saldert bud-
sjett 2022 blei rekna ut for mykje i kompensasjon
ved innføring av ny premiemodell i Statens pen-
sjonskasse. Sjå Arbeids- og inkluderingsdeparte-
mentet sin Prop. 1 S (2022–2023) for nærare
omtale.

Departementet føreslår ei løyving på 159 mill.
kroner i 2023.

Post 21 Spesielle driftsutgifter
Løyvinga skal dekkje utgifter til utgreiings-
prosjekt i departementet og til tenestemenn som
er lånte ut til Europakommisjonen. Løyvinga kan
òg nyttast til andre tiltak innanfor ansvarsområda
til departementet.

Departementet føreslår ei løyving på 10,4 mill.
kroner i 2023.

Post 50 Noregs forskingsråd (NY)
Departementet føreslår å samle løyvingane til
Noregs forskingsråd på éin budsjettpost frå 2023.
Midlane blir i dag tildelte over to postar som finan-
sierer dei same budsjettføremåla i Forskings-
rådet. Samanslåinga skal bidra til ei forenkla bud-
sjettildeling og meir heilskapleg styring. Departe-
mentet føreslår med bakgrunn i dette at kap. 800,
post 50 (ny), blir auka med 32,1 mill. kroner, mot
ein reduksjon på kap. 846, post 50, på 13,1 mill.
kroner og ein reduksjon på kap. 854, post 50, på
om lag 19 mill. kroner.

(i 1 000 kr)

Kap. Nemning Rekneskap
2021

Saldert
budsjett 2022

Forslag
2023

Endring
i pst.

800 Barne- og familiedepartementet 163 692 165 318 211 480 27,9
Sum kategori 11.00 163 692 165 318 211 480 27,9

(i 1 000 kr)

Post Nemning Rekneskap
2021

Saldert
budsjett 2022

Forslag
2023

01 Driftsutgifter 153 975 155 181 158 968
21 Spesielle driftsutgifter 9 717 10 137 10 405
50 Noregs forskingsråd 42 107

Sum kap. 800 163 692 165 318 211 480

Løyvinga på posten skal mellom anna bidra til
praksisretta forsking for helse- og velferds-
tenestene, som blir dekt av Gode og effektive helse-,
omsorgs- og velferdstenester (HELSEVEL). Mid-
lane på posten skal òg nyttast til å finansiere delar
av innsatsen under Velferd, arbeid og migrasjon II
(VAM II). Midlane skal særleg innrettast mot
forsking på effekten av førebyggjande arbeid, til-
tak og tenester for barn, unge og familiar.

I tillegg er det føreslått ein auke på 10 mill.
kroner. Midlane skal gå til delfinansiering av eit

eige forskings- og innovasjonsprogram om utsette
barn og unge i regi av Noregs forskingsråd. Opp-
rettinga av forskingsprogrammet er eit samarbeid
mellom fleire departement. Sjå nærare omtale av
programmet under programkategori 11.10
Familie og oppvekst og omtalen av forsking og
utvikling i del III.

Departementet føreslår ei løyving på 42,1 mill.
kroner i 2023.

Programkategori 11.10 Familie og oppvekst

Hovudinnhald og prioriteringar

Familie- og oppvekstpolitikken skal støtte opp om
levekåra til barnefamiliane og oppvekstvilkåra til
barn og ungdom. Ein godt utforma familie- og
oppvekstpolitikk inkluderer alle barnefamiliar, gir
auka velferd og tryggleik for den einskilde og har
gevinstar for heile samfunnet. Gode levekår og
høve til å delta i fellesskapen skal fremje tillit mel-
lom innbyggjarane, høg grad av samhandling og
ei stabil samfunnsutvikling. Det vil bidra til ein vel-
fungerande økonomi som det norske velferdssam-
funnet er avhengig av.

Politikken til regjeringa skal bidra til at alle
barn, ungdom og foreldre har gode føresetnader
for livet sitt. Familien er grunnleggjande i livet til
barnet. Eit trygt familieliv er viktig for livskvalite-
ten, helsa til og utviklinga hos barn. Det er til det
beste for barnet at foreldre som treng det, får
støtte i foreldreskapet og hjelp med familiekonflik-
tar. Familiar skal få støtte og hjelp før utfordrin-
gane veks til alvorlege problem som rammar bar-
net. Førebyggjande arbeid og tidleg innsats er ein
viktig del av barnevernsreforma.

Regjeringa vil føre ein politikk som støttar opp
om familiane, reduserer skilnadene i samfunnet
og varetek barn sine rettar. Familiane i Noreg
lever ulikt, og det skal vere mogleg for dei å skape
det livet dei ønskjer for seg og sine. Familieord-
ningane skal leggje til rette for at familiar får kvar-
dagen til å gå opp, og det skal vere mogleg for for-
eldre å kombinere arbeid og familieliv.

Sjølv om samfunnet no er gjenopna og smitte-
verntiltak er avvikla, kan pandemien og dei omfat-
tande tiltaka som mange familiar og særleg barn
og unge blei utsette for, ha langsiktige konsekven-
sar. Omfanget av konsekvensane er ikkje fullsten-
dig kartlagt. Mykje tyder på at dei fleste barn,
unge og familiar har greidd seg godt gjennom
pandemien. Samstundes tyder forskingsfunn på at
dei som frå før hadde det vanskeleg, blei hardast
ramma av pandemien og smitteverntiltaka.

Mål

BFD har for 2023 desse måla på området familie
og oppvekst:

Under følgjer ei kort grunngiving av måla over.
Barn har særlege rettar, og det er under hand-
teringa av pandemien blitt peikt på at ivaretakinga
av barn sine rettar ikkje har vore god nok. Ei god
nok utgreiing av saker som gjeld barn, handlar
om rettstryggleiken til barn. Det sikrar òg at
styresmaktene har eit breitt nok og balansert
avgjerdsgrunnlag. At barn blir involverte, er ein
verdi i seg sjølv, og dei vil med dette òg få erfaring
med å delta i samfunnet. Departementet vil vere
ein sterkare pådrivar på dette feltet framover.

Sjølv om dei fleste norske barn og ungdom har
gode oppvekstvilkår, lever ein del barn og unge
med utfordringar som rammar livet deira. Nokre
grupper barn og unge har òg auka risiko for å
oppleve slike utfordringar, mellom anna som føl-
gje av situasjonen i familien. Dårlege oppvekst-
vilkår har konsekvensar for barna her og no, og
kan auke risikoen for å hamne utanfor på sikt.
Utanforskap er vanskeleg for den einskilde, men
gir òg høge kostnader for samfunnet, til dømes
gjennom lågare arbeidsdeltaking. BFD skal dei
neste åra prioritere å arbeide for å motverke utan-
forskap blant barn og unge gjennom å styrkje opp-
vekstvilkåra til barn og unge.

Foreldre er avgjerande for livskvaliteten til og
utviklinga hos barna. Å styrke foreldre i rollen vil
betre barn sine oppvekstvilkår. Eit høgt konflikt-
nivå mellom foreldra kan ha alvorlege, negative
konsekvensar for barn. Det skal derfor leggjast
godt til rette for at foreldre får hjelp til å håndtere
utfordringar og løyse konfliktar.

Måla er nærare omtalte under overskriftene
Barnet sine rettar og ordningar for medverknad,
Oppvekstvilkåra for barn og unge og Foreldrestøtte
og førebygging av familiekonfliktar.

Mål

– Barn sine rettar blir betre varetekne.
– Gode oppvekstvilkår som motverkar risiko for 

utanforskap blant barn og unge.
– Foreldre får hjelp til å gi god omsorg og løyse 

konfliktar. 

Prioriteringar på familie- og oppvekstområdet i 2023

Barnehage, skule, SFO, fritidsaktivitetar og nabo-
laget utgjer viktige arenaer i oppveksten til barn
og unge. Sjølv om deltakinga i fritidsaktivitetar
blant barn og unge er høg, er det fleire barn og
unge som ikkje deltek. Regjeringa føreslår 96 mill.
kroner til å styrkje Tilskot til å inkludere barn og
unge i 2023. Styrkinga skal mellom anna gå til
lokale fritidskasser for å dekkje kostnader for del-
taking i fritidsaktivitetar, opne møteplassar som
fritidsklubbar og losar/ungdomslosar som skal
hjelpe unge med å fullføre utdanningsløp. 20 mill.
kroner av styrkinga skal prioriterast til utstyrs-
sentralar.

Barn og unge som blir utsette for omsorgs-
svikt, vald og overgrep, treng gode offentlege
tenester. Det same gjer andre barn og unge som
opplever ulike utfordringar i oppveksten. Dette
kan vere barn som veks opp i fattige familiar, eller
som har foreldre med andre levekårsutfordringar.
Fleire barn og unge får likevel ikkje den hjelpa dei
treng. Det er ei utfordring at det ikkje finst syste-
matisk og forskingsbasert kunnskap om individtil-
passa og treffsikre tiltak, og det er naudsynt å
byggje opp kunnskapsgrunnlag på feltet som sik-
rar systematikk og likeverdige tiltak i tenestene.
Regjeringa føreslår derfor auka løyvingar til å opp-
rette eit eige forskings- og innovasjonsprogram
om utsette barn og unge i regi av Noregs for-
skingsråd, slik strategigruppa for BarnUnge21
har tilrådd. Eit styrkt kunnskapsgrunnlag skal gi
betre tenester og tiltak på tvers av sektorar som
førebyggjer marginalisering og utanforskap. Opp-
rettinga av forskingsprogrammet er eit samarbeid
mellom fleire departement. Sjå òg del III Forsking
og utvikling.

Vidare lanserer regjeringa eit samfunnsopp-
drag for å inkludere fleire barn og unge i utdan-
ning, arbeids- og samfunnsliv i Meld. St. 5 (2022–
2023) Langtidsplan for forsking og høyere utdan-
ning 2023–2032. Innrettinga av samfunns-
oppdraget vil utviklast i ein design- og implemen-
teringsfase. Sjå ytterlegare omtale av langtids-
planen i del III Forsking og utvikling.

Regjeringa vil leggje fram ein opptrappings-
plan mot vald og overgrep mot barn og vald i nære
relasjonar i løpet av 2023.

Regjeringa arbeider for å redusere og førebyg-
gje fattigdom blant barnefamiliar i Noreg. Fattig-
dom er ei gjenstridig og kompleks samfunns-
utfordring, der dei relevante verkemidla og
innsatsane ligg til mange ulike sektorar og forval-
tingsnivå. Regjeringa har sett ned ei ekspert-
gruppe som skal vurdere kva tiltak som på kort

sikt er mest verksame for å styrkje oppvekst-
vilkåra til barn og unge som veks opp i fattigdom,
og førebyggje at fattigdom går i arv på lengre sikt.
Målet er å få meir kunnskap om korleis ressur-
sinnsatsen retta mot barn i fattige familiar bør pri-
oriterast framover. Ekspertgruppa skal levere
utgreiinga si i løpet av 2023.

Einslege forsørgjarar kan stå i ein særskild
økonomisk situasjon. Delen einslege forsørgjarar
med låg inntekt har også auka i løpet av dei siste ti
åra, syner tal frå SSB. Det finst ulike ordningar
som avlastar denne gruppa, og som har som føre-
mål å bidra til å sikre gode vilkår for barna. Regje-
ringa vil forenkle den offentlege støtta til einslege
forsørgjarar og føreslår derfor å avvikle særfrå-
draget til einslege forsørgjarar i skattesystemet og
auke den utvida barnetrygda tilsvarande maksi-
mal skatteverdi av frådraget i 2022. Omlegginga
blir sett i verk frå og med 1. mars 2023. Forslaget
frå regjeringa inneber at einslege forsørgjarar
som i dag ikkje får maksimalt skattefrådrag, får ei
auka støtte gjennom den utvida barnetrygda.

Resultatrapport og strategiar

Økonomien til barnefamiliar og familieytingane

Familiar med barn har forpliktingar og kostnader
som andre samfunnsgrupper ikkje har, samstun-
des som heile samfunnet er tent med at barn kjem
til, og at barna har ein god oppvekst.

Dei aller fleste barnefamiliar har i dag tilstrek-
keleg god økonomi til å dekkje behova til familien
og barna. Barnefamiliar har likevel jamt over
større utgifter samanlikna med familiar utan barn,
noko som kan gi økonomiske utfordringar i fami-
lien. Talet på barn som lever i fattige familiar, ser
ut til å ha vore aukande dei siste 20 åra, men òg
andre barnefamiliar kan ha økonomiske utfordrin-
gar i avgrensa periodar. Arbeidsmarknadstal frå
starten av covid-19-pandemien tyder på at barne-
familiar var meir utsette for tap av arbeid enn fami-
liar utan barn, og at familiar med låge inntekter
var særleg utsette.1 Hushald med berre éi inntekt
eller fleire barn har særleg høg risiko for å opp-
leve økonomiske utfordringar. Tal frå inntekts-
statistikken til Statistisk sentralbyrå (SSB) syner
òg at inntektsutviklinga til einslege forsørgjarar
har vore svakare over tid. Økonomiske utfordrin-
gar er krevjande for foreldra, men kan ha negative
konsekvensar for barna òg. Moglege forklaringar

1 Sjå B. Bratsberg med fleire (2020) Koronakrisens første uker
– hvem tok støyten i arbeidslivet? som var ein del av for-
skingsprosjektet «Permitteringer og oppsigelser under
Covid-19» i samarbeid mellom Frischsenteret, Statistisk
sentralbyrå og Arbeids- og velferdsdirektoratet.

på dette er at svak økonomi gir færre økonomiske
ressursar til å investere i barna. Ein vanskeleg
økonomisk situasjon kan òg føre til auka stress i
familiane.2

Dei ulike overføringsordningane til familiane
tener fleire føremål. Felles er at dei hjelper med å
tryggje økonomien i familiar og gir denne sam-
funnsgruppa ein velferdsauke. Barn er ein verdi i
seg sjølve, men det er òg viktig for samfunnet at
barn kjem til. Offentlege ordningar kompenserer
derfor familiane for delar av kostnadene dei har til
barna – noko barnetrygda er eit døme på. Ordnin-
gane sikrar òg foreldre inntekt i særskilde situa-
sjonar, til dømes etter fødsel – gjennom foreldre-
pengar og eingongsstønad. Familieytingane
bidreg til å tryggje dei økonomiske rammene
rundt familien og skal hjelpe til med å gi barn og
foreldre tilstrekkeleg gode økonomiske levekår.

Arbeids- og velferdsdirektoratet (AVdir) for-
valtar størstedelen av budsjettet til BFD gjennom
ytingane foreldrepengar, eingongsstønad, kon-
tantstøtte og barnetrygd. I tillegg forvaltar NAV
ordninga med offentleg fastsetjing og endring av
barnebidrag. Trass i stor belasting på NAV under
pandemien i 2021 har NAV forvalta ytingane til
barnefamiliane på ein god måte. NAV gjer i det
store korrekte vedtak innanfor gjeldande krav og
innanfor dei gitte måla om sakshandsamingstider.
Departementet vil i 2023 følgje med på forvaltinga
av dei ulike ordningane og medverke til god for-
valting av desse.

Nedanfor gir departementet ei oversikt over
barnetrygd, kontantstøtte og regelverket for
barnebidrag. Foreldrepengeordninga og ein-
gongsstønaden er nærare omtalte under program-
kategori 28.50.

Barnetrygd

Barnetrygd er ei skattefri månadleg utbetaling til
foreldre med barn under 18 år. Ytinga skal kom-
pensere familiane for nokre av utgiftene dei har til
barna, og er midlar som familien sjølv kan priori-
tere etter eigne behov. At ordninga er universell
og eit gode for alle barnefamiliar, kan bidra til ei
brei forankring i befolkninga. Midlane er sam-
stundes særleg viktige for mottakarar med ein
svak privatøkonomi og kan hjelpe fleire familiar
og barn ut av fattigdom.

Barnetrygda bidreg til ei omfordeling mellom
innbyggjarar med og uten barn. Regjeringa vil
føre vidare barnetrygda som ei universell ord-
ning.

Regjeringa vil forenkle støtta til einslege for-
sørgjarar. Regjeringa føreslår derfor å avvikle sær-
frådraget for einslege forsørgjarar i skatte-
systemet og auke den utvida barnetrygda tilsva-
rande maksimal skatteverdi av frådraget i 2022,
sjå meir i Prop. 1 LS (2022–2023). Omlegginga vil
gi ein auke i månadleg utvida barnetrygd på
962 kroner, slik at total utvida barnetrygd vil vere
2 016 kroner i månaden. Endringa skal gjelde frå
1. mars 2023. Ingen mottakarar av utvida barne-
trygd vil komme dårlegare ut av omlegginga
samanlikna med i 2022. Fleire med for låg inntekt
til å dra nytte av særfrådraget vil få auka støtte
gjennom den utvida barnetrygda.

Forslag til satsar for 2023 og oversikt over talet
på mottakarar er omtalte under kap. 845, post 70.

Kontantstøtte

Kontantstøtte er ei økonomisk yting som er til-
gjengeleg for familiar med barn i alderen eitt til to
år. Ytinga gir familien økonomisk støtte når dei vel
andre omsorgsformer enn barnehage, og utbetal-
inga er knytt til om barnet nyttar barnehageplass
eller ikkje. Føremålet med ordninga er mellom
anna å leggje økonomisk til rette for at familiane
sjølve skal kunne ta omsorga for barna sine. Ein
del foreldre vel òg å få kontantstøtte og nytte
andre tilsynsformer, til dømes familiemedlemmer.

Forslag til satsar for 2023 er omtalt under kap.
844, post 70. Regjeringa greier ut om kontant-
støtta for barn mellom 18 og 24 månader kan bli
erstatta av ei småbarnstøtte for dei som har søkt
om, men ikkje fått barnehageplass. Departe-
mentet vil komme tilbake til Stortinget om dette
på eigna vis når utgreiinga er ferdig.

Barnebidrag

Alle barn har rett til å bli forsørgde av foreldra
sine. Forsørgingsplikta foreldra har, og plikta
deira til å dekkje utgiftene til utdanning gjeld uav-
hengig av om dei bur saman med barnet eller
ikkje. Når den eine av eller begge foreldra ikkje
bur saman med barnet, oppfyller vedkommande
forsørgingsplikta si ved å betale faste månadlege
barnebidrag til barnet. Foreldra kan sjølve avtale
kor stort barnebidraget skal vere, eller dei kan be
det offentlege om å fastsetje barnebidraget, gjen-
nom NAV. Det har over fleire år vore ein reduk-
sjon i talet på familiar som treng det offentlege til-

2 Sjå Hyggen, C., Brattbakk, I. og Borgeraas, E. (2018).
Muligheter og hindringer for barn i lavinntektsfamilier: en
kunnskapsoppsummering (NOVA Rapport 11/2018). Oslo:
Velferdsforskningsinstituttet NOVA.



2022–2023 Prop. 1 S 39
Barne- og familiedepartementet

bodet for å fastsetje og krevje inn barnebidraget,
og i dag bruker om lag 45 prosent av dei delte
familiane det offentlege tilbodet.

Departementet har som mål at flest mogleg
foreldre skal inngå private avtalar om barne-
bidrag. Private avtalar vil som oftast vere betre til-
passa situasjonen til den einskilde familien. Statis-

tikken til NAV om offentlege fastsette barne-
bidrag syner per mars 2022 at det i saker med
offentleg fastsetjing av barnebidrag blei utbetalt
barnebidrag og/eller forskot på bidrag frå det
offentlege for 75 783 barn. Det er om lag 7 prosent
færre enn i mars 2021 og over 35 prosent færre
enn i mars 2013.

Kjelde: Arbeids- og velferdsdirektoratet. Tal frå utgangen av april 2022. Tala omfattar ikkje barn med ukjend far, barn som ikkje har
fått fastsett bidrag, og barn med bidrag i utanlandsk valuta.

Barnelovutvalet har i NOU 2020: 14 Ny barne-
lov mellom anna vurdert kva utforminga av
bidragssystemet har å seie for likestilt foreldre-
skap, og korleis foreldre skal sikrast like rettar
som omsorgspersonar. Utvalet har einskilde for-
slag til endringar i bidragsreglane.

Stortinget har ved handsaminga av Dokument
8:40 S (2020–2021) om samværssabotasje, i opp-
modingsvedtak nr. 715 (2020–2021), sjå omtale i
del I, bede regjeringa greie ut om det er behov for
å gjere justeringar i barnebidragsreglane for å
sikre at økonomi ikkje blir ein drivande faktor for
samværshindring.

Departementet følgjer opp rapporten frå
barnelovutvalet og oppmodingsvedtaket. Departe-
mentet har òg sett på kva for endringar som er
moglege innanfor regelverket vi har i dag, for å
førebyggje og forhindre samværshindring. Etter
gjeldande praksis kan NAV vente med å gjere ved-
tak om barnebidrag når det er usemje om sam-
været og ei rettsleg avgjerd om samvær ikkje er
langt unna. Dette vil bli ført vidare. I tillegg har
departementet bede NAV om i større grad enn i
dag å vise saker til domstolane når foreldre-
konflikten er særleg fastlåst. Samstundes kan
NAV fastsetje eit mellombels bidragsvedtak som
sikrar at barnet blir forsørgt. Sjå òg omtale under
«Mekling og tilbod til familiar med eit høgt kon-
fliktnivå».

Overføring av ansvaret for ordninga med bidrags-
forskot, lov om stans i utbetalingar etter barne-
bortføring

Ansvaret for lov 17. februar 1989 nr. 2 om bidrags-
forskott (forskotteringsloven) og lov 6. juni 2014
nr. 19 om stans i utbetalinga av offentlege ytingar
og barnebidrag når ein av foreldra har bortført eit
barn til utlandet (lov om stans i utbetalingar etter
barnebortføring), vil bli overført frå Arbeids- og
inkluderingsdepartementet til Barne- og familie-
departementet frå 1. januar 2023, sjå postomtale
på kap. 841, ny post 71, og kap. 3841, ny post 01 og
70.

Ordninga med bidragsforskot

Forskoteringsordninga skal sikre eit minste-
bidrag til forsørging av barnet når barnebidraget
frå den bidragspliktige er forseinka eller ikkje blir
betalt. Barn under 18 år busette i Noreg som ikkje
bur saman med begge foreldra, har rett til forskot
på underhaldsbidrag. Forskotet er ei yting som
blir utbetalt til den forelderen som barnet bur
saman med.

Bidragsforskotet er prøvd mot inntekta til mot-
takaren og ut frå ei inntektsgrense som blir regu-
lert kvar år. Talet på barn i husstanden og om ved-
kommande bur aleine med barnet/barna eller
ikkje, har også noko å seie for bidragsforskotet.

Tabell 4.1 Barn som får barnebidrag gjennom det offentlege, etter alder og storleiken på det 
gjennomsnittlege bidraget (kroner).

Talet på barn
Gjennomsnittleg bidrag per månad

(kroner)

Barn 0–5 år 6 639 1 977
Barn 6–10 år 18 383 2 131
Barn 11–14 år 23 114 2 299
Barn 15–17 år 19 373 2 671
Barn 18+ 1 782 4 421

Stønaden blir utbetalt etter tre satsar: redusert
forskot, ordinært forskot eller auka forskot. Mot-
takarane med dei lågaste inntektene vil også
kunne få eit tillegg på ein tredjedel av ordinær for-
skotssats dersom barnet er over 11 år.

Staten krev refusjon frå den bidragspliktige for
det forskoterte bidraget. Før bidragsforskotet blir
utbetalt, skjer ein automatisk kontroll av om
bidrag er innbetalt frå den bidragspliktige. For-
skot blir berre utbetalt når forskotet overstig inn-
betalt bidrag.

Lov om stans i utbetalingar etter barnebortføring

Lov om stans i utbetaling av ytingar og barne-
bidrag etter barnebortføring skal fremje rask til-
bakeføring av barn som er bortførte til utlandet,
og førebyggje slik bortføring. Lova gjeld i
utgangspunktet når barn blir tekne med ut av
Noreg i strid med reglane om foreldreansvar etter
barnelova. I tillegg må:
– situasjonen bli handsama som ei bortførings-

sak etter Haag-konvensjonen frå 1980 om dei
sivile sidene ved internasjonal barnebortføring
eller Europarådskonvensjonen frå 1980 om
godkjenning og fullbyrding av avgjerder om
foreldreansvar og om gjenoppretting av forel-
dreansvar,

– barnet vere registrert som sakna hos politiet,
eller

– politiet ha oppretta straffesak.

På nærare bestemte vilkår kan offentlege ytingar
og barnebidrag bli haldne tilbake i inntil to år.
Midlar som er haldne tilbake, blir sette på ein
sperra konto. Det er NAV som forvaltar lova. Det
er relativt få einskildsaker som blir vurderte i
løpet av eit år.

Familieytingane og EØS-avtalen

EØS-avtalen er den mest omfattande internasjo-
nale avtalen som Noreg er ein del av, og inneber ei
rekkje rettar og plikter. Avtalen skal mellom anna
sikre fri rørsle av arbeidstakarar i ein felles euro-
peisk arbeidsmarknad og omfattar også koordine-
ring av trygderettar som foreldrepengar, barne-
trygd og kontantstøtte.

Vårt nasjonale regelverk og praksis på trygde-
området skal vere tilpassa og i tråd med EØS-ret-
ten. Regjeringa ønskjer å finne gode løysingar for
dette. Det er òg ønskjeleg å ta omsyn til ein rime-
leg bruk av norske velferdsordningar og til bere-
krafta i det norske velferdssystemet.

Arbeids- og inkluderingsdepartementet (AID),
i samråd med mellom anna BFD, la den 1. april
2022 fram Prop. 71 L (2021–2022) Endringer i
folketrygdloven mv. (synliggjøring av folkerettslige
forpliktelser til trygdekoordinering) for Stortinget.
Lovforslaget er ei oppfølging av utgreiinga frå
Trygdekoordineringsutvalet, NOU 2021: 8 Trygd
over landegrensene. I lovforslaget er det føreslått å
innføre såkalla folkerettsmarkørar i folketrygd-
lova, barnetrygdlova og kontantstøttelova. Det er
òg føreslått å endre gjennomføringa av folkeretts-
lege avtalar som betyr noko for trygdekoordine-
ring; pliktene blir inkorporerte i lova i staden for i
forskrift. Forslaga skal bidra til å gjere Noregs
folkerettslege forpliktingar på trygdeområdet
meir synlege. For nærare omtale av forslaga, sjå
omtale i AIDs budsjettproposisjon.

Barnet sine rettar og ordningar for medverknad

Barn har særskilde rettar etter mellom anna
Grunnlova og barnekonvensjonen. Barn er avhen-
gige av at andre tek vare på dei og sikrar interes-
sene deira utan eigennytte. Barndommen legg
grunnlaget for vaksenlivet og har òg følgjer for
nye generasjonar. Ved handlingar og i avgjerder
som gjeld barn, skal kva som er det beste for bar-
net, vurderast særskilt og vere eit grunnleggjande
omsyn. Det offentlege er forplikta til å vurdere om
ei handling gjeld barn eller kan få konsekvensar
for barn, og gjere ei vurdering av barn sine rettar
etter mellom anna Grunnlova og barnekonvensjo-
nen. Den som har ansvar for handlinga, må syte
for dette.

Ei viktig side av utgreiinga i saker som ved-
kjem barn, er å klargjere kva barna meiner. Mei-
ninga til barna kan bidra til å klargjere kva som er
det beste for barna det gjeld. At barn blir invol-
verte, er ein verdi i seg sjølv, og dei vil med dette
òg få erfaring med deltaking i samfunnet og kan få
auka tilliten sin til samfunnet.

Pandemien aktualiserte spørsmålet om ivare-
taking av barn sine rettar, irekna konsekvensar
for barn, i statlege og kommunale avgjerds-
prosessar. Koronakommisjonen har i den andre
rapporten sin skrive at styresmaktene ikkje har
skjerma barn og unge i tråd med eiga målsetjing.
Ei kartlegging utført av Bufdir i 2020 om dei lov-
pålagde kommunale medverknadsorgana, ung-
domsråd, viste at fleire ungdomsråd ikkje var i
drift under pandemien. I den nye strategien frå
Europarådet om barn sine rettar (2022–2027) er
det eit nytt mål å styrkje rettane i kriser og naud-
situasjonar.

Ved ny politikk og nye tiltak må styresmaktene
gjere naudsynte vurderingar av barn sine rettar
og konsekvensar for barn. Dette gjeld i krisetider
òg. Departementet har det overordna ansvaret for
barnekonvensjonen og arbeidet fram mot neste
rapportering til FNs barnekomité i 2024. Departe-
mentet vil halde fram med arbeidet med å vareta
barn sine rettar, mellom anna i samarbeid og kon-
takt med andre departement og i styringa av
direktorat. Når ulike eller motstridande rettar blir
aktualiserte, er det særleg viktig å synleggjere
konsekvensar for barn og på kva måte rettane er
avvegne. Departementet har fastsett dette målet
for barn sine rettar:

Ei styrking av høvet barn har til å klage til nasjo-
nale klageorgan, kan bidra til å styrkje barn sine
rettar generelt. Det same gjeld dersom informa-
sjon om korleis det er mogleg for barn å klage,
blir meir tilgjengeleg. Departementet er i gang
med å sjå på dette.

Ordningar for at barn og unge får medverke

At barn og unge får medverke i saker som angår
dei, er ein viktig føresetnad for god politikk-
utforming og tenesteutvikling for barn og unge. Å
leggje til rette for medverknad bidreg òg til at
barn og unge tek samfunnsansvar. Retten til med-
verknad er teken inn i Grunnlova, og barne-
konvensjonen pålegg staten å sikre at barn får
uttale seg om alle tilhøve som gjeld barnet.

Bufdir har eit særskilt ansvar for å auke med-
vitet om barnekonvensjonen og korleis han kan
nyttast for å styrkje barn si deltaking i ulike sek-
torar og på forskjellige forvaltingsnivå. Dei føl-
gjer òg opp arbeidet med å gjere barnekonven-
sjonen kjend ute i tenestene i kommunane. Buf-
dir har òg utarbeidd ei rettleiing om korleis invol-
vere barn og unge i medverknadsprosessar på
systemnivå. Dette kjem til nytte for tilsette i stats-
forvaltinga, fylkeskommunar og kommunar. Buf-
dir er vidare kontaktpunkt mellom statsforvaltar-
ane, kommunane og Kommunal- og distrikts-
departementet i ulike spørsmål kring ung-
domsmedverknad, og det er laga ei rettleiing om
ungdomsråd.

For å leggje til rette for medverknad i praksis
kan departementa nytte ungdomspanel. I 2020
blei det utarbeidd råd om etableringa av slike
panel.

Departementet har jamlege møte med paraply-
organisasjonane for barne- og ungdomsorganisa-
sjonane og årlege dialogforum med ungdomsråda
i fylkeskommunane. Organisasjonane og ung-
domsråda løftar fram saker dei er opptekne av, for
departementet og gir verdifulle innspel til politikk-
utforminga.

I 2021 har det vore eit samarbeid mellom Buf-
dir, KS og Frivillighet Norge om å arrangere ti
regionale samlingar mellom ulike ungdomsråd,
kommunar og frivilligheita og nokre sosiale entre-
prenørar. Dette har vore gjort for å auke kompe-
tansen om og styrkje lokal ungdomsmedverknad
under pandemien. Kommunane som har delteke,
er òg samla i ulike regionale nettverk slik at dei
kan hjelpe og inspirere kvarandre til å jobbe med
medverknad.

Regjeringa ønskjer meir søkjelys på at det
skal vere mogleg for barn og unge å delta og
påverke samfunnet og samfunnsutviklinga.
Ungdomskonferansen er ein nasjonal nettverks-
konferanse for medlemmer frå ungdomsråda og
dei som jobbar med og for ungdom i kommu-
nane. Det er ungdommane sjølve som bestem-
mer tema. Bufdir fasiliterer konferansen. Ung-
domskonferansen blir arrangert kvart andre år,
og vart arrangert i 2021.

Årets ungdomskommune er ein pris for kommu-
nar som arbeider for auka deltaking og medverk-
nad blant barn og unge i verksemda til kommu-
nen. Prisen blir delt ut annakvart år og skal delast
ut i 2023.

Oppvekstsamarbeidet er ei utprøving av ein
førebyggingsmodell for kunnskapsbasert utvik-
ling av tiltak for ungdom. Modellen skal styrkje
medverknaden til ungdom og foreldre i arbeidet
for eit betre oppvekstmiljø og når det blir utvikla
førebyggjande tiltak i kommunar. Bufdir har fått i
oppdrag å prøve ut modellen, og arbeidet skal
handsamast i samanheng med Helsedirektoratet
sitt Program for folkehelsearbeid i kommunane. I
2022 er Arbeidsforskningsinstituttet (AFI) i gang
med ei kunnskapsoppsummering av ung med-
verknad i Noreg og dei nordiske landa og med ei
kartlegging av ung medverknad i ti utvalde kom-
munar for å skaffe kunnskap om korleis ein kan
betre kvaliteten på medverknaden. Samstundes
blir det òg utvikla ein metodikk for å involvere
ungdom og foreldre i arbeidet til kommunane
med å utvikle lokale tiltak og i kommunale plan-
prosessar. Arbeidet vil halde fram i 2023, og på
bakgrunn av tilrådingane frå forskingsprosjektet
vil det jobbast vidare med modellutvikling og
implementering i samarbeid med nettverket av
kommunar som deltek.

– Barn sine rettar blir betre varetekne.

For å kunne medverke er det viktig å sikre god
og tilpassa informasjon. Regjeringa vil at ung.no
skal vere den primære kanalen staten har for digi-
tal informasjon, dialog og digitale tenester til barn
og unge på tvers av sektorar og tenestenivå, gjen-
nom realisering av DigiUng-programmet. For
meir omtale og informasjon om tenestene, sjå
avsnitt om Trygg digital oppvekst.

Oppvekstvilkåra til barn og unge

Dei fleste barn i Noreg veks opp i trygge familiar
med gode oppvekstvilkår. Likevel er det barn og
unge som opplever ulike utfordringar i oppvek-
sten, til dømes i relasjonen til foreldre, på skulen,
på fritida eller når det gjeld helse eller butilhøve.
Barn og unge som blir utsette for omsorgssvikt,
vald og overgrep, har eit særskilt behov for gode
offentlege tenester. Det same gjeld andre barn og
unge som opplever ulike utfordringar i oppvek-
sten. Dette kan vere barn som veks opp i fattige
familiar, eller som har foreldre med andre leve-
kårsutfordringar. Dårlege oppvekstvilkår er utfor-
drande for dei barna det gjeld, og gir auka risiko
for å falle utanfor arbeids- og samfunnslivet som
vaksne. Dette medfører òg store kostnader for
samfunnet, mellom anna gjennom tapte arbeids-
inntekter og tapte leveår. Talet på barn i vedva-
rande låginntektsfamiliar har over ein lengre peri-
ode vore aukande. I 2020 var talet 11,7 prosent av
alle barn i Noreg. Dette er same nivået som i 2019,
men det er for tidleg å slå fast om dette betyr at
auken har stoppa opp.

Utviklinga inneber risiko for at fleire barn og
unge fell utanfor. Tiltak som bidreg til gode opp-
vekstvilkår for barn på kort sikt og redusert risiko
for at barn og unge fell utanfor arbeids- og sam-
funnsliv som vaksne, kan gi store gevinstar for
samfunnet. Utfordringane gjeld fleire sektorar og
krev ein tverrdepartemental innsats og eit samar-
beid på tvers av sektorar og tenester.

Departementet har derfor fastsett dette målet
for arbeidet retta mot utsette barn og unge:

Betre samarbeid for utsette barn og unge

Fleire offentlege utgreiingar, tilsyn og forsking
viser at dei ulike velferdstenestene i mange saker
ikkje samarbeider godt nok, og at dette svekkjer
tilbodet barn og unge får. Mange familiar med

barn som har behov for samansette tenester, har
utfordringar i kvardagen, og fleire av desse opp-
lever manglande koordinering og lite informasjon
om tenestene.

Det er gjort endringar i fleire velferdsteneste-
lover som forpliktar dei ulike tenestene til betre
samarbeid til det beste for barn og unge som har
behov for samansette tenester. Endringane tek til
å gjelde frå 1. august 2022, jf. Prop. 100 L (2020–
2021), og skal evaluerast. Direktorata for velferds-
tenestene har fått i oppgåve å utarbeide ei felles
rettleiing for samarbeid mellom skule, helse, tann-
helse, barnevern, sosialtenesta, Nav, familievern-
tenesta og krisesentera. Denne skal leggjast fram
hausten 2022.

Det er eit stort behov for å koordinere samar-
beidet om utsette barn og unge som overskrid
sektorområde og forvaltingsnivå. I Strategi for
utvikling av departementsfellesskapet – Gode hver
for oss. Best saman (2021–2025) er kjernegrupper
ei ny arbeidsform for å sikre samordning på tvers
av departementa. BFD leier ein kjernegruppepilot
for samordning av arbeidet for utsette barn og
unge. Her deltek i tillegg Arbeids- og inklude-
ringsdepartementet, Helse- og omsorgsdeparte-
mentet, Justis- og beredskapsdepartementet,
Kommunal- og distriktsdepartementet, Kultur- og
likestillingsdepartementet og Kunnskapsdeparte-
mentet.

Bufdir koordinerer det tverrsektorielle samar-
beidet om utsette barn og unge på direktorats-
nivå. Direktoratsgruppa skal mellom anna samar-
beide med kjernegruppa og følgje opp innsatsen
til statsforvaltarane på feltet. Direktorata skal byg-
gje vidare på erfaringane frå 0–24-samarbeidet
som blei avslutta i 2021. Målet med 0–24-sam-
arbeidet var å styrkje oppfølginga av utsette barn
og unge i alderen 0–24 år gjennom betre sam-
arbeid mellom tenestene for å hindre fråfall i
vidaregåande opplæring og seinare utanforskap.

Under pandemien har Bufdir leidd ei koordi-
neringsgruppe på direktoratsnivå for teneste-
tilbodet til sårbare barn og unge. Koronakommi-
sjonen tilrår at samarbeidet i koordinerings-
gruppa blir ført vidare etter pandemien for å styr-
kje beredskapen for neste krise som rammar
barn. Regjeringa vil føre vidare dette samarbeidet
innanfor rammene av direktoratssamarbeidet som
er knytt til kjernegruppepilot for utsette barn og
unge, sjå omtale over. Arbeidet skal byggje vidare
på erfaringane frå koordineringsgruppa.

Koronakommisjonen konkluderer med at
smitteverntiltak har ramma barn og unge hardt,
og at styresmaktene ikkje i tilstrekkeleg grad har
greidd å skjerme barn og unge i tråd med eiga

– Gode oppvekstvilkår som motverkar risiko for
utanforskap blant barn og unge



2022–2023 Prop. 1 S 43
Barne- og familiedepartementet

målsetjing. Sjølv om samfunnet no er gjenopna og
alle smitteverntiltaka er avvikla, kan pandemien
ha gitt langsiktige velferdstap. Til dømes kan dei
langsiktige kostnadene for dei som har tapt eit
sosialt nettverk, vere store. For ein del barn og
unge kan tap av tilhøyrsel og nettverk ha spesielt
store konsekvensar. Mykje tyder òg på at den psy-
kiske helsa til barn og unge blei forverra under
pandemien. Det vil vere viktig for regjeringa å føl-
gje med på korleis situasjonen utviklar seg, og på
konsekvensar på lengre sikt av pandemien – både
for tenestene og for barn og unge. Dette vil mel-
lom anna bli følgt opp i det vidare samarbeidet om
barn og unge mellom departementa og direkto-
rata. På oppdrag frå Bufdir har OsloMet ved
NOVA i samarbeid med fleire andre forskings-
institusjonar fått i oppgåve å sjå på dei langsiktige
konsekvensane av covid-19-pandemien for opp-
vekst og likestilling. Det er særleg relevant for
BFD å følgje med på utsette barn og unge, vald i
nære relasjonar, om barn og unge deltek i fritids-
aktivitetar og samfunnsliv som tidlegare, eller om
det er uønskte endringar. Prosjektet skal bidra
med kunnskap som kan danne grunnlag for til-
rådingar til tiltak som kan dempe eller snu nega-
tive verknader av pandemien.

Kunnskapsgrunnlaget for utsette barn og unge 
– BarnUnge21

Ei vellukka forbetring av politikk og tenester retta
mot utsette barn og unge er avhengig av eit vel-
fungerande kunnskapssystem. Kunnskapssyste-
met må, i tillegg til å utvikle ny og naudsynt kunn-
skap, sørgje for at kunnskapen blir teken i bruk,
og at han bidreg til utvikling av meir effektive til-
tak. BarnUnge21-strategien fann at forskinga om
utsette barn og unge ofte skjer i små og fragmen-
terte forskingsmiljø, og at forskinga er under-
finansiert, sektorisert og kortsiktig. Strategien
peiker på behovet for solid og framtidsretta kunn-
skapsutvikling om kva som sikrar barn og unge
tryggleik, inkludering og utvikling. Strategien pei-
ker på behovet for betre tilgang til, bruk og
kopling av data som grunnlag for solide og for-
skingsbaserte analysar om livet til barn og unge
og deira samansette behov. I strategien er det gitt
sju tilrådingar til korleis ein kan styrkje produksjo-
nen og bruken av forsking for å oppnå ein meir
heilskapleg og kunnskapsbasert oppvekstpolitikk.

Den overordna ambisjonen for oppfølginga av
BarnUnge21 er eit styrkt kunnskapsgrunnlag om
utsette barn og unge, risikofaktorar for å hamne i
gruppa, kva tiltak som kan ha førebyggjande
effekt, og kva som gjer at barn, unge og familiane

deira meistrar eige liv. For å følgje opp har BFD,
som leier oppfølginga av BarnUnge21-strategien,
mellom anna sett i gang eit prosjekt med delta-
king frå relevante departement. Vidare er ambi-
sjonen at denne kunnskapen systematisk blir
teken i bruk i tenester, utdanningar og i politikk-
utvikling. Sjå omtale av opprettinga av eit for-
skings- og innovasjonsprogram om utsette barn
og unge i 2023 i del III Forsking og utvikling.

Vidare lanserer regjeringa eit samfunns-
oppdrag om å inkludere fleire barn og unge i utdan-
ning, arbeids- og samfunnsliv i Meld. St. 5 (2022–
2023) Langtidsplan for forsking og høyere utdanning
2023–2032. Innrettinga av samfunnsoppdraget vil
utviklast i ein design- og implementeringsfase. Sjå
ytterlegare omtale i del III.

Tilskot til systematisk identifikasjon og oppfølging 
av utsette barn

Målet med tilskotsordninga er å setje kommunane
i betre stand til å oppdage og følgje opp utsette
barn gjennom utvikling av kommunale samhand-
lingsmodellar. Samhandlingsmodellane skal gi ei
overordna og forenkla framstilling av korleis sek-
torar og tenester skal samhandle på dette områ-
det. Det blei i 2021 tildelt i underkant av 24 mill.
kroner til 39 kommunar over ordninga. Kommu-
nane rapporterer at tilskotsordninga har bidrege
positivt til arbeid med målgruppa og til å systema-
tisere og kvalitetssikre arbeidet med utsette barn.
Tilskotet har bidrege til å styrkje samhandlinga
mellom tenester og til å avdekkje behov og man-
glar i arbeidet kommunane gjer. Tilskotsordninga
er på 24,4 mill. kroner i 2022.

Ordninga har verka over fleire år, og tildel-
ingane til kommunane er tidsavgrensa prosjekt-
tilskot. Mange kommunar har no utvikla slike
samhandlingsmodellar. Regjeringa føreslår der-
for å redusere tilskotsordninga med 6,2 mill. kro-
ner, sjå omtale under kap. 846 post 62.

Barn som veks opp i fattige familiar

Ein oppvekst i fattigdom er ein av fleire faktorar
som gir auka risiko for dårlege oppvekstvilkår på
kort sikt. Dette inneber mellom anna lågare delta-
king i fritidsaktivitetar, dårlegare fysisk og psy-
kisk helse og butilhøve, fråfall frå vidaregåande
utdanning, lågare skuleprestasjonar og færre ven-
ner. Ein oppvekst i fattigdom kan òg føre til at
barna fell utanfor arbeids- og samfunnsliv som
vaksne. Omfanget av barn som veks opp i fattige
familiar, ser ut til vere aukande, samstundes som
nokre analysar tyder på at den sosiale mobiliteten

blant dei lågaste inntektsgruppene har gått tilbake
over tid. Det vil seie at risikoen for at barn og
unge i dei lågaste inntektsgruppene blir verande i
den same gruppa når dei blir vaksne, har auka.

Ein indikator for kor mange barn som veks
opp i familiar med risiko for fattigdom, er delen
barn som lever i hushald med ei inntekt under 60
prosent av medianinntekta over ein periode på tre
år. SSB definerer denne gruppa som barn i fami-
liar med vedvarande låg inntekt. Det har over ein
lengre periode vore ein auke i delen barn som bur
i familiar med vedvarande låg inntekt. I 2020 vaks
11,7 prosent av barn i Noreg opp i ein familie med
vedvarande låg inntekt, mot 7,7 prosent i 2010.
2020-talet er på same nivået som i 2019, men det
er for tidleg å slå fast om dette betyr at auken har
stoppa opp.

Barn med foreldre med bakgrunn frå andre
land, svak eller inga tilknyting til arbeidsmarkna-
den og av einslege forsørgjarar er særskilt utsette
for fattigdom. Auken i tala for vedvarande låg inn-
tekt har vore særleg høg blant familiar med inn-
vandrarbakgrunn, der ein stor del dei siste åra har
komme til Noreg som flyktningar. Mange av
desse foreldra møter på ulike barrierar med tanke
på yrkesdeltaking, til dømes at dei har manglande
formell kompetanse eller manglar naudsynt språk-
kunnskap. Det er òg slik at inntektsforskjellane
har auka gjennom dei siste tiåra. Mellom anna har
dei lågaste inntektsgruppene hatt ei dårlegare inn-
tektsutvikling samanlikna med andre inntekts-
grupper. Utviklinga i omfanget av barn som veks
opp i familiar med vedvarande låg inntekt, kan òg
ha ein samanheng med at barnetrygda ikkje blei
auka i perioden 1996–2019.

Det er fleire svakheiter med relativ låg inntekt
som ein indikator på fattigdom. Målet fangar til
dømes ikkje opp endringar i forbruksbehovet
eller verdien av offentlege tenester, mellom anna
rimelege helsetenester og gratis utdanning. Tala
tyder likevel på at fleire barn veks opp i fattige
familiar enn tidlegare.

Arbeid er den viktigaste kjelda til inntekt og
velferd for kvar einskild og familien deira og
bidreg til å halde ved lag eit økonomisk berekraf-
tig velferdssamfunn. Samstundes er det naud-
synt å sikre at dei foreldra som av ulike årsaker
ikkje kan arbeide, også kan gi barna sine ein
trygg og god oppvekst og ein anstendig leve-
standard, og at barna deira kan delta slik andre
barn kan. Tiltak som legg til rette for gode opp-
vekstvilkår for barn og unge som veks opp i fat-
tige familiar, og som gir dei betre høve til varig
deltaking i samfunnet, kan også ha samfunns-
økonomiske gevinstar på sikt.

Innsatsen til regjeringa for barn i fattige familiar

Ein oppvekst i fattigdom inneber ofte samansette
utfordringar, og det er derfor naudsynt med ein
brei og samordna innsats for å styrkje oppvekst-
vilkåra til barna. Gode tiltak no kan ha varige verk-
nader og også redusere risikoen dei har for utan-
forskap og fattigdom som vaksne. Arbeidet regje-
ringa gjer for barn i fattige familiar, omfattar i dag
innsats på tvers av mange ulike departement, sek-
torar og forvaltingsnivå.

Regjeringa har sett ned ei ekspertgruppe om
barn i fattige familiar som skal vurdere korleis
innsatsen bør prioriterast for å styrkje oppvekst-
vilkåra til barna på kort sikt og førebyggje fram-
tidig fattigdom på lengre sikt. Ekspertgruppa skal
òg vurdere korleis delen og talet på barn som
veks opp i familiar med vedvarande låg inntekt,
kan reduserast på ein treffsikker måte, både på
kort og lang sikt.

Dei fleste tiltaka i Like muligheter i oppveksten.
Samarbeidsstrategi for barn og ungdom i lav-
inntektsfamilier (2020–2023), som Solberg-regje-
ringa la fram i hausten 2020, vil bli følgt opp. Ned-
anfor er ein kort omtale av dei viktigaste innsat-
sane til regjeringa for barn som veks opp i fattige
familiar. Fleire av desse er ei oppfølging eller
vidareføring av tiltak i samarbeidsstrategien for
barn og ungdom i låginntektsfamiliar.

Støtte til barnefamiliane

Overføringar til barnefamiliane er ordningar som
kan ha stor verknad for barn som veks opp i fat-
tige familiar. Overføringane gjeld ordningar som
barnetrygd, eingongsstønad og kontantstøtte.
Desse ordningane betrar det økonomiske hand-
lingsrommet i familiane og kan nyttast til auka
investeringar i oppveksten til barna. For nærare
omtale av desse ordningane, sjå Økonomien til
barnefamiliar og familieytingane og program-
kategori 28.50.

Stortinget har vedteke ei endring i sosial-
tenestelova med verknad frå 1. september 2022
som inneber at ein ved vurdering av søknad om
stønad til familiar ikkje skal ta omsyn til barne-
trygd, jf. Prop. 87 L (2021–2022) og Innst. 375 L
(2021–2022). Lovendringa er eit verkemiddel for å
betre økonomien til denne gruppa, og er anslått å
auke utgiftene til kommunane med om lag
560 mill. kroner. Sjå nærare omtale i Prop. 1 S for
Arbeids- og inkluderingsdepartementet.

Omsorga barnet får tidleg i livet, påverkar
utviklinga hos barnet og kva for føresetnader det
har vidare i livet. Tiltak som støttar opp under

omsorgsevna til utsette foreldre, kan òg bidra til
betre oppvekstvilkår for barn i fattige familiar. Det
førebyggjande programmet Sammen på vei –
Nurse Family Partnership og tilskotsordninga
Foreldrestøttande tiltak er døme på slike tiltak. For
nærare omtale av desse innsatsane, sjå
Foreldrestøttande arbeid.

Deltaking i sosiale aktivitetar

Barn i familiar med låg inntekt deltek sjeldnare på
fritidsaktivitetar enn andre barn, mellom anna
fordi det er dyrt for dei å delta. Samstundes er å
delta i aktivitetar på fritida viktig for å motverke
einsemd og utanforskap. Å delta i fritidsaktivitetar
kan òg førebyggje utanforskap blant barn og unge
på lengre sikt. Dei mest sentrale tiltaka for å gi
fleire barn og unge i låginntektsfamiliar høve til å
delta på fritidsaktivitetar er tilskotsordninga Til-
skot til å inkludere barn og unge og Fritids-
erklæringa. For nærare omtale av desse innsats-
ane, sjå Tilskot til å inkludere barn og unge og Fri-
tidserklæringa. Kultur- og likestillingsdepartemen-
tet har fleire tilskotsordningar til frivillige organi-
sasjonar som gir organisasjonane betre
økonomiske rammevilkår. Eksempel på slike ord-
ningar er Meirverdiavgiftskompensasjon til frivil-
lige organisasjonar, Tilskot til lokale lag og forei-
ningar (spelemidlar til idrettsformål) og Frifond-
ordningane (spelemidlar til kulturformål). Depar-
tementet har òg målretta ordningar som Inklude-
ring i idrettslag (spelemidlar til idrettsformål),
Inkludering i kulturliv og Fritidstiltak for personar
med funksjonsnedsetting.

I 2023 føreslår regjeringa å styrkje ordninga
Tilskot til å inkludere barn og unge med 96 mill.
kroner. Styrkinga skal mellom anna gå til lokale
fritidskasser for å dekkje kostnader for deltaking
i fritidsaktivitetar, opne møteplassar som fritids-
klubbar og losar/ungdomslosar som skal hjelpe
unge med å fullføre utdanningsløp. 20 mill. kro-
ner av styrkinga skal prioriterast til utstyrs-
sentralar, inkludert 2,5 mill. kroner til Barn-
Unge-Aktivitet (BUA).

Barnehage, skule og SFO

God utdanning gir sjølvstende og høve til å for-
sørgje seg sjølv, og er eit verktøy for sosial mobilitet
og utjamning. Det blir gjennomført ei rekkje tiltak
for å fjerne økonomiske hindringar for bruk av bar-
nehage og skulefritidsordning (SFO). Regjeringa
har allereie redusert maksimalprisen for foreldre-
betalinga i barnehagen til nivået frå barnehage-
forliket i 2003. I statsbudsjettet for 2023 foreslår

regjeringa å redusere maksimalprisen ytterlegare
til 3 000 kroner per månad frå januar 2023. Regje-
ringa foreslår òg å innføre gratis barnehage for 3.
barn i familien som går i barnehagen samtidig frå
august 2023. Skulefritidsordninga er styrkt ved at
alle førsteklassingar får 12 timar gratis skulefritids-
ordning for alle elevar på 1. trinn. I tillegg vidare-
førar regjeringa nasjonal ordning for redusert forel-
drebetaling i barnehage, nasjonal ordning med gra-
tis kjernetid i barnehage 20 timar per veke for 2–5-
åringar frå familiar med låg inntekt og nasjonal ord-
ning for redusert foreldrebetaling i SFO.

I 2023 føreslår regjeringa å auke bemanninga
og pedagogtettleiken i barnehagar i levekårs-
utsette område til totalt 80 mill. kroner. Regjeringa
føreslår òg 15 mill. kroner til å auke bemanninga
på skular i levekårsutsette område. Regjeringa
føreslår å auke tilskotet til den språklege
utviklinga for minoritetsspråklege barn i barne-
hage med 45 mill. kroner i 2023.

Kunnskapsdepartementet følgjer opp Full-
føringsreforma, der målet er at alle som går inn i
vidaregåande opplæring, faktisk blir kvalifiserte til
læreplass, arbeid, utdanning og livslang læring.
Kompetansen dei får, skal vere etterspurd av
arbeidsliv og utdanningsinstitusjonar. For vaksne
har regjeringa også som mål å gjere det lettare for
fleire å delta i opplæring og kompetanseheving,
både for dei som har vidaregåande frå før av, og
for dei som treng ein kvalifikasjon for fyrste gong.
Sjå nærare omtale i Prop. 1 S for Kunnskaps-
departementet.

Butilhøve og områdesatsingar

Gode butilhøve for barn og unge er eit prioritert
område i den sosiale bustadpolitikken. Mange
barnefamiliar får stabile og trygge butilhøve når
dei eig bustaden sin. Regjeringa vil at fleire skal
kunne eige bustad, og føreslår å auke ramma for
startlån med 2 mrd. kroner i 2022.

Regjeringa vil òg betre butilhøva på leigemark-
naden. For leigetakarar med låge inntekter og
høge buutgifter er bustøtta viktig. Bustøtta er
styrkt for barnefamiliar over fleire år. Frå 1. januar
2022 blei bustøttereglane endra varig for å ta meir
omsyn til barnefamiliar og andre husstandar med
fleire personar. Mellombelse endringar i reglane
gjennom 2022 har også gjort at fleire har kunna få
bustøtte, mellom anna over 4 700 husstandar med
barn. Kommunal- og distriktsdepartementet fekk i
mai ein rapport frå ei ekspertgruppe som har
gjennomgått bustøtta. Rapporten var på høyring
sommaren 2022 og er eit viktig bidrag til arbeidet
med å forbetre bustøtteordninga.

Områdesatsingar er avtalebaserte samarbeid
mellom stat og kommune om ekstra innsats i leve-
kårsutsette byområde. Det er statlege områdesat-
singar i Oslo, Bergen, Stavanger og Drammen. I
2022 er det òg sett av midlar til ei ny satsing i
Trondheim. Områdesatsingar går inn i arbeidet til
regjeringa med å jamne ut ulikskap. I område-
satsingane blir det arbeidd med å betre fysiske og
sosiale nærmiljøkvalitetar og med teneste-
utvikling, særleg innan utdanning og oppvekst, og
sysselsetjing og kvalifisering. Stortinget auka løy-
vinga til områdesatsingane med 20 mill. kroner i
2022. For 2023 føreslår regjeringa å auke løyvinga
til områdesatsingar med ytterlegare 15 mill. kro-
ner. Sjå nærare omtale i Prop. 1 S for Kommunal-
og distriktsdepartementet.

Sosial ulikskap i helse

Dei økonomiske, kulturelle og sosiale ressursane
til foreldra har mykje å seie for helsa og opp-
veksten til barna og høvet dei har for å utvikle eit
godt liv vidare i vaksenlivet.

Å redusere sosial ulikskap i helse er eit viktig
mål i folkehelsepolitikken. Folkehelseinstituttet
har utarbeidd oppvekstprofilar for kommunane
som gir oversikt over ulike tilhøve som kan seie
noko om situasjonen til barn og unge, og som kan
brukast for å fremje levekåra deira, mellom anna i
plan- og utviklingsarbeid i kommunane.

Ordningar som når alle barn og unge, er vik-
tige i eit folkehelseperspektiv. Barnehagar og sku-
lar er gode arenaer for å nå alle og er sentrale for å
fremje psykisk helse og livsmeistring, gjere dag-
leg fysisk aktivitet mogleg og å kjenne gleda av å
røre på seg. I Hurdalsplattforma vil regjeringa
mellom anna styrkje helsestasjonane og skule-
helsetenesta og gradvis innføre eit enkelt dagleg,
sunt skulemåltid og dagleg fysisk aktivitet i sku-
len.

Regjeringa vil leggje fram ei stortingsmelding
om folkehelse våren 2023. I meldinga kjem sosial
ulikskap og helse i eit livsløpsperspektiv til å vere
eit gjennomgåande tema, og meldinga kjem òg til
å omtale psykisk helse og livskvalitet. Regjeringa
vil òg leggje fram ein opptrappingsplan for helse-
stasjons- og skulehelsetenesta. Regjeringa føre-
slår 150 mill. kroner til tiltak innan psykisk helse
og rus i 2023. Sjå nærare omtale i Prop. 1 S for
Helse- og omsorgsdepartementet.

Arbeid, inkludering og velferd

Arbeids- og velferdspolitikken er sentral i innsat-
sen mot fattigdom. Arbeids- og velferdspolitikken

skal leggje til rette for at flest mogleg kan for-
sørgje seg sjølve gjennom arbeid. Dersom forel-
dra deltek i lønt arbeid, betrar det oppvekstvilkåra
til barna og levekåra til familien. Innsatsen for å få
fleire i arbeid er derfor viktig for å motverke at låg
inntekt og levekårsutfordringar går i arv.

God integrering er viktig for at foreldre kan
delta i arbeid og slik løfte familien ut av fattigdom.
Regjeringa satsar vidare på Jobbsjansen slik at
fleire kvinner med innvandrarbakgrunn kan få
kvalifisering for å komme ut i arbeid.

Mange unge står utanfor arbeid og utdanning.
Det er viktig å sikre god oppfølging av unge, for å
hindre at dei blir ståande varig utanfor utdanning
og arbeid. Regjeringa vil innføre ein ny ungdoms-
garanti i 2023. Målgruppa er ledige og personar
med nedsett arbeidsevne under 30 år som ikkje
kjem i arbeid på eiga hand. Desse skal raskt få til-
bod om tett og god arbeidsretta oppfølging, så
lenge det er naudsynt.

Inntektssikringsordningane skal gi økonomisk
tryggleik for personar som ikkje kan arbeide.
Regjeringa har lagt fram forslag om oppheving av
karensperioden og unntak frå maksimal stønads-
periode for arbeidsavklaringspengar (AAP). Stor-
tinget slutta seg til forslaget.

Regjeringa har gjort ei rekke tiltak for å mot-
verka effekten av økte levekostnader i samfunnet,
blant anna gjennom auka straumstøtte og
bustøtte. Frå 1. juli 2022 blei dei statlege rett-
leiande satsane for økonomisk sosialhjelp opp-
justert i tråd med anslaget for vekst i konsum-
prisene for 2022. Sjå nærare omtale i Prop. 1 S for
Arbeids- og inkluderingsdepartementet.

Målretta tiltak for utsette barn og unge

Nasjonal tilskotsordning for å inkludere barn og unge

Nasjonal tilskotsordning for å inkludere barn og
unge var fram til 2022 ei tilskotsordning som gav
tilskot til tilbod om kultur- og fritidsaktivitetar,
ferietilbod eller alternative meistringsarenaer. Frå
1. januar 2022 blei ordninga slått saman med to
andre tilskotsordningar for utsette barn og unge:
Barne- og ungdomstiltak i større bysamfunn og
Støtte til oppfølgings- og losfunksjonar for ungdom.
For omtale av den nye tilskotsordninga, sjå Tilskot
til å inkludere barn og unge.

Målet med den gamle ordninga har vore å
motverke og/eller dempe konsekvensane av fat-
tigdom for barn og ungdom. Målgruppa har vore
barn og unge i låginntektsfamiliar. Offentlege
instansar, frivillige organisasjonar og private aktø-
rar kan søkje om midlar til rimelege eller gratis til-
bod for målgruppa gjennom ordninga.

I 2021 var det 297 kommunar som søkte om til-
skot, 2 fleire enn i 2020. Basert på rapportering frå
tilskotsmottakarane blir det lagt til grunn at
291 140 barn og unge i målgruppa fekk delta på
ferie- og fritidsaktivitetar og alternative
meistringsarenaer gjennom ordninga i 2021.

Ordninga har òg vore viktig for å bøte på dei
negative konsekvensane som smitteverntiltaka
under koronapandemien har hatt for sårbare barn
og unge. I 2021 blei det løyvd 20 mill. kroner
ekstra til utstyrssentralar i samband med Prop. 79
S (2020–2021) og 45 mill. kroner ekstra i revidert
nasjonalbudsjett til ulike ferie- og fritidstilbod
gjennom tilskotsordninga. Bufdir vurderer at
desse midlane førte til at fleire aktørar kunne
gjennomføre aktivitetar for barn og unge under
pandemien.

Tilskot til oppfølgings- og losfunksjonar for ungdom

Tilskot til oppfølgings- og losfunksjonar for ungdom
gav fram til 2022 tilskot til kommunar for å tilsetje
ungdomslosar. Ungdomslosane skal leggje til
rette for meir samordna tilbod og tettare opp-
følging av ungdom som er i ein vanskeleg livs-
situasjon. Frå 1. januar 2022 inngår ordninga i Til-
skot til å inkludere barn og unge. For omtale av
denne nye tilskotsordninga, sjå Tilskot til å inklu-
dere barn og unge. Målet med den gamle ordninga
har vore å styrkje tilknytinga ungdommane har til
skulen, trivselen og meistringa deira og gjennom
det bidra til å betre skuleprestasjonane og auke
gjennomføringa i vidaregåande opplæring. Mål-
gruppa har vore ungdom frå 11 til 24 år som står i
fare for å hamne utanfor skule og opplæring.

I 2021 søkte fleire kommunar om tilskot gjen-
nom ordninga enn i 2019 og 2020. 111 tiltak fekk
støtte i 2021, 2 fleire enn i 2020. Søknadene gir
inntrykk av at det er auka behov for lostenester i
kommunane som følgje av koronapandemien. Los-
ane bidreg til at ungdom får tettare oppfølging enn
det skulen eller andre instansar kan gi, og dei kan
hjelpe desse ungdommane på fleire arenaer. Kom-
munane med los ser ut til å vere meir merksame
på fråfallsproblem enn dei utan og har styrkt sam-
arbeidet mellom ulike aktørar retta mot mål-
gruppa, noko som er viktig for å hjelpe ungdom-
mane.

Tilskot til barne- og ungdomstiltak i større bysamfunn

Ordninga Tilskot til barne- og ungdomstiltak i større
bysamfunn gav fram til 2022 tilskot til kommunar
for å etablere og vidareutvikle opne møteplassar
for ungdom. Ordninga har støtta opne og inklude-

rande fritidstilbod til barn og ungdom i bykommu-
nane og bydelane. Ordninga omfattar 23 bykom-
munar og 8 prioriterte bydelar i Oslo. Frå 1. januar
2022 inngår ordninga i Tilskot til å inkludere barn
og unge. For omtale av denne nye tilskotsordninga,
sjå Tilskot til å inkludere barn og unge.

Målet med den gamle ordninga har vore å
bidra til betre oppvekst og levekår for barn og
ungdom gjennom å bidra til å etablere og vidareut-
vikle opne møteplassar i bykommunane. Mål-
gruppa har vore ungdom frå 10 til 20 år frå utsette
ungdomsgrupper og ungdomsmiljø.

I 2021 fekk 92 tiltak støtte gjennom ordninga.
Dei fleste tiltaka tilbyr fysiske møteplassar, medan
fleire søknader enn tidlegare søkte om tilskot til
digitale møteplassar. Tilskotsmottakarane rappor-
terer om at dei opne møteplassane betyr mykje for
deltakarane, og dei opplever stor pågang frå ung-
dommen. Koronapandemien har påverka dei
fleste tilboda, og mange tilskotsmottakarar har til-
passa tilbodet. Samstundes er det forskjell i kor-
leis pågangen har blitt påverka – nokre tilbod har
hatt færre deltakarar, medan andre har sett ein
auke i oppmøtet.

Tilskot til å inkludere barn og unge

I 2022 blei Nasjonal tilskotsordning for å inkludere
barn og unge, Barne- og ungdomstiltak i større
bysamfunn og Støtte til oppfølgings- og losfunksjo-
nar for ungdom slått saman til éi tilskotsordning.
Samanslåinga har bakgrunn i målet om å forenkle
og effektivisere statlege tilskot og er i tråd med til-
rådingane frå evalueringa Fafo gjorde av Nasjonal
tilskotsordning for å inkludere barn og unge i
2018. Målet med tilskotsordninga er å leggje til
rette for at alle barn og unge har høve til meistring
og deltaking i samfunnet. Tilskotsordninga skal
bidra til å utvikle opne møteplassar, deltaking på
ferie- og fritidsaktivitetar og fullføring av utdan-
ningsløp. På denne måten skal ordninga dempe
konsekvensar ved fattigdom for utsette barn og
unge, men òg bidra til å førebyggje framtidig utan-
forskap.

Ordninga inneheld 12 ulike aktivitetstypar
retta mot utsette barn og unge. Offentlege instan-
sar, frivillige organisasjonar og private aktørar kan
søkje om tilskot til dei fleste aktivitetstypane. I
2022 er ordninga på om lag 555 mill. kroner, og
det blei gitt tilskot til 808 søknader i 277 kommu-
nar. Den største delen av midlane blei tildelte fri-
villige organisasjonar. Ferie- og fritidsaktivitetar
var den aktivitetstypen som blei tildelt mest mid-
lar. 223 prosjekt som inneheld etablering eller
drift av utstyrssentralar, fekk tilskot, 57 meir enn

gjennom Nasjonal tilskotsordning for å inkludere
barn og unge i 2021.

Krigen i Ukraina har ført til at fleire utsette
barn og unge har komme til Noreg. Som følgje av
dette blei det løyvd ytterlegare 10 mill. kroner til
tilskotsordninga i samband med revidert nasjonal-
budsjett for 2022. Auken gjekk til utstyrssentralar
som tidlegare har søkt om tilskot gjennom ord-
ninga.

Regjeringa har eit mål om at alle barn og
unge skal ha høve til å delta i fritidsaktivitetar og
fullføre utdanningsløp. Regjeringa vil også styr-
kje tilbodet til barn og unge om å låne gratis eller
rimeleg sports- og fritidsutstyr rundt om i landet.
På bakgrunn av dette føreslår regjeringa i bud-
sjettet for 2023 å auke løyvinga til tilskots-
ordninga med totalt 96 mill. kroner. Styrkinga
skal mellom anna gå til lokale fritidskasser for å
dekkje kostnader for deltaking i fritidsaktivitetar,
opne møteplassar som fritidsklubbar og losar
som skal hjelpe unge med å fullføre utdannings-
løp. 20 mill. kroner av styrkinga skal prioriterast
til utstyrssentralar, inkludert 2,5 mill. kroner i
direktetilskot til stiftinga BUA, som i dag tilbyr
fleire tenester som utstyrssentralar kan nytte seg
av.

Deltaking for alle barn og unge

Vi veit at nokre barn og unge deltek mindre i
organiserte fritidsaktivitetar enn andre, og at del-
takinga har samanheng med den økonomiske og
sosiale bakgrunnen til foreldra.3 Dette kan henge
saman med høvet foreldra har til å kunne betale
for aktivitetane, eller ressursane dei har til å følgje
opp barna. Ei anna forklaring kan vere i kva grad
foreldra sjølve deltek og oppmuntrar barna til å
delta på fritidsaktivitetar. Det kan også vere andre
årsaker til at barn og unge ikkje deltek, til dømes
funksjonsnedsetjing eller kulturelle faktorar.
Regjeringa arbeider for å inkludere alle barn og
unge i fritidsaktivitetar. Retten barn har til kvile,
fritid og leik og til å ta del i kunst og kulturliv, er
forankra i barnekonvensjonen artikkel 31, der par-
tane skal oppmuntre tilgangen til eigna og like
høve til mellom anna fritidsaktivitetar. For 2022
hadde departementet «auke deltakinga i sosiale
aktivitetar blant barn og unge» som eit mål. Sjå
omtale av Nasjonal tilskotsordning for å inkludere
barn og unge og Barne- og ungdomstiltak i større

bysamfunn under Målretta tiltak for utsette barn og
unge. Nedanfor er ein omtale av nokre andre inn-
satsar for å nå målet.

Fritidserklæringa

I 2022 valde regjeringa å fornye og føre vidare
Fritidserklæringa, ein intensjonsavtale mellom fri-
villigheita, regjeringa og KS. Deltaking i organi-
serte fritidsaktivitetar heng mellom anna saman
med den økonomiske og sosiale bakgrunnen til
foreldra, grad av tilrettelegging eller anna diskri-
minering og kulturelle barrierar. Fritidserklær-
inga slår fast at alle barn skal ha rett til å delta jam-
leg i fritidsaktivitetar saman med andre. Erklær-
inga byggjer på artikkel 31 i FNs barnekonven-
sjon. Saman med frivilligheita og KS har regje-
ringa fornya teksten i erklæringa, og fleire nye
partar deltek no i samarbeidet.

Utprøving av fritidskort

I 2019 starta utprøvingar av fritidskortordningar i
Arendal og Vadsø, og i 2020 og 2021 blei
utprøvinga utvida med fleire kommunar. Til
saman har 24 kommunar delteke i prøveprosjektet
med fritidskortordningar. I desse kommunane
fekk barn mellom 6 og 18 år tilgang til om lag
1 000 kroner kvart halvår til å dekkje deltakar-
avgifter til faste, organiserte fritidsaktivitetar.
Målet med fritidskortet var at alle barn og unge
skulle få høve til å delta i faste, organiserte fritids-
aktivitetar ved å redusere dei økonomiske barrie-
rane for deltaking.

Prøveprosjektet blei avslutta sommaren 2022. I
2022 er tilskotsordninga for å inkludere utsette
barn og unge styrkt med 85 mill. kroner. Ord-
ninga blei også utvida slik at kommunar kan søkje
om tilskot til å dekkje deltakaravgifter til fritidsak-
tivitetar for barn og unge. Ordninga kan då også
dekkje tilskot til kommunale tiltak med same føre-
mål som fritidskortet.

Prøveprosjektet er følgjeevaluert. Det er gitt ut
to delrapportar undervegs i prosjektperioden, og
ein sluttrapport blir publisert hausten 2022. Evalu-
eringa vil samanfatte erfaringar og kunnskap frå
prøveprosjektet og sjå kva som kan nyttast i det
vidare arbeidet med å inkludere barn og unge i fri-
tidsaktivitetar.

Støtte til barne- og ungdomsorganisasjonane

Gjennom fleire tiår er det løyvd midlar til barne-
og ungdomsorganisasjonane gjennom den nasjo-
nale og internasjonale grunnstøtta. Dette er mid-

3 Jacobsen. S. E. mfl. (2021). Sosial ulikhet i barn og unges
deltakelse i organiserte fritidsaktiviteter. Betydningen av
sosioøkonomiske ressurser, geografi og landbakgrunn (Rap-
port 2021:01). Bergen/Oslo: Senter for forsking på sivil-
samfunn og frivillig sektor. 

lar som går til nasjonalleddet i barne- og ung-
domsorganisasjonane og andre organisasjonar
med eit barne- og ungdomsarbeid. Ordninga gir
ein føreseieleg situasjon for drifta til organisasjo-
nane og sørgjer for eit breitt spekter av tilbod der
barn og unge kan delta. Forskrifta som regulerer
ordninga, blei revidert i 2022 og sørgjer for ei for-
enkling for brukarar og forvaltarar av ordninga.
Sjå omtale under kap. 846, post 70.

I underkant av 172 mill. kroner blei utbetalte
som tilskot til barne- og ungdomsorganisasjonane
gjennom grunnstøtteordninga i 2021. Midlane går
til nasjonal og internasjonal grunnstøtte og til
nasjonal og internasjonal driftsstøtte til Landsrådet
for Norges barne- og ungdomsorganisasjoner
(LNU), Ungdom og Fritid og Unge funksjons-
hemmede. 90 organisasjonar fekk nasjonal grunn-
støtte, og 32 organisasjonar fekk internasjonal
grunnstøtte. I budsjettet for 2022 er det sett av i
underkant 180 mill. kroner til tilskot til barne- og
ungdomsorganisasjonane. Summen inkluderer
ein auke på 4 mill. kroner i nasjonal grunnstøtte
gjennom budsjettforliket for 2022. I tillegg blei det
løyvd 4 mill. kroner i samband med handsaminga
av Prop. 51 S (2021–2022), Tiltak i møte med pan-
demien og ekstraordinære straumutgifter, jf.
Innst. 119 S (2021–2022).

Utmålinga av grunnstøtta baserer seg mellom
anna på aktivitetsnivået til organisasjonane. Det
har vore vanskeleg å drive ordinær aktivitet i
barne- og ungdomsorganisasjonane under pande-
mien på gunn av dei ulike smitteverntiltaka, og
det blei i 2020 fastsett ei mellombels forskrift for
tilskotsåret 2022. Forskrifta skal motverke urime-
lege økonomiske utslag for barne- og ungdomsor-
ganisasjonane som følgje av utbrotet av covid-19-
pandemien. Forskrifta er forlengd til òg å gjelde
tilskotsåret 2023. Sjå nærare omtale under kap.
846, post 70.

Trygg digital oppvekst

Ein stadig større del av kvardagen til barn og
unge er digital. Sosial omgang, læring, under-
halding og kreative aktivitetar går føre seg i
ulike digitale kanalar. Dei aller fleste av barna
har det bra på nett. Det er likevel mange som
risikerer å bli utsette for negative opplevingar
som skadeleg innhald, vald, overgrep, falske
nyheiter, hatefulle ytringar, brot på personvern,
mv. Dei negative og potensielt skadelege
aspekta ved den digitale kvardagen til barn og
ungdom krev tiltak for å verne og hjelpe, men
også for å styrkje digital dømmekraft, kritisk
medieforståing og deltaking.

Det er eit mål at barn og unge får ein aktiv, del-
takande og trygg digital oppvekst. Strategien Rett
på nett blei lagd fram i september 2021. Strategien
skildrar moglegheiter og utfordringane på feltet
og vil vere ei ramme for det vidare arbeidet for ein
tryggare digital oppvekst. Strategien skal bidra til
at barn og unge får ein aktiv, deltakande og trygg
digital oppvekst. Departementet greier ut oppret-
tinga av eit forskingssenter om barn og unge sin
digitale oppvekst, som varsla i Prop. 1 S (2021–
2022).

Regjeringa har sett i gang eit arbeid med ei
melding til Stortinget om trygg digital oppvekst.
Meldinga skal byggje på, og gå djupare inn i, pro-
blemstillingane som er omtalte i Rett på nett.

Barn og unge treng og spør etter kvalitetssikra
informasjon, råd, rettleiing og hjelp via digitale fla-
ter. Dei ønskjer tenester som er tilgjengelege her
og no, på eigne premissar. Pandemien har ytter-
legare aktualisert dette behovet. Digitalt tilgjenge
til både informasjon og tenester – på tvers av sek-
torar – er heilt naudsynt for å nå ut og hjelpe barn
og unge. Målet er at barn og ungdom lett finn til-
gjengeleg og kvalitetssikra informasjon, rettleiing
og tenester.

Regjeringa har avgjort at ung.no skal vere den
primære kanalen staten har for digital informa-
sjon, dialog og digitale tenester til barn og unge
på tvers av sektorar og tenestenivå, gjennom reali-
sering av DigiUng-programmet. Ung.no skal vere
ein brukarvennleg inngangsport til kvalitetssikra
informasjon og hjelpetenester driven av det offent-
lege på tvers av sektorar og skal tilby informasjon,
hjelp og rettleiing som utviklar handlingskompe-
tanse og mogleggjer å ta gode val og meistre eige
liv. Nettstaden ung.no er driven av Bufdir, som
samarbeider med mange andre offentlege tenes-
ter og etatar, til dømes Helsedirektoratet.

I samband med realiseringa av DigiUng-
programmet føreslår Barne- og familiedeparte-
mentet å auke løyvinga med 10,9 mill. kroner i
2023 til prosjektet «Digital ungdomsportal». Pro-
sjektet handlar om å vidareutvikle nettstaden
ung.no. På ung.no er det lenkjer til andre tenester,
og brukaren må klikke seg frå ein nettstad til ein
annan, frå ein sektor til ein annan, frå ei chatte-
teneste til ei anna. Ung.no av i dag møter ikkje
behovet ungdommane har for å navigere saum-
laust på tvers av tenester og sektorar.

Målet med prosjektet er å lage éin felles inn-
gang til offentlege digitale informasjons-, rett-
leiings- og hjelpetenester for ungdom. Gjennom
prosjektet vil navigasjon og struktur i ung.no bli
bygde på nytt slik at ungdommane blir saumlaust
leidde frå informasjon til individuell rettleiing og

tenester. Det kan til dømes vere anonyme chatte-
tenester for råd og rettleiing eller timebestilling
hos legen. Prosjektet er ein del av DigiUng-samar-
beidet, som er eit samarbeid mellom fleire direk-
torat om å få til betre tenester på tvers av sekto-
rane til det beste for barn og unge, jf. omtalen i
Prop. 1 S for Helse- og omsorgsdepartementet.
Helse- og omsorgsdepartementet og Barne- og
familiedepartementet vil i samarbeid med Kunn-
skapsdepartementet, Kultur- og likestillingsdepar-
tementet, Arbeids- og inkluderingsdepartementet,
Justis- og beredskapsdepartementet og Kommu-
nal- og distriktsdepartementet utvikle DigiUng
vidare.

Foreldrestøtte og førebygging av 
familiekonfliktar

Eit trygt familieliv er viktig for livskvaliteten til,
helsa til og utviklinga hos barn. Høgt konfliktnivå
mellom foreldra kan ha alvorlege, negative konse-
kvensar for barnet. Det er derfor til det beste for
barnet at foreldra som treng det, får støtte i forel-
dreskapet og hjelp med familiekonfliktar. Det
kjem fram, mellom anna av barnekonvensjonen, at
barn har rett til vern mot vald, at barn og foreldre
har rett til støtte, og at staten skal «yte egnet bis-
tand til foreldre og verger når de utfører sine plik-
ter som barneoppdrager». Førebyggjande arbeid
og tidleg innsats er ein viktig del av barneverns-
reforma.

Familieverntenesta har familierelasjonar som
si spesialverksemd. Dei kan rettleie og hjelpe
familiane med å handtere utfordringar og finne
løysingar. Gjennom mekling kan ein dempe og
førebyggje konfliktar mellom foreldre. Om rela-
sjonen mellom foreldre blir betra, vil dette òg
betre oppvekstvilkåra til barna. Barn har rett til å
bli høyrt i saker som angår dei, og medverknaden
til barna er viktig for at til dømes avtalar om sam-
vær eller bustad skal fungere godt.

Tiltak som støttar opp om foreldrefunksjonar
og foreldresamarbeid, har som føremål å betre
oppvekstvilkåra til barn og kan ha stor verknad for
helse og livskvalitet for både barn og foreldre.
Ulike foreldrestøttetiltak er viktige verkemiddel
for å styrkje det førebyggjande arbeidet kommu-
nane gjer, og den tidlege innsatsen deira som del
av barnevernsreforma.

Departementet har derfor fastsett dette målet:

Familievernet

Mange familiar vil oppleve ulike utfordringar og
kriser. Familievernet kan rettleie og hjelpe famili-
ane med å handtere dei og å finne løysingar.
Mekling kan dempe og førebyggje konfliktar mel-
lom foreldra. Tilbodet frå familievernet skal vere
likeverdig og nå ut til alle. Dette gjeld òg foreldre
og barn i område med opphoping av levekårsut-
fordringar. Det følgjer av familievernkontorlova at
familievernet skal samarbeide med andre tenester
dersom eit samarbeid er naudsynt for å gi bruka-
ren eit heilskapleg og samordna tenestetilbod.

Løyvinga til familievernet blei auka med
15,5 mill. kroner i samband med revidert nasjonal-
budsjett (RNB) i 2021, og auken blei vidareført
med ein heilårseffekt på 31 mill. kroner i 2022. I
2023 vil BFD halde fram med å følgje opp NOU
2019: 20 om familievernet. Departementet vil òg
arbeide for ei likeverdig og profesjonalisert
teneste over heile landet, med fagutvikling og
nytenkjande løysingar.

Mekling og tilbod til familiar med 
eit høgt konfliktnivå

Det er eit mål at foreldre som ikkje bur saman,
eller som går frå kvarandre, får til eit godt samar-
beid om barna. Det offentlege legg til rette for
dette gjennom mekling og dei andre tilboda til
familieverntenesta. Dersom konfliktar blir løyste
tidleg, er dette bra for barn og foreldre. Det kan
òg redusere talet på saker for domstolen.

Departementet hadde i 2021 følgjande mål for
familievernet: Fleire foreldre som vurderer å reise
sak for retten, inngår avtalar. Fleire barn skal bli
høyrde i samband med mekling.

Foreldre som har felles barn under 16 år, må
møte til mekling ved samlivsbrot. Det same gjeld
når éin eller begge vil reise sak for domstolen fordi
dei er usamde om foreldreansvar, bustad eller
samvær. Det er ei målsetjing at konfliktar skal løys-
ast tidleg, og at partane sjølve blir samde og inngår
avtalar. Bufdir har ansvaret for at meklings-
apparatet er dimensjonert slik at mekling er geo-
grafisk tilgjengeleg, utan vesentleg ventetid og gir
brukarane eit visst val med omsyn til meklar. For-
eldre skal få eit meklingstilbod tilpassa behovet
deira slik at meklinga er retta mot utfordringane i
den einskilde familien. Familiar med høg grad av
konflikt skal få meir hjelp, og familiar som i hovud-
sak er samde, får tilbod om rettleiing og ein digital
avtale om foreldresamarbeid. Talet på foreldre
som har nytta det frivillige tilbodet om mekling
(fleire timar enn den obligatoriske timen), vore

– Foreldre får hjelp til å gi god omsorg og løyse
konfliktar. 

relativt stabilt på rundt 45 prosent av meklingane i
familievernet dei siste fem åra.

Stans i samvær mellom ein av foreldra og bar-
net eller barna er under utgreiing. Når det er
stans i samvær, kan det vere naudsynt at familie-
vernet samarbeider med andre instansar som
barnevern, domstol og Nav. Det er viktig at forel-
dre som opplever stans i samvær, blir forstått og
tekne på alvor av hjelpeapparatet. Aktørane som
skal hjelpe til, må ha god kompetanse og høve til å
greie ut situasjonen til familien og leggje til rette
for eit koordinert tilbod. Kven barnet skal bu fast
saman med, og omfang av samvær påverkar øko-
nomien i familien, til dømes gjennom offentlege
stønader og barnebidrag. Økonomiske omsyn og
insentiv kan forsterke konfliktar om samvær og
hindre samvær. Bufdir har sendt ein rapport som
omtaler kompleksiteten på feltet, utfordringar og
forslag til tiltak. Departementet vil følgje opp saka.
Sjå omtale under oppmodingsvedtak nr. 714 av 9.
mars 2021. Bufdir har òg fått i oppdrag å vurdere
om samvær med tilsyn fungerer godt og i tråd
med måla for ordninga. Departementet ventar
rapport frå Bufdir i 2023.

I 2021 bad om lag 21 000 foreldrepar om
mekling. Om lag 80 prosent av dei mekla på eit
familievernkontor, medan om lag 20 prosent
mekla hos ein ekstern meklar. Ifølgje tal frå Bufdir
blei det i 2021 mekla i nær 6 500 tilfelle der forel-
dre vurderte å reise sak for retten. I om lag 30 pro-
sent av desse sakene blei det inngått ein skriftleg
avtale. Utviklinga når det gjeld talet på skriftlege
avtalar, har ikkje vore som ønskt. Fleire foreldre,
40 prosent, inngår avtale ved mekling hos
eksterne meklarar (godkjende meklarar utanfor
familievernet) enn ved mekling i familievernte-
nesta, der talet er 25 prosent. Det er variasjon i
resultata mellom regionane og til dels stor varia-
sjon mellom dei einskilde familievernkontora.
Bufdir vil arbeide vidare med å få til betre resultat
på dette området.

Barn treng særskilt vern. Frå 15. august 2022
vil det vere krav om at Barnesakkunnig kommi-
sjon skal gjennomgå og vurdere sakkunnigrappor-
tar før rapporten kan brukast som bevis i foreldre-
tvistsaker for domstolen. Det følgjer av lov 11. juni
2021 nr. 60 om endringer i barnelova (Barne-
sakkyndig kommisjon i foreldretvistsaker). Målet
er å heve kvaliteten på og styrkje tilliten til det sak-
kunnige arbeidet og til avgjerdene retten tek.

Høyring av barn i mekling

For å vareta retten barnet har til medverknad, er
det nedfelt i barnelova at foreldra skal høyre kva

barnet har å seie, før dei tek avgjerder om person-
lege tilhøve for barnet. Dette gjeld mellom anna i
spørsmål om samvær og i spørsmål om kvar bar-
net skal bu fast. Foreldra skal leggje vekt på det
barnet meiner, alt etter kor gammalt og modent
barnet er.

Ein meklar som har møtt barna, vil ha betre
føresetnader for å hjelpe foreldra med å finne
gode løysingar. Ved å inkludere barnet på ein god
måte vil foreldra ha eit betre grunnlag for å
komme fram til ein best mogleg avtale om bustad
og samvær for barnet.

Alle barn over sju år, og yngre barn som er
modne nok til å gjere seg opp ei meining, får til-
bod om ein eigen time når foreldra skal møte til
mekling.

Foreldra blir informerte om retten barnet har
til å bli høyrt, og tilbodet om at meklaren og bar-
net kan ha ein eigen samtale. I tillegg til samtalar i
samband med mekling får mange barn òg tilbod
om eigne samtalar eller ei samtalegruppe på
familievernkontoret.

Frå 2015 til 2021 har talet på saker der barn
blir høyrde av ein meklar, nesten dobla seg. Det er
stor variasjon mellom regionane og mellom dei
einskilde familievernkontora i kor mange barn
som blir høyrde. I 2021 var delen barn som blei
høyrde, 24 prosent av alle barn over sju år som
hadde foreldre som var til mekling.

For at fleire av barna det gjeld, skal delta i
mekling, har det dei siste åra vore stor merksemd
rundt å styrkje kompetansen til familievernet i å
snakke med barn. Spisskompetansemiljøet for
samtalar med barn har ei sentral rolle i dette
arbeidet. Departementet meiner at det framleis er
for få barn som blir høyrde.

Departementet vil be Bufdir og familievern-
tenesta om å arbeide meir målretta for å gjere til-
bodet til barn betre kjent og få til eit meir likever-
dig resultat på tvers av regionane og kontora.
Direktoratet skal òg arbeide vidare med å infor-
mere foreldra om retten barn har til medverknad,
og motivere foreldra til å inkludere barna i
mekling òg i saker som elles verkar inn på situa-
sjonen og trivselen deira. Bufdir vil i 2023 halde
fram det langsiktige arbeidet med å gi god infor-
masjon til foreldre og barn om samlivsbrot og
særleg om tilbodet til barn.

Foreldrestøttande arbeid

Foreldrestøttande arbeid er viktig for å førebyggje
at utfordringar i familielivet veks til alvorlege pro-
blem som rammar barnet. Førebyggjande arbeid
og tidleg innsats er ein viktig del av barneverns-

reforma. Det er eit mål at alle kommunar skal tilby
kunnskapsbasert foreldrestøtte, og at sam-
arbeidet mellom ulike tenester skal styrkjast.
Departementet hadde i 2021 følgjande mål: Fleire
foreldre skal få tilbod om foreldrestøtte og samlivs-
tiltak.

Blant dei universelle tiltaka er tilskots-
ordninga til foreldrestøttande arbeid i kommu-
nane. I RNB 2021 blei tilskotsordninga styrkt
med 15 mill. kroner med mål om å avgrense
negative konsekvensar av smitteverntiltaka for
barn og unge. I 2022 var løyvinga til tilskots-
ordninga på 36 mill. kroner. 260 kommunar har
fått tilskot sidan ordninga blei innført i 2014. Det
er indikasjonar på at kommunane samla sett har
auka bruken av kunnskapsbaserte foreldre-
støttande tilbod dei siste åra. Det finst lite syste-
matisk kunnskap eller oversikt over foreldre-
støttande tiltak i regi av frivillig sektor og trus-
samfunn. Bufdir har bestilt ei kartlegging av sam-
livstiltak og foreldrestøtte i frivillig sektor for å få
meir kunnskap. Denne er venta i 2022. Tilskots-
ordninga held fram i 2023. For å sikre betre
måloppnåing og samsvar med samfunns-
utfordringane vi har i dag, er kriteria noko jus-
terte frå 2023. Ordninga skal støtte opp om
barnevernsreforma, irekna styrkje førebygging
og tidleg innsats, og nå ut til alle samfunns-
grupper. Foreldrehverdag.no er ein statleg nett-
ressurs drifta av Bufdir. Denne skal gi alle forel-
dre lett tilgang til god rådgiving, hjelp og støtte i
foreldreskapet. Nettsida blir også nytta av fag-
personar og andre som har foreldre som mål-
gruppe.

Mange av tiltaka i foreldrestøttestrategien
(2018–2021) har bidrege til auka bruk av kunn-
skapsbasert foreldrestøtte i kommunane. Viktig
er mellom anna lansering av ei digital fagstøtte
som er ei nasjonal fagstøtte til tenester. Nett-
ressursen er retta særleg mot kommunane slik at
dei lettare kan styrkje det foreldrestøttande arbei-
det.

I 2023 vil det bli arbeidd med å vidareutvikle
foreldrerettleiing til foreldre som har ungdom, og
det blir gjennomført ei følgjeevaluering av pilot-
prosjektet. Resultatet av evalueringa vil leggje
grunnlaget for vidare arbeid med dette og eventu-
ell implementering i det ordinære tilbodet.

Sammen på vei – Nurse Family Partnership,
tidlegare namn Familie for første gang, er eit spe-
sialisert tilbod for sårbare familiar, som rettar seg
mot fyrstegongsgravide i ein vanskeleg livssitua-
sjon. Målet er mellom anna å betre helsa og utvik-
linga til barnet, styrkje omsorgsevnene til foreldra
og førebyggje omsorgsovertakingar, bidra til øko-

nomisk sjølvstende og auka tillit til og kontakt
med hjelpetenester. I 2022 er løyvinga på 63 mill.
kroner. 33 kommunar og 5 bydelar i Oslo deltek i
programmet, og 341 fyrstegongsgravide (familiar)
har delteke sidan ordninga blei innført i 2016. Det
skal gjennomførast ein effektstudie av program-
met.

Det har vore vanskeleg å gjennomføre samlivs-
kurs grunna pandemien. Det har vore opna for
digitale kurs, noko som har bidrege til å halde
aktiviteten open. Det har òg bidrege til meir geo-
grafisk spreiing, då kurstilbod i større grad har
nådd ut til deltakarar nord i landet. Dette kan gi
eit betre tilbod over heile landet. Tilskotsordninga
«Samlivskurs for førstegangsforeldre» og tilskots-
ordninga «Tilskudd til samlivstiltak» blei avvikla i
2022. Kurset «Godt samliv» vil framleis bli tilbydd
i familievernet, og kommunane kan få rettleiing
frå familievernet og tilby kurset til innbyggjarane
sine. Det er digitale kurs, slik at par frå heile lan-
det kan følgje kurset heimanfrå.

Adopsjon

Adopsjon er inngripande for dei det gjeld, og vil
vere ein livslang prosess. Adopsjonsprosessane
skal derfor vere både forsvarlege og effektive.
Adopsjon er internasjonalt regulert særskilt i
barnekonvensjonen og konvensjon om vern av
barn og samarbeid ved internasjonale adopsjoner
– Haagkonvensjonen 1993. Den europeiske
menneskerettskonvensjon gjeld generelt. Praksis
etter lova skal vere godt i samsvar med konven-
sjonsforpliktingar og menneskerettane. Bufdir
som forvaltar lova, skal sikre dette og at det er
likebehandling ved løyve og avslag i regionane.
Departementet har i 2022 bede Bufdir vurdere
reglane om stebarnsadopsjon av barn under 18 år
i lys av den europeiske menneskerettskonvensjo-
nen (EMK), vurdere endringar i regelverk mv. om
vaksenadopsjon og vurdere gjennomgang av
adopsjonssystemet. Departementet vil følgje opp
dette i 2023.

Det har i fleire år vore etterspurt tiltak for å gi
betre oppfølging av adopterte og familiane deira.
Vi har no meir kunnskap om kva behova er. Folke-
helseinstituttet (FHI) si undersøking frå 2021
syner at for mange barn og familiar ikkje får
hjelpa dei treng. Vidare viser By- og regionforsk-
ningsinstituttet NIBR si kartlegging frå same året
at adopterte opplever forskjellsbehandling,
rasisme og diskriminering. Departementet har
fått råd frå Bufdir om tiltak og hatt eit innspels-
møte med adopsjonsorganisasjonane og -miljøa
om tiltak. Departementet vil setje i gang tiltak frå



2022–2023 Prop. 1 S 53
Barne- og familiedepartementet

2023, det gjeld kurs til adoptivforeldre og hjelp til
adopterte ved søk etter biologiske foreldre. På
Haagkonferansen sin spesialkommisjon for adop-
sjon i juli 2022 var det brei semje om behov for
etteradopsjonstiltak, inkludert hjelp til søk etter
opphav.

Vald og overgrep

Vald og overgrep mot barn og vaksne er eit alvor-
leg samfunnsproblem og eit folkehelseproblem
som har store konsekvensar for dei som blir
ramma. I mange tilfelle blir vald og overgrep mot
barn avdekte seint. Å leve med vald i familien er
ein alvorleg trugsel mot helsa til barn og gir dår-
lege oppvekstvilkår. Retten barn har til vern mot
vald, overgrep og omsorgssvikt, er ein grunn-
leggjande menneskerett og følgjer av ei rekkje
lover og konvensjonar som gjeld i Noreg.

Statlege styresmakter har eit ansvar for å føre-
byggje vald og overgrep og hjelpe dei som blir
utsette for dette. Arbeidet omfattar ansvaret til
fleire departement. BFD har ansvar for å koordi-
nere innsatsen mot vald og overgrep mot barn og
unge, men har òg ansvaret for fleire av hjelpetiltak
retta mot både vaksne og barn. Det fremste målet
er å hindre at vald i nære relasjonar skjer. Effektiv
førebygging kan redusere behovet for meir inngri-
pande tiltak seinare. Og det kan spare einskildin-
divid og samfunnet for store kostnader – både
menneskelege og økonomiske.

Tal frå Statistisk sentralbyrå (SSB) over melde
lovbrot i 2021 viser at det er ein auke i talet på
melde tilfelle av seksuallovbrot mot barn saman-
likna med i 2020, medan melde tilfelle av vald og
mishandling mot barn er på omtrent same nivå i
2021 som i 2020, sjå figur 4.1.

Figur 4.1 Tal på offer under 18 år i melde tilfelle av vald, mishandling og seksuallovbrot, perioden 2012–2021.
Kjelde: SSB, tabell 08634.

Regjeringa prioriterer arbeidet mot vald og over-
grep høgt, mellom anna gjennom å følgje opp gjel-
dande handlingsplanar på feltet. Oppfølginga av
Opptrappingsplan mot vold og overgrep (2017–
2021) har hatt høg prioritet i 2021. Ei samla over-
sikt over status for opptrappingsplanen viser at
alle tiltaka er sette i gang eller fullførte. Tabell 9.1
i del III gir ei oversikt over tiltaka, dei ansvarlege
departementa og status for arbeidet. NIBR
gjennomfører i samarbeid med Telemarksfor-
sking ei følgjeevaluering av arbeidet med opp-
trappingsplanen. Endeleg rapport skal vere ferdig
hausten 2022.

Mange har vore uroa for at vald og overgrep i
mindre grad har blitt avdekt under pandemien då
tenestene reduserte tilbodet sitt og skulane og
barnehagar blei stengde. For at barn og ungdom
som blir utsette for vald og omsorgssvikt, skal bli
sett, er det viktigaste tiltaket at tenester som
barnehage, skular og fritidstilbod blir haldne opne
og tilgjengelege.

Hovudstrategien for koronatiltaka i 2021 har
vore at barn og unge skal ha lågast mogleg tiltaks-
byrde, og at tenestene skal vere opne så langt det
har vore smittevernfagleg forsvarleg.

Som følgje av pandemien har det i 2021 og
2022 blitt løyvd ekstra midlar til tiltak for å føre-
byggje vald og overgrep, mellom anna har fleire
hjelpetelefonar blitt styrkte, fleire tilskotsord-
ningar for å førebyggje vald og overgrep har blitt
styrkte, og både familievernet og Alternativ til
Vold har fått auka kapasitet.

Per i dag er det framleis usikkert om omfanget
av vald mot barn og vaksne har auka under pande-
mien, men regjeringa vil følgje kunnskapsutvik-
linga nøye. Riksrevisjonen har gjennomført ei
undersøking av innsatsen til styresmaktene mot
vald i nære relasjonar, jf. Dokument 3:8 (2021–
2022). Dei viser mellom anna til at utfordringar i
samarbeidet mellom tenestene kan føre til at
valdsutsette ikkje får den hjelpa dei treng. Vidare
viser dei til at det er mangel på kompetanse i
tenestene om reglane om teieplikt, opplysings-
plikt og avverjeplikt, og til at det er varierande
oppfølging av krisesenterlova i kommunane. Riks-
revisjonen oppmodar mellom anna departementa
til å stimulere kommunane til å koordinere det
kommunale hjelpetilbodet betre.

Regjeringa har i 2022 starta arbeidet med ein
opptrappingsplan mot vald og overgrep mot barn
og vald i nære relasjonar. Opptrappingsplanen vil
mellom anna ta utgangspunkt i rapporten frå Riks-
revisjonen og kommande rapport frå Europa-
rådets overvakingskomité GREVIO om Noreg si
implementering av Istanbul-konvensjonen. Justis-
og beredskapsdepartementet koordinerer arbei-
det i tett samarbeid med BFD. Regjeringa tek
sikte på at opptrappingsplanen blir lagt fram haus-
ten 2023. Inntil opptrappingsplanen ligg føre, vil
regjeringa følgje opp tiltaka i handlingsplanen
Frihet fra vold (2021–2024) og handlingsplanen
Frihet fra negativ sosial kontroll og æresrelatert
vold (2021–2024), som begge blei lagde fram i
august 2021.

Arbeidet med vald i familievernet

Familievernet kjem ofte i kontakt med familiar der
det er høg konflikt, eller der ein eller fleire med-
lemmer utøver vald eller blir utsette for vald.
Kunnskap om vald og overgrep må derfor vere ein
del av grunnkompetansen til alle tilsette. Familie-
vernet har gjennom 2021 opplevd at foreldre har
hatt auka konfliktnivå samanlikna med normalt.

Det er likevel ikkje registrert fleire saker der
vald er ei utfordring, i det same tidsrommet. Buf-
dir opplyser at 13 prosent av avslutta kliniske
saker i 2021 hadde partnarvald eller vald i
foreldre-barn-relasjonen som registrert problem-
stilling. I 2020 var talet 14 prosent. Bufdir opplyser

at det er funne vald i 12,9 prosent av alle meklings-
sakene i 2021. Det er omtrent på same nivået som
i 2020.

Vald som blir registrert av familievernet, viser
ikkje det totale biletet, ettersom mykje vald blir
halden skjult og verken utsette eller utøvarar for-
tel om valden i møte med hjelpeinstansane. Ein
delstudie om fysisk vald frå FamilieForSK (FHI,
2022) viser at ein eller begge foreldra hadde utøvd
fysisk vald under konfliktar i 30 prosent av famili-
ane som var inkluderte i studien.

Familievernet har i 2021 arbeidd med fleire til-
tak for å auke grunnkompetansen om vald og
overgrep blant dei tilsette i alle regionar, mellom
anna i samarbeid med Alternativ til Vold. Arbeidet
med å vidareutvikle arbeidet familievernet gjer
mot vald, vil halde fram i 2023.

Nasjonalt samisk kompetansesenter for barnevern, 
familievern og krisesentertilbod (NASAK)

Nasjonalt samisk kompetansesenter for kommu-
nalt og statleg barnevern, familievern og krise-
sentertilbod (NASAK) har blitt etablert i 2021.
NASAK er ei vidareutvikling av Regionalt samisk
kompetansesenter, RESAK, og har som føremål å
bidra til å styrkje kvaliteten på arbeidet til tenes-
tene med samiske barn, vaksne og familiar og
bidra til eit likeverdig tilbod til samisk befolkning i
alle samiske område.

NASAK har fått seks nye stillingar til fire ulike
samiske område (nordsamisk, lule- og marka-
samisk, sørsamisk og bysamisk), med hovudbase
i Karasjok, som eiga avdeling ved Indre Finnmark
familievernkontor. For å sikre praksisnær kunn-
skapsutvikling og styrking av lokale tenester vil
nokre av stillingane vere delvis tilknytte andre
lokale tenester. Ei følgjeevaluering av NASAK skal
etter planen startast opp i løpet av hausten 2022.

Stiftelsen Alternativ til Vold

Stiftelsen Alternativ til Vold (ATV) får tilskot frå
BFD til drift av ATV-kontor. Målet med tilskotet er
å få til eit lågterskel-behandlingstilbod til utøvarar
av vald i nære relasjonar og til familien til valds-
utøvaren (familiemandat). Ved inngangen til 2022
var det 15 ATV-tilbod i Noreg.

Til saman 2 175 klientar fekk behandling i 2021.
Dette er ein auke på 286 personar frå 2020. Det har
òg vore ein tydeleg auke i talet på barn. Til saman
kom 208 barn til behandling og informasjonssamta-
lar i 2021, mot 182 barn i 2020. I samband med revi-
dert nasjonalbudsjett for 2021 blei det løyvd
5,8 mill. kroner til Alternativ til Vold til auka kapasi-

tet for å ta høgd for auka pågang under pandemien
og for å kunne gi hjelp til fleire. Samla tilskot i 2021
var på om lag 77 mill. kroner. Styrkinga av drifts-
tilskotet til ATV i RNB 2021 blei vidareført med
heilårsverknad på 11,5 mill. kroner i 2022.

ATV tek òg imot tilskot til ulike kunnskaps- og
utviklingsprosjekt over tilskotsordninga til Drifts-
og prosjektstilskot til tiltak mot vald og overgrep,
som Bufdir forvaltar.

ATV har over fleire år hatt eit forskingssamar-
beid med Nasjonalt kunnskapssenter om vold og
traumatisk stress (NKVTS) om behandlings-
tilbodet til ATV. Forskingsarbeidet har mellom
anna sett på korleis det går med klientane i
behandling på ATV. Ein vitskapleg artikkel blei
publisert i 2021. Resultata viser ein signifikant
nedgang i delen av menn som rapporterte bruk av
vald i løpet av ein typisk månad det siste året, frå
før behandlinga til 1,5 år etter behandlingsslutt.
Dette gjaldt både for det mennene rapporterte, og
det partnarane rapporterte. Endringa gjaldt for
alle former for vald. Det blei òg spurt om vald i
løpet av den siste månaden. Resultata frå men-
nene viste her òg ein signifikant nedgang i alle
typar vald ved behandlingsslutt og at denne ned-
gangen heldt seg ved 1,5 år etter. Sjølv om tala for
partnar-rapportane òg indikerte ein monaleg ned-
gang, var dette ikkje signifikante funn.

Resultata tyder òg på ei positiv endring i rela-
sjonane deira til andre.

Det statlege driftstilskotet til ATV blir ført
vidare i 2023.

Krisesentertilbodet

Alle kommunar har ei lovfesta plikt til å ha eit
krisesentertilbod til kvinner, menn og barn som er
utsette for vald eller trugslar om vald i nære rela-
sjonar. Statsforvaltarane fører tilsyn med korleis
kommunane følgjer opp pliktene etter krisesenter-
lova. Krisesentera er eit hjelpetilbod med særleg
kompetanse på vern og tryggleik og gir råd og
rettleiing til personar som er utsette for vald i
nære relasjonar. Det finst 43 krisesentertilbod,
inkludert eit eige krisesenter for menn. I samband
med utbrotet av covid-19 blei tilsette ved krise-
sentera definerte som personell i kritisk sam-
funnsfunksjon. Sentera har halde eit bu- og sam-
taletilbod til valdsutsette ope trass i smittevern-
restriksjonar i samfunnet. Det er kommunane
som finansierer drifta av sentera.

I RNB 2022 fekk 22 krisesenter ei løyving på
til saman 16,3 mill. kroner ekstra for å yte hjelp
og støtte til nykomne flyktningar frå Ukraina.

Krisesentera har kompetanse i å ta vare på, og
snakke med, familiar i krise. Sentera er lokali-
serte i nærleiken av asylmottak eller i område
der det blei venta at mange flyktningar ville
busetje seg.

I 2021 budde 1 795 vaksne på krisesentera, og
av dei var 159 menn. 65 prosent av bebuarane i
2021 hadde innvandrarbakgrunn. 2 318 kvinner
og 204 menn nytta dagtilbodet på sentera, og til
saman utgjorde dette 7 942 dagsbesøk.

Det budde 1 442 barn på sentera i 2021. Det er
ein auke frå 2020, men ein nedgang samanlikna
med åra 2014–2019. Barna som budde på krise-
senter, var i snitt 7 år, og eit opphald varte i snitt i
30 døgn. 193 av barna hadde vore på krisesenter
ein eller fleire gonger før. Ved 63 prosent av opp-
halda var det i forkant oppretta kontakt med minst
ein annan instans, normalt barnevernet.

Krisesenterlova seier at kommunen skal sør-
gje for å ta vare på barn på krisesenter på ein måte
som er tilpassa deira særskilde behov. Krisesen-
terstatistikken til Bufdir for 2021 viser at det blei
gitt ei eller fleire former for bistand til barna i 96
prosent av opphalda, som oftast i form av primær-
kontakt og velkomstsamtale på krisesenteret.
Samstundes blei hjelpebehova til barna kartlagde
og plan for oppfølging lagd ved om lag halvparten
av opphalda.

Krisesenterlova fastset ei plikt til å sikre at
barn får oppfylt dei rettane dei har etter anna
regelverk. Etter barnekonvensjonen og Grunn-
lova er styresmakta forplikta til å leggje vekt på
kva som er det beste for barnet ved utforminga av
krisesentertilbodet, og i kvar einskilde sak.

Detaljert statistikk om krisesentertilbodet i
norske kommunar er tilgjengeleg på heimesida
til Bufdir. På oppdrag frå Bufdir har NORCE i
samarbeid med NKVTS og Politihøgskulen gjen-
nomført studien Krisesenter – kommunenes
arbeid og oppfølging i reetableringsfasen om kor-
leis kommunane jobbar med implementering av
krisesenterlova, og korleis reetableringsfasen
blir forbetra for brukarane, både i dei lokale
tenestene og ved krisesentera, og kva som skjer i
denne fasen.

Departementet utarbeider eit høyringsnotat
om endringar i krisesenterlova og utvikling av
krisesentertilbodet som skal vere klart i løpet av
2023. Høyringsnotatet skal mellom anna drøfte
nokre av dei utfordringane, irekna tilbodet til
barn, som er skildra i rapporten Kommunenes
krisesentertilbud – En kunnskapsoversikt utarbeidd
av Nordlandsforskning og Likestillingssenteret
KUN på oppdrag frå Bufdir.

Sentera mot incest og seksuelle overgrep / 
Nok.-sentrene

Sentera mot incest og seksuelle overgrep / Nok.-
sentrene er eit lågterskeltilbod utan krav til til-
vising, der personar som er blitt utsette for seksu-
elle overgrep, og pårørande, kan få råd, støtte og
rettleiing. Sentera blir finansierte gjennom ei
tilskotsordning som Bufdir forvaltar. Det er til
saman 21 senter, og alle fylka har eit slikt tilbod i
dag. Det er òg eit ressurssenter mot valdtekt.

Bufdir har i 2022 utarbeidd faglege tilrådingar
for innhald og kvalitet i sentera. Tilrådingane skal
bidra til å sikre eit meir likeverdig tilbod uavhen-
gig av kva senter dei utsette kjem til.

I 2021 var det 2 805 personar som brukte sen-
tera. Av dei var 79 prosent utsette for seksuelle
overgrep, 16 prosent var pårørande, medan 4 pro-
sent var både utsette for overgrep sjølve og pårø-
rande til nokon som var utsette for det. 11 prosent
av dei utsette som oppsøkte sentera, hadde inn-
vandrarbakgrunn. Statistikk frå sentera mot
incest og seksuelle overgrep er tilgjengeleg på
heimesida til Bufdir. Ei evaluering av sentera frå
2017 viser at brukarane er nøgde med den hjelpa
dei får på sentera, og at denne kontakten er viktig
for å komme seg vidare etter det som har skjedd,
jf. NOVA rapport nr.16/17.

Regjeringa vil i 2023 føre vidare tilskotet til
sentera.

Stine Sofie Senteret

Stine Sofie Senteret i Grimstad er eit nasjonalt
senter for valdsutsette barn, dei trygge omsorgs-
personane deira og søskena deira. Senteret tilbyr
seksdagars kursopphald for heile familien. I 2021
var det øyremerkte tilskotet til Stine Sofie Sente-
ret på om lag 35 mill. kroner. Tilskotet blei ført
vidare i 2022 med om lag 36 mill. kroner.

Senteret har kapasitet til å tilby om lag 500
barn eit kursopphald per år. I 2021 har 477 barn
og 325 omsorgspersonar hatt eit opphald ved sen-
teret. Dette utgjer 231 familiar. På grunn av pande-
mien har det ikkje vore heilt fullt belegg i 2021.
Stine Sofies Stiftelse rapporterer at dei får gode
tilbakemeldingar frå kursdeltakarane, og at barna
opplever det trygt å vere på senteret. Regjeringa
vil i 2023 føre vidare tilskotet til Stine Sofie
Senteret.

Tilskot til tiltak mot vald og overgrep

Bufdir forvaltar tilskotsordninga Drifts- og
prosjekttilskot til tiltak mot vald og overgrep.
Målet med ordninga er å førebyggje vald og over-
grep i nære relasjonar og å styrkje meistringsevna
og livskvaliteten til barn og unge som er, eller har
vore, utsette for vald eller seksuelle overgrep.
Tilskotsordninga blei ved handsaminga av revi-
dert nasjonalbudsjett 2021 mellombels auka med
13 mill. kroner på grunn av pandemien.

Mange har søkt om tilskot, og i 2021 blei det
gitt tilskot på om lag 26 mill. kroner gjennom ord-
ninga. Dei organisasjonane som fekk driftstilskot
gjennom ordninga i 2021, var Nok. Norge (tid-
legare Fellesskap mot seksuelle overgrep) og
krisesentersekretariatet. Løyvinga blei ført vidare
i 2022, med unntak av den mellombelse auken i
2021. Det blei likevel gitt ei ekstraløyving på
12,5 mill. kroner i handsaminga av Prop. 51 S
(2021–2022). Auken kom som følgje av pande-
mien og vil ikkje bli ført vidare i 2023.

Rapporteringane om tilskot til tiltak mot vald
og overgrep syner at eitt eller fleire av måla for
ordninga er nådd. Mellom anna har tilskots-
ordninga i 2021 støtta aktivitetar som gjeld
foreldrerettleiing, tiltak mot kjærastevald, utvik-
ling av undervisingsmateriell til bruk i barne-
hagar og skular, tiltak for å styrkje samarbeidet
mellom tenester, tiltak retta mot ulike minoritets-
grupper og andre kompetansetiltak innanfor vald
og seksuelle overgrep.

Frå 2020 har òg krisesenter kunna søkje om
utviklingsmidlar for å styrkje tilbodet til særleg
utsette grupper. Indre Østfold kommune, Kara-
sjok kommune, Krisesenteret i Midt-Troms, Moss
kommune, Ringerike kommune, Sarpsborg kom-
mune, Stiftelsen Krisesenteret i Vestfold, Stiftel-
sen Krisesenteret i Sogn og Fjordane og Stavan-
ger kommune fekk midlar til føremålet i 2021.

Fleire organisasjonar får namngjevne drifts-
tilskot over same kapittel og post, mellom anna
nokre tiltak mot tvangsekteskap og tilskot til ulike
hjelpetelefonar. Løyvinga blir ført vidare i 2023,
med unntak av den mellombelse auken på 2 mill.
kroner til Mental Helse si teneste Foreldresupport,
som blei gitt i handsaminga av Prop. 51 S (2021–
2022). Auken kom som følgje av pandemien.

Nærare om budsjettforslaget

Utgifter under programkategori 11.10 fordelte på kapittel

Inntekter under programkategori 11.10 fordelte på kapittel

Utgifter under programkategori 11.10 fordelte på postgrupper

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

840 Tiltak mot vald og overgrep 291 700 302 674 307 154 1,5
841 Samliv og konfliktløysing 42 207 27 224 700 557 2473,3
842 Familievern 623 854 658 033 659 320 0,2
843 Adopsjonsstønad 5 443 8 500 9 500 11,8
844 Kontantstøtte 1 417 247 1 333 770 1 216 510 -8,8
845 Barnetrygd 17 350 885 18 169 991 19 300 000 6,2
846 Familie- og oppveksttiltak 988 741 1 022 480 1 026 545 0,4
847 EUs ungdomsprogram 11 307 15 966 16 081 0,7
848 Barneombodet 23 065 22 699 23 092 1,7

Sum kategori 11.10 20 754 449 21 561 337 23 258 759 7,9

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

3841 Samliv og konfliktløysing 215 381 100,0
3842 Familievern 767 804 828 3,0
3847 EUs ungdomsprogram 4 400 5 964 5 964 0,0

Sum kategori 11.10 5 167 6 768 222 173 3182,7

(i 1 000 kr)

Post-gr. Nemning
Rekneskap

2021
Saldert

budsjett 2022
Forslag

2023
Endring

i pst.

01–29 Statens egne driftsutgifter 508 975 538 943 536 677 -0,4
50–89 Overføringar til andre 20 245 474 21 022 394 22 722 082 8,1

Sum kategori 11.10 20 754 449 21 561 337 23 258 759 7,9

Kap. 840 Tiltak mot vald og overgrep

Post 21 Spesielle driftsutgifter, kan nyttast 
under post 70 og kap. 846, post 62
Midlane på posten blir nytta til finansiering av pro-
sjekt og tiltak i arbeidet mot vald og overgrep.
Løyvinga blir mellom anna nytta til å finansiere til-
tak i handlingsplanar mot vald og overgrep.

Grunna avslutta tiltak og reduserte behov
føreslår departementet å redusere løyvinga med
2,6 mill. kroner for å finansiere andre prioriterte
tiltak på familie- og oppvekstområdet.

For å overføre midlar til produksjon av offisiell
statistikk til produserande etatar føreslår BFD å
redusere løyvinga med 240 000 kroner mot ein til-
svarande auke på kap. 1620 Statistisk sentralbyrå,
post 01.

Departementet føreslår ei løyving på 20,5 mill.
kroner i 2023.

Post 61 Tilskot til incest- og valdtektssenter, 
overslagsløyving
Løyvinga dekkjer tilskot til 21 incestsenter og 1
valdtektssenter. Målet med tilskotsordninga er å
gi personar som er utsette for incest, seksuelle
overgrep eller valdtekt, og pårørande til utsette
barn og vaksne, eit godt tilgjengeleg tilbod om
hjelp og støtte av god kvalitet. Ein meir utfyllande
omtale av tilskotet finst i Prop. 1 S (2021–2022) for
Barne- og familiedepartementet.

Budsjettforslaget byggjer på ei vidareføring av
tilskotsordninga. Departementet føreslår ei løy-
ving på 115,6 mill. kroner i 2023.

Post 70 Tilskot til valdsførebyggjande tiltak 
m.m., kan nyttast under post 21, post 61, 
og kap. 858, post 01
Løyvinga har vore nytta til å gi tilskot til stiftinga
Alternativ til Vold (ATV) til drift av eksisterande
ATV-kontor og til etablering av nye kontor.
Departementet føreslår at det blir gitt tilskot til
ATV også i 2023. Målet for tilskotet er å drifte eit
behandlingstilbod til utøvarar av vald i nære rela-
sjonar og familiane deira.

Løyvinga har vidare dekt tilskot til Nasjonalt
kunnskapssenter om vold og traumatisk stress
(NKVTS) og til dei regionale sentera om vald,
traumatisk stress og sjølvmordsførebygging
(RVTS-ane). Dei er nærare omtalte i del III under
Forsking og utvikling. Departementet føreslår at
det blir gitt tilskot til desse også i 2023. Målet for
tilskotet til NKVTS er å styrkje forsking,
utviklingsarbeid, kunnskapsformidling og kompe-
tanseutvikling på valds- og traumefeltet. Mål-
gruppa for verksemda til NKVTS er tenesteutøva-
rar, leiarar og avgjerdstakarar i det offentlege
tenesteapparatet.

Målet for tilskotet til RVTS-ane er å bidra til
auka kompetanse og betre tverrfagleg og tverr-
sektorielt samarbeid i regionane på områda vald,
traume og sjølvmordsførebygging. Hovud-
målgruppa for arbeidet til RVTS-ane er det offent-
lege tenesteapparatet.

Departementet føreslår at det blir gitt tilskot til
Hjelpetelefon for seksuelt misbrukte4, Røde Kors-

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

21 Spesielle driftsutgifter, kan nyttast under post 70 
og kap. 846, post 62 18 669 22 761 20 521

61 Tilskot til incest- og valdtektssenter, 
overslagsløyving 103 802 112 645 115 617

70 Tilskot til valdsførebyggjande tiltak m.m., 
kan nyttast under post 21, post 61 og kap. 858, post 01 134 282 131 412 134 142

73 Tilskot til senter for valdsutsette barn, 
kan overførast 34 947 35 856 36 874
Sum kap. 840 291 700 302 674 307 154

4 Hjelpetelefonen for seksuelt misbrukte blir drifta av Incest-
senteret i Vestfold.

telefonen om tvangsekteskap og kjønns-
lemlesting, SEIF sitt informasjons- og krisetilbod
til ungdom som er utsette for tvangsekteskap og
kjønnslemlesting, og Valds- og overgrepslinja5 i
2023. Målet for tilskota er å gi informasjon, rett-
leiing og eventuell oppfølging til dei som er
utsette for ulike former for vald og overgrep.

Vidare føreslår departementet å gi tilskot til
Mental Helse si telefon- og chatteteneste for forel-
dre (Foreldresupport). Målet med tilskotet er å gi
støtte, informasjon og rettleiing til foreldre og
omsorgspersonar som treng det.

Departementet føreslår òg at det blir gitt til-
skot til drifta av Krisesentersekretariatet i 2023.
Målet for tilskotet er å styrkje krisesentera og
samarbeidet mellom sentera. Krisesenter-
sekretariatet er ein paraplyorganisasjon for 21
krisesenter i Noreg. 

Felles for dei namngitte tilskotsmottakarane
omtalte ovanfor er at kriterium for måloppnåing er
om tildelinga er nytta i samsvar med føremålet for
tilskota. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskota blir utmålte på bakgrunn
av søknad.

Løyvinga blir òg nytta til tilskotsordninga
Drifts- og prosjekttilskot til tiltak mot vald og over-
grep. Målet med ordninga er å bidra til å førebyg-
gje vald og overgrep i nære relasjonar og å styrkje
meistringsevna og livskvaliteten til barn og unge
som er eller har vore utsette for vald eller seksu-
elle overgrep. Ein meir utfyllande omtale av tilsko-
tet finst i Prop. 1 S (2021–2022) for Barne- og
familiedepartementet. Krisesentera kan òg søkje
om midlar til å vidareutvikle tilbodet til særleg

utsette grupper. Midlane på posten dekkjer òg
utgifter til personalressursar i samband med
handsaminga av tilskotsordninga, jf. stikkordet
«kan nyttast under kap. 858, post 01». Ein del av
tilskotsordninga går òg til kommunane, jf. stikk-
ordet «kan nyttast under post 61».

Grunna reduserte behov knytt til nettressur-
sen «Jeg vet» føreslår BFD å redusere løyvinga på
posten med 1 mill. kroner for å finansiere andre
prioriterte tiltak på familie- og oppvekstområdet.

Departementet føreslår ei løyving på
134,1 mill. kroner i 2023.

Post 73 Tilskot til senter for valdsutsette 
barn, kan overførast
Posten dekkjer driftstilskot til senter for valds-
utsette barn. Løyvinga er nytta til å gi tilskot til
Stine Sofies Stiftelse til drift av Stine Sofie Sente-
ret, jf. Innst. 14 S (2017–2018).

Stine Sofie Senteret er eit nasjonalt kurs- og
meistringssenter for valds- og overgrepsutsette
barn og unge mellom 0 og 18 år, deira trygge oms-
orgspersonar og søsken. Målet er at deltakarane i
eit trygt miljø skal få oppleve glede og få ny kunn-
skap. Barna skal oppleve meistring, relasjonar
mellom barn og omsorgspersonane deira skal
styrkjast, og barn skal få oppleve positive møte
med andre barn med like erfaringar. Målet er òg
at omsorgspersonane skal bli ei meir aktiv støtte
for barnet. Kriterium for måloppnåing er at til-
delinga er nytta i samsvar med føremålet for til-
skotet. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskot blir gitt på bakgrunn av
søknad.

Departementet føreslår ei løyving på 36,9 mill.
kroner i 2023.

5 Valds- og overgrepslinjen (VO-linja) blir drifta av Krise-
sentersekretariatet i samarbeid med Oslo krisesenter. 

Kap. 841 Samliv og konfliktløysing

Post 21 Spesielle driftsutgifter, 
meklingsgodtgjersle, overslagsløyving
Posten omfattar godtgjersle til meklarar utanom
familievernet, dekking av reiseutgifter til foreldre
i særlege tilfelle og utgifter til tolk når slike utgif-
ter fell inn under refusjonsordninga for tolke-
tenesta. Godtgjersle til meklarar utanom familie-
vernet blir gitt etter dei same satsane som for fri
rettshjelp. Stortinget bestemmer satsen etter for-
slag frå Justis- og beredskapsdepartementet.

Departementet føreslår ei løyving på 12,7 mill.
kroner i 2023.

Post 22 Opplæring, forsking, utvikling m.m.
Posten omfattar midlar til opplæring av nye mekla-
rar og til kompetanseheving i meklarkorpset. Mid-
lane kan vidare nyttast til å følgje opp meklings-
ordninga, medrekna å gjennomføre og styrkje
kompetansehevande tiltak for meklarar i høg-
konfliktsaker og kompetansen deira på å samtale
med barn.

Midlane under posten kan òg nyttast til økono-
misk støtte til Domstoladministrasjonen for å heve
kompetansen ved domstolane i foreldretvistar etter
barnelova. Vidare kan midlane nyttast til kompe-
tanseheving ved domstolane når det gjeld bruk av
sakkunnig, samværshindring, samvær med tilsyn
og tvangsfullbyrding. Føremålet er å betre praksis
og samhandling med familievernet og andre tenes-
ter i slike saker etter føresegnene i barnelova,
irekna å vareta kontakt med Barnesakkunnig kom-
misjon og sekretariatet i Statens sivilrettsforvalting.

Løyvinga kan òg nyttast til andre tiltak knytte
til samliv og konfliktløysing, mellom anna vidare-
utvikling av tilbodet om digitalt samlivskurs.

Grunna reduserte behov føreslår departemen-
tet å redusere posten med 2,5 mill. kroner for å
finansiere andre prioriterte tiltak på familie- og
oppvekstområdet.

Departementet føreslår ei løyving på 7,3 mill.
kroner i 2023.

Post 23 Refusjon av utgifter til DNA-
analysar, overslagsløyving
Posten omfattar refusjon av utgifter til DNA-analy-
sar som er rekvirerte av utanriksstasjonane, dom-
stolane og Arbeids- og velferdsdirektoratet ved
fastsetjing av farskap. Departementet refunderer
utgiftene dette fører med seg. Utgiftene til DNA-
analysar følgjer av reglane i barnelova om fast-
setjing og endring av farskap. Analysane blir gjen-
nomførte ved Oslo universitetssjukehus.

Departementet føreslår ei løyving på 5,6 mill.
kroner i 2023.

Post 71 Bidragsforskot (ny)
Regjeringa vil overføre ansvaret for ordninga med
bidragsforskot frå Arbeids- og inkluderings-
departementet til Barne- og familiedepartemen-
tet. I samband med dette føreslår regjeringa at
utgiftsposten kap. 2620, post 76 Bidragsforskot,
og inntektspostane kap. 3605, post 06 Gebyr-
inntekter for fastsetjing av bidrag, og kap. 5701,
post 73 Refusjon frå bidragspliktige, blir overførte

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

21 Spesielle driftsutgifter, meklingsgodtgjersle, 
overslagsløyving 11 619 12 307 12 676

22 Opplæring, forsking, utvikling m.m. 5 830 9 454 7 254
23 Refusjon av utgifter til DNA-analysar, 

overslagsløyving 4 762 5 463 5 627
70 Tilskot til samlivstiltak, kan nyttast under kap. 842, 

post 01 og kap. 858, post 01 19 996
71 Bidragsforskot 675 000

Sum kap. 841 42 207 27 224 700 557

til kap. 841 og 3841 Samlivs- og konfliktløysing på
budsjettet til BFD.

Posten Bidragsforskot dekkjer utgiftene staten
har ved å forskotere barnebidrag når bidraget ikkje
blir betalt. Løyvinga høyrer til under folketrygda.
Bidragsforskotet er inntektsprøvd ut frå mottaka-
rens inntekt, talet på barn i husstanden og om ved-
kommande bor aleine med barnet/barna eller
ikkje. Stønaden blir i dag ytt etter tre satsar, som
blir oppdatert kvart år per 1. juli: redusert forskott
(880 kroner per barn per månad), ordinært for-
skott (1 320 kroner per barn per månad) eller for-
høya forskot (1 760 kroner per barn per månad).
Mottakarane med dei lågaste inntektene får utbe-
talt eit tillegg på ein tredel av ordinær forskotssats
om barnet er over 11 år (totalt 2 200 kroner per
barn over 11 år per månad). Retten til forskot fell
bort ved ei inntekt over 563 200 kroner.

Budsjettoverslaget blir fastsett på bakgrunn av
venta tal på barn med bidragsforskot og utbeta-
ling per barn. Talet på barn med rett til bidrags-
forskot frå 2021 er venta å halde seg stabilt i 2022
og 2023. Tilstått forskot kan utbetalast dersom
underhaldsbidraget ikkje er innbetalt innan fris-
ten som er sett. Dersom fastsett bidrag er lågare
enn tilstått forskot, blir differansen utbetalt. Om
lag to tredjedelar av tilstått forskot kjem til utbeta-
ling. Når forskot er utbetalt, blir innbetaling frå
bidragspliktige ført som refusjon av bidrags-
forskot på post 70 under nytt kap. 3841, Samliv- og
konfliktløysing.

Departementet føreslår ei løyving på 675 mill.
kroner i 2023.

Kap. 3841 Samliv og konfliktløysing (ny)

Post 01 Gebyrinntekter for fastsetjing 
bidrag (ny)
Partane i bidragssaker skal betale gebyr ved
offentleg fastsetjing og endring av barnebidrag
når inntekta deira overstig ei fastsett grense.
Gebyret utgjer eit rettsgebyr for kvar av partane.
Rettsgebyret blir regulert årleg. Stortinget
bestemmer satsen etter forslag frå Justis- og
beredskapsdepartementet.

Departementet føreslår ei løyving på 25,4 mill.
kroner i 2023.

Post 70 Refusjon frå bidragspliktige (ny)
NAV krev refusjon for utbetalt bidragsforskot i
barnebidraget frå dei bidragspliktige, sjå omtale
under kap. 841, post 71. Innbetalingane blir ført på
denne posten. Løyvinga høyrer til under folke-
trygda.

Dei siste åra har innbetalinga frå dei bidrags-
pliktige lege på om lag 30 prosent av det som blir
utbetalt i forskot i den same perioden. Ein ventar
at dette òg vil vere tilfellet i 2023.

Departementet føreslår ei løyving på 190 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Gebyrinntekter for fastsetjing av bidrag 25 381
70 Refusjon frå bidragspliktige 190 000

Sum kap. 3841 215 381

Kap. 842 Familievern

Bufetat har forvaltingsansvaret for familievern-
tenesta. Bufdir leier dei fem regionane i Bufetat.
Bufdir har ansvaret for den faglege og admini-
strative leiinga og for drifta av familievernet.
Familieverntenesta har familierelaterte problem
som fagfelt. Kjerneoppgåvene er behandling og
rådgiving ved vanskar, konfliktar eller kriser i
familien og mekling etter ekteskapslova § 26 og
barnelova § 51. Familievernkontora driv føre-
byggjande arbeid og utoverretta verksemd om
familieretta tema, medrekna rettleiing, informa-
sjon og undervising retta mot hjelpeapparatet og
publikum. Familievernkontora skal òg sam-
arbeide med andre tenesteytarar dersom sam-
arbeid er naudsynt for å gi eit heilskapleg og sam-
ordna tilbod.

Post 01 Driftsutgifter, kan nyttast under 
post 70
Posten dekkjer lønn til tilsette og utgifter til varer
og tenester knytte til dei offentleg eigde familie-
vernkontora. Løyvinga omfattar oppgåvene dei
offentlege familievernkontora utfører i samband
med samlivstiltaket Hva med oss?, og administra-
sjonsutgifter knytte til familievernet ved region-
kontora i Bufetat. Løyvinga dekkjer òg nasjonale
utviklingsoppgåver knytte til familievernet. Vidare
dekkjer løyvinga delar av drifta av Nasjonalt
samisk kompetansesenter for familievern, barne-
vern og krisesentertilbod (NASAK).

Departementet føreslår å redusere løyvinga på
posten med 9,4 mill. kroner som følgje av oppda-
tert informasjon om verknadene av ny premiemo-
dell i Statens pensjonskasse på verksemdsnivå og
justert kompensasjon. Sjå nærare omtale under
kap. 855, post 01 og Arbeids- og inkluderingsde-
partementets Prop. 1 S (2022–2023).

Departementet føreslår ei løyving på
384,6 mill. kroner i 2023.

Post 21 Spesielle driftsutgifter, 
kan overførast
Posten dekkjer utgifter til forsking, evaluering,
utviklingsarbeid og kompetanseheving i familie-
vernet. Posten kan òg nyttast til andre tiltak for å
utvikle tilbodet til familieverntenesta og samar-
beid med andre tenester mv. Utbetalingstakta for
tiltak på posten er usikker. BFD føreslår derfor at
posten får stikkordet «kan overførast».

I 2021 overførte BFD 0,7 mill. kroner til For-
svarsdepartementet til eit forskingsprosjekt som
har som mål å gi ny kunnskap om militært perso-
nell som har delteke i internasjonale operasjonar,
og familiane deira. Forskingsprosjektet er ferdig,
og BFD føreslår å føre tilbake 0,7 mill. kroner frå
kap. 1700, post 73, til kap. 842, post 21.

BFD føreslår å redusere løyvinga på posten
med 4,8 mill. kroner for å finansiere andre priori-
terte tiltak, mellom anna innovasjons- og for-
skingsprogram om utsette barn og unge, jf.
omtale under kap. 800, post 50.

Departementet føreslår ei løyving på 25,3 mill.
kroner i 2023.

Post 70 Tilskot til kyrkja si 
familievernteneste m.m., kan nyttast 
under post 01
Midlane blir nytta til å finansiere drifta av dei kyr-
kjeleg eigde familievernkontora. Løyvinga
omfattar òg tilskot til oppgåvene dei kyrkjeleg
eigde familievernkontora utfører i samband med
samlivstiltak. Posten blir òg nytta til å gi tilskot til
Stiftelsen Kirkens Familievern. Målet for dette til-
skotet er å bidra til administrasjon, utvikling og
leiing sentralt i Stiftelsen Kirkens Familievern.
Kriterium for måloppnåing er at tildelinga er nytta
i samsvar med føremålet for tilskotet. Departe-
mentet og Riksrevisjonen kan setje i verk kontroll

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter, kan nyttast under post 70 373 794 386 866 384 615
21 Spesielle driftsutgifter, kan overførast 27 439 28 611 25 266
70 Tilskot til kyrkja si familievernteneste m.m., 

kan nyttast under post 01 222 621 242 556 249 439
Sum kap. 842 623 854 658 033 659 320

med at midlane blir nytta etter føresetnadene. Til-
skot blir utmålt på bakgrunn av søknad.

Departementet føreslår ei løyving på
249,4 mill. kroner i 2023.

Kap. 3842 Familievern

Post 01 Diverse inntekter
Departementet føreslår ei løyving på 0,8 mill. kro-
ner i 2023. Inntektene er diverse kursinntekter
med meir.

Kap. 843 Adopsjonsstønad

Post 70 Tilskot til foreldre som adopterer 
barn frå utlandet, overslagsløyving
Stønad til adopsjon av barn frå utlandet blir gitt til
adoptivforeldre som på førehand har fått sam-
tykke av norske adopsjonsstyresmakter til å adop-
tere barn frå utlandet. Adopsjonen må vere regis-
trert i det sentrale adopsjonsregisteret i Bufdir.

Eit vilkår for stønad er at adoptivforeldra fak-
tisk var busette i Noreg då dei fekk omsorga for
barnet, og då adopsjonen blei gjennomført eller
registrert i Noreg. I spesielle tilfelle vil det på bak-
grunn av tilhøve i opphavslandet ta lang tid å få
adopsjonen registrert i Noreg. Foreldra kan like-
vel få stønad dersom barnet har komme til Noreg

med sikte på adopsjon og adoptivforeldra faktisk
var busette her i landet då dei fekk omsorga for
barnet.

I budsjettet for 2014, jf. Innst. 14 S (2014–
2015), blei adopsjonsstønaden for 2015 fastsett til
det dåverande grunnbeløpet, tilsvarande 1 G.
Dette nivået på adopsjonsstønaden er seinare
vidareført i dei årlege budsjetta. Adopsjons-
stønaden er sett tilsvarande grunnbeløpet i folke-
trygda som gjeld frå 1. mai 2022. Den nye satsen
for stønaden skal gjelde for adoptivbarn som kjem
til Noreg frå og med 1. januar 2023, og gjeld for
heile kalenderåret.

Departementet føreslår ei løyving på 9,5 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Diverse inntekter 767 804 828
Sum kap. 3842 767 804 828

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

70 Tilskot til foreldre som adopterer barn frå utlandet, 
overslagsløyving 5 443 8 500 9 500
Sum kap. 843 5 443 8 500 9 500

Kap. 844 Kontantstøtte

Post 70 Tilskot, overslagsløyving
Kontantstøtteordninga er heimla i lov 26. juni 1998
nr. 41 om kontantstøtte for småbarnsforeldre.

Målet med ordninga er å bidra til at familiane
får meir tid til sjølve å ta omsorga for eigne barn,
at familiane får valfridom når det gjeld omsorgs-
form, og at det blir meir likskap i overføringane
den einskilde familien tek imot frå staten, uavhen-
gig av korleis tilsynet er ordna.

Kontantstøtte blir som hovudregel ytt for barn
mellom eitt og to år som er busette i Noreg, og
som ikkje eller berre delvis gjer bruk av barneha-
geplass det blir ytt offentleg driftstilskot til. Til-
delingskriteria er nærare omtalte i lova.

Budsjettforslaget byggjer på dei gjeldande
stønadssatsane og reglane og på prognosar for det
venta talet på barn i kontantstøttealder (13–23
månader), basert på den siste befolknings-

framskrivinga til SSB og venta utvikling i bruken
av kontantstøtteordninga ut frå statistikken til
Arbeids- og velferdsdirektoratet. 

Løyvinga føreslås redusert med 1,9 mill. kro-
ner som følgje av reduksjon i makspris i barne-
hager. Heilårseffekten av tiltaket er 4,2 mill. kro-
ner, sjå Prop. 1 S (2022–2023) for Kunnskaps-
departementet. Løyvinga føreslås òg redusert
med 1,6 mill. kroner som følgje av forslag om å gi
gratis barnehage for alle 1-5 åringar i tiltakssona i
Finnmark og Nord-Troms frå 1. august 2023.
Heilårseffekten av tiltaket er 3,8 mill. kroner, sjå
Prop. 1 S (2022–2023) for Kommunal- og distrikts-
departementet.

Departementet føreslår å føre vidare satsane
for kontantstøtte med uendra nivå. Forslag til sat-
sar for 2023 står i tabell 4.2.

Departementet føreslår ei løyving på
1 216,5 mill. kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

70 Tilskot, overslagsløyving 1 417 247 1 333 770 1 216 510
Sum kap. 844 1 417 247 1 333 770 1 216 510

Tabell 4.2 Forslag til satsar for kontantstøtte i 2023 (kroner)

Avtalt opphaldstid i barnehage (timar per veke)
Kontantstøtte

i prosent av full sats
Kontantstøtte per barn

per månad

Ikkje bruk av barnehageplass 100 7 500
Til og med 8 timar 80 6 000
Frå 9 til og med 16 timar 60 4 500
Frå 17 til og med 24 timar 40 3 000
Frå 25 til og med 32 timar 20 1 500
33 timar eller meir 0 0

Kap. 845 Barnetrygd

Post 70 Tilskot, overslagsløyving
Barnetrygda skal bidra til å dekkje utgifter til å
forsørgje barn og er heimla i lov 8. mars 2002 nr. 4
om barnetrygd.

Måloppnåinga for ordninga blir mellom anna
vurdert ut frå om ordninga blir forvalta i samsvar
med lova og sakshandsamingstida i forvaltinga.

Barnetrygd blir som hovudregel ytt for barn
under 18 år som er busette i Noreg. Tildelings-
kriteria er nærare omtalte i lova.

BFD føreslår å auke satsen for utvida barne-
trygd med 962 kroner i månaden, til 2 016 kroner
frå 1. mars 2023. Løyvinga er føreslått auka med
1 120 mill. kroner som følgje av satsauken.
Heilårseffekten av tiltaket er 1 340 mill. kroner.

Endringa heng saman med forslag om avvikling
av særfrådraget for einslege forsørgjarar i skatte-
systemet. Dei andre satsane blir vidareførte med
uendra nivå. Forslaget til satsar for 2023 står i
tabell 4.3.

Budsjettforslaget byggjer på nye prognosar for
talet på barn med rett til barnetrygd, talet på stø-
nadsmottakarar med rett til utvida stønad (barne-
trygd for eitt barn meir enn det faktiske barneta-
let) og talet på småbarnstillegg for einslege forsør-
gjarar med barn på 0–3 år. Prognosane byggjer
mellom anna på den siste befolkningsframskri-
vinga til SSB.

Departementet føreslår ei løyving på
19 300 mill. kroner i 2023.

1 Saldert budsjett
Kjelde: Arbeids- og velferdsdirektoratet

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

70 Tilskot, overslagsløyving 17 350 885 18 169 991 19 300 000
Sum kap. 845 17 350 885 18 169 991 19 300 000

Tabell 4.3 Forslag til satsar for barnetrygd (kroner)

Satsar per månad Satsar per år

Ordinær barnetrygd til barn under 6 år, frå 1. januar 2023 1 676 20 112
Ordinær barnetrygd til barn frå fylte 6 år til og med månaden før fylte 
18 år, frå 1. januar 2023 1 054 12 648
Utvida barnetrygd til einsleg mor eller far for barn 0–18 år, 
frå 1. januar 2023 1 054 12 648
Utvida barnetrygd til einsleg mor eller far for barn 0–18 år, 
frå 1. mars 2023 2 016 24 192
Småbarnstillegg til einslege forsørgjarar med barn 0–3 år, 
frå 1. januar 2023 660 7 920

Tabell 4.4 Talet på stønadsmottakarar i 2021. Prognosar for 2022 og 2023

Gjennomsnitt
2021

Gjennomsnitt
20221

Gjennomsnitt
2023

Barn med barnetrygd 1 104 237 1 091 772 1 103 458

1 Saldert budsjett
Kjelde: Arbeids- og velferdsdirektoratet. Talet på stønadsmottakarar etter kor mange barn dei får utbetalt barnetrygd for, er eksklu-
siv stønadsmottakarar som får ekstra barnetrygd (utvida stønad). For nokre av barna blir det utbetalt delt barnetrygd – mor og far
får ei halv barnetrygd kvar.

Kap. 846 Familie- og oppveksttiltak

Tabell 4.5 Talet på stønadsmottakarar i 2021. Prognosar for 2022 og 2023

Gjennomsnitt
2021

Gjennomsnitt
20221

Gjennomsnitt
2023

Stønadsmottakarar med barnetrygd for
– eitt barn 298 477 295 489 298 984
– to barn 265 733 263 072 266 184
– tre barn 79 782 78 983 79 918
– fire barn 12 248 12 125 12 269
– fem eller fleire barn 3 207 3 175 3 213
Sum stønadsmottakarar 659 448 652 845 660 568
Stønadsmottakarar med utvida stønad 119 996 113 518 116 255
Stønadsmottakarar med småbarnstillegg til einslege 
forsørgjarar med barn 0–3 år 1 312 1 256 1 044

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

21 Spesielle driftsutgifter, kan overførast, 
kan nyttast under post 61, post 62 og post 71 32 490 34 816 41 545

50 Noregs forskingsråd, kan nyttast under post 21 12 519 12 780
60 Barne- og ungdomstiltak i større bysamfunn, 

kan overførast 54 789
61 Tilskot til å inkludere barn og unge, 

kan nyttast under post 71 205 328 657 489 664 430
62 Utvikling i kommunane 129 561 60 771 56 423
70 Barne- og ungdomsorganisasjonar 165 086 174 565 179 819
71 Utviklings- og opplysingsarbeid m.m., 

kan nyttast under post 21 378 384 71 079 73 036
79 Tilskot til internasjonalt ungdomssamarbeid m.m., 

kan overførast 10 584 10 980 11 292
Sum kap. 846 988 741 1 022 480 1 026 545

Post 21 Spesielle driftsutgifter, kan 
overførast, kan nyttast under post 61, 
post 62 og post 71
Posten dekkjer utgifter til førebyggjande tiltak og
forskings- og utviklingstiltak på familie- og opp-
vekstområdet. Posten blir òg nytta til evaluering
og oppfølging av tilskotsordningane på familie- og
oppvekstområdet. Løyvinga kan òg nyttast til
andre tiltak på familie- og oppvekstområdet.

Som følgje av at prøveprosjektet med fritids-
kort blei avslutta sommaren 2022, blir løyvinga på
posten føreslått redusert med 10 mill. kroner i
2023. Sjå òg omtale under kap. 846, post 61.

For å overføre midlar til produksjon av offisiell
statistikk til produserande etatar føreslår BFD å
redusere løyvinga med 120 000 kroner, mot ein til-
svarande auke på kap. 1620 Statistisk sentralbyrå,
post 01.

Departementet føreslår å auke løyvinga på
posten med 16,2 mill. kroner, inkludert tilbake-
føring av 5,4 mill. kroner frå Kunnskapsdeparte-
mentet sitt budsjett som følgje av at den treårige
piloten i 0–24-samarbeidet for programfinansier-
ing av tilskotsordningar blir avslutta. Midlane skal
mellom anna finansiere ei ekspertgruppe om barn
i fattige familiar og opprettinga av ein digital ung-
domsportal.

Departementet føreslår ei løyving på 41,5 mill.
kroner i 2023.

Post 50 Noregs forskingsråd, kan nyttast 
under post 21
Løyvinga på posten har gått til Noregs forskings-
råd. Departementet føreslår at tildelingane til
Noregs forskingsråd blir samla på éin budsjett-
post frå 2023. Midlane som i dag blir tildelte over
to postar, høvesvis kap. 846, post 50, og kap. 854,
post 50, finansierer dei same budsjettføremåla i
Forskingsrådet. Samanslåinga skal bidra til ei for-
enkla budsjettildeling og meir heilskapleg styring.
Departementet føreslår derfor å overføre
13,1 mill. kroner til kap. 800, post 50 (ny).

Departementet føreslår inga løyving på posten
i 2023.

Post 61 Tilskot til å inkludere barn og unge, 
kan nyttast under post 71
Løyvinga under denne posten blir nytta til tilskots-
ordninga Tilskot til å inkludere barn og unge.
Målet med tilskotsordninga er å leggje til rette for
at alle barn og unge skal ha høve til meistring og
deltaking i samfunnet. Tilskotsordninga skal bidra

til å utvikle opne møteplassar, deltaking i ferie- og
fritidsaktivitetar og fullføring av utdanningsløp.
Ein meir utfyllande omtale av tilskotsordninga
står i Prop. 1 S (2021–2022) for Barne- og familie-
departementet.

BFD føreslår å styrkje tilskotsordninga med
totalt 96 mill. kroner. Av desse skal 76 mill. kroner
mellom anna gå til lokale fritidskasser for å dekkje
kostnader for deltaking i fritidsaktivitetar, opne
møteplassar og losar/ungdomslosar som skal
hjelpe unge med å fullføre utdanningsløp.
17,5 mill. kroner skal gå til etablering, drift eller
vidareutvikling av utstyrssentralar. Dette inneber
at Bufdir i vurderinga for neste års søknader om
tilskot skal prioritere søknader om tilskot til
utstyrssentralar.

Departementet føreslår at 2,5 mill. kroner av
styrkinga skal gå til stiftinga BUA, som i dag tilbyr
fleire tenester som utstyrssentralar kan nytte mot
at dei betaler ei årsavgift til stiftinga. Forslaget vil
bidra til at BUA kan redusere eller fjerne årsavgifta
til utstyrssentralane, slik at fleire utstyrssentralar
kan nytte tenestene til BUA. Det vil vidare bidra til
fleire utstyrssentralar med høg kvalitet.

I tillegg har løyvinga på posten i 2022 vore
nytta til namngitte tilskot til Blå Kors-tiltaket
Barnas Stasjon, Røde Kors-tiltaket Ferie for alle,
ferietiltak i regi av Den Norske Turistforening
(DNT) og pilotprosjektet FRI, som Kirkens Bymi-
sjon driv. Det er òg gitt driftstilskot til organisasjo-
nen MOT.

Departementet føreslår å føre vidare ordninga
med å gi direkte tilskot til desse tiltaka i 2023.
Målet for tilskotet til Blå Kors-tiltaket Barnas sta-
sjon er å gi eit tilbod til barn og foreldre som
bidreg til gode oppvekstvilkår og styrkjer oms-
orgsevna til foreldra. Målet for tilskotet til pilot-
prosjektet FRI, som Kirkens Bymisjon driv, er at
barn av innsette ved fengsla i Vestfold skal få delta
i sosiale samanhengar som ferie- og fritidsaktivite-
tar. Målet for tilskotet til MOT er å motverke mob-
bing, utanforskap og psykiske vanskar blant barn
og unge. Felles for dei namngitte tilskotsmottaka-
rane omtalte ovanfor og BUA er at kriterium for
måloppnåing er om tildelinga er nytta i samsvar
med føremålet for tilskota. Departementet og
Riksrevisjonen kan setje i verk kontroll med at
midlane blir nytta etter føresetnadene. Tilskota
blir utmålte på bakgrunn av søknad.

Som følgje av at prøveprosjektet med fritids-
kort blei avslutta sommaren 2022, blir løyvinga på
posten redusert med 103 mill. kroner i 2023. Sjå
òg omtale under kap. 846, post 21.

Departementet føreslår ei løyving på
664,4 mill. kroner i 2023.

Post 62 Utvikling i kommunane
Løyvinga på posten skal dekkje tilskot til prosjekt
og program på familie- og oppvekstområdet i kom-
munal sektor.

Løyvinga dekkjer to tilskotsordningar:
Foreldrestøttande tiltak og Tilskot til systematisk
identifikasjon og oppfølging av utsette barn (som
byggjer på det tidlegare modellkommune-
forsøket).

Tilskotsordninga Foreldrestøttande tiltak har
som mål å styrkje foreldre i foreldrerolla, bidra til
at foreldra blir gode omsorgspersonar for barna
sine, og førebyggje at barn blir utsette for vald,
overgrep eller omsorgssvikt. Tilskotsordninga
endrar namn i 2023. Ordet «kommunar» blir
fjerna frå tittelen slik at ordninga blir opplevd meir
relevant for frivilligheita, som blei ein styrkt aktør
i ordninga i 2021. Perioden det kan søkjast om
fleirårig tilskot for, blir redusert frå fire til tre år,
med atterhald om Stortingets budsjettvedtak.
Målet med tilskotsordninga blir ikkje endra i
2023, men tildelingskriteria blir spesifisert nærare
for å sikre at ordninga blir meir inkluderande når
det gjeld ulike samfunnsgrupper, irekna foreldre
med levekårsutfordringar, og støttar opp under
barnevernsreforma. I 2023 er det med bakgrunn i
dette lagt meir vekt på likeverdig tilbod til befolk-
ninga og på det heilskapleg førebyggjande arbei-
det kommunane gjer, og den tidlege innsatsen frå
dei. Ein meir utfyllande omtale av ordninga finst i
Prop. 1 S (2021–2022) for Barne- og familiedepar-
tementet.

Tilskotsordninga Tilskot til systematisk identifi-
kasjon og oppfølging av utsette barn skal styrkje
kommunane sitt utviklingsarbeid, førebyggjande
arbeid og arbeid som skal hindre problemutvik-
ling, ekskludering og marginalisering av barn og
unge. Ordninga har som mål å utvikle og imple-
mentere kommunale modellar for systematisk og
kunnskapsbasert identifikasjon og oppfølging av
utsette barn. Ein meir utfyllande omtale av tilskot-
sordninga finst i Prop. 1 S (2021–2022) for Barne-
og familiedepartementet. Ordninga har verka
over fleire år, og tildelingane til kommunane er
tidsavgrensa prosjekttilskot. Mange kommunar
har no utvikla slike samhandlingsmodellar. Depar-
tementet føreslår derfor å redusere løyvinga til
denne tilskotsordninga med 6,2 mill. kroner for å
finansiere andre prioriterte tiltak, mellom anna
oppretting av ein digital ungdomsportal, jf. omtale
under kap. 846, post 21.

Vidare er det sett av 0,25 mill. kroner til prisen
Årets ungdomskommune i 2023.

Departementet føreslår ei samla løyving på
56,4 mill. kroner i 2023.

Post 70 Barne- og ungdomsorganisasjonar
Løyvinga under posten blir nytta til tilskot til
barne- og ungdomsorganisasjonar. Føremålet er å
leggje til rette for at barn og ungdom skal kunne
delta i barne- og ungdomsorganisasjonane. Ein
meir utfyllande omtale av tilskotsordninga finst i
Prop. 1 S (2021–2022) for Barne- og familiedepar-
tementet. På grunn av pandemien har det vore
vanskeleg å drive vanleg aktivitet for organisasjo-
nane. I 2020 blei det derfor fastsett ei mellombels
forskrift om tilskot for tilskotsåret 2022. I fjor blei
forskrifta forlengd til å gjelde for tilskotsåret 2023.

Midlar til tilskotet Mangfald og inkludering inn-
går i posten. Landsrådet for Norges barne- og
ungdomsorganisasjoner (LNU) er mottakar av til-
skotet. LNU får tilskotet med den føresetnaden at
dei fordeler det vidare til ulike prosjekt. Tilskotet
skal stimulere barne- og ungdomsorganisasjonar,
fritidsklubbar, ungdomshus og lokale ung-
domsmiljø til å setje søkjelys på mangfald, hald-
ningar og deltaking. Målet med tilskotet er å gi
barn og ungdom høve til å vise at mangfald er eit
positivt element i samfunnet.

LNU, Ungdom og Fritid og Unge funksjons-
hemmede kan søkje om tilskot til drift av nasjonalt
arbeid. Tilskota skal leggje til rette for barn og
ungdom si deltaking i barne- og ungdoms-
organisasjonar og fritidsklubbar. Organisasjo-
nane skal òg jobbe for at barn og unge engasjerer
seg, og bidra til å sikre organisasjonane og fritids-
klubbane som arena for medverknad og demo-
krati.

Felles for dei namngitte tilskotsmottakarane
omtalte ovanfor er at tilskota skal nyttast i tråd
med omtalen her og dei vilkåra og kriteria som til-
skotsforvaltar gir i eigne tilskotsbrev. Om tilskots-
mottakar når målet med tilskotet, blir vurdert på
bakgrunn av rapportering. Tilskotsforvaltar og
Riksrevisjonen kan setje i verk kontroll med at
midlane blir nytta etter føresetnadene. Tilskot blir
utmålt på bakgrunn av søknad.

For å gi barne- og ungdomsorganisasjonar
enklare tilgang på lokale til aktiviteten sin har
LNU utvikla ein portal for utlån av lokale. BFD
føreslår å auka løyvinga med 0,3 mill. kroner til
drift og vidareutvikling av portalen.

Departementet føreslår ei løyving på
179,8 mill. kroner i 2023.

Post 71 Utviklings- og opplysingsarbeid 
m.m., kan nyttast under post 21
Posten blir nytta til å støtte utviklings- og opp-
lysingsarbeid som kan auke kunnskapen om og
medverke til å styrkje oppvekstmiljøet til barn og
ungdom.

Det er i 2022 gitt tilskot til Ungdom mot Vold,
Oslo Røde Kors, Barnevakten og Blå Kors-tiltaket
SnakkOmPsyken.

Departementet føreslår at det òg blir gitt til-
skot til desse organisasjonane i 2023. Målet for til-
skota er at organisasjonane skal gi informasjon og
rettleiing og utføre ulike former for utviklings- og
opplysingsarbeid som kan auke kunnskapen om
og medverke til å styrkje oppvekstmiljøet for barn
og unge. Målgruppa er barn og unge og andre
aktørar og fagmiljø som jobbar eller er i kontakt
med barn og unge.

Det er òg gitt tilskot til adopsjonsorganisasjon-
ane InorAdopt, Verdens Barn og Adopsjonsforum.
I tillegg er det gitt driftsstøtte til den internasjo-
nale ressursorganisasjonen for adopsjon, Inter-
national Social Service (ISS). Departementet føre-
slår at det òg blir gitt tilskot til desse organisasjo-
nane i 2023. Målet er å gi driftsstøtte til desse
organisasjonane og dessutan tilskot til informa-
sjons- og etterarbeid til dei tre godkjende adop-
sjonsorganisasjonane.

Felles for dei namngitte tilskotsmottakarane
omtalte ovanfor er at tilskota skal nyttast i tråd
med omtalen her og dei vilkåra og kriteria som til-
skotsforvaltar gir i eigne tilskotsbrev. Om tilskots-
mottakar når målet med tilskotet, blir vurdert på
bakgrunn av rapportering. Tilskotsforvaltar og
Riksrevisjonen kan setje i verk kontroll med at
midlane blir nytta etter føresetnadene. Tilskot blir
utmålt på bakgrunn av søknad.

Posten dekkjer òg utgifter til utprøving og eva-
luering av programmet Sammen på vei – Nurse
Family Partnership. Regionsenter for barn og
unges psykiske helse (RBUP) Aust og Sør får mid-
lar til å dekkje lønnskostnadene til sjukepleiarar
som deltek i programmet.

Departementet føreslår ei løyving på 73 mill.
kroner i 2023.

Post 79 Tilskot til internasjonalt 
ungdomssamarbeid m.m., kan overførast
Posten skal dekkje tiltak som stimulerer til inter-
nasjonalt samarbeid på barne- og ungdoms-
området.

Dei frivillige barne- og ungdomsorganisasjo-
nane kan søkje om grunnstønad til internasjonalt
arbeid. Målet for den internasjonale grunn-
stønadsordninga er å støtte og fremje internasjo-
nalt ungdomsarbeid og internasjonalt samarbeid
på ungdomsfeltet. For nærare omtale av tilskots-
ordninga, sjå Prop. 1 S (2021–2022) for Barne- og
familiedepartementet.

Vidare kan Landsrådet for Norges barne- og
ungdomsorganisasjoner (LNU), Ungdom og Fri-
tid og Unge funksjonshemmede søkje om tilskot
til internasjonalt arbeid. Tilskota skal leggje til
rette for at barn og ungdom kan delta i internasjo-
nalt samarbeid og idéutveksling. Tilskotsordning-
ane skal stimulere organisasjonane til internasjo-
nalt engasjement og medansvar.

Posten dekkjer òg det norske bidraget til Det
europeiske ungdomsfondet i Europarådet (EYF).
Målet for tilskotet er å bidra til å støtte opp om
Europarådets arbeid for ungdom.

Ein tek òg sikte på å gi tilskot til Technical
Assistance Program, i regi av Haag-konferansen
for internasjonal privatrett (ICATAP), som eit
bidrag til internasjonalt arbeid på adopsjonsfeltet.
Målet for tilskotet er at ICATAP skal kunne gi
bidrag til internasjonalt arbeid på adopsjonsfeltet.

Posten dekkjer òg kostnader til barne- og ung-
domssamarbeid i Barentsrådet. Det norske
Barentssekretariatet får tilskot for å fremje fleir-
nasjonalt ungdomssamarbeid i Barentsregionen.
Målgruppa for tilskotet er ungdom i Barents-
regionen.

Felles for dei namngitte tilskotsmottakarane
omtalte ovanfor er at kriterium for måloppnåing er
om tildelinga er nytta i samsvar med føremålet for
tilskota. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskota blir utmålte på bakgrunn
av søknad.

Posten kan òg nyttast til at departementet del-
tek i mellomstatleg samarbeid om barne- og ung-
domspolitikken.

Departementet føreslår ei løyving på 11,3 mill.
kroner i 2023.

Kap. 847 EUs ungdomsprogram

Post 01 Driftsutgifter, kan overførast
Posten dekkjer lønn og andre driftsutgifter ved det
nasjonale kontoret som forvaltar ungdomsdelen av
EU-programmet for ungdom, utdanning og opp-
læring, Erasmus+. Løyvinga må sjåast i samanheng
med kap. 3847, som omhandlar bidraget frå
Europakommisjonen til drift av det nasjonale kon-
toret og Eurodesk. Det nasjonale kontoret har
ansvaret for handsaminga av dei desentraliserte
delane av dei ungdomspolitiske tiltaka i Erasmus+.

Departementet føreslår å redusere løyvinga på
posten med 0,2 mill. kroner som følgje av opp-
datert informasjon om verknadene av ny premie-
modell i Statens pensjonskasse på verksemdsnivå
og justert kompensasjon. Sjå nærare omtale under
kap. 855, post 01 og Arbeids- og inkluderings-
departementets Prop. 1 S (2022–2023).

Departementet føreslår ei løyving på 16,1 mill.
kroner i 2023.

Kap. 3847 EUs ungdomsprogram

Post 01 Tilskot frå Europakommisjonen
Posten gjeld tilskot frå Europakommisjonen til
drift av det nasjonale kontoret for gjennomføring
av tiltak innanfor ungdomspolitisk samarbeid i

programmet Erasmus+. Sjå nærare omtale på kap.
847, post 01.

Departementet føreslår ei løyving på 6 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter, kan overførast 11 307 15 966 16 081
Sum kap. 847 11 307 15 966 16 081

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Tilskot frå Europakommisjonen 4 400 5 964 5 964
Sum kap. 3847 4 400 5 964 5 964

Kap. 848 Barneombodet

Status og hovudoppgåver for verksemda

Barneombodet er det nasjonale overvakingsorga-
net for rettane til barn. Barneombodet har som
oppgåve å fremje interessene til barna overfor det
offentlege og det private og skal følgje med i utvik-
linga av oppvekstkåra til barn.

Barneombodet skal særleg følgje med på at
lovgivinga som skal verne om interessene til
barna, blir følgd, og at norsk rett samsvarer med
pliktene Noreg har etter FNs konvensjon om
barnerettar. Barneombodet skal på eige initiativ,
eller som høyringsinstans, sikre interessene til
barna i samband med planlegging og utgreiing på
alle område, føreslå tiltak som kan styrkje retts-
tryggleiken til barna, og følgje med på om
endringane er gode for barna.

Barneombodet skal òg fremje forslag til tiltak
som kan løyse eller førebyggje konfliktar mellom
barn og samfunn. Ombodet skal vidare følgje med
på at det blir gitt tilstrekkeleg informasjon til det
offentlege og det private om rettane til barna og
tiltaka dei har behov for.

Barneombodslova ligg til grunn for arbeidet.
Barneombodet er administrativt underlagt Barne-
og familiedepartementet og er fagleg uavhengig.

Resultatrapport

Barneombodet hadde fire satsingsområde i perio-
den frå 2019 til 2021:
1. å førebyggje utanforskap blant barn og unge
2. å tilby best mogleg psykisk helsehjelp til barn

og unge
3. å betre situasjonen for barn og unge i barne-

vernet
4. å sørgje for ein tryggare digital kvardag for

barn og unge

I 2021 og 2022 har Barneombodet arbeidd for å
betre ungdomsstraffa, betre kontroll med tvang
mot barn frå politiet og betre tilbod i barnevernet
til barn i konflikt med lova. Ombodet har òg gitt
innspel til ny stortingsmelding om ungdoms-

kriminalitet. Ombodet har òg arbeidd med målet
om betre tverrfagleg samarbeid for barn og unge.

Det er i gang omfattande prosessar på barne-
vernsområdet. Ombodet har gitt innspel til barne-
vernsutvalet, som skal sjå på rettstryggleiken for
barn i barnevernet, og til fleire prosessar som er i
gang i Barne- og familiedepartementet og Bufdir.

Barneombodet har halde fram med arbeidet
med å få Barne- og familiedepartementet og
Helse- og omsorgsdepartementet til å lovfeste ein
rett for barn til å få kartlagt helsa si ved omsorgs-
overtakingar. Det er no vedteke ei plikt for den
kommunale barnevernstenesta til å be Bufetat om
helsekartlegging for barn som blir flytta ut av hei-
men, med mindre det blir vurdert slik at det open-
bert ikkje trengst. Saka er omtalt nærare under
programkategori 11.20.

Barneombodet har gått i dialog med styres-
maktene om å utarbeide ei rettleiing for gjennom-
føring av barnerettsvurderingar ved utforminga
av politikk, lover, planar m.m. som gjeld barn.

Barneombodet gav i 2021 eit større høyrings-
svar til forslaget til ny opplæringslov og har vore
aktiv for å sikre ei betre barnehagelov med reglar
om barnehagemiljø, handsamingsordning og
tilsynsapparat. Samstundes gir ombodet informa-
sjon til privatpersonar om rettar og om høvet til å
klage. Arbeidet på skuleområdet blei svært prega
av situasjonen knytt til koronapandemien og å
sikre retten barn har til opplæring.

Barneombodet har hatt merksemd på barn
med funksjonsnedsetjingar i skulen. Barneom-
bodet har gitt innspel til likeverds- og mangfalds-
utvalet og innspel til dei politiske partia for å få
verkeleggjort universell utforming av skulebygg.

Barneombodet brukte mykje tid på å arbeide
med å sikre barn sine rettar under koronapande-
mien. Ombodet har teke kontakt og hatt fleire
møte med styresmaktene for å gi tilrådingar.
Barneombodet var òg aktive i debattar om dei
smitteverntiltaka som blei gjorde lokalt og nasjo-
nalt, for å minne om at tiltaka må vegast opp mot
barnerettane etter Grunnlova og barnekonven-
sjonen.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter 23 065 22 699 23 092
Sum kap. 848 23 065 22 699 23 092



72 Prop. 1 S 2022–2023
Barne- og familiedepartementet

Strategiar og tiltak for 2023

Barneombodet har utvikla ny strategi for åra 2022
til 2024 med fire nye satsingsområde. Dei fire
områda er gode oppvekstmiljø for barn og unge,
gode hjelpetenester til barn som treng det, godt
samarbeid rundt barn og unge som treng hjelp frå
fleire tenester, og at styresmaktene tek ansvar for
å oppfylle, respektere og verne rettane til barn.
Meir informasjon er tilgjengeleg på nettsidene til
ombodet.

Barneombodet har fire arbeidsmetodar:
– overvaking for å samle og arbeide med kunn-

skap. Kontoret lagar på bakgrunn av dette rap-
portar og annan skriftleg dokumentasjon til
bruk overfor politiske styresmakter og sam-
funnet elles

– påverknad for å gi informasjon om kva Barne-
ombodet meiner i faglege spørsmål

– opplæring for å bidra til at offentlege styres-
makter får naudsynt kunnskap om barnekon-
vensjonen

– rettleiing for å bidra til at privatpersonar, fort-
rinnsvis barn og unge, skal få informasjon om
rettane sine

Post 01 Driftsutgifter
Løyvinga dekkjer lønn og andre driftsutgifter i
Barneombodet.

Departementet føreslår ei løyving på 23,1 mill.
kroner i 2023. 

Programkategori 11.20 Barnevern

Hovudinnhald og prioriteringar

Barnevernet skal gi naudsynt hjelp, omsorg og
vern til barn og unge som lever under tilhøve som
kan skade helsa og utviklinga deira. Barnevernet
skal òg gi foreldre hjelp og støtte til å yte god
omsorg for barna sine. Retten barnet har til vern,
og prinsippet om det beste for barnet er eit grunn-
leggjande omsyn i norsk rett og i arbeidet til
barnevernet. Barnevernet har òg plikt til å vareta
og støtte opp om retten barn og foreldre har til
familieliv med kvarandre.

Barnevernet er både ei kommunal og ei stat-
leg teneste. Den kommunale barnevernstenesta
har ansvar for oppfølginga av barn og familiar.
Barnevernstenestene i kommunane gir i hovud-
sak hjelpetiltak til barn og familiar som ønskjer
det, men kan òg fremje saker om pålagde hjelpe-
tiltak og andre tvangstiltak. Det er fylkesnemnd-
ene for barnevern og sosiale saker som gjer ved-
tak om tvang etter barnevernlova. Det statlege
barnevernet, ved Barne-, ungdoms- og familieeta-
ten (Bufetat), skal yte bistand til kommunar der-
som det blir behov for å gi barn eit omsorgstilbod
utanfor heimen og kommunen ikkje finn ein eigna
fosterheim i slekta eller nettverket til barnet.
Bufetat har vidare ansvar for etablering og drift av
barnevernsinstitusjonar og tilbyr spesialiserte
hjelpetiltak som kommunane kan nytte for spesi-
fikke målgrupper. Barne- og familieetaten i Oslo
har eit tilsvarande ansvar i Oslo kommune som
det Bufetat har elles i landet.

Barnevernstenestene fekk om lag 53 000
bekymringsmeldingar i 2021. Talet på meldingar
har over tid gått ned frå om lag 59 000 i 2017. Det
er offentlege instansar som barnevernstenesta
sjølv, politi og skule som står for fleirtalet av meld-
ingane. Dei fleste meldingane fører til undersøk-
ingar, og rundt ein tredjedel av bekymrings-
meldingane fører til tiltak frå barnevernstenesta. I
løpet av 2021 fekk om lag 50 500 barn og unge til-
tak frå barnevernet. Det er ein reduksjon på om
lag 2 500 frå 2020. Over tid har talet på barn med
barnevernstiltak gått ned frå om lag 55 500 i 2018.
Nedgangen gjeld barn under 18 år, medan talet på
unge over 18 år som får ettervernstiltak, har auka
over fleire år. Fleirtalet av barna som får barne-

vernstiltak, får hjelpetiltak, som i hovudsak er
baserte på frivillig samtykke. Av barna som fekk
tiltak i løpet av 2021, fekk 73 prosent hjelpetiltak i
heimen. Hjelpetiltaka har som føremål å bidra til
positiv endring hos barnet eller i familien.

Tvangstiltaka barnevernet har ansvar for, er
underlagde strenge rettstryggleiksgarantiar som
følgjer av barnevernlova. Dersom det blir vurdert
å vere til det beste for barnet, kan fylkesnemnda
gjere vedtak om omsorgsovertaking. Utgangs-
punktet er at barnet seinare skal kunne flytte til-
bake til foreldra sine, slik at retten til familieliv er
teken i vare. Talet på omsorgsovertakingar har
gått nedover dei siste åra. I 2021 avgjorde fylkes-
nemndene 516 saker om barnevernet skulle
overta omsorga, mot 598 i 2020. Talet på akutt-
vedtak har òg gått ned. Nemndene handsama om
lag 1 100 akuttvedtak etter barnevernlova i 2020
og 984 i 2021.

Ved utgangen av 2021 budde om lag 13 500
barn og unge utanfor heimen medan dei fekk
hjelp frå barnevernet. I underkant av 5 400 av
desse bur utanfor heimen som eit frivillig hjelpe-
tiltak. Av desse er om lag 3 500 unge over 18 år
som får butiltak som eit ettervernstiltak. Barn
som ikkje kan bu heime, bør bu i fosterheim der-
som det ikkje finst særskilde behov som tilseier at
å bu på institusjon er til det beste for barnet. Det
bur om lag 10 000 barn og unge i fosterheimar og
nærare 1 000 barn og unge i barnevernsinstitusjo-
nar. Dei andre barna som bur utanfor heimen, har
ulike tiltak, mellom anna bustad med oppfølging.

Barnevernet gir god hjelp og omsorg til
mange familiar og har stor merksemd mot behova
og rettane til barnet og familien. Samstundes er
det utfordringar i tenestetilbodet. Tilsyns- og for-
skingsrapportar har vist utfordringar i arbeidet til
barnevernstenestene. I det siste landsomfattande
tilsynet med barnevernet sitt arbeid med under-
søkingar viser Helsetilsynet til at avvik frå lovkrav
ofte kjem av mangelfull leiing og styring av tenest-
ene. Vidare viser tilsynet, som blei gjennomført i
perioden 2020–2021, manglar i handteringa av ret-
ten barn har til medverknad. Den europeiske
menneskerettsdomstolen (EMD) har dei seinaste
åra handsama over 40 klager om barnevernssaker
mot Noreg. Sakene har vist at det har vore behov

for å justere delar av praksisen i barnevernet, sær-
leg krav som blir stilte til sakshandsaminga.

For å møte utfordringane er det sett i verk
endringar for å styrkje kvaliteten på arbeidet i bar-
nevernet. Stortinget vedtok forslag til ny barne-
vernslov våren 2021, jf. Prop. 133 L (2020–2021)
og Innst. 625 L (2020–2021). Lova skal ta til å
gjelde 1. januar 2023. Lova skal mellom anna styr-
kje det førebyggjande arbeidet, medverke til betre
barnevernsfagleg arbeid og styrkje rettstrygg-
leiken for barn og foreldre. Ny barnevernslov byg-
gjer på grundige vurderingar av dei menneske-
rettslege forpliktingane Noreg har, og ny praksis
frå EMD og Noregs Høgsterett. Ny barnevernslov
er òg ei enklare og meir brukarvennleg lov. Lova
presiserer og styrkjer krav til forsvarleg saks-
handsaming. Departementet arbeider i 2022 med
naudsynt arbeid for å implementere den nye lova,
mellom anna å revidere forskriftene til lova.

Det er ei utfordring å komme tidleg nok inn for
å hjelpe familiar. Oppgåvene i barnevernet krev
mykje av dei tilsette, i form av både kompetanse og
fagleg skjønn. I for mange tilfelle manglar barne-
vernstenesta grundige vurderingar av behova til
barna og kva hjelp dei treng. Ansvarsendringane i
barnevernsreforma, jf. Prop. 73 L (2016–2017) og
Innst. 354 L (2016–2017), tok til å gjelde i 2022. Det
blei òg innført eit krav om kommunal plan for det
førebyggjande arbeidet. Regjeringa vil følgje nøye
med på om reforma når måla om å styrkje det føre-
byggjande arbeidet i kommunane. Kompetansesat-
singa er ein viktig del av barnevernsreforma. Frå
2022 blei det stilt krav til kompetanse, og ansvaret
for rettleiing av dei tilsette er gjort tydeleg. Det er
også oppretta to nye barnevernsfaglege master-
gradar. Utdanningane skal bidra til å heve kompe-
tansen i tenestene og gi kommunane tilgang til
naudsynt personell for å oppfylle kompetanse-
krava. Det skal gi barnevernet betre føresetnader
for å løyse oppgåvene sine på ein god måte og
handtere vanskelege saker.

Regjeringa føreslår i 2023 ein tiltakspakke på
25 mill. kroner for å styrkje arbeidet med å auke
kvaliteten i det kommunale barnevernet. Tiltaka
skal svare ut utfordringar i kommunalt barnevern
som tidlegare tiltak ikkje adresserer i stor nok
grad. Løyvinga skal gå til å styrkje styring og lei-
ing i kommunalt barnevern, styrkje tilbodet med
kommunale rettleiingsteam og utvide tilbodet av
hjelpetiltaket multisystemisk terapi (MST) eller
liknande tiltak.

For å møte dokumenterte utfordringar knytte
til manglande systematikk i undersøkingar og
manglande dokumentasjon er det behov for meir
tilgjengelege digitale verktøy. Regjeringa vidare-

utviklar derfor løysingar frå prosjektet DigiBarne-
vern til å omfatte det statlege nivået i barnevernet.
Betre digital kommunikasjon mellom forval-
tingsnivåa bidreg til betre kontinuitet i omsorg og
behandling.

Bufdir arbeider med ein grunnmodell for
hjelpetiltak som skal bidra til ei heilskapleg tilnær-
ming til hjelpetiltaksarbeidet. Arbeidet skal bidra
til meir tilpassa hjelpetiltak og skape eit meir like-
verdig tilbod mellom barnevernstenestene.
Grunnmodellen for hjelpetiltak og DigiBarnevern
er viktige bidrag for å betre kvaliteten i barne-
vernet og motverke uønskt variasjon i kvaliteten
på tenestene.

Fleire rapportar og tilsyn, og ei rekkje alvor-
lege einskildsaker, har vist at barnevernsinstitu-
sjonar ikkje alltid greier å hjelpe barn som bur
der, på ein god måte. Det er særleg krevjande å gi
eit godt tilbod til barn med store og samansette
utfordringar knytte til helse, rus og kriminalitet.
Regjeringa har sett ned eit utval som skal greie ut
institusjonsbarnevernet og føreslå naudsynte
endringar i tilbodet. Det overordna målet med
utgreiinga er å vurdere kva oppgåver, rammer og
omfang det framtidige institusjonsbarnevernet
skal ha, og alternative måtar å organisere det
samla tilbodet på, ut ifrå behovet til barn og unge.
Det er ønskjeleg å styrkje det statlege institusjons-
tilbodet i barnevernet for å gjere institusjonane
betre i stand til å ta vare på barna med dei største
og mest samansette behova. Det blei prioritert
150 mill. kroner til dette i 2022. Styrkinga skal òg
leggje til rette for auka bruk av ideelle aktørar og
reduserte kjøp frå kommersielle aktørar, i tråd
med måla i regjeringsplattforma om gradvis å fase
ut dei kommersielle aktørane og sikre dei ideelle
aktørane langsiktige avtalar med det offentlege.
Bufdir har inngått nye, langsiktige og løpande
avtalar med ideelle leverandørar, med ein betyde-
leg høgare grad av kjøpsgaranti enn tidlegare.
Regjeringa føreslår derfor ytterlegare 10 mill. kro-
ner til arbeidet med å styrkje tilbodet av plassar
frå dei ideelle leverandørane i 2023.

Det er behov for betre kartlegging av helse-
situasjonen til barn som skal bu utanfor heimen.
Det har derfor, over fleire år, vore ei satsing på
betre helsetenester til barn i barnevernet. I 2023
føreslår regjeringa å auke løyvingane til helsekart-
legging med ytterlegare 21 mill. kroner, til totalt
66 mill. kroner. Midlane skal gå til å utvide til-
bodet om tverrfagleg helsekartlegging av barn
som barnevernet meiner bør bu utanfor heimen.
Kartlegging av barnet vil gi eit betre grunnlag for
å gi barnet eit best mogleg tilpassa tenestetilbod i
barnevernet og rett og naudsynt helsehjelp.

Fosterheim er det mest brukte tiltaket når
barn ikkje kan bu heime. Stadig fleire barn bur i
fosterheim hos slekt eller nært nettverk. Dette er
ei ønskt utvikling. Det er likevel utfordrande å
rekruttere og behalde fosterheimar som møter
behova til dei ulike barna. For å møte utfordrin-
gane på området vil regjeringa mellom anna føre
vidare tiltaka i fosterheimsstrategien Et trygt hjem
for alle. Hovudmålet med strategien er å auke sta-
biliteten i, og tilgangen på, gode fosterheimar, slik
at alle barn får ein trygg heim. Regjeringa vil
halde fram arbeidet for å gi barn i fosterheim ein
god og stabil omsorgssituasjon. Dette handlar i
stor grad om å auke rekrutteringa ved meir
føreseielege rammer, god opplæring og opp-
følging. Det er viktig for at fosterheimane skal
klare den viktige omsorgsoppgåva dei har, og gi
barna den tryggleiken dei treng. Regjeringa vil
betre rettane til fosterheimane og vurderer alter-
native ordningar for godtgjersle til fosterheim,
mellom anna om ho bør gjerast om til ein stønad.
Bufdir utarbeider òg ei digital læringsplattform
med faglege modular for å lære opp og rettleie
fosterfamiliar.

I tillegg til arbeid som er i gang for å møte
utfordringane i barnevernet, skal Barneverns-
utvalet, som blei sett ned av den førre regjeringa,
vurdere tiltak for å styrkje rettstryggleiken i
barnevernet. Regjeringa har endra mandatet til og
samansetjinga av utvalet slik at dei skal vurdere
tiltak for å styrkje rettstryggleiken i alle ledda av
arbeidet barnevernet gjer, frå undersøkingar til
ettervern. Utvalet skal mellom anna vurdere tiltak
som sikrar at avgjerder på alle nivå i barnevernet
er godt grunngitt og kan kontrollerast. Utvalet
skal levere tilrådingane sine våren 2023.

Rapportar og tilsyn har peikt på mange utfor-
dringar, mellom anna knytte til medverknaden
barn har, styring og leiing, bemanning og kompe-
tanse, tilgang på gode tiltak og kvalitet i tiltaka.
Det er krevjande for tenestene å byggje opp til-
strekkeleg kompetanse og tiltak for saker som
opptrer sjeldan eller er særleg komplekse. Mange
kommunar har òg problem med å behalde erfarne
medarbeidarar, og mange har ein svært høg turn-
over. Samla gir dette utfordringar for retts-
tryggleiken. For barn som må flytte heimanfrå,
ser vi at fleire av barna ofte får lite tilpassa tilbod
og opplever mange brot og flyttingar. Det er
behov for tiltak som kan styrkje føresetnadene til
barnevernet for å gi eit likeverdig tilbod og heve
kvaliteten på tilbodet til barn og familiar. Regje-
ringa vil derfor leggje fram ei kvalitetsreform i
barnevernet. Reforma skal omhandle både det
kommunale og statlege barnevernet.

Mål

BFD har desse måla på barnevernsområdet for
2023:

Måla om hjelpetiltak og tiltak utanfor heimen er
nærare omtalte under Tiltak i barnevernet, måla
om arbeidet i barnevernet er omtalte under Kvali-
tetsutvikling i barnevernet, medan måla om rett-
stryggleik er omtalte under Rettstryggleik i barne-
vernet.

Resultatrapport og strategiar

Det som er omtalt under Resultatrapport og stra-
tegiar, er resultatrapporteringa frå 2021 og fyrste
halvåret av 2022 når det gjeld tiltak departementet
har sett i verk i barnevernssektoren. Vidare blir
det omtalt kva for strategiar og tiltak departe-
mentet har for sektoren for 2023.

Barnevernsreforma

Stortinget vedtok ved handsaminga av Prop. 73 L
(2016–2017) ei barnevernsreform, jf. Innst. 354 L
(2016–2017). Den 1. januar 2022 tok barneverns-
reforma til å gjelde. Føremåla med barneverns-
reforma er at fleire utsette barn og familiar skal få
den hjelpa dei treng, på eit tidleg tidspunkt, og at
tenestetilbodet skal vere tilpassa lokale behov.

Ansvarsendringane som følgjer av reforma, gir
kommunane auka fagleg og økonomisk ansvar,
som skal bidra til å styrkje høvet og insentiva
kommunane har til førebygging og tidleg innsats.
Som del av reforma er det òg lagt fram ein kompe-
tansestrategi for det kommunale barnevernet,
med tiltak som skal heve kvaliteten i barnevernet
og bidra til å gjere kommunane betre rusta for
ansvarsendringane. Kompetansestrategien er
nærare omtalt under Kvalitetsutvikling i barne-
vernet. Regjeringa tek på alvor at reforma kan vere

Mål

– Barn og foreldre skal få hjelpetiltak tilpassa
deira behov og som bidreg til positiv endring.
Tilbodet skal vere likeverdig i heile landet.

– Barn som treng tiltak utanfor heimen, skal få
eit behovstilpassa og føreseieleg tilbod som
fremjar tryggleik, tillit og positiv utvikling.

– Barnevernet skal arbeide systematisk, kunn-
skapsbasert og tillitsskapande i møte med
barn, familiar og andre tenester.

– Rettstryggleiken til barn og foreldre skal vare-
takast under heile barnevernssaka.

utfordrande for einskildkommunar, og har derfor
forlengd overgangsperioden for kompensasjon til
kommunane med eit år, slik at halvparten av kom-
pensasjonen for barnevernsreforma blir gitt ei
særskild fordeling til og med 2024. Departemen-
tet vil følgje nøye med på arbeidet til kommunane
med reforma og ha ein tett dialog med kommune-
sektoren. Særleg vil departementet følgje med på
effektane reforma har på dei kommunale priorite-
ringane og det kommunale tilbodet. På oppdrag
frå BFD har Bufdir sett i gang ei følgjeevaluering
av barnevernsreforma. Menon Economics har i
samarbeid med NTNU Samfunnsforskning fått
oppdraget. Fyrste delrapport er venta i desember
2022, og deretter skal det leverast årlege delrap-
portar fram til endeleg leveranse i 2027.

Kommunane er kompenserte for det auka
ansvaret dei har fått, gjennom ein auke i kommu-
neramma. Rammetilskotet blei auka med
1,3 mrd. kroner i 2022, og regjeringa føreslår ein
ytterlegare auke på om lag 0,5 mrd. kroner i
2023. Auken frå 2022 til 2023 kjem av at kommu-
nane i 2022 i større grad betalte gamle (lågare)
eigendelar for eksisterande plasseringar i spesia-
liserte fosterheimar og beredskapsheimar.

Auken frå 2022 til 2023 er noko lågare enn tidle-
gare berekna. Dette skuldast oppdaterte tal for
aktiviteten i det statlege barnevernet, og at kom-
munane i 2023 framleis har nokre plasseringar i
spesialiserte fosterheimar og beredskapsheimar
inngått før 2022, som dei vil betale gamle
(lågare) eigendelar for.

Tiltak i barnevernet

Hjelpetiltak i barnevernet

Dei fleste av tiltaka frå barnevernet er hjelpetiltak
for å styrkje utviklinga til barnet og foreldrefer-
digheiter. Hjelpetiltak inneber hjelp medan forel-
dra har omsorga for barnet. Barn kan òg bu utan-
for heimen som eit hjelpetiltak medan foreldra har
omsorga for dei. Dei mest brukte hjelpetiltaka er
råd og rettleiing, besøksheim og økonomisk hjelp.
Figur 4.2 viser nokre av hjelpetiltaka som er mest
nytta, fordelte etter alderen til barnet. Her går det
mellom anna fram at flest får tiltak for å styrkje
foreldreferdigheiter. Dette tiltaket er vanlegast
blant dei yngre barna. Bustad som hjelpetiltak er
det eldre ungdommar som får, inkludert dei over
18 år som har ettervernstiltak.

Figur 4.2 Hjelpetiltak per 31. desember 2021 fordelte på alder (0–22 år)
Kjelde: SSB 2022

Tilsyns- og forskingsrapportar har funne utfor-
dringar knytte til kvalitet og struktur i arbeidet til
barnevernstenestene. Det er mellom anna behov
for å heve kvaliteten på arbeidet med hjelpetiltak
i kommunane. Tiltaka er av ulik kvalitet
avhengig av kvar barnet bur. I fleire kommunar

er hjelpetiltaka for lite tilpassa dei samansette
behova barna og familiane i barnevernet kan ha,
og er i for liten grad samordna med andre tenes-
ter. Det er òg stor variasjon i kor mange ulike til-
tak kommunane har tilgjengeleg. Det er heller
ikkje slik at kommunane alltid evaluerar tiltaka

regelmessig for å vurdere om dei har positiv
effekt.

Departementet har derfor fastsett dette målet:

Regjeringa ønskjer å forbetre arbeidet med kom-
munale hjelpetiltak retta mot barn, unge og fami-
liar. I ny barnevernslov er det stilt krav om at
hjelpetiltak skal vere innretta slik at dei møter
behova til barn og foreldre og leier til positiv end-
ring hos barnet eller i familien. Lova har òg kla-
rare vilkår for retten til ettervern. Ny barneverns-
lov tek til å gjelde 1. januar 2023.

Eit prosjekt for å prøve ut ein grunnmodell for
hjelpetiltak er godt i gang. Grunnmodellen skal gi
grunnlag for ei heilskapleg tilnærming til hjelpe-
tiltaksarbeidet. Bufdir samarbeider med kommu-
nar, brukarorganisasjonar og relevante forskings-
miljø for å utvikle kunnskapsbaserte råd om kor-
leis barnevernstenestene skal kunne gi god hjelp.
Modellen skal gi støtte til tenestene ved val, til-
passing, oppfølging og evaluering av tiltak i tillegg
til å systematisere arbeidet med medverknad. I
2021 og 2022 har det vore arbeidd med hjelpe-
tiltak til familiar med barn mellom 4 og 12 år og
unge som har behov for ettervernstiltak. Hausten
2022 vil kunnskapssentera samanfatte læring og
ferdigstille leveransar til Bufdir, og tenestene vil
jobbe med at praksisen set seg. Vidareutvikling
for nye målgrupper blir sett i gang i 2023. Det har
blitt gjennomført følgjeforsking på utprøvinga av
grunnmodellen frå 2021. Denne skal gi Bufdir
tilbakemelding på overordna måloppnåing og gi
råd om vegen vidare og vil levere funn og tilråd-
ingar hausten 2022.

Statlege spesialiserte hjelpetiltak er eit supple-
ment til det kommunale tilbodet. Bufetat kan tilby
spesialiserte hjelpetiltak i heimen når det blir vur-
dert at dette kan forhindre at barnet blir plassert
utanfor heimen, eller at vanskar eskalerer. Hjelpe-
tiltaka er kunnskapsbaserte og retta mot barn og
ungdom med samansette og utfordrande vanskar,
ofte òg kombinert med rus. Bufetat tilbyr mellom
anna det spesialiserte hjelpetiltaket multi-
systemisk terapi (MST), inkludert ulike variantar
av dette tiltaket. MST har god og dokumentert
effekt, men ikkje alle kommunar i Noreg har til-
gang til tiltaket. Departementet føreslår derfor ei
løyving på 8,5 mill. kroner i 2023 for å auke til-
gangen til MST eller liknande tiltak i dei områda i

Noreg der få eller ingen kommunar har tilgang til
tiltaket.

I Prop. 73 L (2016–2017) blei det varsla at
Bufetat sitt tilbod til kommunane om foreldre-
rettleiingsmetoden Parent Management Treat-
ment – Oregon (PMTO) skal bli avvikla. Dette
skulle skje i takt med at kommunane sjølve byg-
gjer opp naudsynt kompetanse til å tilby dette
eller tilsvarande hjelpetiltak. I 2021 blei det avklart
at ansvaret for å hjelpe kommunane med å imple-
mentere PMTO og andre kunnskapsbaserte tiltak
skal liggje i Bufetat. Bufdir arbeider no med utfor-
minga av implementeringsstrukturen. Vidare blei
det i 2021 varsla at dei midlane Bufetat bruker på
å tilby PMTO, gradvis skulle overførast til
kommuneramma frå 2023. Bufdir har rapportert
om at somme regionar i Bufetat allereie i dag har
utfordringar med å møte etterspurnaden frå kom-
munane etter støtte til å implementere PMTO.
Samstundes er det venta at denne etterspurnaden
vil auke når tilbodet til Bufetat blir avvikla frå
2023. Konsekvensane er at det vil ta lengre tid før
alle kommunar som ønskjer å tilby PMTO, har fått
implementert tiltaket. Departementet vurderer at
dei midlane Bufetat bruker på å tilby PMTO i dag,
utgjer lite per kommune når dei blir fordelte gjen-
nom rammetilskotet. Departementet føreslår der-
for at midlane heller blir nytta til å auke Bufetats
tilbod om gratis støtte til kommunar som ønskjer
å implementere PMTO.

I samband med innføring av barneverns-
reforma, jf. Prop. 73 L (2016–2017), er det innført
lovendringar som inneber ei fagleg omlegging av
tilbodet i senter for foreldre og barn. Endringane
tok til å gjelde i januar 2022, med ei overgangsord-
ning på to år. Endringane inneber at tilbodet i sen-
tera primært gjeld utgreiing av sped- og små-
barnsfamiliar, med moglegheit for etterfølgjande
hjelpetiltak. Målet med endringa er å bidra til at
kommunen får eit betre grunnlag for å gi barnet
treffsikker hjelp.

Tiltak utanfor heimen

Barnevernet sine hjelpetiltak i heimen er ikkje all-
tid tilstrekkelege for å sikre barnet ein forsvarleg
omsorgssituasjon. Når barn i slike tilfelle ikkje
kan bu heime, kan dei få tiltak utanfor heimen.

Tal frå Statistisk sentralbyrå (SSB) viser at det
til saman var om lag 13 500 barn og unge (0–24
år) som hadde tiltak utanfor heimen ved utgangen
av 2021. Over dei siste fem åra har talet på barn
med tiltak utanfor heimen ved utgangen av året
minka, og det er om lag 2 300 færre barn med
slike tiltak ved utgangen av 2021, jamført med

– Barn og foreldre skal få hjelpetiltak tilpassa
deira behov og som bidrar til positiv endring.
Tilbodet skal vere likeverdig i heile landet.

utgangen av 2016. Talet inkluderer unge som bur
utanfor heimen som ettervernstiltak.

Fosterheim og institusjon er i dag dei primære
barnevernstiltaka for barn under 18 år som ikkje
kan bu heime. Av dei 13 500 barna og unge som
budde utanfor heimen ved utgangen av 2021, var
det nær 74 prosent som budde i fosterheim, ein
liten auke frå tidlegare år. Vidare var det om lag
7 prosent som budde i barnevernsinstitusjon, og
cirka 4 prosent som budde i beredskapsheim.
Barnevernet hadde omsorgsansvaret for 77 pro-
sent av barna under 18 år som budde utanfor hei-
men ved utgangen av 2021. Barn kan òg bu utan-
for heimen som eit frivillig hjelpetiltak medan for-
eldra har omsorga for dei. Figur 4.3 viser korleis
dei ulike tiltaka fordeler seg, medan figur 4.4 viser
fordelinga når det gjeld kvar barna bur.

Figur 4.3 Tiltak utanfor heimen per 31. desember 
2021 (0–24 år) etter lovheimel, prosentfordeling
Kjelde: SSB 2022

Figur 4.4 Tiltak utanfor heimen per 31. desember 2021 (0–24 år) etter bustad. Prosentfordeling.
Kjelde: SSB 2022

14 prosent av barn og unge med barnevernstiltak
utanfor heimen ved utgangen av 2021 budde i
bustad med oppfølging. Kommunar nyttar til
dømes hybel eller bufellesskap for unge mellom
16 og 24 år som ikkje har ein bustad, eller som
står i fare for å ikkje ha det. Dette kan vere unge i
sårbare overgangsfasar, til dømes i overgangen
frå heim, fosterheim eller institusjon til eigen
bustad. Kommunale tiltak i form av bufellesskap

eller tilbod om bustad med oppfølging kan bli
sette i verk som frivillige hjelpetiltak når vilkåra i
barnevernlova § 4-4 andre ledd er oppfylte.

Barn som ikkje kan bu heime, har ulike behov.
Det kan vere ei utfordring å tilby gode og målretta
tiltak som både gir eit tilpassa og stabilt tilbod av
høg kvalitet. Utilsikta brot i tiltaka, som gjer at
barn må flytte fleire gonger, er ei særleg utfor-
dring. Barn som bur i barnevernsinstitusjon, kan

tidlegare ha flytta mellom foreldre og andre
familiemedlemmer, og dei kan ha hatt eitt eller
fleire opphald i fosterheim eller beredskapsheim
før dei kjem til ein institusjon. Om lag to av tre
barn på institusjon har flytta tre eller fleire gonger
mellom tiltak.

Mange av barna som får barnevernstiltak
utanfor heimen, har samansette tilretteleggings-
behov etter ein vanskeleg oppvekst. Mange har
behov for hjelp frå fleire tenester. Det er
krevjande å rekruttere mange nok fosterheimar
som passar behova til barna. Dette fører til at
nokre barn må vente lenge i mellombelse tiltak
eller må flytte fleire gonger. Det er òg vanskeleg å
gi eit godt institusjonstilbod til barn med store og
samansette utfordringar i grenselandet mellom
barnevern, psykisk helsevern og kriminalomsorg.

Departementet har derfor fastsett dette målet:

Departementet har sett i verk fleire tiltak for at
barn som treng tiltak utanfor heimen, skal få eit
behovstilpassa og føreseieleg tilbod som fremjar
tryggleik, tillit og positiv utvikling. Blant desse er
tiltak på fosterheimsområdet, mellom anna betre
opplæring til fosterfamiliane, og tiltak for å auke
kompetansen blant dei tilsette i barnevernet. Eit
viktig grep er å styrkje det statlege institusjons-
tilbodet slik at det er betre i stand til å ta vare på
barna med det største og mest samansette
behova. Styrkinga skal leggje til rette for auka
bruk av ideelle aktørar og redusert kjøp frå kom-
mersielle aktørar. Regjeringa har òg sett ned eit
utval som skal vurdere mandat, målgruppe og
måten institusjonstilbodet er innretta på i barne-
vernet. Tiltaka for å følgje opp målet er nærare
omtalte nedanfor.

Utvikling i bruk av tiltak

Det har vore ein reduksjon i bruken av tiltak utan-
for heimen dei siste åra. Lågare etterspurnad etter
institusjonsplassar og fosterheimar (spesialiserte
fosterheimar og beredskapsheimar) fører til færre
barn i statlege barnevernstiltak. Dette gir staten
reduserte inntekter frå kommunale eigendelar og
ein reduksjon i statlege utgifter. Det er usikkert
kva endringa i aktiviteten kjem av, men høgare
kommunale eigendelar for statlege barneverns-
tiltak som følgje av barnevernsreforma kan vere
ein faktor. Effektar som følgje av pandemien kan
heller ikkje sjåast vekk frå som ein del av forkla-
ringa. Det er vanskeleg å kjenne framtidig aktivi-
tet, men departementet ventar at den lågare aktivi-
teten held fram i 2023, og vil følgje med på
utviklinga.

Bufdir har sett i gang eit arbeid med å greie ut
korleis dei kan utvikle og betre tilbodet til barn og
unge som det er vanskeleg å finne eit godt tilbod
til. Gjennom utgreiinga skal direktoratet vurdere
om behova til dei ulike målgruppene best kan
dekkjast gjennom tilpassingar i det ordinære fos-
terheims- eller institusjonstilbodet, eller om det er
behov for å utvikle og leggje til rette for auka bruk
av nye typar tiltak. Arbeidet inkluderer ei utgrei-
ing av tiltaket spesialiserte fosterheimar. Nye ret-
ningslinjer for målgruppe og innhald i spesiali-
serte fosterheimar tok til å gjelde frå 1. januar
2022. Bufdir skal evaluere måloppnåinga opp mot
den vedtekne innrettinga.

Fosterheimar

Fosterheim er det mest brukte tiltaket når barn
ikkje kan bu heime. Hovudmålet med ein foster-
heim er at barn skal ha ein trygg og stabil heim og
få anledning til å utvikle seg, gjennomføre skule-
gang og halde kontakt med foreldra/familien sin,
eventuelle søsken og kultur/språk. Barn kan bu i
fosterheim både som frivillig hjelpetiltak og når
barnevernet tek over omsorga for dei. Ifølgje tal
frå SSB budde om lag 10 600 barn og unge (0–22
år) i fosterheim ved utgangen av 2021.

– Barn som treng tiltak utanfor heimen, skal få
eit behovstilpassa og føreseieleg tilbod som
fremjar tryggleik, tillit og positiv utvikling.

Figur 4.5 Barn og unge i fosterheim fordelte på lovheimel (0–22 år) frå 2018–2021.
Kjelde: SSB 2022

Sjølv om det har vore ein nedgang i talet på barn
som ventar på fosterheim etter datoen for ønskt
oppstart, frå 272 barn i 2019 til 192 barn i 2021, er
det stadig utfordrande å rekruttere fosterheimar
som møter behova til dei ulike barna. Det er sær-
leg utfordrande å skaffe fosterheim til barn som
har omfattande behov for støtte, til søskenflokkar
og til ungdommar. Det er òg vanskeleg å skaffe
fosterheim med lik bakgrunn og kultur som
barna. Samstundes er det ei utfordring at mange
barn opplever brot i fosterheimen, der dei må
flytte tidlegare enn planlagt.

Regjeringa vil følgje opp fosterheimsstrategien
Et trygt hjem for alle som blei lagd fram våren
2021. Vidare vil regjeringa halde fram arbeidet
med å auke tilgangen på gode fosterheimar, slik at
alle barn får ein stabil og trygg heim. Føre-
seielege rammer, god opplæring og oppfølging er
sentrale område i arbeidet. Regjeringa vil derfor
sjå nærare på desse sentrale områda og mellom
anna vurdere alternative ordningar for godtgjersle
til fosterheimane.

For å rekruttere fleire fosterheimar er det
gjennomført nasjonale fosterheimskampanjar i
ulike kanalar. Det er òg stadig fleire barn som bur
i fosterheim hos slekt eller nært nettverk. Bufetat
yter hjelp til kommunar slik at dei kan ta i bruk
familieråd eller andre metodar og verktøy for nett-
verkskartlegging, særleg overfor kommunar med
låg del fosterheimar i slekt og nettverk. Kommu-
nar har tilbod om både fysisk og digital opplæring,
både regionalt og nasjonalt. Det blir i tillegg halde

webinar med særleg søkjelys på bruk av familie-
råd i fosterheimsarbeid. Alle kommunar har tilbod
om metodestøtte ved behov. På initiativ frå kom-
munar er det etablert fleire digitale familieråds-
nettverk der Bufetat og kommunane i fellesskap
har merksemd på auka bruk av familieråd i ulike
situasjonar.

Tilstrekkeleg og tilpassa opplæring og opp-
følging er tiltak som kan bidra til å auke stabili-
teten, hindre brot og betre kvaliteten i foster-
heimsomsorga.

Bufdir har utarbeidd nasjonale faglege tilrådin-
gar for opplæring av fosterfamiliar og utarbeider
òg ei digital læringsplattform med faglege
modular for å lære opp, rettleie og støtte fosterfa-
miliar. Opplæringsprogrammet som skal erstatte
grunnopplæringa som er i dag (PRIDE), blir
prøvd ut i 2022. Det blir teke sikte på at den nye
opplæringa blir teken i bruk i 2023. Bufdir skal
vidare utarbeide modular som skal bli brukte etter
at fosterheimen har fått eit fosterbarn.

Det er utarbeidd faglege tilrådingar for økono-
miske rammevilkår for ordinære fosterheimar
som gjeld frå og med 2022. I tillegg arbeider Buf-
dir med å utvikle nasjonale tilrådingar for opp-
følgingsbesøka som barnevernstenestene gjer i
fosterheimar. Tilrådingane skal gjere det meir
føreseieleg for fosterheimane, slik at barna får
tryggare, meir stabile og betre heimar.

Departementet arbeider med revisjon av for-
skrift om fosterheim i samband med implemente-
ringa av ny barnevernslov. Departementet vil

halde fram med arbeidet for at rammevilkåra for
fosterheimane skal vere gode og føreseielege, og
vil vurdere alternative ordningar for godtgjersle til
fosterheimane, mellom anna om ho bør gjerast
om til ein stønad.

Departementet fremja forslag om at barne-
vernstenesta ikkje kan flytte barn inn i foster-
heimar som har inngått avtale med private
tenesteytararar, jf. Prop. 86 L (2021–2022). Ved
handsaminga av proposisjonen vedtok Stortinget
forslaget, jf. Innst. 391 L (2021–2022) og Lov-
vedtak 74 (2021–2022). Endringa vil setje barne-
vernstenesta i betre posisjon til å gjere naudsynte
vurderingar av situasjonen for barnet og oppfylle
det lovpålagde omsorgs- og oppfølgingsansvaret
sitt. Vidare vil endringa gi kommunane større
grad av kontroll med kostnadene ved fosterheim-
tiltak. Departementet tek sikte på ikraftsetjing
1. juli 2023. For å sørgje for at ikkje barn må flytte
frå fosterheimen sin, vil endringa ikkje gjelde
barn som har flytta inn i fosterheim før lova tok til
å gjelde. Endringa gjeld ikkje for Bufetats tilbod
om spesialiserte fosterheimar og beredskaps-
heimar.

I Prop. 73 L (2016–2017) blei det varsla at
departementet vil vurdere om det bør innførast
kommunal eigenbetaling for å nytte fosterheim
rekruttert av Bufetat, for å styrkje insentiva til

kommunane til å rekruttere fosterheimar. I sam-
band med innføringa av barnevernsreforma har
kommunane fått ei lovfesta plikt til å søkje etter
fosterheim i slekta til barnet og nære nettverk.
Det er vidare forskriftsfesta at kommunen må
dokumentere vurderinga av om nokon i slekta til
barnet eller nære nettverk kan vere foster-
foreldre. Dokumentasjonen må leggjast fram for
Bufetat når kommunen ber om bistand til rekrut-
tering av fosterheim. Departementet har vurdert
at ein ikkje går vidare med å vurdere å innføre ei
kommunal eigenbetaling for tenesta levert frå
Bufetat.

Institusjonar

Ved utgangen av 2021 budde det nærare 1 000
barn og unge i barnevernsinstitusjonar i Noreg.
Dette utgjer om lag 7 prosent av alle barn med til-
tak utanfor heimen. Barn kan bu i barnevernsin-
stitusjon som frivillig hjelpetiltak, som omsorgstil-
tak og som åtferds- og akuttiltak. Dei fleste som
bur på institusjon, er i alderen 13–18 år, og det er
nokre fleire gutar enn jenter.

Figur 4.6 viser talet på barn som bur i
barnevernsinstitusjon, fordelte på dei ulike lov-
heimlane.

Figur 4.6 Barn og unge i institusjon fordelte på lovheimel (0–22 år) frå 2018 til 2021
Kjelde: SSB 2022

Institusjonstilbodet i barnevernet skal gi barna
trygge rammer, gjere det mogleg for barna å
utvikle seg, auke livskvaliteten og gi varige, posi-
tive endringar i livet deira. Barna har ofte vonde

erfaringar bak seg og omfattande oppfølgings-
behov på fleire livsområde. Ein del av barna har
alvorlege helseutfordringar, og nokre gjer alvor-
lege handlingar som kan utsetje dei sjølve eller

andre for risiko. Dette krev kompetanse og
bemanning utover det som inngår i det ordinære
tilbodet. Mange barn har samstundes behov for
tenester frå andre sektorar for at institusjonen
skal komme i posisjon til å gi dei god og verksam
hjelp.

Bufdir melder om stabil drift på institusjonane
gjennom 2021, trass i utfordringar knytte til
covid-19-pandemien og tidvis særs høgt omfang av
tilsette i karantene og sjukefråvær. Pandemien har
medført nokre forseinkingar i arbeid som er i
gang, særleg knytt til kompetanseheving og tre-
ning. Pandemien har pressa fram meir bruk av
digitale løysingar for å gjennomføre opplærings-
og treningsaktivitetar.

I Hurdalsplattforma er det eit klart mål om å
avgrense bruken av einetiltak i barnevernet. Utva-
let som skal vurdere institusjonsbarnevernet, har
fått i oppdrag å greie ut tiltak og organisering som
bidreg til å hindre bruk av einetiltak som ikkje er
til det beste for barnet. Barne- og familiedeparte-
mentet rapporterte i Prop. 1 S (2020–2021) om ein
nedgang i bruken av einetiltak i barnevernet. I
årsrapporten til Bufdir for 2021 går det fram at
nedgangen i bruken av einetiltak har halde fram.
Samstundes som talet på einetiltak går ned, viser
førebelse funn i ny forsking og tal frå Bufetat at
talet på barn som bur aleine på institusjon, utan at
det er definert som einetiltak, har vore stabilt i
fleire år. Desse barna har ikkje falle inn under
definisjonen av einetiltak og det samla talet på
barn som bur aleine har ikkje komme fram. Barn
kan bu aleine utan at det teke avgjerd om eine-
tiltak, fordi det er behov for å avklare situasjonen
til barnet, eller det kan vere praktiske årsaker
knytte til inntak, utflytting og forsvarleg saman-
setjing av bebuarar i institusjonen. Departementet
vil sikre ein føremålstenleg statistikk over både
barn med avgjerd om einetiltak og andre barn
som bur aleine. Føremålet med dette er å sikre at
det alltid skal vere godt grunngitt og til det beste
for barnet når barn bur aleine på institusjon over
ei viss tid.

Når kommunen ber om ein institusjonsplass til
eit barn, er Bufetat forplikta til å levere eit tilbod
som er forsvarleg og tilpassa behovet til barnet.
Direktoratet har arbeidd systematisk og målretta
med å styrkje kvaliteten på institusjonstilbodet.
Det faglege innhaldet har blitt meir kunnskapsba-
sert og kvalitetssikringa betre. Samstundes har
alvorlege einskildsaker vist at ikkje alle barn har
fått den hjelpa dei har behov for. Utfordringane er
særleg relaterte til å gi eit godt nok tilbod til barna
med dei mest komplekse og samansette behova
innanfor det ordinære tilbodet.

Utfordringane knytte til å gi barn og unge med
særleg omfattande oppfølgingsbehov eit godt nok
institusjonstilbod gjeld både i dei statlege institu-
sjonane og innanfor rammeavtalane med dei pri-
vate aktørane. Resultatet er ofte dyre, einskilde
kjøp frå kommersielle leverandørar for å gi barnet
eit tilpassa tilbod. Over tid har kommersielle sel-
skap fått meir og meir å seie. Dette gjeld særleg
dei store, kommersielle konserna, som har auka
sin del av både marknaden og inntektene. Det er
eit fåtal som dominerer i det kommersielle
institusjonsbarnevernet, og dei har over fire fem-
delar av opphaldsdøgn og statens utgifter til kjøp
frå kommersielle. Kommersielle aktørar står for
om lag 70 prosent av institusjonstilbodet til ung-
dommar med alvorlege utfordringar og høg risiko
for å utvikle fleire vanskar.

Som omtalt i Prop. 1 S Tillegg 1 (2021–2022)
er det ønskjeleg å styrkje det statlege institusjons-
tilbodet i barnevernet for å gjere institusjonane
betre i stand til å vareta barna med dei største og
mest samansette behova. Det er i oppfølginga av
desse barna at det er høgast risiko, størst grad av
mynde og tvang og ofte eit særleg behov for sam-
arbeid med andre offentlege tenester. Styrkinga
skal også leggje til rette for auka bruk av ideelle
aktørar og redusert kjøp frå kommersielle aktørar,
i tråd med måla i regjeringsplattforma om gradvis
å fase ut dei store kommersielle aktørane. Det blei
prioritert 150 mill. kroner til denne satsinga i
2022. Midlane er nytta til å starte arbeidet med å
auke bemanninga i dei statlege institusjonane,
styrkje kompetansen deira og til å gjere tilpassin-
gar i bygningane som skal gi auka fleksibilitet og
funksjonalitet i tråd med intensjonane i omstil-
linga. Dette arbeidet skal halde fram i 2023.
Omstillinga skal òg ta omsyn til aktivitets-
utviklinga i institusjonsbarnevernet, slik at ei
eventuell nedgang i talet på barn med behov for
institusjonsplass medfører redusert bruk av kom-
mersielle institusjonsplassar.

Det går også fram av Hurdalsplattforma at dei
ideelle aktørane skal sikrast langsiktige avtalar
med det offentlege. Bufdir har inngått nye, lang-
siktige og løpande avtalar med ideelle leveran-
dørar og med ein mykje høgare grad av kjøpsga-
ranti enn tidlegare. Delen ideelle plassar har også
auka noko i dei nye avtalane. Direktoratet arbei-
der også med anskaffing av fleire plassar frå pri-
vate aktørar med meir fleksibel kapasitet og vil i
dette arbeidet prioritere ideelle, gitt at tilbodet
elles er likeverdig. Regjeringa føreslår derfor
ytterlegare 10 mill. kroner til arbeidet med å styr-
kje tilbodet av plassar frå dei ideelle leverandør-
ane i 2023.

Rapportar frå Bufdir, Helsetilsynet, Barneom-
bodet og Riksrevisjonen peiker på utfordringar
knytte til om tilbodet i institusjon blir godt nok til-
passa dei barna som faktisk bur i institusjonane,
og problematiserer òg organiseringa av tilbodet,
fordeling av ansvar mellom sektorar og om inn-
delinga barnevernet gjer i målgrupper, faktisk er
føremålstenleg. Det samla problembiletet er gjort
greie for i Prop. 133 L (2020–2021).

I desember 2021 vedtok regjeringa endringar i
mandatet til og samansetjinga av Barneverns-
utvalet for å sikre oppfølging av Stortinget sitt
oppmodingsvedtak nr. 15 (2020–2021) om at målet
med arbeidet til utvalet er å betre rettstrygg-
leiken. I prosessen blei element knytte til måten
institusjonstilbodet var innretta på, og kvaliteten
på tilbodet, tekne ut av mandatet for å rette det
meir inn mot rettstryggleik. Det er behov for å
greie ut desse elementa på anna eigna vis. Regje-
ringa har derfor sett ned eit utval som skal gå
grundig gjennom institusjonstilbodet i barnever-
net, mellom anna fagleg innhald, organisering,
bruk av målgruppedifferensiering og samhand-
ling med andre offentlege tenester. Utvalet skal
levere innstillinga si hausten 2023.

Tilsette på institusjon skal ta vare på barn og
unge i ein svært krevjande livssituasjon og sam-
stundes drive spesialisert endringsarbeid. Dette
krev høg kompetanse. Krav om at alle nytilsette i
barnevernsinstitusjonar skal ha relevant bachelor-
grad, tok til å gjelde frå 1. januar 2022. Frå 2031
skal institusjonsleiar og fungerande institusjons-
leiar ha barnevernsfagleg eller annan relevant
mastergrad. Som følgje av auka kompetansekrav
til leiarar i barnevernsinstitusjonar vil departe-
mentet etablere ei eiga vidareutdanning for insti-
tusjonsleiarar. Bufdir har fått i oppdrag å byrje
arbeidet med å utvikle utdanninga.

Bufdir held òg fram arbeidet med å styrkje
kompetansen til dei tilsette i institusjon. Alle stat-
lege barnevernsinstitusjonar har gjennomført
tryggings- og sikkerheitsopplæring. Bufetat har
òg gitt bistand til fleire private aktørar og Oslo
kommune med å gjennomføre opplæringa. Denne
opplæringa vil halde fram i 2023. I løpet av 2022 vil
Bufdir òg definere kva som bør inngå i den grunn-
leggjande opplæringa for alle tilsette på institu-
sjon, og korleis opplæringa bør organiserast.

Standardiserte forløp er innførte i alle statlege
institusjonar. Forløpa inneber tydelege mål for
opphaldet og skal sikre individuell tilpassing,
medverknad, dokumentasjon og dei rette vurde-
ringane til rett tid. Oppfølging av mellom anna
familie og nettverk, skule og helsesituasjonen inn-
går i forløpet. I tillegg skal forløpet sikre at det

ligg føre planar for kva som skal hende etter utflyt-
ting. Bufdir rapporterer om positive resultat for
mellom anna medverknad. Direktoratet har gjen-
nomført opplæring av kommunale, ideelle og
kommersielle institusjonar i 2021 og 2022. I 2023
vil Bufdir gjennomføre evalueringsaktivitetar og
vidare implementeringsstøtte.

Ulike modellar og tiltak for barn med omfatt-
ande behov for tilrettelegging blir prøvde ut i insti-
tusjonane. Døme på dette er behandlingsmodellen
«Omsorgs- og endringsmodellen (OEM)», og
pilotprosjektet «Støttespillerne», som skal styrkje
tilbodet rundt barn når det er risiko for at institu-
sjonen ikkje greier å hjelpe barnet. Ulike modellar
og tiltak for barn med omfattande behov for tilret-
telegging blir òg prøvde ut av Bufdir og Oslo kom-
mune ved Adamstuen ungdomstiltak og kompe-
tansesenter, som er ein behandlingsinstitusjon i
Oslo for barn og unge i alderen 12 til og med 15
år. Regjeringa har sett ned eit utval som skal vur-
dere institusjonstilbodet i barnevernet. Ein del av
mandatet til utvalet er å gjennomgå bruken og
konsekvensane av standardiserte forløp og fag-
modellar i barnevernsinstitusjonane.

Det statlege digitale fagsystemet BiRK skal
støtte dei tilsette i sakshandsaminga og vareta
behov for rapportering og statistikk. Frå 2021 har
BiRK gitt betre støtte under alle institusjonsforløpa.
I 2022 blei det sett i gang arbeid for å styrkje den
digitale støtta for skule- og helseoppfølging, og det
er utvikla ei løysing som skal gi betre rapportering
av skulefråvær. Bufdir arbeider no med å vidare-
utvikle løysinga i BiRK for informasjon om helsa til
barna og oppfølginga av denne.

Departementet har sendt på høyring reviderte
forskrifter om tilsyn med institusjonane og om
krav til kvalitet og godkjenning av institusjonar.
Departementet har òg sendt på høyring forslag til
ny forskrift om oppfølging av barn på institusjon.
Forskrifta inneheld forslag til føresegner med pre-
siseringar av plikta den kommunale barneverns-
tenesta har til å følgje opp barn som bur på institu-
sjon. Utkastet inneheld mellom anna forslag til ei
plikt for barnevernstenesta til regelmessig oppføl-
ging, besøk og kontakt med barnet, at barnet skal
ha ein kontaktperson i barnevernstenesta som
skal arbeide for å etablere og halde ved lag ein
god relasjon til barnet, krav til samarbeid mellom
barnevernstenesta og institusjonen, krav til at bar-
neverntenesta skal utarbeide ein plan for opphal-
det, og krav til medverknad frå barnet. Departe-
mentet tek sikte på at forskriftene skal tre i kraft
samstundes med ny barnevernslov.

Det har i 2021 og 2022 vore fleire branntilløp
og brannar som følgje av eldspåsetjingar ved ulike

barnevernsinstitusjonar. Arbeidet med brann-
tryggleik har derfor fått auka merksemd. Bufdir
har gjennomført fleire tiltak for å styrkje arbeidet
med branntryggleik i Bufetat. Dei gjer no daglege
vurderingar for å redusere risiko for eldspåsetjing
og vil jobbe vidare med å betre rutinar og ret-
ningslinjer for uønskte hendingar.

Kvalitetsutvikling i barnevernet

Kvalitet i arbeidet i barnevernet

Det kommunale barnevernet har ansvar for at
barn og unge har trygge og gode oppvekstvilkår,
og det blir gjort mykje godt barnevernsfagleg
arbeid. Forsking, tilsyn og andre rapportar har
likevel peikt på ei rekkje utfordringar i kvaliteten
på arbeidet. Det er særleg peikt på manglande
analysar, barnevernsfaglege vurderingar og
grunngivingar i arbeidet til dei kommunale barne-
vernstenestene. Det kan vere ulike årsaker til
dette, men informasjon frå tilsyn, rapportar og til-
sette tyder på at styring og leiing, kompetanse,
bemanning og turnover i tenestene er viktige årsa-
ker. Sjølv om det er innført nye kompetansekrav
for barnevernstenestene og institusjonane, vil det
vere behov for å styrkje kompetansen i tenestene
og trekkje til seg ny og relevant kompetanse fram
mot 2031 når alle kompetansekrava tek til å
gjelde.

God kvalitet på arbeidet til barnevernet er
grunnleggjande for å byggje tillit og eit godt
omdømme i befolkninga. Det er òg behov for sær-
skild kompetanse for å møte særskilde grupper på
ein god og tillitvekkjande måte, slik som familiar
med minoritetsbakgrunn.

Departementet har derfor fastsett dette målet:

Departementet har sett i gang fleire tiltak knytt til
målet. Blant desse er innføring av kompetanse-
krav i barnevernet og andre kompetansehevings-
tiltak, sjå nærmare under overskrifta Tiltak for å
betre kompetansen i barnevernet. I tillegg er det
utvikla digitale løysingar som skal gi dei tilsette
betre fagleg trygd i arbeidet, sjå nærare under
overskrifta Nye digitale løysingar. God styring og
leiing er ein føresetnad for kvalitet i arbeidet til
barnevernet. Det er gjennomført fleire lov-
endringar dei siste åra som vil bidra til større
merksemd om barnevernet i kommunane. For å
støtte barnevernsleiarane i arbeidet deira skal det
òg utviklast fleire nye opplæringstilbod retta mot
leiing. Regjeringa vil samstundes styrkje tilbodet
om rettleiingsteam til kommunar med risiko for
svikt i tenesta. Desse tiltaka er nærare omtalte
nedanfor.

Bemanning, leiing og utvikling av det kommunale 
barnevernet

Tilstrekkeleg bemanning, høg kompetanse og
kontinuitet i fagmiljøet er avgjerande for at barn
og ungdom i barnevernet skal få den hjelpa dei
treng. Statistikk frå SSB viser at talet på årsverk i
barnevernstenestene har auka dei siste åra, frå
om lag 6 200 årsverk i 2019 til rundt 6 400 årsverk
i 2021. Fleire forskings- og utgreiingsrapportar
har peikt på høg turnover i det kommunale barne-
vernet, og Bufdir har fått i oppdrag å etablere ein
årleg statistikk som kan vise utviklinga over tid.
Departementet vil følgje med på utviklinga i stil-
lingar og turnover framover.

Figur 4.7 viser ein slak auke i talet på årsverk i
barnevernstenesta per 1 000 barn dei siste fem
åra.

– Barnevernet skal arbeide systematisk, kunn-
skapsbasert og tillitsskapande i møte med barn,
familiar og andre tenester.

Figur 4.7 Talet på årsverk i barnevernstenestene per 1 000 barn
Kjelde: SSB 2022

Det er innført fleire lovendringar som skal styrkje
kommuneleiinga si styring av barnevernstenesta.
Frå 2021 blei det innført krav om at barneverns-
tenestene årleg skal rapportere til kommune-
styret om tilstanden i tenesta. Rapporteringa skal
gi politikarar, tilsette i kommunen og befolkninga
innsikt i korleis barnevernet jobbar, og kva pro-
blemstillingar tenesta møter. Bufdir har laga ei
nettbasert rettleiing som skal medverke til god
kvalitet på rapporteringa. Direktoratet har erfart
at kommunane har hatt nytte av rettleiinga, og at
den årlege rapporteringa gir kommunestyret
betre oversikt over tilstanden.

Frå 2021 blei òg reglane om internkontroll for-
enkla og samla i kommunelova for betre å foran-
kre ansvaret hos kommunedirektøren. Direktora-
tet har laga ei rettleiing for internkontrollen med
barnevernstenesta, som skal bidra til at denne er
målretta mot område der risikoen og behovet er
størst og tilpassa risikovurderingane i tenesta.
Rettleiinga understrekar at internkontrollen mel-
lom anna bør byggje på informasjon om erfaringar
frå barn og foreldre som er i kontakt med barne-
vernstenesta.

I 2022 er barnevernlova endra slik at det går
tydeleg fram at det er den øvste leiinga i kommu-
nen som har det overordna ansvaret for å utføre
oppgåvene etter lova. Dette betyr at kommune-
leiinga har same åtgang til å styre barneverns-
tenesta som andre velferdstenester. Departemen-
tet vil halde fram med å følgje opp implemente-
ringa av desse tiltaka.

Arbeidet med å auke kompetansen i barne-
vernet er komme godt i gang gjennom kompetan-
sestrategien for det kommunale barnevernet.
Strategien tek utgangspunkt i at dei kommunale
tenestene har dei beste føresetnadene for å opp-
dage og hjelpe utsette barn og familiar på eit tid-
leg tidspunkt. Strategien går frå 2018 til 2024. Buf-
dir har fått i oppdrag å vurdere vidareføring og
eventuelle endringar i måten tiltaka blir innretta
på etter 2024.

I 2022 er det innført ei lovfesta plikt for kom-
munestyret til å vedta ein plan for det førebyg-
gjande arbeidet. Planen skal vise korleis oppgå-
vene skal bli fordelt mellom dei ulike kommunale
tenestene, og korleis dei skal samarbeide. Gjen-
nom kompetansestrategien er det oppretta
læringsnettverk i alle fylka. I 2022 har nesten alle
barnevernstenester i Noreg delteke i eit lærings-
nettverk. Læringsnettverka skal mellom anna
medverke til at kommunane samarbeider om
utvikling av tenester og tiltak til barn og familiar i
barnevernet. Frå 2021 kunne tenester òg samar-
beide med andre tenester på oppvekstfeltet til
kommunane og ikkje berre med andre barnevern-
stenester. Dette skal bidra til å styrkje det heil-
skaplege arbeidet til kommunane på oppvekst-
feltet og gjere tydeleg det kommunale ansvaret for
førebygging og utvikling av målretta tiltak. I 2022
har vi sett nokre døme på slike samarbeid i kom-
munane.

Følgjeevalueringa av kompetansesatsinga for
det kommunale barnevernet 2018–2024, gjennom-

ført av Oslo Economics, viste ved andre status-
måling i juni 2022 at læringsnettverka no har
funne ein betre struktur for prosjektarbeidet enn
ved førre statusmåling i august 2021. Det finst
mange døme på vellukka utviklingsprosjekt som
har bidrege til utveksling av erfaringar, kompe-
tanse og konkrete betringar i tenestene. Evaluator
meiner det er grunn til å tru at dette har bidrege
til å gi barn, ungdom og familiar betre hjelp. Sam-
stundes peiker evalueringa på at det òg er mange
nettverk som i liten grad har komme i gang med
utviklingsarbeidet. Betre involvering av adminis-
trativ og politisk kommuneleiing ser ut til å vere
eit område for betring. Bufdir følgjer opp lærings-
nettverka gjennom dialogen som er i gang mellom
direktoratet og statsforvaltarane. Embeta har ei
sentral rolle i etablering og oppfølging av lærings-
nettverk og har òg ei nøkkelrolle i kommunikasjo-
nen med tenestene og kommuneleiinga.

I ein ny rapport frå Bufdir oppgir over halv-
parten av dei spurde i barnevernstenestene at det
har vore høg grad av turnover i tenesta der dei
jobbar, i løpet av det siste året. For tenester med
høg turnover er det mange årsaker som fører til at
dei tilsette sluttar. Det ser mellom anna ut til at
opplevd mangelfull leiing er eit mindre gjennom-
gåande problem i tenester med låg turnover. God
leiing er ein grunnleggjande føresetnad for at
barnevernstenestene skal kunne gi gode tenester
til barn og familiar og vere ein god arbeidsplass
for medarbeidarane. Regjeringa vil setje i verk
fleire tiltak i 2023 for å styrkje leiinga i
barnevernstenestene. Det skal bli sett i verk tiltak
for å sikre nytilsette leiarar kunnskap og trening i
grunnleggjande leiarevner. Det skal bidra til
tryggleik i leiarrolla både i eiga teneste og i sam-
arbeid med andre tenester, anten det er i kommu-
nen eller med andre samarbeidspartar. Vidare vil
Bufdir få i oppdrag å utvikle eit opplærings-
program om internkontroll som kan rettast mot
alle barnevernsleiarar. Internkontroll er avgje-
rande for å fange opp feil slik at dei ikkje gjentek
seg. Det skal òg opprettast ei ny vidareutdanning
for barnevernsleiarar. Det er mange søkjarar til
den eksisterande vidareutdanninga i barneverns-
leiing ved RKBU Midt-Noreg, som er eit regionalt
kunnskapssenter for barn og unge under NTNU.
Det er grunn til å gå ut frå at endå fleire vil søkje
opptak som følgje av nye kompetansekrav for bar-
nevernsleiarar.

Rettleiingsteam er eit tiltak for kommunar
med risiko for svikt i tenesta. Rettleiingsteam
består av erfarne og kompetente rettleiarar, som
har som mål å styrkje leiingskompetansen i kom-
munen og få på plass system, rutinar og arbeids-

former som møter utfordringane i tenesta. I 2022
blei tiltaket avslutta for 19 kommunar som har fått
rettleiing over to år, og om lag 15 nye kommunar
starta opp med rettleiing.

Følgjeevalueringa til Oslo Economics viser at
kommunane som var dei fyrste til å få rettleiing
gjennom rettleiingsteam, har fått styrkt barne-
vernsleiinga, forankra utfordringane i tenesta og
eigarskap i kommuneleiinga og fått betre system,
rutinar og arbeidsformer. Oslo Economics vurde-
rer at rettleiingsteam er eit relevant og godt eigna
tiltak for å møte utfordringane i kommunar med
sårbare barnevernstenester. Likevel utgjer høg
turnover i barnevernstenestene ein risiko for at
kompetansen som blir etablert gjennom tiltaket,
kan forsvinne over tid. Fleire kommunar har sam-
stundes lukkast med å innarbeide system og ruti-
nar i barnevernstenesta, som venteleg vil halde
fram sjølv om sentrale personar blir skifta ut.
Vidare har statsforvaltaren fått ei tydelegare rolle
overfor kommunar som får rettleiing, slik at dei
lettare kan følgje opp kommunane etter enda rett-
leiing.

Regjeringa vil styrkje tilbodet om rett-
leiingsteam gjennom ein auke i løyvinga i 2023.
Kommunane skal òg få betre oppfølging i etter-
kant av rettleiingsperioden. Vidare skal løyvinga
bli brukt til tiltak for å spreie erfaringane frå rett-
leiingsteam til andre kommunar.

Eit godt samarbeid mellom kommuneleiing og
barnevernsleiing er viktig for at tenestene barn og
familiar får frå barnevernet, skal vere gode. Dia-
logmøta mellom statsforvaltar, leiinga i kommu-
nen og barnevernet skal bidra til dette ved at det
blir skapt ei felles forståing for arbeid og utfor-
dringane i barnevernet, og dessutan at eigar-
skapet til barnevernet blir forankra i kommune-
leiinga. Evalueringa tyder på at dialogmøte er eit
nyttig tiltak med låge kostnader samanlikna med
pårekna gevinstar. Evalueringa syner at ved
utgangen av 2020 var det gjennomført dialogmøte
med omtrent 85 prosent av barnevernstenestene
sidan oppstarten av tiltaket i 2017. Statsforvaltar-
ane er oppmoda til å gjennomføre møte med alle
kommunar som har behov for det, i tråd med
risikovurderinga til statsforvaltaren.

Tiltak for å betre kompetansen i barnevernet

Barn og unge som har behov for hjelp, er avhen-
gige av at barnevernet kan identifisere behova
deira, setje i verk tilstrekkelege tiltak og gi dei
naudsynt tryggleik og omsorg. Vurderingane til
barnevernet kan få svært store konsekvensar for
barna og foreldra deira og må derfor vere baserte

på grundige analysar og den beste tilgjengelege
kunnskapen vi har. Det krev høg kompetanse.
Feilvurderingar kan få alvorlege konsekvensar, og
barnevernet bør derfor vere ei teneste vi stiller
strenge krav til.

Stortinget har i samband med handsaminga av
Prop. 133 L (2020–2021) vedteke innføring av
kompetansekrav for tilsette i barnevernstenestene
i kommunane og i barnevernsinstitusjonane. For
kommunane er det stilt krav om at tilsette som
skal jobbe med visse kjerneoppgåver, skal ha rele-
vant masterutdanning. Det er oppretta to nye bar-
nevernsfaglege mastergradar, og hausten 2022 er
det mogleg å ta utdanninga ved sju ulike utdan-
ningsinstitusjonar. Det er venta at fleire vil starte
opp i løpet av 2023. Noverande tilsette med utdan-
ning på bachelornivå kan oppfylle krava gjennom
ein kombinasjon av arbeidserfaring og vidare-
utdanning. Overgangsordninga gjeld fram til
2031. For nytilsette i institusjon blir det stilt krav
om relevant bachelorgrad frå og med 2022. Bufdir
har fått i oppdrag å utarbeide ein årleg statistikk
over utdanningsnivået i både det kommunale og
statlege barnevernet for å følgje med på
utviklinga. Det er òg stilt tydelegare krav til rettlei-
ing av dei tilsette i barnevernet. Bufdir har laga
faglege tilrådingar om relevant kompetanse, og
om rettleiing av personell, i både barnevernste-
nester og barnevernsinstitusjonar. Tilpassing til
dei nye krava vil krevje ei stor omstilling i sekto-
ren.

I samband med kompetansestrategien blei det
etablert fleire relevante vidareutdanningar. Eit til-
strekkeleg tilbod om vidareutdanningar er ein vik-
tig føresetnad for at dei tilsette skal kunne opp-
fylle kompetansekrava. Dei seks vidareutdan-
ningane for tilsette i barnevernet blir førte vidare i
2023, slik at tilbodet til saman utgjer om lag 350
studieplassar. Arbeidsgivar kan søkje om å få dekt
utgifter knytte til at tilsette tek barnevernsfagleg
vidareutdanning. Statusmålingar frå Oslo Econo-
mics’ følgjeevaluering av kompetansestrategien
viser at dei tilbodne vidareutdanningane blir opp-
levde som relevante, og gjennomføringsgraden er
framleis relativt høg. I statusmålinga i 2019 er det
to hovudutfordringar som framleis gjeld: mang-
lande tilrettelegging frå arbeidsgivar og at det er
store variasjonar i korleis studentane opplever at
det er lagt til rette for at dei skal kunna ta i bruk
kompetansen i tenestene. Resultata frå spørje-
undersøkinga i samband med statusmålinga i juni
2022 indikerer samstundes at det har vore ei posi-
tiv utvikling på begge desse områda sidan 2019.

Som følgje av kompetansekrava er det behov
for å gjere endringar i prioriteringane for opptak

til vidareutdanningane. Bufdir vil arbeide for at
opptakskrava i større grad prioriterer tilsette utan
vidareutdanning eller mastergrad. Det er òg eit
mål at arbeidsgivarar skal ha større innverknad på
kven av arbeidstakarane deira som får opptak.
Arbeidet skjer i tett dialog med utdanningsinstitu-
sjonane.

Då kompetansestrategien blei lansert, blei òg
tenestestøtteprogrammet oppretta. Det er eit
praksisnært tilbod som skal støtte opp under
utviklingsarbeid i dei barnevernstenestene som
deltek i programmet. Programmet tek for seg
undersøkings- og hjelpetiltaksarbeid, med brukar-
medverknad og traumemedvit som tverrgåande
tema. Ved andre statusmåling i juni 2022 viser føl-
gjeevalueringa til Oslo Economics at koronapan-
demien har kravd ekstra tilpassingar når det gjeld
arbeidsformer for tenestestøtteprogrammet, og
gjennomføringa har strekt seg over mykje lengre
tid enn det som var intensjonen. Fysiske samlin-
gar er den føretrekte arbeidsforma framfor digi-
tale samlingar, og programmet har framleis ei
utfordring når det gjeld det å finne balansen mel-
lom eit standardisert opplegg og lokal tilpassing.
Tenestestøtteprogrammet blir samstundes fram-
heva som eit nyttig og relevant program, både av
dei som jobbar med programmet, og av dei som
deltek. Samstundes påpeiker følgjeevalueringa at
implementering og oppfølging i etterkant av pro-
grammet er heilt vesentleg for å bidra til varige
effektar i tenestene.

Programmet blir vidareført i 2023. Det same
blir eit eige opplæringstilbod for tilsette i både
kommunale barnevernstenester, statlege foster-
heimstenester og barnevernsinstitusjonar om
arbeid med barn og familiar med minoritets-
bakgrunn.

Nye digitale løysingar

Det kommunal-statlege samarbeidsprosjektet
DigiBarnevern utviklar digitale løysingar som
skal auke kvaliteten i det kommunale barnever-
net. Dei digitale løysingane skal vere ferdig utvi-
kla og planlagde for overføring til drift og forval-
ting hausten 2022. Per august 2022 har 230 kom-
munar med til saman 4,5 mill. innbyggjarar teke i
bruk nasjonal portal for bekymringsmelding. Bar-
nevernsfagleg kvalitetssystem (BFK) vil vere sær-
leg viktig for å bidra til at barnevernet arbeider
systematisk og kunnskapsbasert. Gjennom nyut-
vikla IKT-system gir BFK direkte tilgang til støtte
i arbeidsprosessane, oppdaterte juridiske tekstar
og generell rettleiing til kommunalt barnevern.
BFK vektlegg mellom anna fortløpande med-

verknad og involvering av barn og foreldre og
støttar det kommunale barnevernet i å gjennom-
føre forsvarlege analysar og vurderingar forankra
i oppdatert kunnskap og gjeldande rett. Systemet
skal bidra til samanheng mellom undersøkinga og
tiltaka som barnevernet set inn, og til at sakshand-
samarar har merksemda si retta mot behova til
barnet og det beste for barnet. Automatiske rap-
porteringsrutinar og oppbygginga av eit nytt
barnevernsregister hos SSB skal òg gi eit betre
grunnlag for forsking, og dessutan oppdaterte
analysar og styringsinformasjon tilbake til dei
kommunale barnevernstenestene. Det blir
arbeidd aktivt frå kommunalt og statleg hald for å
sikre kommunal utbreiing og gevinstrealisering
av leveransane frå prosjektet.

Gjennom arbeidet med DigiBarnevern-
prosjektet har det blitt klart at det er stort behov
for løysingar for sikker dataflyt og kommunika-
sjon mellom statleg og kommunalt barnevern for
å sikre medverknad, rettstryggleik og personvern
for barn og familiar. Løysingane frå DigiBarne-
vern kan bli vidareutvikla til òg å omfatte dei stat-
lege barnevernstenestene. Det blir viktig å utnytte
det vidare potensialet for ei god digital samhand-
ling mellom stat og kommune, og dette arbeidet
bør utnytte at Bufdir no har opparbeidd seg
naudsynt kompetanse og god dialog med leveran-
dørane gjennom arbeidet med DigiBarnevern.
Regjeringa føreslår derfor 5 mill. kroner i 2023 til
å vidareutvikle digitale løysingar utvikla for kom-
munalt barnevern i DigiBarnevern til bruk i det
statlege barnevernet.

Bufdir og Bufetat har i 2021 arbeidd med å
utvikle eit nytt digitalt opplærings- og oppfølgings-
program til fosterfamiliar, sjå nærmare omtale
under Fosterheimar.

Rettstryggleik i barnevernet

Utgangspunktet i barnevernlova er at barn og for-
eldre har rett til familieliv med kvarandre, og dei
fleste barnevernstiltaka blir gitt som frivillige
hjelpetiltak i heimen. Dersom omsorgsovertaking
blir naudsynt, er målsetjinga at barnet skal førast
tilbake til foreldra. Barnevernlova opnar sam-
stundes for inngripande tvangstiltak i retten til
familieliv. Dette stiller store krav til rettstryggleik
og avgjerdsprosessar som varetek rettane til både
barn og foreldre. Viktig for rettstryggleiken er
medverknad frå barn, at sakshandsaminga byg-
gjer på eit godt kunnskapsgrunnlag, og at avgjerd-
ene er godt grunngitt og kan kontrollerast. Fleire

dommar frå Den europeiske menneskerettsdom-
stolen (EMD) har konstatert krenking av mennes-
kerettane til barn og foreldre. Tilsynsrapportar og
forsking har funn som tilseier at kvaliteten på
arbeidet bør styrkjast.

Departementet har derfor fastsett dette målet:

Departementet har sett i gang fleire tiltak som
styrkjer rettstryggleiken. Blant desse er ny barne-
vernslov det viktigaste grepet. Kompetanse-
satsinga vil òg auke kompetansen i tenesta og
gjere dei tilsette betre i stand til å til dømes bruke
lova rett, sjå nærare om kompetansesatsinga
under Kvalitetsutvikling i barnevernet. Barne-
vernsfagleg kvalitetssystem (BFK) er del av den
digitale satsinga i barnevernet og skal bidra til
meir systematisk og kunnskapsbasert arbeid, sjå
omtale under Nye digitale løsningar. Betre
avgjerdsgrunnlag frå barnevernstenesta vil leggje
grunnlag for meir riktige avgjerder til det beste
for barnet i nemnda. Vidare er medverknad frå
barnet ein viktig del av rettstryggleiken til barnet
og grunnleggjande for å finne fram til kva som er
det beste for barnet. Det følgjer av barnekonven-
sjonen og Grunnlova at barn har rett til å bli
høyrde i saker som angår dei. Styresmaktene har
ei plikt til å leggje til rette for at barn får med-
verke. Departementet har sett i gang fleire tiltak
for at barna og familiane deira skal bli tilstrekke-
leg involverte i alle delar av ei barnevernssak. I ny
barnevernslov, jf. Prop. 133 L (2020–2021), er ret-
ten barnet har til å medverke i barnevernssaker,
styrkt.

Regjeringa Solberg oppnemnde barnevernsut-
valet våren 2021. Bakgrunnen for oppnemninga av
utvalet er oppmodingsvedtak nr. 15 (2020–2021)
der Stortinget bad regjeringa setje ned eit eksper-
tutval som skal gå gjennom norsk barnevern og
dommane mot Noreg i Den europeiske mennes-
kerettsdomstolen (EMD) med mål om å betre
rettstryggleiken i alle ledda av tenesta. Regjeringa
har våren 2022 endra mandatet til, og samanse-
tjinga av, utvalet slik at dei skal vurdere tiltak for å
styrkje rettstryggleiken i alle ledda av arbeidet
barnevernet gjer. Det er òg teke inn i mandatet at
utvalet skal vurdere ei autorisasjonsordning for til-
sette i barnevernet. Utvalet skal levere tilråd-
ingane sine våren 2023.

– Rettstryggleiken til barn og foreldre skal vare-
takast under heile barnevernssaka.

Ny barnevernslov

Ved handsaminga av Prop. 133 L (2020–2021)
slutta Stortinget seg til forslaget til ny barneverns-
lov med einskilde endringar, jf. Innst. 625 L (2020–
2021). Departementet legg opp til at den nye
barnevernslova skal gjelde frå 1. januar 2023. Lova
skal mellom anna styrkje det førebyggjande arbei-
det, medverke til betre barnevernsfagleg arbeid
og styrkje rettstryggleiken for barn og foreldre.
Ho skal òg gi betre rettleiing om kva som er for-
svarleg sakshandsaming, og vil leggje betre til
rette for lik praksis i kommunane.

Ny barnevernslov byggjer på grundige vurde-
ringar av dei menneskerettslege forpliktingane
Noreg har, og ny praksis frå Den europeiske men-
neskerettsdomstolen (EMD) og Noregs Høgste-
rett. Lova skal føre til grundigare vurderingar, rik-
tigare avvegingar av motstridande omsyn, betre
dokumentasjon og meir dynamisk fastsetjing av
samvær. På denne måten skal lova bidra til at
praksis er innanfor dei menneskerettslege forplik-
tingane våre.

Regjeringa føreslår 37,8 mill. kroner i 2023 til
iverksetjing av ny barnevernslov. Midlane skal
mellom anna dekkje meirutgifter som følgje av
eit nytt krav i lova til plan for samvær etter
omsorgsovertaking. Fastsetjing av samvær etter
omsorgsovertaking er eit sentralt tema i fleire av
sakene der Noreg er dømt i EMD for krenking
av retten til familieliv, og lovendringa er ein vik-
tig del av Noregs oppfølging av desse sakene.
Tiltaket inneber ei plikt for barnevernstenesta til
å utarbeide ein plan for gjennomføring av sam-
vær og kontakt med foreldre, søsken og andre
nærståande som barnet har eit etablert familieliv
med. Barnevernstenesta skal jamleg vurdere pla-
nen og kan innvilge meir samvær enn det
nemnda fastset. Når lova blir sett i verk, vil meir-
kostnadene vere særleg høge fordi barneverns-
tenestene må lage samværsplan for alle barn
som allereie er under omsorga til barnevernet.
Bufdir har under utarbeiding ei retningslinje for
barnevernstenesta om fastsetjing av samvær.
Bufdir skal òg utarbeide ei retningslinje om god
gjennomføring av samvær.

Midlane skal vidare gå til auka utgifter til fri
rettshjelp. Meirutgiftene til fri rettshjelp følgjer
både av endringar i ny barnevernslov som gir hei-
mel til å påleggje hjelpetiltak i samværsheimen,
åtgang til grundigare handsaming av klager over
akuttvedtak og utvida åtgang til å innvilge yngre
barn partsrettar. Dette er endringar som bidreg til
å auke rettstryggleiken gjennom grundigare saks-
handsaming, at barn får betre høve til å medverke

i si eiga sak, og ein ny åtgang til å setje i verk
tvangstiltak retta mot samværsforelder.

Fram til den nye lova blir gjeldande, vil dep-
artementet gjennomføre naudsynt arbeid for å
implementere den nye lova. Mellom anna skal alle
forskriftene til barnevernslova bli fastsette på nytt
med heimel i den nye lova. Nokre av forskriftene
vil bli reviderte. Departementet har våren 2022
sendt på høyring fleire forslag til reviderte for-
skrifter, mellom anna forskrift om tilsyn med barn
i barnevernsinstitusjonar, forskrift om kvalitet og
godkjenning av barnevernsinstitusjonar og for-
skrift om barn sin rett til medverknad. Forskrif-
tene skal tre i kraft når ny barnevernslov tek til å
gjelde.

Medverknad i barnevernet

Retten barnet har til medverknad, inneber at bar-
net skal ha høve til fritt å komme med eigne syns-
punkt. For at medverknaden skal vere reell, må
barnet få tilstrekkeleg og tilpassa informasjon, og
det må kjennast trygt å gi uttrykk for eigne mei-
ningar. I sakshandsaminga til barnevernet må det
mellom anna vere synleg korleis innspela frå bar-
net er blitt tekne omsyn til. Retten barnet har til
medverknad, er formelt sett styrkt dei seinaste
åra. Ny barnevernslov har meir utfyllande reglar
om retten barnet har til medverknad, og fram-
hevar at barnet si meining er eit sentralt moment i
vurderinga av det beste for barnet.

Funn frå landsomfattande tilsyn og innspel frå
brukarorganisasjonar kan tyde på at medverkna-
den til barn og familiar ikkje blir teken godt nok
hand om i praksis. Alle aktørar i barnevernet er
ansvarlege for å oppfylle måla om medverknad og
å arbeide kontinuerleg med dette. Departementet
har sett i gang fleire tiltak for at barna og famili-
ane deira skal bli tilstrekkeleg involverte i alle
delar av ei barnevernssak. Det er likevel behov for
å halde fram med å rette merksemda mot med-
verknad for at det skal bli ein integrert del av alt
arbeidet i barnevernet.

Departementet har sendt ut forslag til ny med-
verknadsforskrift på høyring våren 2022. For-
skrifta inkluderer føresegner frå forskrift om med-
virkning og tillitsperson og forskrift om barnets
talsperson i saker som skal bli handsama i fylkes-
nemnda for barnevern og sosiale saker. Den nye
medverknadsforskrifta inneheld i tillegg fleire nye
føresegner som skal auke medverknaden til barn i
barnevernssaker, frå undersøking blir opna, til
saka er ferdig handsama i fylkesnemnda. Forskrift
om medverknad i barnevernet vil gi barnevernet
betre rettleiing i korleis medverknad skal bli prak-

tisert, og korleis barnet skal involverast i saka. Ny
forskrift om samtaleprosess inneheld òg føre-
segner som skal styrkje medverknaden til barn i
saker som blir handsama etter denne prosess-
forma.

Eining for inntak og Fosterheimstenesta i
Bufetat tilbyr avklaringsmøte for barn og foreldre
i samarbeid med kommunen i alle saker der barn
skal på institusjon, og for alle barn over sju år som
skal flytte i fosterheim. Det blir arbeidd for å leg-
gje møta best mogleg til rette og skape ei trygg
ramme for barna som deltek. I saker der det ikkje
blir gjennomført avklaringsmøte, arbeider Bufetat
for å sikre medverknad på andre måtar, til dømes
ved at barnet har ein tillitsperson som gjennom-
fører samtalen med barnet. Stikkprøvekontrollar
viser at medverknaden til barnet inngår som ein
del av dei faglege vurderingane til eining for inn-
tak og grunngivingane for valet av institusjon.

Departementet fører vidare løyvinga til Tilskot
til drift av organisasjonar i barnevernet og Tilskot
til utviklings- og samhandlingsprosjekt i barne-
vernet i 2023. Desse ordningane skal mellom anna
føre til auka medverknad for barn og unge og
familiane deira som er, eller kan komme, i kontakt
med barnevernet. Mottakarar av driftstilskot er
dei same i 2021 og 2022 som tidlegare år.

Saker for Den europeiske menneskerettsdomstolen 
(EMD)

Den europeiske menneskerettsdomstol (EMD)
har frå 2015 til september 2022 valt å handsame 43
barnevernsklager mot Noreg. Høgsterett har òg
avsagt fleire dommar om barnevern etter dom-
mane frå EMD.

Domstolane har tilpassa praksisen sin etter
føringane frå EMD og Høgsterett. Barneverns-
sektoren har òg teke inn over seg signala frå dom-
stolane, og både statistikk over samvær og nyare
forsking tyder på at det er eit aukande medvit når
det gjeld å vurdere samvær etter ei omsorgs-
overtaking og det å arbeide for at barn og foreldre
blir førte saman att. Ny barnevernslov skal bidra
ytterlegare til at praksisen er innanfor dei
menneskerettslege forpliktingane våre. Barne-
vernstenestene blir styrkte gjennom kursing og
opplæring, og det er ei prioritert oppgåve for
regjeringa å styrkje kompetansen i barnevernet.

Noreg leverer handlingsplanar til Minister-
komiteen i Europarådet om oppfølginga av dom-
mane frå EMD og blir følgt opp gjennom ein for-
sterka prosedyre. Den 27. januar 2021 blei Noreg
høyrt i ei munnleg høyring om handlingsplanane
våre. Noreg la i juni fram ein ny handlingsplan for

Europarådet. EMD har i ei storkammersak i
desember 2021 uttrykt at dei har merka seg alle
tiltaka Noreg har sett i verk for å følgje opp dom-
mane frå EMD.

Utvida krav til politiattestar

Stortinget har vedteke lovendringa som gir hei-
mel til å krevje barneomsorgsattest av den som
blir tilsett i eller skal utføre oppgåver på vegner av
Bufetat, og som har direkte kontakt med barn, jf.
Prop. 86 L (2021–2022) og Innst. 391 L (2021–
2022). Bufetat har i dag heimel til å krevje barne-
omsorgsattest av tilsette og personar som utfører
oppdrag for barnevernsinstitusjonane, sentera for
foreldre og barn og omsorgssentera. Endringa
gjeld tilsette og personar som skal utføre andre
oppgåver på vegner av Bufetat. Endringa tok til å
gjelde 1. juli 2022. Departementet har òg vedteke
endringar i forskrift. Dette er forskriftsendringar
som gir Bufetat og private aktørar som leverer
fosterheimstenester, heimel til å krevje politiattest
av personar som skal bli godkjent som fosterfor-
eldre av kommunen. Bufetat har oppgåver overfor
fosterforeldre som set dei i posisjon til å krevje
politiattest tidlegare enn kommunen. Forskrift-
sendringane tok til å gjelde 1. mai 2022.

Barneverns- og helsenemndene

I samband med at ny barnevernslov tek til å
gjelde, endrar verksemda Fylkesnemndene for
barnevern og sosiale saker namn til Barneverns-
og helsenemndene.

Ein viktig del av rettstryggleiken i barneverns-
saker er at saker blir handsama og avgjorde innan
rimeleg tid. Ny barnevernslov stiller krav om at
saker for nemnda skal bli handsama så hurtig
som omsynet til ei forsvarleg sakshandsaming
gjer mogleg.

Sidan 4. april 2020 har det gjeldt mellombelse
føresegner for nemndene for å avhjelpe konse-
kvensar av covid-19. Dei mellombelse føre-
segnene blei fyrst vedtekne som forskrift til
koronalova og i ei mellombels lov frå 12. mai 2020
til 10. november 2021. Smitteutviklinga hausten
2021 førte til eit behov for å innføre dei mellom-
belse føresegnene på nytt, og ei ny mellombels lov
tok til å gjelde 23. desember 2021 med verknad til
1. juli 2022. Lova gir nemnda utvida høve til fjern-
møte, fjernavhøyr, delvis skriftleg sakshand-
saming og rådslåing og avstemming ved fjern-
møte dersom det er naudsynt på grunn av
covid-19 og er forsvarleg i den einskilde saka.
Erfaringane frå nemndene er at føresegnene har



2022–2023 Prop. 1 S 91
Barne- og familiedepartementet

fungert etter føremålet sitt. Føresegnene har vore
avgjerande for å halde ved lag ei forsvarleg og
rask saksavvikling i nemndene, samstundes som
smitteverntiltaka blei overhaldne.

Departementet har i Prop. 129 L (2021–2022)
fremja forslag om ei mellombels lov som inneheld
ein forskriftsheimel om utvida høve for fjernmøte,
fjernavhøyr, delvis skriftleg handsaming og råd-
slåing og avstemming ved fjernmøte i nemndene
som følgje av covid-19. Forskriftsheimelen opnar
for at det kan innførast mellombelse føresegner
for inntil fire månader om gongen dersom det er
naudsynt som følgje av covid-19. Det er føreslått at
den mellombelse lova skal gjelde til 1. januar 2024.

Samtaleprosess blei innført som ei varig ord-
ning i nemndene frå 1. juli 2020. Det blei gjennom-
ført 858 samtalemøte i 2020, og i 2021 blei det
gjennomført 1 469 samtalemøte. Per mars 2022
blei nær 50 prosent av alle hovudsakene hand-
sama i samtaleprosess. Samtaleprosess er ei flek-
sibel prosessform som gjer at ein i større grad kan
leggje til rette for individuelt tilpassa løysingar for
den einskilde familien. Målet med samtaleprosess
er å betre kommunikasjonen og forståinga til part-
ane for å komme fram til kva som er til det beste
for barnet. Prosessforma er basert på frivillig del-
taking og krev at både private partar og barne-
vernstenesta samtykkjer.

Samtaleprosess kan nyttast på svært inngrip-
ande tvangssaker. Prosessforma stiller høge krav
til ivaretaking av det beste for barnet, rettstrygg-
leiken til dei private partane og legitimiteten til
nemnda. Prosessforma krev omfattande opp-
læring av nemndleiarar og auka bruk av sak-
kunnige. Departementet meiner det er eit behov
for ei nærare regulering i forskrift for å styrkje
rettstryggleiken. Departementet sende våren
2022 på høyring eit forslag til forskrift om samtale-
prosess i barneverns- og helsenemndene. Dep-
artementet tek sikte på at forskrifta skal tre i kraft
når ny barnevernslov tek til å gjelde.

Sakkunnige i barnevernssaker

Barnevernssaker er ofte kompliserte, fylte av kon-
flikt, og sakene grip sterkt inn i livet til barn og
familiar. I slike saker kan barnevernet engasjere
sakkunnige for å få eit godt fagleg grunnlag før
det blir teke ei avgjerd. Det blir ofte lagt stor vekt
på vurderingane til den sakkunnige, noko som
gjer det viktig at det er høg kvalitet på det sak-
kunnige arbeidet. Departementet tildeler derfor
midlar til eit utdanningsprogram for barnefaglege
sakkunnige i regi av Norsk Psykologforening.
Departementet vil i 2023 føre vidare støtta til drift

av utdanningsprogrammet for barnefaglege sak-
kunnige. Utdanninga og eit register over barne-
faglege sakkunnige er evaluert, og departementet
vil følgje opp tilrådingar på området for å styrkje
rettstryggleiken for barn og familiar, auke tilgan-
gen på sakkunnige og auke kvaliteten på det sak-
kunnige arbeidet.

Samarbeid med andre sektorar

Fleire offentlege utgreiingar og tilsyn viser at dei
ulike velferdstenestene ikkje samarbeider godt
nok i alle tilfelle. Familiar og barn med behov for
eit samansett tenestetilbod har utfordringar i kvar-
dagen. Utgreiingar har peikt på utfordringar
knytte til praksis og regelverk som kan vere til
hinder for godt samarbeid. For barn og familiar i
barnevernet er det svært viktig med godt samar-
beid og tydeleg ansvarsdeling mellom barnevern
og skule, helsevesen, NAV og politi.

Stortinget har ved handsaminga av Prop. 100 L
(2020–2021) vedteke fleire lovendringar som skal
styrkje oppfølginga av utsette barn og unge og
familiane deira, gjennom auka samarbeid mellom
velferdstenestene, jf. Innst. 581 L (2020–2021).
Lovendringane inneber å harmonisere og styrkje
plikta velferdstenestene har til å samarbeide.
Endringane tok til å gjelde 1. august 2022. Barne-
vernstenesta har fått ei tydeleg plikt til å samar-
beide med andre når samarbeid er naudsynt for å
gi barnet eller ungdommen eit heilskapleg og
samordna tenestetilbod. Vidare er det lovfesta ei
tydeleg kommunal plikt til samordning i einskilde
saker. Dette inneber at kommunen skal sørgje for
at barnet eller ungdommen får eit samordna
tenestetilbod, og kommunen skal ved behov
avklare kva for ei velferdsteneste som skal ha
ansvaret for å samordne tenestetilbodet. Det er òg
lovfesta at ein individuell plan etter barnevern-
slova skal vere ein rett som det er høve til å klage
på. Ei felles forskrift om individuell plan for barne-
vern, helse og NAV blei vedteken 22. juni 2022 og
tok til å gjelde frå 1. august 2022. Lovendringane
skal bli evaluerte slik at ein får kunnskap om
effekten av endringane. Direktorata for velferds-
tenestene har utarbeidd ei felles rettleiing for sam-
arbeid mellom skule, helse, tannhelse, barnevern,
sosialtenesta, NAV, familievernkontora og krise-
sentera. Bufdir er vidare gitt i oppdrag å greie ut
ulike modellar for koordinering på individnivå av
tilbodet frå ulike sektorar til barn som bur i insti-
tusjon eller fosterheim.

Regjeringa fører vidare satsinga i Oslo retta
mot barn som har gjort seg skuldige i eller står i
fare for å gjere lovbrot. Tiltaka skal styrkje samar-

beidet mellom barnevernet og det lokale politiet.
Dei er retta mot barn frå 12 til 15 år. Det blir prøvd
ut kriminalitetsførebyggjande team i bydel Alna
og Søndre Nordstrand og eit institusjonstilbod i
Barne- og familieetaten. OsloMet evaluerer til-
taka. Direktorata har òg fått eit felles oppdrag om
tverrsektorielt samarbeid og tiltak når unge gjen-
nomfører ungdomsstraff og ungdomsoppfølging.

Det har vore stor merksemd retta mot barne-
vernet sin bruk av politi i ulike situasjonar. Bufdir
har i 2021 og 2022 samarbeidd med Politidirekto-
ratet, mellom anna for å oppdatere rutinar og
retningslinjer for samarbeid mellom politiet og
barnevernet. Bufdir har òg vore involvert i
utviklinga av ei generell barnefagleg rettleiing for
politiet, som skal bli lagt fram hausten 2022. Det
er i tillegg avdekt eit behov for å utvikle statistikk
over omfanget av bistand frå politiet til barnever-
net og korleis desse sakene artar seg. Bufdir har
fått i oppdrag å vurdere moglegheita for å utvikle
meir statistikk og kunnskap om dette feltet, med
frist ut 2022. Per i dag blir bistand frå politiet i
samband med alvorlege hendingar i institusjo-
nane registrert i det digitale avvikssystemet til
Bufdir. Å utvikle annan statistikk på området er eit
ressurskrevjande og meir langsiktig arbeid, som
må sjåast i samanheng med den digitale utviklinga
både i barnevernet og i politiet.

Det har over fleire år vore ei satsing for å
skape ein betre tilpassa skule- og utdanningssitua-
sjon for barn i barnevernet. Forutan utprøvinga av
tiltaket Skulelos er tiltaka i skulesatsinga i all
hovudsak pedagogiske verkemiddel som skal
betre skuleoppfølginga av barn og unge med tiltak
i barnevernet. Dei fleste tiltaka er no imple-
menterte. Erfaringar frå Bufetat tyder på at imple-
menteringa ikkje er god, då tiltaka er lite kjende
og i for liten grad tekne i bruk. I 2021 har Bufdir
hatt barn og unge på institusjon i fokus, der det er
særlege utfordringar med å leggje til rette for god,
tilpassa skulegang. Arbeidet med å utvikle eit godt
kunnskapsgrunnlag og vurdere allereie utvikla
verkemiddel på området og sjå på måtar å betre
samarbeidet med kommunal barnevernsteneste
om skuleoppfølging på, vil halde fram i 2022 og
2023.

Helsetenester for barn og unge i barnevernet

Studiar har vist at ein stor del av barn som barne-
vernet flyttar ut av heimen, har udekt behov for
helsehjelp. Til dømes viste ein studie frå 2015 at
76 prosent av barn i barnevernsinstitusjon fylte

diagnosekrav til minst ei psykisk liding dei tre
siste månadene. Berre 38 prosent melde at dei
hadde fått hjelp frå spesialisthelsetenesta for
desse lidingane i løpet av denne perioden. Resulta-
tet frå ei utprøving av tverrfagleg helsekart-
legging (CARE), der 200 barn blei kartlagde i
perioden august 2017 til januar 2020, viste at 70
prosent av dei kartlagde barna tilfredsstilte krava
til diagnose for psykiske lidingar. Det blei gjort
somatiske funn hos 59 prosent av barna.

Bufdir og Helsedirektoratet har over fleire år
jobba målretta for at barn i barnevernet skal få
naudsynt helsehjelp når dei har behov for det.
Helsesatsinga omfattar fleire tiltak retta mot barn
i det kommunale barnevernet og barn på barne-
vernsinstitusjon, til dømes nasjonalt forløp for
barnevern, samarbeidsavtalar og ambulante til-
bod. Sintef skal evaluere helsesatsinga, og evalue-
ringa skal vere ferdig i 2023.

Det er likevel framleis behov for meir tilrette-
lagde psykiske helsetenester for barn i institusjon.
Til dømes er det stor variasjon i bruken av ambu-
lante BUP-team som kan gi ungdommar helse-
hjelp der dei er. Bufdir har fått i oppdrag å greie ut
ulike modellar for ambulant helsehjelp både til
barn som bur på institusjon, i fosterheim og som
tek imot hjelpetiltak i heimen.

Det er etablert eit nasjonalt forløp for barne-
vern - kartlegging  og utredning av psykisk, soma-
tisk og seksuell helse, tannhelse og rus. Forløpet
skildrar ansvarsdeling og rutinar som skal gi pasi-
entar og pårørande eit tilbod som er heilskapleg
og føreseieleg, utan unødig ventetid. Til skilnad
frå den tverrfaglege helsekartlegginga, sjå omtale
under, blir forløpet sett i verk på bakgrunn av ein
indikasjon om at helse- eller rusutfordringar ligg
føre. Helsedirektoratet og Bufdir har starta eit
arbeid med å utvide nasjonalt forløp for barnevern
med somatisk helse, tannhelse og seksuell helse i
2022. Direktorata har òg utvikla ein plan for imple-
mentering av forløpet i løpet av 2023.

I 2019 blei det sett i drift to omsorgs- og
behandlingsinstitusjonar for barn med behov for
langvarig omsorg utanfor heimen og samstundes
eit stort behov for psykisk helsehjelp. Institusjo-
nane har tilsette med kompetanse frå både barne-
vern og helse. Institusjonane skal medverke til at
barn med store og komplekse behov får eit tilbod
av høg kvalitet som er godt tilpassa behovet deira.
Bufdir har i samarbeid med Helsedirektoratet
starta følgjeforsking på det nye institusjonstilbo-
det. Evalueringa blir gjennomført av NTNU Sam-
funnsforskning og skal vere ferdig i 2023.

Tverrfagleg helsekartlegging

I Hurdalsplattforma er det tydeleg at regjeringa vil
styrkje den psykiske helsehjelpa i barnevernet og
at helsekartlegging av barn etter omsorgsoverta-
king må lovfestast. Ved handsaminga av Prop. 222
L (2020–2021) om tverrfagleg helsekartlegging av
barn i barnevernet, slutta Stortinget seg til at
tverrfagleg helsekartlegging blir lagd organisato-
risk til Bufetat. Tverrfagleg helsekartlegging skal
bidra til å identifisere hjelpe- og helsebehov hos
barn som ikkje kan bu hos foreldra sine. Målet er
at barn som blir flytta ut av heimen, skal få god og
riktig helsehjelp som òg bidreg til ei meir stabil
plassering og reduserer risikoen for at barna må
flytte fleire gonger. Kartlegginga føreset faglege
bidrag frå helsepersonell og at spesialisthelse-
tenesta bidreg med naudsynte ressursar i kart-
leggingsteama. Eit viktig prinsipp for tilbodet er at
kartlegginga skal vere så skånsam som mogleg
for barnet, og at det skal liggje føre samtykke. Ret-
ten til medverknad og omsynet til det beste for
barnet skal liggje til grunn for vurderingane og
gjennomføringa av tverrfagleg helsekartlegging.
Det er Bufetat som i kvart einskilt tilfelle skal
avgjere om dei skal tilby tverrfagleg helsekartleg-
ging når barnevernstenesta oppmodar om det.
Stortinget har òg vedteke ei plikt for den kommu-
nale barnevernstenesta til å be Bufetat om helse-
kartlegging for barn som blir flytta ut av heimen,

med mindre det blir vurdert som heilt openbert at
det ikkje trengst, jf. Innst. 166 L (2021–2022).
Endringane blei vedtekne både i gjeldande barne-
vernlov og ny barnevernslov.

Lovheimelen som seier at Bufetat kan tilby
tverrfagleg helsekartlegging, tok til å gjelde i gjel-
dande barnevernlov 1. juni 2022. Plikta for kom-
munen til å be Bufetat om tverrfagleg helsekart-
legging kan ikkje tre i kraft før det er tilstrekkeleg
kapasitet i det statlege tilbodet. Målgruppa er sett
til om lag 2 000 barn, og Bufetat har i dag kapasi-
tet til å tilby kartlegging til om lag 250 barn per år.
Ikraftsetjing av plikta kommunen har til å be Bufe-
tat om helsekartlegging for barn i målgruppa, vil
vere avhengig av kor raskt det er mogleg å få på
plass tilstrekkeleg kapasitet i tilbodet, mellom
anna tilgang på naudsynt kompetanse.

Hausten 2021 starta arbeidet med å prøve ut
tilbodet om tverrfagleg helsekartlegging. Til-
bodet blei utvida med fleire nye team i 2022.
Utprøvinga vil gi viktig kunnskap om kva måte å
innrette på og kva for innhald som er mest føre-
målstenlege, og om vidare utvikling og implemen-
tering. Det langsiktige målet er å utarbeide eit til-
bod som er best mogleg – frå barna sin ståstad,
med omsyn til ressursane og i eit samarbeidsper-
spektiv. Regjeringa føreslår derfor å løyve 21 mill.
kroner i 2023 til ei ytterlegare utviding av tilbodet.
Vidare utviding av tilbodet blir vurdert i dei årlege
budsjettprosessane.

Nærare om budsjettforslaget

Utgifter under programkategori 11.20 fordelte på kapittel

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

853 Barneverns- og helsenemndene 241 226 240 143 243 331 1,3
854 Tiltak i barne- og ungdomsvernet 1 182 188 388 516 387 550 -0,2
855 Statleg forvalting av barnevernet 7 244 490 7 208 926 7 021 769 -2,6
856 Barnevernets omsorgssenter for 

einslege, mindreårige asylsøkjarar 92 219 121 994 122 986 0,8
858 Barne-, ungdoms- og familie-

direktoratet og fellesfunksjonar i 
Barne-, ungdoms- og familieetaten 596 572 631 951 634 558 0,4
Sum kategori 11.20 9 356 695 8 591 530 8 410 194 -2,1

Inntekter under programkategori 11.20 fordelte på kapittel

Utgifter under programkategori 11.20 fordelte på postgrupper

Kap. 853 Barneverns- og helsenemndene

Ansvarsområdet til verksemda

I samband med at ny barnevernslov etter planen
tek til å gjelde frå 1. januar 2023, endrar verk-
semda Fylkesnemndene for barnevern og sosiale
saker namn til Barneverns- og helsenemndene.

Barneverns- og helsenemndene er eit uavhen-
gig, domstolsliknande forvaltingsorgan som er
heimla i barnevernslova. Nemndene gjer vedtak i
tvangssaker etter barnevernslova, inkludert
pålegg om hjelpetiltak, omsorgsovertaking av

barn og tvangsplassering av ungdommar med
åtferdsvanskar. Over 90 prosent av sakene i nemn-
dene er saker etter barnevernslova. Etter helse-
og omsorgstenestelova gjer nemndene tvangs-
vedtak for vaksne rusavhengige og for gravide
rusavhengige. Nemndene avgjer òg klager på
kommunale vedtak om bruk av tvang overfor per-
sonar med psykisk utviklingshemming. Vidare
avgjer nemndene spørsmål om tvangsunder-
søking og tvangsisolering av personar med
smittsame sjukdommar etter smittevernlova.

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

3853 Barneverns- og helsenemndene 530 0,0
3855 Statleg forvalting av barnevernet 1 430 420 2 481 339 2 574 236 3,7
3856 Barnevernets omsorgssenter for 

einslege, mindreårige asylsøkjarar 94 942 118 426 121 979 3,0
3858 Barne-, ungdoms- og familie-

direktoratet og fellesfunksjonar i 
Barne-, ungdoms- og familieetaten 6 157 528 544 3,0
Sum kategori 11.20 1 532 049 2 600 293 2 696 759 3,7

(i 1 000 kr)

Post-gr. Nemning
Rekneskap

2021
Saldert

budsjett 2022
Forslag

2023
Endring

i pst.

01–29 Statens egne driftsutgifter 7 882 395 8 178 133 8 151 311 -0,3
30–49 Nybygg, anlegg o.a. 6 187 8 070 2 000 -75,2
50–89 Overføringar til andre 1 468 113 405 327 256 883 -36,6

Sum kategori 11.20 9 356 695 8 591 530 8 410 194 -2,1

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter 241 226 240 143 243 331
Sum kap. 853 241 226 240 143 243 331

Post 01 Driftsutgifter
Løyvinga dekkjer lønn og andre driftsutgifter i
nemndene og i Sentraleininga for nemndene.

Ny barnevernslov skal etter planen tek til å
gjelde 1. januar 2023. Det kjem fram av den nye
lova at betalingsansvaret for godtgjersle til sak-
kunnige oppnemnde av fylkesnemndene for
barnevern og sosiale saker og til tolk i saker for
fylkesnemndene blir overført frå kommunane til
staten. Departementet føreslår derfor å auke løy-
vinga på posten med 0,4 mill. kroner mot tilsva-
rande reduksjon på kap. 571, post 60, til å dekkje

meirutgifter i barneverns- og helsenemndene. Sjå
òg omtale i budsjettproposisjonane til Kommunal-
og distriktsdepartementet og Justis- og bered-
skapsdepartementet.

Løyvinga under posten er redusert med
0,26 mill. kroner som følgje av at det i saldert
budsjett 2022 blei rekna ut for mykje i kompensa-
sjon ved innføring av ny premiemodell i Statens
pensjonskasse. Sjå Arbeids- og inkluderings-
departementets Prop. 1 S (2022–2023) for
nærare omtale.

Departementet føreslår ei løyving på
243,3 mill. kroner i 2023.

Kap. 854 Tiltak i barne- og ungdomsvernet

Post 21 Spesielle driftsutgifter
Posten dekkjer utgifter til utviklingstiltak i barne-
vernet, i hovudsak tidsavgrensa prosjekt på barne-
vernsområdet. Løyvinga på posten blir òg nytta til
refusjon av barnevernsutgifter på Svalbard, drift
av tvisteløysingsnemnda for barnevernet og drift
av Nasjonalt samisk kompetansesenter.

Regjeringa har sett ned eit utval som skal gjere
ei samla vurdering av institusjonsbarnevernet og
komme med forslag til målgruppe, målsetjing,
innhald, dimensjonering og organisering av tilbo-

det. Løyvinga blir føreslått auka med 3,8 mill. kro-
ner for å dekkje delar av utgiftene til utvalet i 2023.

Departementet føreslår ei løyving på 57 mill.
kroner i 2023.

Post 22 Barnesakkunnig kommisjon
Løyvinga på posten skal dekkje drifta av Barne-
sakkunnig kommisjon. Kommisjonen skal kvali-
tetsvurdere rapportar frå sakkunnige i barne-
vernssaker, anten dei er bestilte av barnevern-
stenesta, fylkesnemnda, domstolane eller dei pri-

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

21 Spesielle driftsutgifter 85 595 51 920 57 021
22 Barnesakkunnig kommisjon 6 780 11 172 15 072
23 Kompetansehevingstiltak i barnevernet, 

kan nyttast under post 72 31 074 56 574
45 Større utstyrsanskaffingar og vedlikehald, 

kan overførast 6 187 8 070 2 000
50 Forsking og utvikling 18 573 18 960
60 Kommunalt barnevern 817 439
61 Utvikling i kommunane 70 227 70 475 70 475
62 Tilskot til barnevernsfagleg vidareutdanning, 

kan nyttast under post 23 25 567 27 397 27 420
71 Utvikling og opplysingsarbeid m.m. 40 152 39 204 39 204
72 Tilskot til forsking og kompetanseutvikling i barne-

vernet, kan overførast, kan nyttast under post 23 111 668 130 244 119 784
Sum kap. 854 1 182 188 388 516 387 550

vate partane. Frå 15. august 2022 blei mandatet
utvida til òg å omfatte rapportar frå sakkunnige i
foreldretvistsaker. Departementet føreslår å auke
løyvinga på posten med 3,5 mill. kroner i 2023 til å
dekkje heilårseffekten av det utvida mandatet. Sta-
tens sivilrettsforvalting er sekretariat og dispone-
rer løyvinga for kommisjonen.

Departementet føreslår ei løyving på 15,1 mill.
kroner i 2023.

Post 23 Kompetansehevingstiltak i 
barnevernet, kan nyttast under post 72
Posten dekkjer utgifter til kompetansehevings-
tiltak for kommunalt barnevern. Posten dekkjer
mellom anna utgifter til dialogmøte statsforvalta-
ren har med kommunane, og oppgåver med å
koordinere kompetansetiltak overfor kommu-
nane. Løyvinga skal òg dekkje utgifter statsforval-
tarane har ved å leggje til rette for samarbeid i
kommunale læringsnettverk og forvalte midlar til
utviklingsprosjekt i desse nettverka, jf. omtale
under kap. 854, post 61.

Departementet føreslår å auka løyvinga på
posten med 12 mill. kroner for å styrkje styring og
leiing i kommunalt barnevern. Midlane skal nyt-
tast til eit eige opplæringsprogram om intern-
kontroll for leiarar i barnevernstenesta, til å eta-
blere og drifte eit opplæringsprogram for nye leia-
rar og til utvikling og drift av ei ny vidare-
utdanning for barnevernsleiarar. Midlane skal i til-
legg gå til å styrkje oppfølginga statsforvaltarane
gjer av styring og leiing i kommunalt barnevern,
mellom anna gjennom å etablere nettverk for
barnevernsleiarar. Sjå òg omtale under kap. 858,
post 01.

Rettleiingsteam er eit tilbod om rettleiing til
kommunar som ønskjer å styrkje og utvikle barne-
vernstenesta. Regionalt kunnskapssenter for barn
og unge psykisk helse og barnevern (RKBU Midt-
Noreg) har sidan 2020 hatt ansvar for drift og
utvikling av rettleiingsteam. Bufdir vil ta over
ansvaret for drift og utvikling av rettleiingsteam
frå hausten 2022. For å sikre korrekt postbruk blir
det føreslått å auke posten med 10,5 mill. kroner
mot ein tilsvarande reduksjon av kap. 854, post 72.

Posten blir òg føreslått auka med 3 mill. kro-
ner til å styrkje tilbodet om rettleiing frå kommu-
nale rettleiingsteam. Hensikta med utvidinga på
sikt er at fleire kommunar skal kunne få tilbod om
rettleiing. I tillegg er det ønskjeleg at kommunane
får betre oppfølging i etterkant av rettleiingsperio-
den, og at det blir utvikla læringsressursar med
bakgrunn i erfaringane frå rettleiingsteam, som
andre kommunar kan få tilgang til.

Departementet fører vidare finansieringa av
seks vidareutdanningstilbod innanfor barnevern,
på til saman om lag 350 studieplassar i 2023. Fire
av desse er offentlege anskaffingar og blir derfor
finansierte over denne posten. Dei to siste blir
finansierte på post 72. Unytta midlar til vidare-
utdanningstilbod kan brukast på andre tiltak i
kompetansestrategien.

Som ein del av kompetansestrategien for det
kommunale barnevernet blir det vidare løyvd mid-
lar på posten til eit opplæringsprogram om arbeid
med barn og familiar med minoritetsbakgrunn.
Programmet er retta mot utvalde barneverns-
tenester, fosterheimstenester og barneverns-
institusjonar og blir tilbydd av VID vitenskapelige
høgskole.

Departementet føreslår ei løyving på 56,6 mill.
kroner i 2023.

Post 45 Større utstyrsanskaffingar og 
vedlikehald, kan overførast
Løyvinga har blitt nytta til Bufdir sitt arbeid med
digitaliseringstiltaket DigiBarnevern som skal
heve kvaliteten og effektiviteten i sakshand-
saminga i det kommunale barnevernet. Utviklinga
av DigiBarnevern er planlagd ferdig i 2022.
Departementet føreslår derfor å redusere posten i
2023 med 8,1 mill. kroner, tilsvarande utviklings-
kostnadene. Sjå også omtale under kap. 858, post
01 og 21.

Det vil gi vesentlege synergieffektar å vidare-
utvikle løysingane i DigiBarnevern til å omfatte
det statlege barnevernet. Til dømes vil kvalitets-
systemet i kommunal og statleg sektor kunne byg-
gje på ein felles fagmodell som vil bidra til betre
informasjon og rapportering på tvers av forval-
tingsnivåa. For å vidareutvikle løysingane frå Digi-
Barnevern-prosjektet til å omfatte dei statlege
barnevernstenestene, føreslår departementet å
auke løyvinga med 2 mill. kroner. Midlane skal
nyttast til eksterne ressursar som vil jobbe med å
utvikle løysingane frå DigiBarnevern til bruk i
statleg barnevern. Sjå òg omtale under kap. 858,
post 01.

Departementet føreslår ei løyving på 2 mill.
kroner i 2023.

Post 50 Forsking og utvikling
Løyvinga på posten har gått til Noregs forskings-
råd. Departementet føreslår at tildelinga til
Noregs forskingsråd blir samla på éin budsjett-
post frå 2023. Midlane som i dag blir tildelte over
to postar, høvesvis kap. 846, post 50, og kap. 854,

post 50, finansierer dei same budsjettføremåla i
Forskingsrådet. Samanslåinga skal bidra til ei for-
enkla budsjettildeling og meir heilskapleg styring.
Departementet føreslår derfor å overføre 19 mill.
kroner til kap. 800, post 50 (ny).

Departementet føreslår inga løyving på posten
frå 2023.

Post 61 Utvikling i kommunane
Posten dekkjer tilskot til utviklingsprosjekt og
andre tiltak i regi av kommunar og statsforvalta-
rane. Midlane skal mellom anna nyttast til pro-
sjekt og tiltak for å betre samarbeidet mellom dei
ulike aktørane og utvikle tenestene i barnevernet.

Departementet føreslår å føre vidare løyvinga
til tilskotsordninga til utviklingsprosjekt i kommu-
nale læringsnettverk, som er ein del av kompetan-
sestrategien for det kommunale barnevernet.
Delar av tilskotsordninga skal brukast til å eta-
blere betre kommunale tilbod om rettleiing og
oppfølging av fosterheimar. Hovudelementa i ord-
ninga er omtalte i Prop. 1 S (2021–2022) for
Barne- og familiedepartementet.

Som ein del av den styrkte innsatsen for barn
og unge som er skuldige i eller står i fare for å bli
skuldige i lovbrot, fører departementet vidare løy-
vinga til Oslo kommune for å styrkje barnevernet
sitt arbeid med målgruppa og familiane deira.
Midlane skal mellom anna nyttast til å prøve ut
tverrfaglege team i to bydelar og til vidareutvik-
ling av institusjonstilbodet i regi av Barne- og
familieetaten i Oslo kommune.

Departementet føreslår å føre vidare tilskotet
på 2,4 mill. kroner til Oslo kommune som skal
dekkje utgiftene barnevernet har til drift av eit
team for tverrfagleg helsekartlegging av barn i
barnevernet.

Departementet fører òg vidare midlar til
utprøving av ein grunnmodell for hjelpetiltak i
barnevernet og utprøving av hjelpetiltaket Sku-
lelos i regi av Bufdir. Grunnmodellen for hjelpe-
tiltak skal gi grunnlag for ei heilskapleg tilnær-
ming til hjelpetiltaksarbeidet. Bufdir gir tilskot til
Narvik, Harstad, Haugesund og Utsira, Tinn,
Notodden og Hjartdal, Midt-Telemark, Vest-Tele-
mark, Lørenskog, Aurskog-Høland for å prøve ut
modellen som skal gi støtte til tenestene ved val,
tilpassing, oppfølging og evaluering av tiltak, i til-
legg til å systematisere arbeidet med medverk-
nad. Grunna at ein kommune som deltok i
utprøvinga i 2020 og 2021, ikkje deltek lenger, vil
Bufdir gi tilskot til ytterlegare ein kommune eller
ei kommuneklyngje i 2023. Tilskotet blir tildelt og
utmålt på bakgrunn av søknad.

Skulelos er eit hjelpetiltak retta mot ungdom i
alderen 12–18 år som tek imot hjelp frå barne-
vernstenesta. Tiltaket skal betre skulesituasjonen
til ungdommen og hindre fråfall frå vidaregåande
opplæring. Midlane blir i 2023 betalte ut som
lønnstilskot til barnevernstenester i Kragerø,
Eigersund (Lund), Bodø (Steigen), Alta og Lister.

Departementet føreslår vidare at det blir gitt
tilskot til Alarmtelefonen for barn og unge, driven
av Kristiansand kommune, i 2023. Målet for til-
skotet er at Alarmtelefonen for barn og unge skal
vere ein døgnopen, gratis alarmtelefon for barn og
unge som er utsette for ulike former for vald, over-
grep eller omsorgssvikt. Tilbodet er ein del av
akuttilbodet til kommunane for utsette barn og
unge.

Departementet føreslår òg at det blir gitt til-
skot til organiseringa av den årlege lands-
konferansen mellom barnevernvakter og politi i
2023. Målet for tilskotet er at konferansen skal
fremje samarbeid mellom politi og barnevern-
vakter. Landsnettverket for barnevernvaktene og
politidistrikta er saman ansvarlege for arrange-
mentet.

Felles for dei namngitte tilskotsmottakarane
omtalte ovanfor er at kriterium for måloppnåing er
om tildelinga er nytta i samsvar med føremålet for
tilskota. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskota blir utmålte på bakgrunn
av søknad.

Departementet føreslår ei løyving på 70,5 mill.
kroner i 2023.

Post 62 Tilskot til barnevernsfagleg 
vidareutdanning, kan nyttast under post 23
Løyvinga skal nyttast til tilskotsordninga til barne-
vernsfagleg vidareutdanning. Bufdir er tilskots-
forvaltar. Hovudelementa i ordningane er omtalte
i Prop. 1 S (2021–2022) for Barne- og familie-
departementet. Målet med tilskotsordninga er å
bidra til å styrkje kunnskaps- og kompetanse-
nivået hos tilsette i barnevernet. Det kan søkjast
om tilskotsmidlar for å dekkje prioriterte vidare-
utdanningar innanfor barnevernsfag. Midlane
skal nyttast til å dekkje kostnader til vikarutgifter,
reise- og opphaldskostnader, litteraturkjøp o.l. I
2023 gjeld dei prioriterte vidareutdanningane
desse temaa: barnevernsfagleg rettleiing, minori-
tetskompetanse i barnevernet, juss i barneverns-
fagleg arbeid, vurdering av det beste for barnet og
relasjonskompetanse i barnevernet.

Bufdir har sendt på høyring eit utkast til for-
skrift for ordninga. I forskrifta blir i all hovudsak

måla og sentrale element frå den eksisterande til-
skotsordninga varetekne.

Departementet føreslår ei løyving på 27,4 mill.
kroner i 2023.

Post 71 Utvikling og opplysingsarbeid m.m.
Løyvinga under denne posten blir i hovudsak
nytta til tilskotsordningane Tilskot til drift av
organisasjonar i barnevernet og Tilskot til
utviklings- og samhandlingsprosjekt i barne- og
ungdomsvernet. Hovudelementa i ordningane er
omtalte i Prop. 1 S (2021–2022) for Barne- og
familiedepartementet. Tilskota vil bli regulerte i
forskrifter fastsett av BFD i 2022. Ordningane
skal samla bidra til brukarmedverknad og til at
alle partane på barnevernsfeltet skal bli høyrde.
Tilskot til drift av organisasjonar i barnevernet
skal bidra til å utvikle barnevernsfeltet gjennom
å stimulere brukar- og interesseorganisasjonar
på feltet til å styrkje engasjementet sitt og å vise
medansvar for utsette barn og unge og familiane
deira. Tilskot til utviklings- og samhandlingspro-
sjekt i barne- og ungdomsvernet skal bidra til å
utvikle barnevernsfeltet gjennom førebygging av
problemutvikling og ved at utsette barn og unge
får betre hjelp til livsmeistring og utvikling i
trygge omgivnader.

Departementet føreslår at det innanfor ordnin-
gane blir gitt tilskot på 4,5 mill. kroner til Lands-
foreningen for barnevernsbarn i 2023. Målet for
tilskotet er at Landsforeningen for barneverns-
barn skal bidra til brukarmedverknad i barnever-
net. Forandringsfabrikken er ikkje føreslått som
namngitt mottakar i 2023, men kan søkje om til-
skot innanfor ordningane på ordinært vis.

Departementet føreslår vidare at det blir gitt
tilskot til barneeininga i Østersjørådet (Children
at risk, CAR) i 2023. Tilskotet skal dekkje den nor-
ske støtta til CAR, som er eit forum for regionalt
samarbeid om barn sine rettar. Føremålet med til-
skotet er å styrkje det regionale samarbeidet om
barnerettane. Kriterium for måloppnåing er om til-
delinga er nytta i samsvar med føremålet for til-
skotet. Departementet og Riksrevisjonen kan
setje i verk kontroll med at midlane blir nytta etter
føresetnadene.

Departementet føreslår ei løyving på 39,2 mill.
kroner i 2023.

Post 72 Tilskot til forsking og 
kompetanseutvikling i barnevernet, 
kan overførast, kan nyttast under post 23
Løyvinga på posten går til langsiktig utviklingsar-
beid for å auke kompetansen og kunnskapsnivået
i barnevernet i Noreg. Dette inkluderer tilskot til
kompetansemiljø.

Departementet føreslår at det blir gitt tilskot
på om lag 53 mill. kroner til Nasjonalt utviklings-
senter for barn og unge (NUBU). Målet for tilsko-
tet er at NUBU skal medverke til at barn og unge
med utfordrande åtferd, familiane deira og skular
får hjelp som er forskingsbasert, relevant og indi-
viduelt tilpassa. NUBU skal vidare drive teneste-
støtte, med bakgrunn i behovet til tenestene.
Dette inneber mellom anna implementeringsverk-
semd, inkludert kvalitetssikring, opplæring, rett-
leiing og rådgiving. NUBU har òg eit nasjonalt
ansvar for å gjere kunnskapen tilgjengeleg for
praksisfeltet og for forskings- og utviklingsarbeid.
Tilskotet blir forvalta av Bufdir.

Departementet føreslår vidare at det blir gitt
tilskot til dei tre regionale kunnskapssentera for
barn og unge (RKBU Nord, RKBU Vest og RKBU
Midt-Noreg) og driftstilskot til RBUP Aust og Sør.
Kunnskapssentera skal utvikle, kvalitetssikre, for-
valte og gjere tilgjengeleg vitskapleg, praksisnær
og tverrfagleg kunnskap og kompetanse innanfor
arbeidet med barnevern og psykisk helse hos
barn og unge. Dei fire fagmiljøa blir finansierte av
Helse- og omsorgsdepartementet og  Barne- og
familiedepartementet. Bufdir og Helsedirekto-
ratet forvaltar midlane til dei fire fagmiljøa på veg-
ner av dei to departementa.

Departementet føreslår i tillegg at det blir gitt
tilskot til RKBU Vest, RKBU Nord, RKBU Midt-
Noreg og RBUP Aust og Sør og Regionalt ressurs-
senter om vold, traumatisk stress og selvmords-
forebygging Sør (RVTS Sør) i 2023. Målet for
dette tilskotet er at sentera skal drifta
tenestestøtteprogrammet for barnevernstenesta,
der deltakande kommunar kan få auka kompe-
tanse om mellom anna undersøkings- og
hjelpetiltaksarbeid.

Departementet føreslår òg at det blir gitt til-
skot til RKBU Midt-Noreg og RKBU Nord i 2023.
Målet for dette tilskotet er å auke kompetansen i
kommunalt og statleg barnevern gjennom tilbod
om vidareutdanningar. Sentera tilbyr vidareutdan-
ning innan høvesvis barnevernsleiing og barne-
vernsfagleg rettleiing. Stortinget har vedteke inn-
føring av krav om masterutdanning for leiarar ved
barnevernsinstitusjonane. Fram til 2031 kan kra-
vet òg oppfyllast gjennom vidareutdanning. For å

setje institusjonane i stand til å oppfylle kravet
skal det opprettast ei ny vidareutdanning for insti-
tusjonsleiarar ved RKBU Midt-Noreg.

Departementet føreslår vidare at det blir gitt
tilskot til statlege universitets- og høgskuleinstitu-
sjonar og VID vitenskapelige høgskole i 2023.
Midlane skal nyttast som kompensasjon til barne-
vernstenester og barnevernsinstitusjonar som tek
imot praksisstudentar når utdannings- og høgsku-
leinstitusjonar ber om det. Kompensasjonen kan
nyttast til praksisstader for studentar innanfor
barneverns- og sosionomutdanningar etter
nærare fastsette kriterium. Målet er å sørgje for at
studentar innanfor relevante utdanningar får prak-
sis i barnevernet.

Posten omfattar òg midlar som Norsk Psyko-
logforening blir tildelt til opplæring og rettleiing
av sakkunnige gjennom å tilby utdanningspro-
gram for barnefaglege sakkunnige. Utdannings-
programmet har som føremål å bidra til kvalitets-
sikring og -utvikling av arbeidet til sakkunnige i
barnevernssaker og foreldretvistsaker.

Delar av løyvinga dekkjer i tillegg mentor-
ordninga Nattergalen. Målgruppa for ordninga er
barn med minoritetsbakgrunn og studentar på
sosialfaglege bachelorutdanningar. Ordninga skal
bidra til at fleire av barna fullfører vidaregåande

utdanning og tek høgare utdanning, samstundes
som studentane utviklar kultursensitivitet gjen-
nom å bli kjent med barna og familiane deira. Mid-
lane går til åtte høgskular/universitet som tilbyr
mentorordninga. Desse er OsloMet, Høgskulen i
Innlandet, Høgskulen i Østfold, Universitetet i
Søraust-Noreg, Universitetet i Agder, NTNU
Noregs teknisk-naturvitskaplege universitet,
Nord Universitet og Høgskulen på Vestlandet.

Felles for dei namngitte tilskotsmottakarane
omtalte ovanfor er at kriterium for måloppnåing er
om tildelinga er nytta i samsvar med føremålet for
tilskota. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskota blir utmålte på bakgrunn
av søknad. Tilskotsforvaltaren kan setje vilkår for
tildelinga.

For å sikre korrekt postbruk blir midlar til
rettleiing til kommunar som ønskjer å styrkje og
utvikle barnevernstenesta, flytta frå posten.
Departementet føreslår å redusere posten med
10,5 mill. kroner mot ein tilsvarande auke på kap.
854, post 23. Sjå nærare omtale under kap. 854,
post 23.

Departementet føreslår ei løyving på
119,8 mill. kroner i 2023.

Kap. 855 Statleg forvalting av barnevernet

Post 01 Driftsutgifter, kan nyttast under 
post 22
Løyvinga på posten dekkjer lønn og sosiale kost-
nader til tilsette i det statlege barnevernet. Dette
gjeld tilsette ved regionkontor, institusjonar og
fosterheimstenester med meir. Andre vesentlege
utgifter er utgifter til leige og drift av barneverns-
institusjonar, til opplæring og til varer og tenester.

Aktiviteten i det statlege barnevernet har blitt
redusert dei siste åra. Dette inneber færre barn i
statlege barnevernstiltak. Sidan Bufetat ikkje kan
styre inntaket av barn og unge, er det vanskeleg å
kjenne det framtidige budsjettbehovet, men
departementet ventar at den låge aktiviteten held
fram i 2023. Dette inneber lågare utgifter enn tid-
legare lagde til grunn. Departementet føreslår
med bakgrunn i dette å redusere posten med om

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter, kan nyttast under post 22 3 999 289 4 170 449 4 210 381
21 Spesielle driftsutgifter, kan overførast 24 352 25 938 26 622
22 Kjøp av private barnevernstenester, kan nyttast 

under post 01 2 836 362 2 893 492 2 784 766
60 Refusjon av kommunale utgifter til 

barnevernstiltak, kan nyttast under post 01 384 487 119 047
Sum kap. 855 7 244 490 7 208 926 7 021 769

lag 83,6 mill. kroner. Sjå òg omtale under kap. 855,
post 22.

For 2022 blei det løyvd 45 mill. kroner til ei
utprøving med tverrfagleg helsekartlegging av
barn i barnevernet. I 2022 blei Bufetat sitt tilbod
om tverrfagleg helsekartlegging lovfesta, jf. Prop.
222 L (2020–2021), og Stortinget vedtok ei plikt
for den kommunale barnevernstenesta til å be
Bufetat om helsekartlegging, jf. Innst. 166 L
(2021–2022). Ei slik plikt kan ikkje tre i kraft før
det er tilstrekkeleg kapasitet i det statlege tilbodet
(sjå nærare omtale over). Departementet føreslår
å auke løyvinga med 21 mill. kroner i 2023 for å
auke kapasiteten i tilbodet. Midlane skal fordelast
mellom Barne- og familiedepartementet og Helse-
og omsorgsdepartementet. 3,4 mill. kroner blir
løyvde over kap. 732, post 70, og 17,6 mill. kroner
over kap. 855, post 01. Samla midlar til føremålet i
2023 utgjer 66 mill. kroner, der 2,4 mill. kroner til
Oslo kommune er løyvde over kap. 854, post 61.

MST er eit spesialisert hjelpetiltak som har
vist seg å ha god og dokumentert effekt i å hjelpe
barn med åtferdsproblem. Det er ei utfordring at
ikkje alle kommunar i Noreg har tilgang til til-
taket. Departementet føreslår derfor å auke pos-
ten med 8,5 mill. kroner for å styrkje Bufetat sitt
tilbod av det spesialiserte hjelpetiltaket, med mål
om å auke tilgangen til MST eller liknande tiltak i
dei områda i Noreg der få eller ingen kommunar
har tilgang.

Som følgje av barnevernsreforma skulle Bufe-
tat sitt tilbod til kommunane om foreldre-
rettleiingsmetoden Parent Management Treat-
ment – Oregon (PMTO) bli overført til kommu-
nane. Ein føresetnad for god bruk av PMTO er
likevel at kommunane har tilgang til implemente-
ringsstøtte. Ansvaret for implementering av
PMTO i kommunane skal liggje i Bufetat. Depar-
tementet føreslår at midlane som Bufetat i dag
bruker på å tilby kommunar PMTO, i staden for å
bli overførte til kommunane, blir nytta til å styrkje
implementeringsarbeidet i Bufetat. Frå 2023 skal
desse midlane bli nytta til implementeringsstøtte
til kommunane slik at fleire kommunar kan imple-
mentere og tilby PMTO.

Frå 2022 blei det innført ein ny verksemds-
spesifikk og hendingsbasert premiemodell for
betaling av pensjonspremie for statlege verk-
semder i Statens pensjonskasse. Løyvinga på
posten blei derfor redusert med 107,2 mill. kro-
ner i saldert budsjett 2022. Basert på oppdatert
informasjon om verknadene av ny premiemodell
på verksemdsnivå blir det no føreslått å auke

posten med 21,4 mill. kroner mot reduksjonar på
8,8 mill. kroner, 0,2 mill. kroner, 1,6 mill. kroner
og 10,9 mill. kroner på høvesvis kap. 842, post
01, kap. 847, post 01, kap. 856, post 01, og kap.
858, post 01.

Løyvinga under posten er òg redusert med
6,2 mill. kroner som følgje av at det i saldert bud-
sjett 2022 blei rekna ut for mykje i kompensasjon
ved innføring av ny premiemodell i Statens pen-
sjonskasse. Sjå Arbeids- og inkluderingsdeparte-
mentets Prop. 1 S (2022–2023) for nærare omtale.

Departementet føreslår ei løyving på
4 210,4 mill. kroner i 2023.

Post 21 Spesielle driftsutgifter, 
kan overførast
Løyvinga dekkjer utgifter til forsking, utgreiing og
utviklingstiltak, i hovudsak for å heve kvaliteten i
arbeidet til det statlege og det kommunale barne-
vernet.

Departementet føreslår ei løyving på 26,6 mill.
kroner i 2023.

Post 22 Kjøp av private barnevernstenester, 
kan nyttast under post 01
Posten dekkjer kjøp av private barnevernstiltak.

Det er venta ein reduksjon i bruken av statlege
tiltak i 2023, sjå omtale under post 01. Dette redu-
serer òg behovet for kjøp av barnevernstenester
frå private leverandørar. Departementet føreslår
derfor å redusere posten med om lag 195,1 mill.
kroner. Samstundes føreslår departementet å
auke posten med 10 mill. kroner for å styrkje tilbo-
det av institusjonsplassar frå de ideelle leveran-
dørane.

Departementet føreslår ei løyving på
2 784,8 mill. kroner i 2023.

Post 60 Refusjon av kommunale utgifter til 
barnevernstiltak, kan nyttast under post 01
Ordninga med refusjon av kommunale utgifter til
forsterking av fosterheimar og nærmiljøbaserte
tiltak som overstig satsen for kommunale eigen-
delar til barnevernstiltak, blei avvikla frå 1. januar
2022. I 2022 kunne kommunane framleis søkje
refusjon for utgifter som oppstod i 2021. Siste frist
for å sende inn søknader om refusjon var 1. sep-
tember 2022.

Departementet føreslår inga løyving på posten
i 2023.

Kap. 3855 Statleg forvalting av barnevernet

Post 01 Diverse inntekter
Løyvinga på posten er i hovudsak knytt til tilfel-
dige inntekter, til dømes inntekter frå sal av drifts-
midlar og kursinntekter.

Departementet føreslår ei løyving på 3,4 mill.
kroner i 2023.

Post 02 Barnetrygd
På posten er det budsjettert med barnetrygd for
barn under omsorg av barnevernet. Utgifter som
motsvarer refusjonane, blir rekneskapsførte på
kap. 855.

Departementet føreslår ei løyving på 4 mill.
kroner i 2023.

Post 60 Kommunale eigendelar
På posten er det budsjettert med kommunale
eigendelar i samband med opphald i barnevern-
sinstitusjon, spesialiserte fosterheim og ved tiltak
i heimen.

Grunna høgare eigendelar for statlege barne-
vernstiltak som følgje av barnevernsreforma var
det venta ein vesentleg auke i inntektene til Bufe-
tat då reforma blei kostnadsberekna. Det er no
venta ein reduksjon i bruken av statlege tiltak i
2023 samanlikna med aktiviteten som blei lagd til

grunn for saldert budsjett 2022, sjå omtale under
kap. 855, post 01. Dette gir ein lågare auke i inn-
tekter frå kommunale eigendelar. I tillegg har bar-
nevernsreforma ei overgangsordning som inne-
ber at kommunane betaler gamle, lågare eigende-
lar for tiltak i spesialiserte fosterheimar gjorde før
2022. Det var tidlegare lagt til grunn at denne ord-
ninga ikkje ville bli nytta i 2023. Oppdaterte over-
slag tilseier at ordninga framleis vil bli nytta i
2023. Dette gir også lågare inntekter i 2023.

Eigendelane per månad per barn i institu-
sjonstiltak og spesialiserte fosterheimar (omfat-
tar òg beredskapsheimar) er høvesvis
175 000 kroner og 87 500 kroner i 2023. Eigende-
len per månad per barn for spesialiserte hjelpetil-
tak vil vere 15 500 kroner. Eigendelen per månad
per barn i senter for foreldre og barn vil vere
73 000 kroner per månad. For heimebaserte/poli-
kliniske tilbod, som er mindre kostnadskrevjande
enn tiltaka i sentera, vil eigendelen til kommunane
per månad vere 11 500 kroner. Grunna ein over-
gangsregel frå og med 2022 vil det i 2023 vere
same eigendelen for tiltak i sentera med utprøving
som i dei utan. Eigendelane vil stå i rundskrivet
om satsar for kommunal eigenbetaling for barne-
vernstiltak, som vil bli sendt til alle kommunar, og
som vil bli lagt ut på regjeringa.no.

Departementet føreslår ei løyving på
2 566,9 mill. kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Diverse inntekter 9 751 3 293 3 392
02 Barnetrygd 2 634 3 959 3 959
60 Kommunale eigendelar 1 418 035 2 474 087 2 566 885

Sum kap. 3855 1 430 420 2 481 339 2 574 236

Kap. 856 Barnevernets omsorgssenter for einslege, mindreårige asylsøkjarar

Post 01 Driftsutgifter
Bufetat har eit lovfesta ansvar for å gi barn under
15 år som har komme til landet utan foreldre eller
andre med foreldreansvar og søkjer om vern etter
utlendingslova, eit tilbod om opphald på eit oms-
orgssenter for einslege mindreårige asylsøkjarar
under 15 år. Posten dekkjer utgifter til drift av stat-
lege omsorgsplassar og eventuelle kjøp av plassar
i private omsorgssenter, arbeid med godkjenning
av senter, opplæring og oppfølging, arbeid med
anskaffingar, administrasjon og arbeid med buset-
jing av einslege mindreårige frå omsorgssentera.

Få av dei einslege mindreårige asylsøkjarane
som har komme til landet på grunn av krigen i
Ukraina, har teke imot tilbod om å bu på omsorgs-

sentera. Det er uvisst kor mange barn frå Ukraina
som framover vil ha behov for å bu i omsorgs-
sentera. Løyvinga legg til rette for å dekkje drift av
50 plassar i 2023. Det omfattar plassar til både
einslege mindreårige frå Ukraina og frå andre
land.

Departementet føreslår å redusere løyvinga på
posten med 1,7 mill. kroner som følgje av oppda-
tert informasjon om verknadene av ny premie-
modell i Statens pensjonskasse på verksemdsnivå
og justert kompensasjon. Sjå nærare omtale under
kap. 855, post 01 og Arbeids- og inkluderings-
departementets Prop. 1 S (2022–2023).

Departementet føreslår ei løyving på 123 mill.
kroner i 2023.

Kap. 3856 Barnevernets omsorgssenter for einslege, mindreårige asylsøkjarar

Post 04 Refusjon av ODA-godkjende utgifter
Nokre innanlandske utgifter som er knytte til
mottak av asylsøkjarar og flyktningar, kan ifølgje
statistikkdirektivet til OECD/DAC (Develop-
ment Assistance Centre) godkjennast som offisi-
ell utviklingshjelp. Ifølgje retningslinjene frå
OECD/DAC er det berre utgifter det fyrste året
som kan ODA-godkjennast. Det er venta at alle

barn i omsorgssenter i 2023 vil ha ei butid under
eitt år.

Departementet føreslår at 122 mill. kroner av
utgiftene på kap. 856, post 04, blir rapporterte inn
som utviklingshjelp, jf. kap. 167, post 21 på bud-
sjettet til Utanriksdepartementet. Det tilsvarande
beløpet blir ført som inntekt på denne posten.

Departementet føreslår ei løyving på 122 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter 92 219 121 994 122 986
Sum kap. 856 92 219 121 994 122 986

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Diverse inntekter -3
04 Refusjon av ODA-godkjende utgifter 94 945 118 426 121 979

Sum kap. 3856 94 942 118 426 121 979



2022–2023 Prop. 1 S 103
Barne- og familiedepartementet

Kap. 858 Barne-, ungdoms- og familiedirektoratet og fellesfunksjonar 
i Barne-, ungdoms- og familieetaten

Ansvarsområdet til verksemda

Bufdir skal styrkje moglegheita det einskilde men-
nesket har til meistring og utvikling, gjennom å
fremje ein trygg barndom, gode oppvekstvilkår,
likestilling og ikkje-diskriminering.

Bufdir er etatsstyrar for Bufetat. Hovud-
oppgåva til etaten er å gi hjelp, støtte og tiltak til
barn, unge og familiar som treng det. Kvaliteten
på tenestene Bufetat tilbyr, skal vere riktig og høg
i heile landet.

Post 01 Driftsutgifter
Løyvinga dekkjer lønn og andre driftsutgifter i
Bufdir og Bufetat senter for administrasjon og
utvikling (BSA). Dette inkluderer opplæring, leige
og drift av lokale i tillegg til kjøp av varer og tenes-
ter.

Bufdir kan òg nytte midlane på posten til å
finansiere og bestille forsking, kunnskapssaman-
drag og ulike IKT-prosjekt. Direktoratet skal for-
midle kunnskap frå forsking og statistikk og utar-
beide faglege dokument og tilrådingar til støtte for
utøving av praksis i ulike delar av arbeidet til
barnevernet.

Løyvinga har mellom anna blitt nytta til Bufdir
sitt arbeid med digitaliseringstiltaket DigiBarne-
vern for kommunalt barnevern, som blei ferdig i
2022. Departementet føreslår derfor å redusere
løyvinga 2,2 mill. kroner, tilsvarande utviklings-
kostnadene. Samstundes vil det frå 2023 vere
behov for å forvalte løysinga. Departementet føre-
slår derfor å auke posten med 5 mill. kroner til
dette arbeidet i 2023.

For å vidareutvikle løysingane frå DigiBarne-
vern-prosjektet til å omfatte dei statlege barne-
vernstenestene føreslår departementet å auke
posten ytterlegare med 3 mill. kroner. Sjå òg
omtale under kap. 854, post 45.

Departementet føreslår også å auka løyvinga
med 1,5 mill. kroner til Bufdirs oppfølging av sats-
inga på styring og leiing i den kommunale barne-
vernstenesta. Sjå nærare omtale under kap. 854,
post 23.

For å overføre midlar til løpande produksjon
av offisiell statistikk til Statistisk sentralbyrå
(SSB) føreslår BFD å redusere posten med
0,8 mill. kroner, mot ein tilsvarande auke på kap.
1620, post 01.

Departementet føreslår vidare å redusere løy-
vinga på posten med 11,7 mill. kroner som følgje
av oppdatert informasjon om verknadene av ny
premiemodell i Statens pensjonskasse på verk-
semdsnivå og justert kompensasjon. Sjå nærare
omtale under kap. 855, post 01 og Arbeids- og
inkluderingsdepartementets Prop. 1 S (2022–
2023).

Departementet føreslår ei løyving på
613,8 mill. kroner i 2023.

Post 21 Spesielle driftsutgifter
Løyvinga dekkjer utgifter til forsking og utvikling-
stiltak, inkludert vidare utvikling av IKT og digita-
lisering i Bufdir. Løyvinga dekkjer òg utbetalingar
av godtgjersle til medlemmene i fordelingsutvalet,
som har som hovudoppgåve å tildele tilskot til
barne- og ungdomsorganisasjonar.

Løyvinga har blitt nytta til Bufdir sitt arbeid
med digitaliseringstiltaket DigiBarnevern for
kommunalt barnevern. Utviklinga av DigiBarne-
vern blei ferdig i 2022. Departementet føreslår
derfor å redusere posten i 2023 med 4,8 mill. kro-
ner, tilsvarande utviklingskostnadene som har
vore løyvde på posten.

Departementet føreslår ei løyving på 20,8 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter 573 696 606 919 613 810
21 Spesielle driftsutgifter 22 876 25 032 20 748

Sum kap. 858 596 572 631 951 634 558

Kap. 3858 Barne-, ungdoms- og familiedirektoratet og fellesfunksjonar 
i Barne-, ungdoms- og familieetaten

Post 01 Diverse inntekter
Inntektene skriv seg frå ulike prosjekt og tiltak og
er knytte til eigendelar i samband med deltaking i

foreldrekurset Hva med oss? og inntekter i sam-
band med andre samlivstiltak.

Departementet føreslår ei løyving på 0,5 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Diverse inntekter 6 157 528 544
Sum kap. 3858 6 157 528 544

Programkategori 11.30 Forbrukarpolitikk

Hovudinnhald og prioriteringar

Forbrukarpolitikken skal styrkje stillinga til for-
brukarane, sikre dei gode rettar og eit sterkt vern
dersom rettane ikkje blir oppfylte. Ofte står for-
brukarane overfor kommersielle aktørar med
betre informasjon og kunnskapar om produkt,
avtalevilkår og marknadstilhøve. Forbrukar-
politikken skal vege opp for denne ubalansen.
Regjeringa vil leggje til rette for at forbrukarane
kan ta informerte val, kjenne rettane sine og fram-
gangsmåten dersom dei er misnøgde med varer
og tenester dei har kjøpt. Oppstår det tvistar mel-
lom forbrukarar og næringsdrivande, skal partane
ha tilgang til eit effektivt system for å løyse desse
på ein rimeleg og god måte.

Det seinaste året har forbrukarane opplevd at
prisane på basisvarer som straum, mat og driv-
stoff har auka monaleg. Dette skaper utfordringar
for mange, og særleg for dei som er i ein vanske-
leg økonomisk situasjon frå før. Regjeringa er opp-
teken av at forbrukarane i møte med dei høgare
prisane skal ha eit sterkt forbrukarvern som gir
grunnlag for tryggleik og tillit i marknaden. Opp-
lysingane og informasjonen forbrukarane får om
prisar og vilkår, skal vere korrekte og forståelege.
Forbrukarane skal òg vernast mot svindel og ulov-
leg marknadsføring.

Informasjonen som per i dag blir gitt til
straumkundar i samband med marknadsføring og
på fakturaer, er ikkje god nok. For å sikre kun-
dane betre informasjon sende BFD saman med
Olje- og energidepartementet forslag til forskrifts-
endringar på høyring våren 2022. Dei føreslåtte
endringane omfattar både prisinformasjon til for-
brukarane (prisopplysingsforskrifta) og informa-
sjon på faktura (forskrift om kraftomsetnad og net-
tenester). Forskriftsendringane vil gjelde frå haus-
ten 2022.

Regjeringa vil leggje til rette for at forbruka-
rane enklare skal kunne ta meir klima- og miljø-
medvitne val. Gjennom informasjons- og kunn-
skapstiltak og godt regelverk skal forbrukarane få
betre føresetnader for eit meir berekraftig forbruk.
Det skal mellom anna etablerast eit kontaktpunkt
for forbrukarmakt i det grøne skiftet i Forbrukar-
rådet. Kontaktpunktet skal samle kunnskapar,

idear og erfaringar og fremje sirkulær praksis
gjennom mellom anna å informere om produkt-
testar og spreie gode døme og metodar. Eit føre-
prosjekt til kontaktpunktet blei sett i gang i 2021.

Regjeringa vil òg at forbrukarane skal ha
tryggleik for at varer dei spør etter og kjøper,
ikkje er produserte under dårlege arbeidstilhøve.
Openheitslova tok til å gjelde 1. juli 2022. Lova
skal fremje respekten verksemder har for grunn-
leggjande menneskerettar og anstendige arbeids-
tilhøve i produksjonen av varer og leveringa av
tenester, og sikre allmenta informasjon om korleis
verksemder handterer dette. Forbrukartilsynet
har fått oppgåva med å rettleie om og føre tilsyn
med den nye lova.

Handel gjennom digitale medium kan gjere
kvardagen enklare for mange forbrukarar, men òg
by på utfordringar. Forbrukarvernet blir mellom
anna utfordra av nye marknadsføringsmetodar og
at næringsdrivande handlar med personopplysin-
gar som forbrukarane gir frå seg.

Særleg er barn og unge utsette forbrukarar på
digitale flater. Marknadsføring på sosiale medium
er ein viktig grunn til at barn og unge opplever
kroppspress, utviklar kroppsideal eller blir utsette
for annan skadeleg påverknad.

Gjennom endringar i marknadsføringslova
som tok til å gjelde 1. juli 2022, fekk annonsørar
plikt til å merkje reklame der kroppsfasong, -stor-
leik eller hud er endra ved retusjering og anna
manipulering. Ei ny forskrift om korleis merkinga
skal gjerast, tok òg til å gjelde 1. juli 2022. Regje-
ringa ser lovendringa og forskrifta som eit viktig
tiltak for å motverke kroppspress.

Moderniseringsdirektivet, som EU-kommisjo-
nen la fram i 2018, skal styrkje forbrukarvernet
ved å gi forbrukarane fleire og tydelegare rettar
på det digitale området. Direktivet inneber mel-
lom anna at det blir innført strengare sanksjonar
for brot på forbrukarvernreglane. Eit notat med
forslag til gjennomføring av moderniseringsdirek-
tivet i norsk rett var vinteren 2020–2021 ute på
høyring. Departementet arbeider no med å følgje
opp høyringa gjennom ein lovproposisjon med
endelege forslag til gjennomføring av direktivet.
Målet er å få på plass norske reglar som gjennom-
fører direktivet i løpet av 2023.

Regjeringa vil motverke at privatpersonar tek
opp for mykje gjeld og får gjeldsproblem. Somma-
ren 2022 sende derfor BFD på høyring ei sak om å
utvide ordninga for gjeldsinformasjon («gjelds-
register») med ulike former for pantesikra gjeld,
som bustad- og bilgjeld. Ei slik endring kan gje-
rast i forskrift. Samstundes ser departementet på
om ordninga bør utvidast ytterlegare, til dømes
med studiegjeld, noko som vil krevje endring i
gjeldsinformasjonslova. Ei forskriftsendring kan
tidlegast ta til å gjelde i 2023. Lovarbeidet vil ta
noko lengre tid.

Regjeringa vil òg betre oppfølginga av dei
som har fått alvorlege betalingsproblem, slik at
fleire blir i stand til å gjennomføre ei gjelds-
ordning. Forsking på gjeldsordningsprosessen
og erfaringar frå brukarar viser at dei prosessu-
elle reglane i den gjeldande gjeldsordningslova
blir opplevd som tid- og ressurskrevjande. I til-
legg manglar eit sikkerheitsnett rundt skuldna-
rar når plikter etter gjeldsordninga skal opp-
fyllast. Eit forslag til endringar i gjeldsordnings-
lova har vore på høyring, og BFD arbeider vidare
med ein lovproposisjon.

Regjeringa er oppteken av at Noreg skal ha eit
godt reisegarantisystem der garantiane er tilstrek-
kelege sjølv om større reisearrangørar går kon-
kurs. Eit ekspertutval («Reisegarantiutvalet») la
hausten 2021 fram ein rapport med forslag om
endringar i reisegarantisystemet. I rapporten sin
føreslår utvalet mellom anna ein modell med
lågare individuelle garantiar og eit kollektivt fond
som sekundærgaranti. Utvalsrapporten har vore
på høyring, og departementet er i gang med å vur-
dere korleis rapporten skal følgjast opp.

Det er venta at EU-kommisjonen vil leggje
fram forslag til endringar i pakkereisedirektivet
mot slutten av 2022. Dette kan òg få verknad for
dei norske reglane om reisegaranti.

Som følgje av dei høgare straumprisane frå
hausten 2021, auka etterspurnaden etter påliteleg
informasjon om straumavtalar blant forbrukarane.
Forbrukarrådet fekk derfor i revidert nasjonal-
budsjett for 2022 ei auka løyving for å forbetre
straumprisportalen (strømpris.no). Regjeringa
føreslår òg å auke løyvinga til marknadsportalene
til Forbrukarrådet frå og med 2023 for å sikre
vidare teknisk utvikling og drift av straumpris-
portalen, med god datakvalitet.

Mål

BFD har for 2023 desse måla på forbrukar-
området:

Måla og bakgrunnen for dei er nærare omtalte
under overskriftene nedanfor.

Resultatrapport og strategiar

Reglar og rammevilkår

Nedanfor blir relevant lovarbeid i BFD og andre
tiltak som skal ta vare på og styrkje rettane og vil-
kåra til forbrukarane, omtalte. Det blir gjort greie
for gjennomførte tiltak og resultat som er opp-
nådde i 2021 og fyrste halvåret i 2022 og for plan-
lagde tiltak i 2023.

Regelverksarbeid

Utviklinga av det norske regelverket på forbrukar-
området blir i stor grad påverka av det som skjer i
EU. Deltaking i arbeid EU gjer med å utforme for-
brukarpolitikk og -regelverk, er derfor avgjerande
for å sikre eit godt vern for norske forbrukarar. I
2023 vil BFD følgje opp fleire forslag til nytt regel-
verk frå EU-kommisjonen.

Forbrukarane i den digitale økonomien

Digitaliseringa har gitt forbrukarane mange mog-
legheiter i form av nye produkt og tenester. For-
brukarpolitikken må ta vare på desse mogleg-
heitene, samstundes som utfordringane med den
nye teknologien blir handterte. Forbrukarane blir
eksponerte for store mengder informasjon, og
teknologien kan misbrukast til å manipulere for-
brukarane til å ta val på sviktande grunnlag.
Enorme mengder marknadsføring som i stor grad
er tilpassa mottakarane, blir òg spreidde på tvers
av landegrensene. Dette gjer det ressurskrev-
jande for styresmaktene å føre tilsyn med
marknadsføring i digitale kanalar.

Digitaliseringa har gjort økonomien meir
internasjonal. For å verne forbrukarane i Noreg
må norske styresmakter medverke til gode løysin-
gar på globale forbrukarproblem og medverke til
at desse løysingane blir gjennomførte i andre
land. Samstundes er styresmaktene avhengige av

Mål

– Ei sterkare stilling for forbrukarane i møte 
med digitaliseringa

– Eit godt system for klagehandsaming som er 
kjent for forbrukarane

– Eit effektivt tilsyn på prioriterte område
– Betre føresetnader for eit berekraftig forbruk

samarbeid for å lære av praksis og erfaringar i
andre land. Dersom forbrukarvernet ikkje er
sterkt på tvers av landegrensene, vil det ikkje vere
mogleg å ha eit sterkt forbrukarvern i Noreg.
Næringsdrivande som innrettar seg etter eit
sterkt forbrukarvern, kan då bli utkonkurrerte frå
jurisdiksjonar med svakare vern.

Digitaliseringa har òg gjort at tenester og
marknadsføring utviklar seg raskt. Styresmaktene
må derfor vere i forkant og arbeide effektivt på
tvers av landegrensene. I møte med internasjo-
nale selskap som utfordrar forbrukarvernet, må
Noreg søkje samarbeid med andre land om hand-
heving og arbeide med å sikre at forbrukarvernet
blir halde ved lag. Det inneber å finne fram til og
medverke til å gjennomføre gode løysingar både i
Noreg og internasjonalt, der regelverket treng
modernisering i møte med digitaliseringa.

Departementet har derfor dette målet for
arbeidet med forbrukartiltak i den digitale økono-
mien:

Aktivitetar og resultat knytte til målet blir omtalte
under overskriftene «Moderniseringsdirektivet»
og «Digital tryggleik for barn og unge» nedanfor.
Delar av tilsynsverksemda til Forbrukartilsynet
(omtalte under overskrifta «Tilsynet med for-
brukarvernreglar» nedanfor) er òg viktige for å nå
målet.

Moderniseringsdirektivet

Moderniseringsdirektivet er ein del av pakken A
New Deal for Consumers, som EU-kommisjonen la
fram i 2018. Føremålet med direktivet er å styrkje
handhevinga av dei felleseuropeiske forbrukar-
vernreglane og sikre forbrukarane tydelegare ret-
tar, særleg ved bruk av digitale marknadsplassar
og kjøp av digitale tenester. Direktivet inneber
mellom anna at det blir innført strengare sanksjo-
nar for brot på forbrukarvernreglane.

Vinteren 2020–2021 hadde departementet eit
notat med forslag til gjennomføring av modernise-
ringsdirektivet i norsk rett ute på høyring. I høy-
ringsnotatet blei det føreslått endringar i mellom
anna marknadsføringslova, angrerettlova og
avtalelova.

Departementet arbeider no med å følgje opp
høyringa gjennom ein lovproposisjon med ende-
lege forslag til gjennomføring av direktivet. Målet

er å få på plass norske reglar som gjennomfører
direktivet i løpet av 2023.

Digital tryggleik for barn og unge

Digitale verktøy og tenester har nesten blitt uunn-
verlege for barn og unge, både for sosialisering,
læring, underhalding og kreativ utfalding. Sam-
stundes byr digitaliseringa på ymse utfordringar.
BFD koordinerer innsatsen for trygg digital opp-
vekst på tvers av departementa. For ein breiare
omtale av arbeidet med trygg digital oppvekst, sjå
programkategori 11.10.

Mange av dei digitale tenestene og kanalane
som barn og unge nyttar i kvardagen, er kommer-
sielle og er anten finansierte av reklame eller blir
brukte til marknadsføring. Digitaliseringa har der-
med gjort at barn og unge automatisk trer inn i ei
forbrukarrolle. Digitale medium gjer det mogleg å
nå ut direkte med kommersielle bodskapar som
det kan vere vanskeleg å gjennomskode for unge
forbrukarar. Det er òg bekymringar knytte til at
personopplysingar som blir samla inn, kan bli
nytta til å målrette marknadsføring og utnytte sår-
barheiter hos barn og unge. Regjeringa tok i
februar 2022 til orde for eit forbod mot slik
marknadsføring i EUs Digital Services Act og vil
følgje opp dette med mål om å mellom anna å
verne barn og unge mot slik reklame.

Stortinget vedtok 7. juni 2021 endringar i
marknadsføringslova § 2, slik at det blir plikt til å
merkje reklame der kroppsfasong, -storleik eller
hud er endra ved retusjering eller anna manipule-
ring, jf. Prop. 134 L (2020–2021) Endringer i
markedsføringsloven mv. (merking av retusjert
reklame) og Innst. 461 L (2020–2021). Lov-
endringa tok til å gjelde 1. juli 2022. Samstundes
tok ei ny forskrift om korleis merkinga skal gje-
rast, til å gjelde. Lovendringa er eit viktig tiltak for
å motverke kroppspress.

Annonsørforeningen og Mediebedriftenes
Landsforening har i samarbeid med påverkarbran-
sjen utarbeidd etiske retningslinjer mot kropps-
press i sosiale medium. Fagutvalget for influencer-
markedsføring (FIM) tek imot klager og uttaler
seg om saker som reiser spørsmål etter retnings-
linjene. FIM gir òg førehandsvurderingar om
marknadsføring frå påverkarar og åtvarar mot å
publisere marknadsføring i strid med retnings-
linjene. I 2021 blei 13 avgjerder publiserte, medan
det blei gitt om lag 30 førehandsvurderingar. Fag-
utvalet medverkar òg i det offentlege ordskiftet om
marknadsføring i sosiale medium. FIM har dei sei-
nare åra fått tilskot til drifta frå BFD. Departemen-
tet føreslår at fagutvalet òg skal få tilskot i 2023.

– Ei sterkare stilling for forbrukarane i møte med 
digitaliseringa.

Nedanfor (under «Klagehandsaming og til-
syn») er det omtale av utvalde aktivitetar hos
Forbrukartilsynet som medverkar til forbrukar-
vernet til barn og unge. Eit nytt opplærings-
verktøy om reklame («Reklameskolen») som For-
brukartilsynet har utvikla, blir omtalt nedanfor
under «Informasjon og kunnskap». I 2023 vil det
framleis vere behov for å følgje opp forbrukar-
vernet til barn og unge, særleg i digitale medium.
BFD vil òg vurdere om det er behov for regel-
verksendringar.

Direktivet om vern av dei kollektive 
forbrukarinteressene

Etter direktivet om vern av dei kollektive
forbrukarinteressene, som EU-kommisjonen la
fram i 2018, skal interesseorganisasjonar som
Forbrukarrådet kunne gå til ein domstol eller eit
handhevingsorgan for å få vedtak om å få stoppa
brot på forbrukarvernreglar over landegrensene.
I tillegg skal dei kunne krevje til dømes erstat-
ning, ny vare, prisavslag eller reparasjon for for-
brukarane som er ramma. Meir enn 60 regelverk
er omfatta.

BFD vil saman med Justis- og beredskaps-
departementet vurdere innlemming av direktivet i
EØS-avtalen og følgje opp ei eventuell gjennom-
føring i norsk rett.

Forslag til EU-regelverk for å styrkje forbrukarvernet 
i det grøne skiftet

Det grøne skiftet har høg prioritet i EU, og sidan
privat forbruk utgjer ein stor del av BNP, blir rolla
forbrukarane har i skiftet, viktig i Noreg. Studiar
tyder på at forbrukarane ønskjer eit meir bere-
kraftig forbruk, men manglar god og påliteleg
informasjon.

EU-kommisjonen la i mars 2022 fram forslag til
regelverk om forbrukarvern i det grøne skiftet.
Forslaget var varsla lagt fram i 2021, men blei for-
seinka mellom anna fordi det var viktig å sam-
ordne det med andre forslag knytte til berekraftig
produksjon og forbruk.

Føremålet med forslaget, som endrar to gjel-
dande direktiv, er å styrkje forbrukarrettar knytte
til informasjon om miljøaspekt og dels sosiale
aspekt knytte til produkt og gjennom det leggje til
rette for meir berekraftige forbruksval. Etter for-
slaget skal forbrukarane i samband med kjøp mel-
lom anna få relevant informasjon om høvet til å få
reparert produkt og å få produsentgarantiar
knytte til levetid. Reglar som skal hindre villei-
ande miljøpåstandar i marknadsføring, såkalla

grønvasking, er eit anna viktig element. Reglane
skal òg hindre førtidig produktsvikt. Det blir for-
bode å bruke berekraftsmerke som ikkje er eta-
blerte av det offentlege eller baserte på uavhengig
sertifisering av tredjepart.

For å få innspel til norske posisjonar i forhand-
lingane om det nye regelverket sende departe-
mentet forslaget frå EU-kommisjonen ut på høy-
ring i juni 2022, med frist 1. september. Departe-
mentet vil følgje opp forslaget vidare.

Direktivforslag om tilbørleg aktsemd for 
berekraft for føretak

EU-kommisjonen la 23. februar 2022 fram direk-
tivforslag om tilbørleg aktsemd for berekraft for
føretak og endring av direktiv (EU) 2019/1937
(aktsemdsdirektivet). Direktivforslaget byggjer
på dei same internasjonalt anerkjende prinsippa
og retningslinjene som openheitslova som tok til å
gjelde 1. juli 2022, og inneheld mellom anna ei
plikt til å utføre aktsemdvurderingar. Direktiv-
forslaget omfattar meir enn openheitslova, sidan
det gjeld menneskerettar, arbeidsrettar og miljø.
Openheitslova gjeld «grunnleggende menneske-
rettigheter og anstendige arbeidsforhold», ikkje
miljø. Berre ein mindre del av verksemdene som
openheitslova gjeld for, blir omfatta av direktiv-
forslaget. BFD arbeider no med å følgje opp direk-
tivforslaget og utarbeide ein norsk posisjon. For
meir informasjon om openheitslova, sjå Prop. 150
L (2020–2021) Lov om virksomheters åpenhet og
arbeid med grunnleggende menneskeretter og
anstendige arbeidsforhold (åpenhetsloven) og
Innst. 603 L (2020–2021).

Revisjon av gjeldsordningslova

Gjeldsordningslova skal sørgje for at privat-
personar med alvorlege gjeldsproblem kan få ei
ordning med kreditorane sine om sletting av
gjeld. Forsking på gjeldsordningsprosessen og
erfaringar frå brukarar viser at dei prosessuelle
reglane i lova er tid- og ressurskrevjande for alle
involverte partar. I tillegg manglar eit sikkerheits-
nett rundt skuldnarar når plikter etter gjelds-
ordninga skal oppfyllast. Namsmennene og dom-
stolane bruker mykje ressursar på etterfølgjande
saker om misleghald, endring av avtalar og opp-
heving av ordningar.

Eit forslag om endringar i gjeldsordningslova
blei sendt på høyring i oktober 2021. Hovud-
føremålet med dei føreslåtte endringane er å leg-
gje til rette for betre oppfølging av skuldnarar for
at fleire skal vere i stand til å gjennomføre ei

gjeldsordning, og å førebyggje nye betalings-
problem. Eit anna føremål er å gjere dei prosessu-
elle reglane enklare og meir effektive. Departe-
mentet vil arbeide vidare med forslaga med sikte
på å leggje frem ein lovproposisjon.

Gjeldsinformasjonslova og ordninga for 
gjeldsinformasjon («gjeldsregister»)

Føremålet med ordninga for gjeldsinformasjon er
å gi bankar og andre utlånarar oversikt over for-
bruksgjelda til dei som søkjer om lån. Dette skal
hindre at den einskilde kunden tek opp for mykje
gjeld samla sett. Ordninga er lovfesta gjennom
gjeldsinformasjonslova med forskrift.

Etter ønske frå Stortinget gjennomførte BFD i
2021 ei evaluering av ordninga for gjeldsinforma-
sjon. Hovudkonklusjonen var at ordninga funge-
rer godt, men at det kan vere føremålstenleg å
utvide henne med nye former for gjeld, til dømes
bustadgjeld og gjeld knytt til køyretøy. Med bak-
grunn i dette sende BFD ei sak om utviding av
ordninga med ulike former for pantesikra gjeld
(som bustad- og bilgjeld) på høyring sommaren
2022. Ei slik endring kan gjerast i forskrift. Sam-
stundes blir det sett på om ordninga bør utvidast
ytterlegare, til dømes med studiegjeld, noko som
vil krevje ei endring i gjeldsinformasjonslova. Ei
forskriftsendring kan tidlegast ta til å gjelde i
2023. Lovarbeidet vil ta noko lengre tid.

Ny kredittopplysingslov med forskrift

Kredittopplysingslova blei vedteken i 2019. Lova
set rammer for utlevering og anna handsaming av
opplysingar i samband med kredittopplysings-
verksemd. Tidspunktet for iverksetjing av lova
blei utsett i vente på arbeid med ei forskrift om
einskilde reglar for kredittopplysingsverksemd.
Ansvaret for forvaltinga av kredittopplysingslova
blei overført frå Kommunal- og distriktsdeparte-
mentet til BFD i 2020. Eit utkast til forskrift til lova
(kredittopplysingsforskrifta) var ute på høyring
same året. Arbeidet med forskrifta er no gjennom-
ført, og lova med forskrift tok til å gjelde 1. juli
2022.

Betre tilhøve for forbrukarane på straummarknaden

Då straumprisane auka kraftig hausten 2021, blei
det tydelegare at forbrukarane står overfor store
utfordringar når dei skal orientere seg og velje
straumavtale. Dei manglar tilstrekkeleg informa-
sjon til å kunne samanlikne straumavtalar og gjere
gode val. Informasjonen som blir gitt i samband

med marknadsføring, og informasjonen som kjem
fram på fakturaer, er ikkje god nok.

Saman med Olje- og energidepartementet
sende BFD derfor forslag til forskriftsendringar
på høyring våren 2022. Dei føreslåtte endringane
omfattar både prisinformasjon til forbrukarane
(prisopplysingsforskrifta) og informasjon på fak-
tura (forskrift om kraftomsetnad og nettenester).
Forskriftsendringane vil gjelde frå hausten 2022.

Reisegarantiutvalet

Eit ekspertutval («Reisegarantiutvalet») la haus-
ten 2021 fram ein rapport med forslag om endrin-
gar i det norske reisegarantisystemet. Det gjel-
dande systemet inneber mellom anna høge kost-
nader for pakkereisearrangørane, og garantiane
har i einskilde tilfelle vist seg å vere utilstrekke-
lege. I rapporten sin føreslår utvalet mellom anna
ein modell med lågare individuelle garantiar og eit
kollektivt fond som sekundærgaranti. Utvals-
rapporten har vore på høyring, og departementet
er i gang med å vurdere korleis rapporten skal føl-
gjast opp.

Det er venta at EU-kommisjonen vil leggje
fram forslag til endringar i pakkereisedirektivet
mot slutten av 2022. Dette kan òg få verknad for
dei norske reglane om reisegaranti.

Tilskot til Reisegarantifondet 
– kompensasjonsordninga

I 2021 blei det på bakgrunn av koronapandemien
løyvd 78 mill. kroner til ei mellombels kompensa-
sjonsordning for pakkereiser som Reisegaranti-
fondet (RGF) forvaltar. Tilskotet skulle dekkje
krav frå reisande som før 15. mars 2020 hadde
kjøpt pakkereiser som blei avlyste eller avbestilte,
og der arrangøren gjekk konkurs utan at den rei-
sande hadde fått forskotet sitt tilbake. Desse krava
blir ikkje dekte av den stilte reisegarantien. Ein
rapport frå RGF syner at dei har handsama 26
koronarelaterte konkursar, fått 436 krav etter
kompensasjonsordninga og utbetalt 9,3 mill. kro-
ner frå denne ordninga.

Ordninga, som er nedfelt i midlertidig forskrift
om kompensasjon til reisende – udekkede tilbake-
betalingskrav av 6. april 2021, vil bli avslutta i 2022.

Forbrukardeltaking i standardiseringsarbeid

Standardar for produkt og tenester blir utvikla i
samarbeid mellom ulike marknadsaktørar, både
nasjonalt og internasjonalt, på europeisk nivå eller
gjennom Den internasjonale standardiserings-

organisasjonen (ISO). For utviklinga av gode og
balanserte standardar er det viktig at representan-
tar for forbrukarinteresser deltek. Rapporteringa
frå Standard Norge syner at talet på forbrukar-
representantar var stabilt frå 2020 til 2021.

Forbrukarpåverknad i nasjonalt og internasjo-
nalt standardiseringsarbeid er eit langsiktig
arbeid som krev kontinuitet. Samarbeidet mellom
BFD, Forbrukarrådet og Standard Norge blei der-
for ført vidare i 2021 og 2022. Målet med samar-
beidet er mellom anna å få fleire forbrukar-
representantar til å ta del i utviklinga av standar-
dar, gjennom informasjon og nettverksarbeid.
BFD vil i 2023 føre vidare samarbeidet med
Forbrukarrådet og Standard Norge om å fremje
forbrukarinteressene i relevant standardiserings-
arbeid.

Klagehandsaming og tilsyn

Nedanfor blir fyrst arbeidet til Forbrukartilsynet,
Forbrukarklageutvalet, Marknadsrådet og For-
brukar Europa med klagesaker omtalt. Deretter
blir det gjort greie for tilsynsarbeidet til Forbru-
kartilsynet med forbrukarvernreglane. For begge
delane blir det gjort greie for utviklingstrekk og
resultat i 2021 og i fyrste halvåret 2022 og for plan-
lagde tiltak i 2023.

Handsaminga av forbrukarklager

Tvistar mellom forbrukarar og næringsdrivande
og mellom privatpersonar om kjøp og sal handlar
ofte om for små beløp til at domstolshandsaming
vil vere rekningssvarande. Derfor er det etablert
eit system for utanrettsleg handsaming av slike
tvistar, som Forbrukartilsynet og Forbrukarklage-
utvalet er sentrale delar av. I tillegg har Forbru-
karrådet ei viktig rolle med å rettleie forbrukarar
som lurer på noko eller opplever problem i sam-
band med kjøp.

Talet på klagesaker blir påverka av ulike fakto-
rar og varierer ofte frå år til år. Det er derfor van-
skeleg å føreseie talet på slike saker og utfor-
drande å innrette klagesystemet slik at hand-
samingstida ikkje blir for lang. Mange forbrukarar
manglar òg kunnskapar om grunnlaget for å klage
eller veit ikkje korleis dei skal gå fram. Skal syste-
met for klagehandsaming tene føremålet, må det
over tid fungere godt og vere kjent for dei det er til
for.

Sjølv om det er løyvd ekstra midlar for å auke
handsamingskapasiteten, er handsamingstida for
mange klagesaker framleis for lang som følgje av
mellom anna mange utskiftingar blant sakshand-

samarane etter omorganiseringa av forbrukar-
apparatet frå 1. januar 2021.

Departementet har derfor dette målet for
arbeidet med klagehandsaming:

Talet på saker som er handsama, handsamings-
tider og brukarundersøkingar er indikatorar for
kor godt systemet for klagehandsaming er. Talet
på innkomne saker kan indikere kor godt kjent
det er.

Forbrukartilsynet meklar i saker mellom for-
brukarar og næringsdrivande i tillegg til mellom
forbrukarar. Tilbodet om utanrettsleg klagehand-
saming medverkar til å avlaste rettssystemet og
gir lågare terskel for å løyse tvistar.

Forbrukartilsynet starta 2021 med over 4 000
klagesaker overførte frå Forbrukarrådet i sam-
band med omorganiseringa av forbrukarapparatet
frå 1. januar 2021. Tekniske problem og stor
utskifting av tilsette gjorde at tilsynet samla sett
ikkje klarte å byggje ned restansane i 2021. Til-
synet tok imot 8 072 nye meklingssaker i 2021, ein
nedgang på 36 prosent frå året før. Dei mange
sakene frå 2020 gjorde likevel etterslepet stort.
8 126 saker blei handsama i 2021. Handsamings-
tida var i snitt på 165 dagar. Langsiktig arbeid med
å betre handsamingskapasiteten og ei høgare løy-
ving gjorde likevel at utviklinga utover i 2021
gjekk i riktig retning. I snitt avslutta kvar saks-
handsamar fleire saker ved utgangen av 2021 enn
i 2020 og 2019. Frå mars 2021, då restansane var
høgast, til årsskiftet 2021–2022 blei restansane
reduserte med om lag 40 prosent.

Som i tidlegare år gjaldt klagesakene Forbru-
kartilsynet fekk inn varierte bransjar og problem-
stillingar. Sal av bruktbil er framleis det feltet der
det oppstår flest klager. Mange andre saker hand-
lar om handverkartenester, varer til heimen og
elektroniske produkt. Om lag 76 prosent av
sakene er mellom forbrukar og næringsdrivande
og om lag 24 prosent mellom to private partar. I
snitt var tvistesummen for meklingssakene på om
lag 37 000 kroner i 2021.

Klagesaker om varer, handverkartenester og
angrerett som ikkje blir løyste ved mekling, kan
takast vidare til Forbrukarklageutvalet. Forbru-
karklageutvalet fekk i 2021 inn 756 nye saker, som
er det lågaste talet på over 10 år. Sjølv om det i dei
seinare åra er arbeidd systematisk for å avgrense
talet på saker som ikkje blir avslutta ved mekling,

– Eit godt system for klagehandsaming som er 
kjent for forbrukarane.

er sannsynlegvis den viktigaste årsaka til nedgan-
gen den lange ventetida. Gjennomsnittleg var
ventetida for saker avslutta i 2021 på 603 dagar –
eller rundt 20 månader. Talet på saker handsama
av utvalet auka med 55 prosent samanlikna med
2020, men det var ikkje nok til å få restansane og
handsamingstida tilstrekkeleg ned.

Ekstraløyvingar er nytta for å byggje opp kapa-
siteten med fleire sakshandsamarar og nye tek-
niske løysingar. Våren 2022 blei òg Forbrukarkla-
geutvalet mellombels utvida med fleire medlem-
mer. For å halde den auka kapasiteten ved like er
det viktig at Forbrukartilsynet framover klarer å
halde på kompetansen som blir bygd opp i den
relativt ferske arbeidsstokken. Variasjon i talet på
saker som kjem inn, gjer det utfordrande å plan-
leggje kor stor kapasitet klagehandsamings-
tilbodet skal ha. Det blir greidd ut å innføre
terskelverdiar eller gebyr for å få klagesaker
handsama, slik at dei som har eit reelt behov, får
eit lettare tilgjengeleg tilbod med betre kvalitet,
samstundes som ressursbruken blir halden under
kontroll. Det har høg prioritet å få restansane og
sakshandsamingstida ned i 2023.

Klagehandsaminga til Forbrukar Europa

Forbrukar Europa er del av EU-kommisjonen sitt
nettverk av forbrukarkontor i europeiske land.
Kontora i nettverket skal medverke til tillit i mark-
naden, mellom anna ved å gjere det enklare å
klage på kjøp over landegrensene i EØS-området.
Forbrukar Europa er norsk kontaktpunkt for den
europeiske nettbaserte klageportalen, informa-
sjonspunkt for diskrimineringsføresegna til
tenestedirektivet og ansvarleg for bistands-
funksjonen for reglane om geoblokkering som tok
til å gjelde 1. juli 2020. Frå 1. januar 2021 har For-
brukar Europa vore ein del av Forbrukartilsynet i
Porsgrunn.

Forbrukar Europa gav forbrukarrettleiing i
931 telefonsamtalar i 2021. I tillegg ytte kontoret
hjelp til 1 225 forbrukarar i grensekryssande kon-
fliktar og mekla overfor 50 norske nærings-
drivande i kjøpsrettslege tvistar. Kontoret publi-
serte òg 25 saker med forbrukarrelatert stoff.

EU-kommisjonen gir tilskot til drifta av For-
brukar Europa. I 2023 er det ei prioritert oppgåve
for Forbrukartilsynet å innpasse drifta av Forbru-
kar Europa med resten av verksemda.

Tilsynet med forbrukarvernreglar

Mykje av marknadsføringa forbrukarane blir
utsette for, skjer i kanalar og på måtar som for få

år sidan var ukjende. Dette gjeld til dømes meir
eller mindre tydeleg marknadsføring retta mot
barn og unge på sosiale medium og bloggsider.
Mange opplever innhaldet i ein del marknads-
føring som plagsamt og aggressivt. Marknads-
føringa kan òg vere villeiande og innehalde
påstandar som ikkje kan dokumenterast.

Både av omsyn til forbrukarar og andre
næringsdrivande set marknadsføringslova ram-
mer for marknadsføringa og avtalevilkåra til
næringsdrivande. Forbrukartilsynet har som opp-
gåve å føre tilsyn med at varer og tenester blir
marknadsførte i samsvar med lova, og at nærings-
drivande ikkje opererer med urimelege vilkår i
avtalar med forbrukarar. Forbrukartilsynet skal
gjennom informasjonstiltak, tilsynsaktivitetar, for-
handlingar og vedtak få næringsdrivande til å føl-
gje reglane i marknadsføringslova og andre lover
som skal verne forbrukarane.

Departementet har dette målet for tilsyns-
arbeidet:

Fordi mange erfarne medarbeidarar valde å slutte
som følgje av avgjerda om å flytte Forbrukar-
tilsynet til Porsgrunn, var det i 2021 naudsynt for
tilsynet å bruke tid og ressursar på byggje opp ny
kapasitet til å ta hand om tilsynsoppgåvene på ein
god måte. Forbrukartilsynet klarte likevel å ha
aktivitet og tilsyn på alle planlagde område. I til-
legg blei det gjennom året ført tilsyn på ein del
andre område som var vurderte som særleg vik-
tige av omsyn til forbrukarane.

Marknadsføring og avtalevilkår i digitale kana-
lar, produkt og tenester, som sosiale medium og
bloggar, var blant dei prioriterte områda. Det var
òg marknadsføring som kan medverke til kropps-
press hos barn og unge. I 2021 gjorde Forbrukar-
tilsynet vedtak om lovbrotsgebyr, gjennomførte
fleire tilsynsaksjonar, heldt webinar, føredrag og
deltok i fleire radioprogram og podkastar for å
synleggjere arbeidet på feltet. Ei prinsipiell avkla-
ring i Marknadsrådet knesette ansvaret
annonsørar har for å merkje reklame tydeleg i
sosiale medium. For å understreke at marknads-
føringslova òg gjeld nye plattformer, blei ekstra
merksemd retta mot marknadsføring via TikTok,
som er ei populær plattform blant barn og unge.
Gjennom tilsynsaksjonar identifiserte Forbrukar-
tilsynet ulovleg reklame på plattforma og tok opp
saker med over 100 næringsdrivande. 14 påverka-
rar blei følgde opp på grunn av seksualisert

– Eit effektivt tilsyn på prioriterte område.

marknadsføring som kan føre til auka kropps-
press. Forbrukartilsynet erfarer at desse og andre
saker om reklame som kan medverke til kropps-
press, har verka skjerpande på bransjen og ført til
at omfanget av denne typen marknadsføring har
blitt mindre.

Digitalfeltet er dominert av internasjonale sel-
skap. Samarbeid med tilsyn i andre land er derfor
sentralt. Forbrukartilsynet intensiverte i 2021
arbeidet i det europeiske nettverket for forbrukar-
vernsamarbeid (CPC). Forbrukartilsynet med-
verka òg ved å sitje i den rådgivande gruppa for
det internasjonale tilsynsnettverket International
Consumer Protection Enforcement Network. For-
brukartilsynet medverka både i konkrete hand-
hevingssaker og i arbeidsgrupper på feltet, i til-
legg til å gi innspel til utvikling av regelverket på
området. Ein internasjonal tilsynsaksjon leidd av
Forbrukartilsynet saman med styresmaktene i
Nederland og Storbritannia resulterte i at Apple
og Google forplikta seg til å gi betre informasjon
om korleis applikasjonane i appbutikkane deira
nyttar personopplysingane til forbrukarane. Fris-
ten for retting var andre kvartal 2022. Ei klage frå
Forbrukarrådet på at Amazon manipulerte forbru-
karar som ville seie opp straumetenesta deira, blei
følgd opp av Forbrukartilsynet og handsama i
samarbeid med Europakommisjonen. Amazon
gjorde det frå 1. juli 2022 enklare å seie opp tene-
sta for alle europeiske forbrukarar.

I den digitale økonomien heng forbrukar-
vernet tett saman med personvern og konkur-
ranse. Våren 2021 oppretta Forbrukartilsynet eit
nasjonalt tilsynsforum med Datatilsynet og Kon-
kurransetilsynet for å avklare kva regelverk og
verkemiddel som kan adressere utfordringar i den
digitale kvardagen til forbrukarane. Forumet har
medverka til betre kompetanse på tvers og lagt til
rette for meir effektiv oppfølging av utfordringar
knytte til den digitale økonomien, anten det gjeld
forbrukar- og personvern eller fri konkurranse.
Blant resultata frå forumet er ei felles høyrings-
fråsegn frå Datatilsynet og Forbrukartilsynet om
informasjonskapslar. Arbeidet i tilsynsforumet blir
leidd av Forbrukartilsynet og vil halde fram i
2023.

Forbrukartilsynet hadde i 2021 både ein-
skildsaker og tilsynsaksjonar for å kontrollere
marknadsføringa av finansielle tenester. Som tid-
legare år hadde tilsynet særleg merksemd mot
forbrukslån. Forbrukartilsynet avdekkjer no
færre lovbrot på området enn i tidlegare år og vur-
derer at gjentekne tilsyn, rettleiing og merksemd i
media har medverka til dette. Samstundes har til-
synet sett i verk ein fullstendig gjennomgang av

standardavtalane for bankar og kredittytarar, slik
at dei blir i tråd med den nye finansavtalelova.

23 saker om villeiande påstandar om berekraft
blei handsama i 2021, i tillegg til at Forbrukar-
tilsynet var aktivt i europeisk oppfølging av slik
marknadsføring. Det verkar å vere mangel på
kunnskap om reglane for slik marknadsføring og
med det stor etterspurnad etter rettleiing. Til-
synet heldt fleire møte og føredrag og prioriterte å
følgje opp førespurnader frå media om berekraft
for å auke kjennskapen til reglane og medverke til
å førebyggje lovbrot.

Forbrukartilsynet har fått ansvar for å føre til-
syn med og rettleie om den nye openheitslova
som tok til å gjelde 1. juli 2022. Tilsynet har hatt
stor etterspurnad frå næringslivet om rettleiing
om kva den nye lova inneber. Forbrukartilsynet
har medverka til avklaringar ved å delta på føre-
drag og møte, gjennom mediesaker og ved å få på
plass godt materiell for rettleiing på nettsidene
sine. Forbrukartilsynet vil òg i 2023 leggje vekt på
å gi god rettleiing, slik at næringslivet innrettar
seg etter lova.

Forbrukartilsynet må ha beredskap for å føre
tilsyn med felt som viser seg særskilt naudsynte å
følgje opp, utan at det har vore planlagt på føre-
hand. I 2021 gjaldt det transport (som følgje av
pandemien), bustader, prisopplysingar og pris-
marknadsføring, netthandel og direktemarknads-
føring, elektroniske kommunikasjonstenester og
straum. På straummarknaden har Forbrukartilsy-
net mellom anna handsama saker om pris- og vil-
kårsendringar, avtalevilkår om e-faktura og avtale-
giro og påstandar om å vere billegast. Tre straum-
selskap fekk i fyrste halvåret 2022 lovbrotsgebyr i
desse sakene. To selskap blei òg pålagde tvangs-
mulkt for kvar ytterlegare veke dei bryt vedtaka,
og lovbrotsgebyr til styreleiar og dagleg leiar for
medverknad til lovbrota. Forbrukartilsynet greip
òg inn overfor eit selskap som utan samtykke
flytta kundane frå gode fastprisavtalar til spotpris-
avtalar. Saka fekk stor merksemd i media, og
ingen andre selskap gjorde det same. I tillegg har
Forbrukartilsynet medverka til utvikling av regel-
verket på området for å redusere forbrukar-
problem på straummarknaden.

Marknadsrådet tok imot og avgjorde ni klage-
saker i 2021. Seks av sakene gjaldt nedpriorite-
ringssaker frå Forbrukartilsynet. Tre saker gjaldt
klager på vedtak frå Forbrukartilsynet om brot på
regelverket. Ingen av klagene førte fram.

Det er ein aukande tendens til at Forbrukar-
tilsynet får eit eksplisitt tilsynsansvar i nye forbru-
karvernregelverk. Eksplisitte heimlar har preven-
tiv effekt og må følgjast opp med tydeleg rettleiing



2022–2023 Prop. 1 S 113
Barne- og familiedepartementet

og tilsyn for å hindre at det oppstår forbrukar-
problem. Dette stiller krav til nøye prioritering
mellom ulike ansvarsområde. I 2023 overtek For-
brukartilsynet mellom anna handhevinga av for-
bodet mot pyramidespel, og det samla området
som Forbrukartilsynet fører tilsyn med, blir med
det ytterlegare utvida.

BFD legg vekt på faglege innspel frå Forbru-
kartilsynet i prioriteringa av tilsynsområde og fast-
set desse i dialog med tilsynet. Dei prioriterte
områda frå tidlegare år vil òg vere aktuelle i 2023,
medrekna straummarknaden, digitalfeltet, finansi-
elle tenester, marknadsføring overfor barn og
unge og klima- og miljøpåstandar i marknadsfø-
ring.

Informasjon og kunnskap

Informasjon og kunnskapsoppbygging er viktige
verkemiddel i forbrukarpolitikken. Særleg i store
og kompliserte marknader kan det vere krevjande
å samanlikne prisar og kvalitetar og gjere gode
val. Det kan òg vere krevjande å få oversikt over
ulike konsekvensar som produksjonen og bruken
av varer og tenester kan ha. For mange kan det
vere utfordrande å finne fram til relevant informa-
sjon og vurdere om informasjonen er korrekt.
Mange forbrukarar kan heller ikkje nok om eigne
rettar og plikter eller om korleis dei skal gå fram
dersom dei er misnøgde med kjøp.

Nedanfor blir det gjort greie for informasjons-
og kunnskapstiltak som skal medverke til at for-
brukarane kan ta meir informerte val og kjenne
rettane og pliktene sine. Arbeidet til Forbruks-
forskningsinstituttet SIFO med å styrkje kunn-
skapsgrunnlaget om situasjonen til forbrukarane
blir òg omtalt. Det blir gjort greie for
utviklingstrekk og resultat i 2021 og fyrste halv-
delen av 2022 og for planlagde tiltak i 2023.

Forbruk og miljø

Regjeringa vil leggje til rette for at forbrukarane
enklare skal kunne ta meir klima- og miljø-
medvitne val.

Det kan vere krevjande for mange av
forbrukarane å ha oversikt over kva konsekvensar
produksjonen og bruken av varer og tenester har
for miljø og klima. Dette blir ikkje enklare av at
mange produkt blir marknadsførte som bere-
kraftige utan å vere det eller utan at det kan doku-
menterast. Dette kan gi opphav til forvirring om
kva forbruksval som er dei mest berekraftige.
Verksemder som faktisk opptrer berekraftig, kan
òg bli skadelidande om dei ikkje når ut med bod-

skapen sin i konkurransen med verksemder som
marknadsfører produkt og tenester som ikkje er
berekraftige.

Departementet har derfor fastsett dette målet:

Aktivitetar og resultat knytte til målet blir omtalte
under overskriftene «Miljømerka Svana og EU-
miljømerket», «Matsvinn» og «Kontaktpunkt for
det grøne skiftet» nedanfor. Tiltak omtalte under
overskrifta «Opplæring i forbrukaremne» lenger
ned har òg noko å seie for målet.

Miljømerka Svana og EU-miljømerket6

Dei offisielle miljømerka, den nordiske Svana og
EU-miljømerket (EU Ecolabel), formidlar standar-
disert og kvalitetssikra informasjon om varer og
tenester som er blant dei minst miljøskadelege på
marknaden. Begge merka er verkemiddel som
gjer det enklare for forbrukarane å ta meir miljø-
medvitne og berekraftige val. Merka blir forvalta
av Stiftinga Miljømerking i Norge (Miljømerking).
Miljømerking arbeider for å auke talet på produkt
med miljømerke i Noreg og informerer om at
desse er blant dei minst miljøskadelege på mark-
naden. Årleg får Miljømerking løyvingar over bud-
sjetta til både BFD og Klima- og miljødepartemen-
tet (KLD).

Talet på produkt med miljømerket Svana auka
gjennom 2021 med 14 prosent, til 32 308 per 31.
desember. Auken var størst innanfor produkt-
gruppene møblar og innreiing, følgt av tekstilar,
utemøblar og leikeapparat, reingjeringsmiddel og
kosmetiske produkt.

Årleg gjennomfører Miljømerking undersøkin-
gar om kjennskapen til Svana og EU Ecolabel. I
2021 svarte 92 prosent av respondentane at dei
hadde kjennskap til Svana (mot 95 prosent i 2020).
27 prosent svarte at dei hadde kjennskap til EU
Ecolabel (mot 22 prosent i 2020). Utbreidd kjenn-
skap til miljømerka tyder på at forbrukarane gene-
relt veit at merka gir god rettleiing om kva som er
meir miljøvennlege og berekraftige val.

Miljømerking vil i 2023 halde fram med å
arbeide for at talet på produkt med miljømerke
skal auke på den norske marknaden, og informere

– Betre føresetnader for eit berekraftig forbruk

6 Aktivitetar og resultat under overskrifta «Miljømerka Svana
og EU-miljømerket» har tidlegare vore omtalte i samband
med målet «Betre informasjonsløysingar som er godt
kjende for forbrukarane», jf. Prop. 1 S (2021–2022). Dette
er frå og med 2023 ikkje formulert som eit eige mål.

forbrukarar og profesjonelle innkjøparar om at
miljømerkte produkt og tenester er enkle og
trygge miljøval. Svana skal synleggjerast som
verktøy for å skape ein meir sirkulær og bere-
kraftig økonomi, og det skal utviklast meir heil-
skaplege livsløpsvurderingar av produkt. Regje-
ringa vil støtte opp om arbeidet til Miljømerking
med løyvingar over budsjetta til BFD og Klima- og
miljødepartementet.

Matsvinn

Matsvinn er både eit miljøproblem, eit kostnads-
problem og eit etisk problem. Sidan over halv-
parten av matsvinnet som er kartlagd, kjem frå
private hushald, er det viktig for BFD å støtte opp
om arbeid som er retta mot korleis forbrukarane
sjølve kan redusere matsvinnet.

I 2017 blei det inngått ein bransjeavtale mel-
lom det dåverande Barne- og likestillingsdeparte-
mentet, Klima- og miljødepartementet, Land-
bruks- og matdepartementet, Nærings- og fiskeri-
departementet, Helse- og omsorgsdepartementet
og dei største bransjeorganisasjonane i matbran-
sjen om å redusere matsvinnet i heile verdikjeda
for mat med 50 prosent innan 2030, i tråd med
FNs berekraftsmål 12.3 om matsvinn. Det er òg
fastsett to delmål om at matsvinnet i 2020 og 2025
skal vere redusert med høvesvis 15 og 30 prosent.
Hovudrapporteringa for det fyrste delmålet kom i
desember 2021 og er basert på data som er samla
inn frå heile verdikjeda for mat, inkludert forbru-
karleddet. Berekningane som er gjorde, syner at
matsvinnet er redusert med 10 prosent sidan
2015. I forbrukarleddet er matsvinnet redusert
med 6 prosent. Med bakgrunn i bransjeavtalen
har BFD har i 2021 og 2022 støtta organisasjonen
Matvett AS, som har som føremål å redusere
matsvinnet i samfunnet. Støtta frå BFD går til til-
tak for å redusere matsvinn blant forbrukarane.

Gjennom bransjeavtalen vil BFD i 2023 halde
fram med å støtte tiltak som kan leggje til rette for
at forbrukarane blir meir medvitne om å redusere
matsvinnet.

Kontaktpunkt for forbrukarmakt i det grøne skiftet

Strategien om sirkulær økonomi frå 20217 la vekt
på at forbrukarane må få betre høve til å gjere sir-
kulære val. Det blei derfor bestemt å etablere eit
kontaktpunkt for forbrukarmakt i det grøne skif-
tet i Forbrukarrådet. Kontaktpunktet vil ha som
føremål å samle kunnskapar, idear og erfaringar

og fremje sirkulær praksis gjennom å informere
om mellom anna produkttestar og spreie gode
døme og metodar. Eit føreprosjekt blei sett i gang
i 2021. Arbeidet held fram i 2022, og kontaktpunk-
tet er planlagt etablert hausten 2022.

Etikkinformasjon gjennom openheitslova

Openheitslova, som skal fremje respekten verk-
semder har for grunnleggjande menneskerettar
og anstendige arbeidstilhøve, og sikre allmenta til-
gang til informasjon om kva verksemdene gjer
med dette, tok til å gjelde 1. juli 2022. For nærare
informasjon om lova, sjå Prop. 150 L (2020–2021)
Lov om virksomheters åpenhet og arbeid med
grunnleggende menneskeretter og anstendige
arbeidsforhold (åpenhetsloven) og Innst. 603 L
(2020–2021).

Forbrukartilsynet har fått oppgåva med å rett-
leie dei næringsdrivande og føre tilsyn med open-
heitslova. Per i dag er om lag 9 000 norske verk-
semder omfatta av lova.

Forbrukartilsynet har oppretta ein seksjon for
arbeidet med openheitslova. Fram mot at lova tok
til å gjelde, heldt tilsynet mellom anna føredrag og
møtte næringsdrivande og interesseorganisasjo-
nar for å informere om krava i lova og korleis til-
synet arbeider. Tilsynet har òg oppretta ei tema-
side om openheitslova og ei e-postadresse som
kan nyttast for kommentarar eller spørsmål om
lova. Digitalt tilgjengeleg rettleiing blir kontinuer-
leg utvida.

Informasjonsverksemda til Forbrukarrådet8

Ei viktig oppgåve for Forbrukarrådet er å gi for-
brukarane relevant informasjon som dei kan nytte
både før og etter kjøp. I 2021 registrerte rådet
49 294 førespurnader via telefon, e-post og sosiale
medium. Dette er noko færre enn i 2020. Som i
tidlegare år handla dei fleste førespurnadene om
varer, bruktbilar og bustader. Samanlikna med
2020 var det i 2021 ei tredobling i førespurnadene
som gjaldt straum. Det siste speglar av dei høgare
straumprisane og merksemda desse fekk i ulike
medium.

Nettsida forbrukerradet.no hadde i 2021 i snitt
44 800 unike brukarar kvar veke. Dette er ein ned-
gang på rundt 5 prosent frå 2020. At mange fram-
leis nyttar nettsida for å skaffe seg informasjon, er

7 Nasjonal strategi for ein grøn, sirkulær økonomi.

8 Aktivitetar og resultat under overskrifta «Informasjons-
verksemda til Forbrukarrådet» har tidlegare vore omtalte i
samband med målet «Betre informasjonsløysingar som er
godt kjende for forbrukarane», jf. Prop. 1 S (2021–2022).
Dette er frå og med 2023 ikkje formulert som eit eige mål.

ein viktig føresetnad for at Forbrukarrådet skal
fylle rolla si.

Forbrukarrådet har utvikla tre digitale mark-
nadsportalar: finansportalen, tannhelseportalen
(inntil vidare stengd) og straumprisportalen. Por-
talane skal medverke til å gi forbrukarane god og
oppdatert informasjon, slik at dei kan ta infor-
merte val og utøve forbrukarmakt. Marknads-
portalane kan i tillegg medverke til auka konkur-
ranse, lågare prisar, betre kvalitet og effektivitet i
økonomien.

Finansportalen (finansportalen.no) er ein vik-
tig del av den samla rådgivinga frå Forbrukarrådet
til forbrukarane. Portalen gir prisinformasjon om
banktenester, forsikring, pensjon og fond. Infor-
masjon om dette gir forbrukarar høve til å velje
dei rimelegaste finansielle tenestene. For at
finansportalen skal levere korrekt og dekkjande
informasjon, er Forbrukarrådet avhengig av til-
strekkeleg innrapportering frå bankar, for-
sikringsføretak og andre føretak i finansiell sek-
tor. I tillegg må Forbrukarrådet ha gode tekniske
løysingar og kapasitet til å handsame og presen-
tere opplysingane i portalen.

Prisane på straum er venta å bli høge i lang tid.
Dette utfordrar situasjonen til forbrukarane. For å
sikre at konkurransen fungerer, og at forbruka-
rane ikkje betaler meir enn naudsynt for strau-
men, er det viktig med god informasjon om
straumavtalane på marknaden. Departementet
meiner det er naudsynt å styrkje arbeidet med
straumprisportalen (strømpris.no), og føreslår der-
for å auke løyvinga til marknadsportalar frå 2023.
Sjå òg omtale under kap. 860, post 51.

Forskings- og utgreiingsarbeid

Forbrukarpolitikken skal vere basert på fakta og
kunnskap om situasjonen til forbrukarane. Målet
er å ha solid kunnskap om utfordringane norske
forbrukarar møter, som eit grunnlag for utfor-
minga av politikken.

Forbruksforskningsinstituttet SIFO ved Oslo-
Met (heretter SIFO) er ein sentral kunnskaps-
produsent på forbrukarområdet. I 2021 og i 2022
har SIFO utført fleire oppdrag for BFD knytte til
aktuelle forbrukarpolitiske saker. Mellom anna er
referansebudsjettet for hushaldsutgifter vidare-
utvikla og revidert, avviste gjeldsordningar kart-
lagde og forbrukarane si forståing for og tillit til
marknadsføring som inneheld berekraftspå-
standar, undersøkte.

Referansebudsjettet for hushaldsutgifter er eit
forbruksbasert mål på økonomiske levekår som
blir nytta av mange instansar innanfor både offent-

leg og privat sektor i samband med økonomisk
rådgiving og til å rekne ut naudsynte levekostna-
der. I 2022 er mellom anna grunnlaget for fleire
forbruksområde revidert og kalkulatoren til refe-
ransebudsjettet oppdatert. I 2023 vil SIFO halde
fram med å utvikle referansebudsjettet, i tråd med
nye behov og trendar.

Kartlegginga til SIFO av avviste gjeldsord-
ningar syner at vel 40 prosent av søkjarane får
avslag.9 Prosjektet har gitt viktige bidrag til arbei-
det med å revidere gjeldsordningslova (omtalt
under «Reglar og rammevilkår»), mellom anna
om behovet for ressursar til å følgje opp dei som
ikkje kan få ei gjeldsordning.

Undersøkinga SIFO gjorde av forbrukarane si
forståing for og tillit til marknadsføring som inne-
held berekraftspåstandar, viser at informasjonen
og kunnskapen om slik marknadsføring ikkje er
tilstrekkeleg. Tilliten til påverkarar i sosiale
medium, forhandlarar og produsentar er òg låg.
Samstundes er tilliten høg til styresmaktene, som
er ansvarlege for å regulere marknadsføringa10.
Funna kan medverke til betre forståing for kva
reguleringar som kan hindre at marknadsføring
fremjar villeiande og feilaktige berekrafts-
påstandar.

SIFO undersøkte òg i kva grad meir digital
kommunikasjon mellom forbrukarar og tilbydarar
knytt til auka netthandel reduserer høvet forbru-
karane har til å klage. Redusert høve til å klage
kan føre til redusert tillit i marknaden. Rapporten
frå undersøkinga viser at sjølv om dei fleste for-
brukarane ikkje opplever problem, eller klarer å
løyse problem når dei oppstår, så finst det ei stor
undergruppe forbrukarar (1 av 5) som har utfor-
dringar med å vareta rettane sine ved kjøp av
varer og tenester på nett. Rapporten viser òg at
om lag halvparten av forbrukarane som opplever
problem, gir opp undervegs i klageprosessen11.
Resultata har gitt nyttig informasjon om korleis
klagesystema fungerer for forbrukarane.

For å skaffe betre oversikt over all relevant
forsking på forbrukarområdet gav BFD i 2021
Noregs forskingsråd i oppdrag å innhente ei
kunnskapsoppsummering som kunne gi ei brei

9 Christian Poppe: Avslag på gjeldsordning. SIFO-rapport nr.
1 2022.

10 Nina Heidenstrøm, Ingrid Haugsrud, Marie Hebrok og
Harald Throne Holst: Hvorfor kan ikke bare alle produkter
være bærekraftige? Hvordan forbrukere oppfatter og påvirkes
av markedsføring med bærekraftspåstander, SIFO-rapport nr.
16 2021.

11 Andrea Ioana Alecu og Arne Dulsrud: Å få rett på nett. For-
brukermisnøye og klaging ved netthandel. SIFO-rapport nr. 2-
2022.

og djup kartlegging på området. Departementet
tok imot rapporten frå oppsummeringa i desem-
ber 202112. Rapporten, som gir oversikt over
ulike forskingsmiljø som har publisert forbruks-
forsking, peiker på at SIFO er det einaste
forskingsmiljøet som har stor fagleg breidd på
forbrukarområdet. BFD ønskjer at SIFO òg i
framtida har ei sentral rolle i forbruksforskinga.
Departementet vil i 2023 halde fram samarbeidet
med SIFO om konkrete forvaltingsrelaterte for-
skingsoppgåver på forbrukarområdet. Målet er å
kaste lys over sentrale problemstillingar i priori-
terte saker og medverke til kunnskap om
forbrukarpolitiske aktuelle tema.

Frå 2021 fekk Forbrukartilsynet eit særskilt
ansvar for å vareta kunnskapsgrunnlaget i forbru-
karsektoren. Dette innebar at tilsynet mellom
anna har fått i oppdrag å innhente informasjon frå
Forbrukarrådet og SIFO om kva statistikk-
grunnlag som finst på området. Arbeidet held
fram i 2022. Forbrukartilsynet ser oppgåva i
samanheng med forvalting av data frå tilsynet si
klagehandsamings- og tilsynsavdeling og oppbyg-
ging av eigen samfunnsvitskapleg kompetanse.
Frå 2023 skal det vere etablert eit rammeverk som
legg til rette for at Forbrukartilsynet skal kunne
vareta dette ansvaret.

Opplæring i forbrukaremne

BFD ønskjer at barn og unge skal få god opp-
læring i forbrukaremne og bli i stand til å opptre
som kompetente og medvitne forbrukarar. For-
brukaremna er tverrfaglege, og opplæringa skal
gi elevane kunnskapar og kompetanse om bere-
kraftig forbruk, forbrukarrettar, personleg øko-
nomi, mediebruk og digital kompetanse. I lære-
planen for skulen er folkehelse og livsmeistring,
demokrati og medborgarskap og berekraftig
utvikling løfta fram som emne som skal priorite-
rast i alle fag der det er relevant. Opplæringa i for-
brukaremna medverkar til at elevane får innsikt i
utfordringar og dilemma innanfor desse emna og
lærer om konsekvensar av ulike handlingar.

Samarbeid med Høgskulen i Innlandet

BFD har i mange år hatt samarbeid med Høg-
skulen i Innlandet om opplæring i forbrukaremne.
Blant tiltaka høgskulen gjennomførte i 2021, var
kurs og kompetanseheving for lærarar, rettleiing

og informasjon om opplæring i forbrukaremne,
utvikling og distribusjon av læremiddel. Til dømes
har det blitt utvikla nye videoar, revidert læremid-
del og trykt opp om lag 6 500 eksemplar av eksis-
terande læringsmateriell. Det trykte lærings-
materiellet er etterspurt, sjølv om det òg er tilgjen-
geleg digitalt. Høgskulen var i 2021 vert for det
årlege seminaret til Nasjonalt forskernettverk for
bærekraft og utdanning (NABU). Ulike forskings-
miljø, lærarar, lærarstudentar og tilsette ved lærar-
utdanningsinstitusjonar omkring i Noreg blei invi-
terte. Seminaret retta merksemda mot korleis
utdanning kan medverke til berekraftig omstil-
ling, individuelt og kollektivt. Seminaret var heil-
digitalt, og om lag 80 personar deltok.

Høgskulen deltek òg i Skolemeny. Dette er eit
nettverk som arbeider særskilt med opplæring i
personleg økonomi i skulen. BFD har vidareført
samarbeidet med høgskulen i 2022 og vil òg halde
fram med det i 2023.

Samarbeid med Ungt Entreprenørskap

BFD førte i 2021 vidare samarbeidet med Ungt
Entreprenørskap om undervisingsprosjektet
Grønt og Genialt!. Prosjektet skal fremje forståing
av berekraftig forbruk. Måla er å byggje opp
kunnskap om dei samla miljøutfordringane, skape
nysgjerrigheit og vitetrong om natur og miljø
blant dei unge og medverke til å skape større
engasjement i samfunnet om løysingar som fører
til eit meir berekraftig forbruksmønster. Om lag
2 200 elevar frå ulike delar av landet deltok. Bere-
kraftig utvikling har blitt eit stadig viktigare tema,
og prosjektet har dermed fått auka relevans i sku-
len. Samarbeidet mellom BFD og Ungt Entrepre-
nørskap har over tid medverka til erfaring og
kompetanse som skaper ringverknader utover
sjølve prosjektet. Grønt og Genialt! har spelt ei
avgjerande rolle for korleis Ungt Entreprenørskap
arbeider med berekraft, og har medverka til at
berekraft òg er med som tema i andre prosjekt i
regi av Ungt Entreprenørskap. BFD fører vidare
samarbeidet med Ungt Entreprenørskap i 2022 og
vil halde fram med det i 2023.

Verktøy for opplæring om reklame

Forbrukartilsynet har på oppdrag frå BFD utvikla
eit nytt digitalt opplæringsverktøy for ungdoms-
skulen om reklame, Reklameskolen. Opplærings-
verktøyet blei lansert våren 2022, slik at lærarar
kan nytte det i undervisinga frå skuleåret 2022–
2023. Verktøyet erstattar eit eldre undervisings-
hefte. Det er meir tilpassa den digitale kvardagen

12 Lone Wanderås Fossum, Sabine Wollscheid, Gunnar Sivert-
sen: Forbruksforskning i Norge. En kunnskapsoversikt.
NIFU-rapport 2021: 24.



2022–2023 Prop. 1 S 117
Barne- og familiedepartementet

til barn og unge og kan betre setje dei unge i
stand til å identifisere og forstå marknadsføring i
aktuelle kanalar. Verktøyet er ope tilgjengeleg på
Internett, slik at alle interesserte kan nytte det.

Forbrukartilsynet driftar og oppdaterer verktøyet
ved behov. BFD vil i samråd med Forbrukar-
tilsynet vurdere om verktøyet skal utvidast til
fleire målgrupper.

Nærare om budsjettforslaget

Utgifter under programkategori 11.30 fordelte på kapittel

Inntekter under programkategori 11.30 fordelte på kapittel

Utgifter under programkategori 11.30 fordelte på postgrupper

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

860 Forbrukarrådet 109 576 109 153 116 166 6,4
862 Stiftinga Miljømerking i Noreg 11 264 11 264 15 583 38,3
865 Forbrukarpolitiske tiltak 70 368 17 655 18 152 2,8
868 Forbrukartilsynet 120 230 124 640 128 388 3,0

Sum kategori 11.30 311 438 262 712 278 289 5,9

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

3868 Forbrukartilsynet 6 321 2 552 2 629 3,0
Sum kategori 11.30 6 321 2 552 2 629 3,0

(i 1 000 kr)

Post-gr. Nemning
Rekneskap

2021
Saldert

budsjett 2022
Forslag

2023
Endring

i pst.

01–29 Statens eigne driftsutgifter 122 794 127 513 131 337 3,0
50–89 Overføringar til andre 188 644 135 199 146 952 8,7

Sum kategori 11.30 311 438 262 712 275 289 5,9

Kap. 860 Forbrukarrådet

Ansvarsområdet til verksemda

Forbrukarrådet er oppretta for å ta hand om inter-
essene til forbrukarane. Som uavhengig interesse-
organ skal Forbrukarrådet informere forbrukar-
ane og påverke styresmakter, organisasjonar og
næringsdrivande til å opptre forbrukarvennleg. I
tillegg skal Forbrukarrådet hjelpe forbrukarar
som har fått problem i samband med kjøp, og som
til dømes treng hjelp til å fremje ei klage.

Forbrukarrådet er organisert som eit forval-
tingsorgan med særskilde fullmakter til brutto-
føring av inntekter og utgifter utanfor stats-
budsjettet og med eigne vedtekter og eit styre.

Post 50 Basisløyving
Posten dekkjer lønnsutgifter, godtgjersle til styre-
medlemmene, utgifter til kontordrift, husleige og
interessepolitiske aktivitetar i Forbrukarrådet.
Vidare dekkjer posten utgifter til utgreiing av
aktuelle problemstillingar som er viktige for for-
brukarane, kampanjar, informasjonstiltak, profile-
ring av eigne tenester og kostnader ved å leggje
fram prinsipielle spørsmål om gjeldande forbru-
karrett for domstolane. Forbrukarrådet gir tilskot
til drift av forbrukarsekretariatet i Standard Norge
over posten.

Forbrukarrådet har fått i oppdrag å opprette
eit kontaktpunkt for forbrukarmakt i det grøne

skiftet. Kontaktpunktet har som føremål å samle
kunnskapar, idear og erfaringar og fremje sirku-
lær praksis gjennom å informere om mellom anna
produkttestar og spreie gode døme og metodar.
Forbrukarrådet fekk i 2022 ei løyving over Klima-
og miljødepartementet sitt kap. 1400, post 21 til
dette arbeidet. Det blir føreslått å overføre 2 mill.
kroner frå kap. 1400, post 21 til BFD for å leggje
oppfølginga av prosjektet til rett departement.
BFD føreslår på bakgrunn av dette å auke kap.
860, post 50, med 2 mill. kroner til arbeidet med
kontaktpunktet.

Departementet føreslår ei løyving på 85,9 mill.
kroner i 2023.

Post 51 Marknadsportalar
Posten dekkjer kostnadene til drift og utvikling av
finansportalen (finansportalen.no), straumpris-
portalen (strømpris.no) og tannhelseportalen
(hvakostertannlegen.no).

Det er behov for å betre grunnfinansieringa av
straumprisportalen for å sikre god driftstryggleik,
høg datakvalitet og kontroll av nye straumavtalar
som blir lagde ut på marknaden. Departementet
føreslår derfor å auke løyvinga på posten med
2 mill. kroner.

Departementet føreslår ei løyving på 30,3 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

50 Basisløyving 82 331 81 641 85 889
51 Marknadsportalar 27 245 27 512 30 277

Sum kap. 860 109 576 109 153 116 166

Kap. 862 Stiftinga Miljømerking i Noreg

Ansvarsområdet til verksemda

Føremålet med miljømerking er å stimulere til
meir miljøtilpassa produktutvikling og mindre
miljøbelastande forbruk. Arbeidet går ut på å
utvikle kriterium for miljømerking av varer og
tenester, godkjenne produkt for lisensiering og
rettleie forbrukarar og innkjøparar.

Stiftinga Miljømerking i Noreg (Miljø-
merking) er oppretta for å forvalte Svana, den
fellesnordiske ordninga for frivillig positiv miljø-
merking av varer og tenester. Miljømerking er òg
ansvarleg organ i Noreg for miljømerkeordninga
til EU (EU Ecolabel).

Miljømerking blir leidd av eit styre der med-
lemmene er oppnemnde av BFD, Forbrukarrådet,
miljøvernstyresmaktene, Næringslivets Hovedor-
ganisasjon (NHO), Virke, Landsorganisasjonen
(LO), handelskjedene og miljøorganisasjonane.

Miljømerking fekk i 2021 11,3 mill. kroner i
driftstilskot frå BFD. Av dette beløpet blei om lag
2,5 mill. kroner nytta til å dekkje kostnader som
følgjer av rolla som norsk ansvarleg organ for mil-
jømerkeordninga til EU. I tillegg fekk Miljømer-
king 1,2 mill. kroner i driftstilskot frå Miljødirekto-
ratet og 4,0 mill. kroner i prosjektmidlar frå Klima-
og miljødepartementet til oppfølging av den nasjo-
nale strategien for sirkulær økonomi. Dei samla
driftsinntektene var på om lag 48,3 mill. kroner.

Hovuddelen av inntektene var knytte til lisensier-
ing av Svana.

Post 70 Driftstilskot
Departementet føreslår at det blir gitt tilskot til
Miljømerking i 2023. Målet med tilskotet er å
støtte opp om arbeidet til Miljømerking med å
administrere den nordiske miljømerkeordninga
(Svana) og dekkje utgifter som følgjer av rolla
som norsk ansvarleg organ for miljømerke-
ordninga til EU (EU Ecolabel). Målgrupper for
ordninga er produsentar av varer og tenester, for-
brukarar og profesjonelle innkjøparar. Kriterium
for måloppnåing er at tildelinga er nytta i samsvar
med føremålet for tilskotet. Departementet og
Riksrevisjonen kan setje i verk kontroll med at
midlane blir nytta etter føresetnadene.

Som ein del av strategien for ein grøn, sirku-
lær økonomi fekk Miljømerking i 2022 ei løyving
på 4 mill. kroner over Klima- og miljødepartemen-
tet sitt kap. 1400, post 76. Løyvinga skal bidra til å
styrkje stiftinga sitt arbeid med sirkulær økonomi.
Det blir føreslått å overføre midlane til BFD i 2023
for å leggje oppfølginga av prosjektet til rett depar-
tement. BFD føreslår på bakgrunn av dette å auke
løyvinga på kap. 862, post 70 med 4 mill. kroner.

Departementet føreslår ei løyving på 15,6 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

70 Driftstilskot 11 264 11 264 15 583
Sum kap. 862 11 264 11 264 15 583

Kap. 865 Forbrukarpolitiske tiltak

Post 21 Spesielle driftsutgifter, 
kan overførast, kan nyttast under post 50
Posten blir nytta til å finansiere prosjekt, utgreiin-
gar og tiltak som har særleg relevans for forbruka-
rområdet. Posten blir òg nytta til å dekkje utgifter
til sakskostnader som Klagenemndssekretariatet i
Bergen får når næringsdrivande får medhald i kla-
ger på vedtak gjort av Forbrukartilsynet.

Departementet føreslår ei løyving på 2,9 mill.
kroner i 2023.

Post 50 Forsking og undervising, 
kan nyttast under post 21
Posten blir nytta til forsking, undervising, prosjekt
og utgreiingar som har særleg relevans for forbru-
karområdet.

Midlane til forskingsoppdrag som blir utførte
av Forbruksforskningsinstituttet SIFO ved Oslo-
Met – storbyuniversitetet, blir dekte over denne
posten.

Posten blir vidare nytta til arbeidet med å styr-
kje undervisinga i forbrukaremne i skulen. BFD
vil i 2023 føre vidare samarbeidet med Høgskulen
i Innlandet, som utviklar undervisingsmateriell til
bruk i skulen, har eit fagleg tilbod til lærarar og
studentar og leier ei rådgivande gruppe for arbei-
det med forbrukarundervising.

Departementet føreslår ei løyving på 6,4 mill.
kroner i 2023.

Post 70 Tilskot, kan nyttast under post 21
Posten blir nytta til tiltak og einskildprosjekt som
fremjar måla for forbrukarpolitikken til regje-

ringa. Departementet føreslår å føre vidare til-
skota til fire særskilde tiltak i 2023.

Departementet føreslår at det blir gitt tilskot til
forbrukarsekretariatet i Standard Norge. Målet
med tilskotet er fremje forbrukarinteresser i stan-
dardiseringsarbeid slik at dei endelege standar-
dane òg tek omsyn til forbrukarane sine behov.

Departementet føreslår vidare at det blir gitt
tilskot til organisasjonen Ungt Entreprenørskap.
Målet for tilskotet er å støtte opp om under-
visingsopplegget Grønt og Genialt! om berekraftig
forbruk, som har elevar i ungdomsskulen som
målgruppe.

Departementet føreslår òg at det blir gitt til-
skot til arbeidet organisasjonen Matvett AS gjer.
Målet med tilskotet er å støtte opp om arbeidet
organisasjonen utfører med å redusere mat-
svinnet i samfunnet. Målgrupper for arbeidet er
forbrukarar og private hushald.

I tillegg kjem tilskot til Fagutvalget for influen-
cermarkedsføring. Målet med tilskotet er å med-
verke til god og ansvarleg marknadsføringsprak-
sis. Målgruppa for arbeidet til Fagutvalget for
influencermarkedsføring er brukarar av sosiale
medium som kan medverke til eller bli utsette for
kroppspress.

Felles for dei namngitte tilskotsmottakarane
omtalte ovanfor er at kriterium for måloppnåing er
om tildelinga er nytta i samsvar med føremålet for
tilskota. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskota blir utmålte på bakgrunn
av søknader.

Departementet føreslår ei løyving på 1,7 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

21 Spesielle driftsutgifter, kan overførast, 
kan nyttast under post 50 2 564 2 873 2 949

50 Forsking og undervising, kan nyttast under post 21 6 081 6 202 6 380
70 Tilskot, kan nyttast under post 21 1 640 1 683 1 730
71 Tilskot til Reisegarantifondet 52 000
79 Rammeprogrammet til EU om forbrukarpolitikk, 

kan overførast 8 083 6 897 7 093
Sum kap. 865 70 368 17 655 18 152

Post 79 Rammeprogrammet til EU om 
forbrukarpolitikk, kan overførast
Løyvinga dekkjer den norske deltakinga i forbru-
karprogrammet til EU, som i perioden 2021–2027
inngår som ein del av program for den indre
marknaden. Posten kan òg nyttast til eventuell
etterbetaling for deltaking i Consumer Pro-
gramme 2014–2020.

Posten skal òg dekkje departementet sin del
av eventuelle etterbetalingar av kontingentutgifta

til EU-programma om samvirkeløysingar for
offentleg forvalting i europeiske land, Interopera-
bility Solutions for European Public Administra-
tions (ISA), for programperioden 2016–2020.

Storleiken på dei årlege bidraga varierer med
ulike faktorar, mellom anna aktiviteten under pro-
gramma og valutautviklinga. Det er derfor vanske-
leg å talfeste utgiftene på posten.

Departementet føreslår ei løyving på 7,1 mill.
kroner i 2023.

Kap. 868 Forbrukartilsynet

Ansvarsområdet til verksemda

Forbrukartilsynet er ei offentleg styresmakt som
arbeider for å gjere marknadene enklare og tryg-
gare for forbrukarane. Eit sentralt mål for Forbru-
kartilsynet er å førebyggje og stoppe ulovleg mar-
knadsføring, urimelege vilkår i kontraktar og
andre former for urimeleg handelspraksis retta
mot forbrukarar. Dette blir gjort gjennom dialog
og forhandlingar med dei næringsdrivande, ved
bruk av tilgjengelege sanksjonar og gjennom rett-
leiing og informasjonsverksemd. Tilsynet skal
gjennom verksemda si medverke til at rettane til
forbrukarane blir tekne hand om, og til at forbru-
karane kan ta informerte val. Marknadsførings-
lova regulerer tilsynsverksemda til Forbrukar-
tilsynet.

Forbrukartilsynet har òg ansvar for å drive ei
nøytral meklingsteneste for forbrukarar og
næringsdrivande i saker som ikkje er omfatta av
andre klageorgan, og for å førebu saker til Forbru-
karklageutvalet. Oppgåvene som er knytte til mek-
ling og førebuing av saker til Forbrukarklageutva-
let, blir regulerte av lov om behandling av forbru-
kerklager i Forbrukertilsynet og Forbrukerklage-
utvalget (forbrukerklageloven).

Forbrukartilsynet er vidare vertsorganisasjon
for Forbrukar Europa.

Forbrukartilsynet har òg fått ansvaret for å
føre tilsyn med og gi rettleiing om lov om virksom-
heters åpenhet og arbeid med grunnleggende
menneskerettigheter og anstendige arbeidsforhold
(åpenhetsloven) som Stortinget vedtok i juni 2021.
Den nye lova, som tok til å gjelde 1. juli 2022, skal
fremje respekten verksemder har for grunn-
leggjande menneskerettar og anstendige arbeids-
tilhøve i vareproduksjon og levering av tenester.

Post 01 Driftsutgifter
Løyvinga skal dekkje lønn og andre driftsutgifter
hos Forbrukartilsynet i tillegg til godtgjersle m.m.
til medlemmene av Forbrukarklageutvalet. Frå
2023 er løyvinga føreslått auka med 1,2 mill. kro-
ner mot ein tilsvarande reduksjon i løyvinga til
Lotteri- og stiftelsestilsynet på kap. 339, post 01, i
samband med at Forbrukartilsynet frå 1. januar
2023 tek over ansvaret for å føre tilsyn med forbo-
det mot pyramidespel.

Departementet føreslår ei løyving på
128,4 mill. kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Driftsutgifter 120 230 124 640 128 388
Sum kap. 868 120 230 124 640 128 388

Kap. 3868 Forbrukartilsynet

Post 02 Tilskot
Departementet føreslår ei løyving på 2,6 mill. kro-
ner i 2023. Løyvinga svarer til det pårekna til-
skotet frå EU til Forbrukar Europa.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

01 Diverse inntekter 320
02 Tilskot 6 001 2 552 2 629

Sum kap. 3868 6 321 2 552 2 629

Programkategori 11.50 Den norske kyrkja og andre trus- og 
livssynssamfunn

Hovudinnhald og prioriteringar

Trus- og livssynsfridommen er ein grunn-
leggjande verdi og menneskerett i eit demokra-
tisk samfunn. Staten skal verne om denne fridom-
men og leggje til rette for at alle innbyggjarane
kan praktisere trua si eller livssynet sitt.

Grunnlaget for trus- og livssynspolitikken er
Grunnlova § 16:

Alle innbyggjarane i riket har fri religions-
utøving. Den norske kyrkja, ei evangelisk-
luthersk kyrkje, står ved lag som den norske folke-
kyrkja og blir stødd som det av staten. Nærare
føresegner om kyrkjeskipnaden blir fastsette i lov.
Alle trus- og livssynssamfunn skal bli stødde på
lik line.

Grunnlova § 16 tydeleggjer ansvaret staten har for
å føre ein aktivt støttande trus- og livssynspolitikk,
som gjennom finansiering og lovgiving skal søkje
å leggje til rette for at medlemmene i både Den
norske kyrkja og dei andre trus- og livssynssam-
funna kan få praktisert trua eller livssynet sitt i
fellesskap. Den aktivt støttande politikken legg
vidare grunnlaget for eit livssynsope samfunn der
trus- og livssynssamfunna har ein naturleg plass.
Retten til å skipe trus- og livssynssamfunn er ein
grunnleggjande del av både religionsfridommen
og forsamlingsfridommen og ein føresetnad for eit
demokratisk samfunn. Trus- og livssynssamfunna
har ei viktig rolle i å skape fellesskap og velferds-
samfunn lokalt. Mange samfunn medverkar til å
byggje bru mellom ulike kulturar og er aktive
bidragsytarar til det frivillige arbeidet.

Den norske kyrkja er i dag eit sjølvstendig
trussamfunn på linje med andre trussamfunn.
Likevel står ho framleis etter Grunnlova § 16 i ei
særleg stilling som folkekyrkje. I trussamfunns-
lova er det derfor gitt føresegner om Den norske
kyrkja som ikkje gjeld for dei andre trus- og livs-
synssamfunna. Føresegnene er gitt i form av ei
rammelov i eit eige kapittel. Kyrkjemøtet, som er
det øvste representative organet til kyrkja, fastset
meir detaljerte føresegner om Den norske kyrkja i
kyrkjeordninga.

Kapittelet i trussamfunnslova om Den norske
kyrkja slår mellom anna fast at den offentlege
finansieringa av kyrkja er delt mellom stat og
kommune. Staten finansierer prestetenesta og dei
sentrale og regionale kyrkjelege organa, medan
kommunane finansierer kyrkjebygga og den
kyrkjelege verksemda lokalt.

Samla skal finansieringa leggje til rette for at
kyrkja held fram som ei landsdekkjande folke-
kyrkje med ei sterk lokal forankring, slik at med-
lemmer av kyrkja kan gå til gudsteneste og ta del i
andre kyrkjelege tenester der dei bur. Ved å vere
til stades i alle lokalsamfunn er kyrkja ein viktig
bidragsytar til det frivillige arbeidet blant barn og
ungdom, ikkje minst innanfor trusopplæringa, dia-
konien og det lokale musikk- og kulturlivet. Skal
kyrkja vere ei lokalt forankra folkekyrkje i alle
delar av landet, må prestetenesta alle stader ha
gode rammevilkår og dei mange kyrkjebygga hal-
dast ved like.

Dei eldre kyrkjebygga er synlege uttrykk for
den kristne kulturarven og står i ei særstilling
som nasjonale kulturminne. Av dei rundt 1 630
kyrkjebygga som høyrer til Den norske kyrkja, er
nær 1 000 freda eller peikte ut som kulturhistorisk
viktige. Mange av kyrkjene er i dårleg stand og
ikkje sikra godt nok mot brann. Innsatsen er nær-
are omtalt under overskrifta Kyrkjebygga og under
omtalen av kap. 882.

Opplysningsvesenets fond blei skipa ved lov i
1821 av det som er omtalt i Grunnlova § 116 som
«det benefiserte godset til presteskapet». Det
meste av dette godset er avhenda, men fondet er
framleis mellom dei største grunneigarane i lan-
det og har etter måten ein stor finanskapital. Eige-
domsretten til fondet har vore eit omstridd spørs-
mål sidan fondet blei skipa. I Meld. St. 29 (2018–
2019) Opplysningsvesenets fond gjekk regjeringa
Solberg inn for at eigedommar av særskild verdi
for Den norske kyrkja blei overførte til kyrkja som
eigar. Andre eigedelar, som vil utgjere største-
delen av verdiane i fondet, skulle staten vere eigar
av, mot at staten auka innsatsen tilsvarande for å
setje i stand og sikre dei innpå 1 000 kulturhisto-
risk viktige kyrkjebygga i landet. Ved hand-
saminga av meldinga våren 2020 slutta familie- og

kulturkomiteen seg til denne løysinga av eigar-
spørsmålet, sjå Innst. 209 S (2019–2020). For å
leggje det rettslege grunnlaget for å dele Opplys-
ningsvesenets fond og gi eigarrettane til staten og
Den norske kyrkja la regjeringa Solberg våren
2021 fram eit forslag til ny lov om Opplysnings-
vesenets fond, Prop. 144 L (2020–2021). Lova blei
vedteken av Stortinget 14. juni 2021 og tok til å
gjelde 1. januar 2022.

Det følgjer av Grunnlova § 16 at alle trus- og
livssynssamfunn skal bli støtta på lik linje. Reglane
i trussamfunnslova er derfor utforma slik at trus-
og livssynssamfunn utanom Den norske kyrkja
kan krevje eit årleg statstilskot som om lag svarer
til dei offentlege tilskota som Den norske kyrkja
får, rekna per medlem. Under Resultatrapport og
strategiar og omtalen av kap. 881, post 70, er det
gjort nærare greie for tilskotsordninga.

Trus- og livssynsmangfaldet i Noreg har auka
dei siste tiåra. Mangfaldet er ein styrke for det nor-
ske samfunnet, men gjer det òg naudsynt med trus-
og livssynsdialog og auka kunnskap om tru og livs-
syn og om dei ulike samfunna. Det er etablert
paraplyorganisasjonar for dei ulike trus- og livs-
synssamfunna. Departementet ser det som viktig å
gi støtte til det brubyggjararbeidet som desse orga-
nisasjonane driv, og til andre tiltak som kan styrkje
trus- og livssynsdialogen. Organisasjonane er òg
viktige samtalepartnarar for departementet.

Dei offentlege gravplassane er for alle. Det er
kommunane som har det økonomiske ansvaret for
gravplassane, medan lokale organ for Den norske
kyrkja står for forvaltinga dei fleste stadene. I takt
med samfunnsutviklinga er det viktig å sjå på
behovet for å revidere regelverket og ha kunn-
skap om korleis gravplassane blir drifta og for-
valta. Med bakgrunn i dette er det gjort juster-
ingar i lovverket som tok til å gjelde 1. januar 2021
og 1. juli 2022. Endringane er nærare omtalte
under overskrifta Gravplassane og under omtalen
av kap. 882.

Covid-19-pandemien prega verksemda i trus-
og livssynssamfunna også i 2021 med stadig endra
smittesituasjon og dertil endra retningslinjer for
gudstenester og andre arrangement. Den norske
kyrkja skriv i årsmeldinga si at 2021 blei ei konti-
nuerleg øving i omstilling og kreative løysingar.
Deltakinga på gudstenester var låg på grunn av
stengingar og restriksjonar på talet på deltakarar,
men open kyrkje blei mykje brukt som erstatning,
noko som mange vitja. Graden av digitale aktivite-
tar var framleis høg i 2021, men blei redusert
noko frå 2020 fordi mange kyrkjelydar ønskte å gå
tilbake til fleire fysiske samlingar.

Mot slutten av 2021 auka smittespreiinga, og
det blei ein ny periode med strenge smittevern-
tiltak rundt årsskiftet. Som følgje av koronatiltaka
blei det i januar 2022 løyvd 78 mill. kroner til tiltak
i regi av frivilligheita for barn, unge og sårbare
grupper. Av dette blei 9,5 mill. kroner fordelte til
trus- og livssynssamfunna gjennom Den norske
kyrkja og paraplyorganisasjonane Samarbeids-
rådet for tros- og livssynssamfunn, Norges
Kristne Råd og Muslimsk Dialognettverk. Det
meste av tilskota blei fordelte vidare til lokale
organisasjonar, og mange ulike arrangement blei
finansierte av løyvingane.

Samarbeidsrådet for tros- og livssynssamfunn
(STL), Norges Kristne Råd, Muslimsk Dialog-
nettverk, Den norske kyrkja, Oslo katolske bispe-
dømme og KA arbeidsgivarorganisasjon for kyr-
kjelege verksemder har fått laga ei utgreiing av til-
høvet mellom trus- og livssynsfridom og smitte-
verntiltaka under pandemien. Rapporten fann at
restriksjonane var eit inngrep i religionsfridom-
men. Inngrepa hadde tilstrekkeleg heimel i lov og
eit legitimt føremål, men rapporten stiller spørs-
mål om inngrepa var naudsynte og forholdsmes-
sige. Det var ut frå utgreiinga andre, mindre inn-
gripande alternativ som kunne verna religions-
fridommen betre og samstundes vore i tråd med
smittevernfaglege råd, slik som reguleringa knytt
til «faste, tilviste plasser», som blei innført seinare.

Trus- og livssynssamfunna har også vore kri-
tiske til at dei to fyrste rapportane frå korona-
kommisjonen ikkje omtalte konsekvensane av
smitteverntiltaka for trus- og livssynsfridommen.

Mål

BFD har for 2023 desse måla på trus- og livssyn-
området:

Mål

– Den norske kyrkja skal vere ei lands-
dekkjande, sjølvstendig og demokratisk folke-
kyrkje.

– Tilskota til trus- og livssynssamfunn utanom 
Den norske kyrkja skal forvaltast effektivt og 
leggje til rette for eit mangfald av trus- og livs-
synssamfunn.

– Kulturhistorisk viktige kyrkjebygg skal vere i 
forsvarleg stand.

– Eigedelane i Opplysningsvesenets fond skal 
forvaltast effektivt og gi best mogleg avkasting.

– Dei offentlege gravplassane skal vere for alle, 
og dei skal haldast i hevd og forvaltast i tråd 
med eigenarten sin.

Måla og bakgrunnen for dei er nærare omtalte
nedanfor under Resultatrapport og strategiar.

Målet for Opplysningsvesenets fond er omtalt i
samband med den generelle orienteringa om Opp-
lysningsvesenets fond som kjem etter post-
omtalen.

Resultatrapport og strategiar

Punktet Resultatrapport og strategiar omhandlar
resultatrapportering frå 2021 og frå fyrste halvåret
av 2022 for tiltak departementet har sett i verk.
Vidare blir strategiar og tiltak departementet har
for programkategorien for 2023, omtalte.

Den norske kyrkja

Etter grunnlovsendringar i 2012 og lovendringar i
2017 fekk Den norske kyrkja ei rettsleg sjølvsten-
dig stilling overfor staten. Den norske kyrkja har
fått mynde til å ta avgjerder på eige og fritt grunn-
lag, mellom anna om korleis kyrkja skal organi-
sere seg og om korleis dei kyrkjelege vala bør leg-
gjast opp.

Den norske kyrkja blir finansiert av staten og
kommunane. Dei offentlege løyvingane til kyrkja
over kommunebudsjetta og statsbudsjettet blir
ikkje fastsette etter medlemstalet i kyrkja, men er
til vurdering kvart år i Stortinget og i kommune-
styra. Staten finansierer prestetenesta og den regi-
onale og sentrale kyrkjeadministrasjonen (Kyrkje-
rådet og bispedømmeråda), tilskot til trus-
opplæringa og diakonale tiltak i kyrkjelydane.
Kommunane har det økonomiske ansvaret for
mellom anna drifta og vedlikehaldet av kyrkje-
bygga og dei offentlege gravplassane.

Finansieringa av Den norske kyrkja skal leg-
gje til rette for at kyrkja framleis kan vere ei folke-
kyrkje med ei sterk lokal forankring. Dei som er
medlemmer av kyrkja, skal kunne ta del i guds-
tenester og kyrkjelege handlingar der dei bur. Ei
folkekyrkje er kjenneteikna av at folk sluttar opp
om kyrkja, og at ho er synleg i lokalsamfunna,
både som trussamfunn og som kulturberar. Dette
byggjer på at prestetenesta har gode vilkår, og at
kyrkjebygga blir haldne i hevd. Det er òg viktig at
dei kyrkjelege organa har legitimitet og for-
ankring hos medlemmene. Då er det ein føre-

setnad at det blir gjennomført demokratiske val
både på lokalt, regionalt og nasjonalt plan i kyrkja.

Oppgåva til staten er å gi kyrkja høvelege retts-
lege rammer og føreseielege økonomiske rammer
for arbeidet sitt, slik at kyrkja kan halde fram som
ei demokratisk folkekyrkje. Strategiar og tiltak for
å nå målet må kyrkja sjølv utforme.

På bakgrunn av dette har departementet sett
dette målet for løyvingane til Den norske kyrkja:

Den norske kyrkja er organisert i 1 164 sokn. Det
blir regelmessig halde gudstenester i dei om lag
1 630 kyrkjebygga som høyrer til Den norske kyr-
kja. Ei landsdekkjande presteteneste er eit vilkår
for at Den norske kyrkja framleis skal vere ei
folkekyrkje. Talet på årsverk i prestetenesta var
1 315 i 2020 og 1 334 i 2021.

I 2021 var dei samla offentlege tilskota til Den
norske kyrkja på om lag 6,16 mrd. kroner. Over
statsbudsjettet blei det løyvd om lag 2,26 mrd.
kroner, medan kommunane løyvde om lag
3,9 mrd. kroner.

Rekneskapen for den delen av Den norske kyr-
kja som staten finansierer, det vil seie den retts-
lege eininga som blei oppretta då Den norske kyr-
kja blei skild ut frå staten 1. januar 2017, viser eit
underskot på om lag 9,8 mill. kroner i 2021. Eigen-
kapitalen ved årsskiftet 2021–2022 var på
371,6 mill. kroner. Etter at den nye kyrkjelege
eininga blei oppretta, har det i regi av Kyrkjerådet
vore arbeidd mykje med å forenkle og effektivi-
sere dei administrative funksjonane på regionalt
og sentralt nivå.

Dei kommunale løyvingane til Den norske kyr-
kja blir disponerte av det kyrkjelege fellesrådet i
kommunen, som er eit fellesorgan for kyrkje-
lydane (sokna). Fellesråda har òg andre inntekter,
mellom anna frå utleige av kyrkjebygga og avgif-
ter i samband med den offentlege gravplass-
forvaltinga, som fellesråda har ansvaret for. Tabel-
len nedanfor viser utviklinga i inntektene og utgif-
tene til fellesråda frå 2020 til 2021.

– Den norske kyrkja skal vere ei landsdekkjande, 
sjølvstendig og demokratisk folkekyrkje. 

Kjelde: Rekneskapstal som fellesråda har rapportert til Statistisk sentralbyrå

Driftsinntektene auka med 142 mill. kroner frå
2020 til 2021, medan driftsutgiftene auka med
371 mill. kroner. Netto driftsresultat, som viser
driftsoverskotet etter at renter og avdrag er
betalte, var for fellesråda samla på 15 mill. kroner i
2021 mot 243 mill. kroner i 2020.

Av driftsinntektene til fellesråda var dei kom-
munale overføringane på 3,29 mrd. kroner i 2021.
Frå 2020 var det ein auke på 1,8 prosent. Auken er
mindre enn lønns- og prisveksten i kommune-
sektoren, som for same perioden er estimert til
2,7 prosent. Auka utgifter til straum er ei utfor-
dring for mange kyrkjelege fellesråd. Departe-
mentet viser til at kommunane etter trussamfunn-
slova har det økonomiske ansvaret for at kyrkjene

blir haldne i forsvarleg stand og kan nyttast til
gudstenester og kyrkjelege handlingar. Korleis
kommunane har handtert dei auka straumutgif-
tene for fellesråda for mellom anna kyrkjebygga,
vil vise seg i desse tala for 2022.

Det blei overført 608 mill. kroner, i hovudsak
frå kommunane, til å dekkje investeringsutgiftene
til fellesråda i 2021, mot 642 mill. kroner i 2020.

Dei mest brukte måltala for tilslutnaden til
Den norske kyrkja som folkekyrkje er utviklinga i
talet på medlemmer, oppslutnaden om kyrkjelege
handlingar (dåp, konfirmasjon, vigsel og grav-
ferd) og talet på gudstenester og gudsteneste-
deltaking. Tabellen under viser tal for 2021 og
utviklinga frå 2020 til 2021.

1 109 000 tilhøyrande er frå 1. januar 2021 ikkje medrekna i medlemstalet.
Kjelde: Statistisk sentralbyrå og medlemsregisteret til Den norske kyrkja

Tabell 4.6 Inntektene og utgiftene til dei kyrkjelege fellesråda 2020–2021

(i mill. kroner)

2020 2021
Endring frå

2020 i pst.

Driftsinntekter 4 940 5 082 2,9
Driftsutgifter 4 656 5 027 8,0
Investeringsinntekter 1 036  973 -6,1
Investeringsutgifter 1 120 1 044 -6,8

Tabell 4.7 Nøkkeltal for oppslutnaden om Den norske kyrkja i 2021

2021 Endring frå 2020
Medlemmer1 3 522 558 -132 998
Del av befolkninga (pst.) 64,9 -2,8
Innmelde 2 377 + 34
Utmelde 14 844 + 2 191
Døypte 27 073 + 3 251
Døypte av talet på fødde (pst.) 46,6 + 3,3
Konfirmerte 33 612 + 529
Konfirmerte av alle 15-åringar (pst.) 51,6 -0,7
Konfirmerte av 15-åringar som er medlem av kyrkja (pst.) 79 0
Vigslar 4 851 + 457
Gravferder 35 139 + 624
Del av alle gravferder totalt (pst.) 83,9 -0,1
Deltakarer på alle gudstenester 
(digitale gudstenester er ikkje inkluderte) 2 360 828 + 125

Statistikken for 2021 er framleis prega av lågare
aktivitet som følgje av reglar om smitteverntiltak.
Sjølv om det er positive tal på fleire område
samanlikna med 2020, er det på fleire område
langt lågare oppslutnaden om aktivitetar enn det
var i 2019 før pandemien.

Talet på døypte, vigslar og kyrkjelege sere-
moniar ved gravferder aukar frå 2020 til 2021, og
delen unge som konfirmerer seg, er stabil. Det er
heller inga vesentleg endring i talet på innmeld-
ingar og utmeldingar.

Talet på gudstenester og talet på deltakarar
har ein liten framgang frå 2020. Samstundes har
det digitale tilbodet blitt eit viktig tilskot til aktivi-
teten til kyrkja. Mange kyrkjelydar har investert i
godt digitalt utstyr og tilbyr både gudstenester og
andre aktivitetar på nett. Men deltakinga på desse
er det vanskeleg å få eit korrekt tal på, og det kjem
ikkje fram i statistikken.

Trusopplæringa i kyrkja er eit systematisk og
samanhengande tilbod til alle døypte fram til dei
fyller 18 år. Dette arbeidet har òg blitt hindra av
koronatiltak, men viser framgang i 2021 både i
deltaking og omfang. Kyrkjerådet fekk i 2021 ein
rapport om trusopplæringa som ser denne i
samanheng med kyrkjeleg undervising generelt.
Denne er send på høyring i 2022 og er ein del av
førebuinga til ein revidert plan som skal til hand-
saming på Kyrkjemøtet i 2024.

Den norske kyrkja har utfordringar på fleire
område som på lang sikt kan komme til å svekkje
rolla kyrkja har som folkekyrkje. Nedgangen i
dåpstala som vi har sett over fleire år, er særskilt
utfordrande. Likevel er det framleis ein relativt
stor del av medlemmene i kyrkja som vel å døype
barna sine. Kyrkja har òg blitt meir fleksibel i til-
bodet sitt om dåp (tid og stad). Nokre bispedøme
har ein markant auke i oppslutnad etter ei medvi-
ten satsing. Borg bispedøme har til dømes ein
auke på 17 prosent frå 2020. Ei anna utfordring er
at det er krevjande å få tilsett prestar i ledige stil-
lingar i kyrkja. Men sjølv om det framleis er for
svak rekruttering til prestetenesta, er det auka
rekruttering til prestestillingar frå andre verksem-
der, og fleire vel presteyrket som andre karriere.
Det er lagt til rette for at ein no kan gå inn i preste-
teneste med anna erfaring og anna utdanning enn
embetseksamen i teologi.

I 2023 skal det igjen gjennomførast val i kyrkja.
Valet kan skje i samband med kommunevalet.
Kyrkja fører vidare systemet med fleire lister ved
val av bispedømmeråd. Det vil òg vere mogleg å
førehandsstemme digitalt for fyrste gong. Ein
vonar desse tiltaka vil auke interessa for og opp-
slutnaden om valet.

Som nemnt innleiingsvis er det Kyrkjemøtet
som har ansvaret for å utforme strategiar og tiltak
for å nå måla departementet set for løyvinga. Det
er starta eit arbeid med å greie ut ei endring i
organiseringa av kyrkja, med særleg vekt på kor-
leis arbeidsgivaransvaret for prestar og andre til-
sette i kyrkja skal handsamast. Etter planen skal
det gjerast eit prinsippvedtak på Kyrkjemøtet i
2022 og eit endeleg vedtak på Kyrkjemøtet i 2023.

For å redusere administrative kostnader og
gjere kyrkja meir tilgjengeleg for brukarane er det
òg sett i gang eit større digitaliseringsarbeid. Det
er Kyrkjerådet som leier dette arbeidet, men dei
kyrkjelege fellesråda er òg representerte i digitali-
seringsstyret som er oppretta.

I 2023 vil Den norske kyrkja framleis fokusere
på rekruttering, dåp og trusopplæring, sam-
stundes som ein vil rette meir merksemd mot
gravferdsseremonien i kyrkja. Det er gjennom
gravferder kyrkja møter flest menneske, og det er
sett som mål at ein skal klare å halde ved lag delen
av medlemmer som vel kyrkjeleg gravferd.

Sjømannskyrkja

Sjømannskyrkja har per i dag 28 utestasjonar (sjø-
mannskyrkjer) og seks mobile einingar. Sjø-
mannskyrkja har gudstenester og gjennomfører
kyrkjelege handlingar som dåp, konfirmasjon og
vigsel. Dei er kyrkjelege, sosiale og kulturelle
møteplassar for nordmenn i utlandet. Kyrkja har
eit omfattande diakonalt arbeid og hjelper
Utanriksdepartementet og næringslivet med sin
spesialkompetanse på kriseberedskap. Verk-
semda til Sjømannskyrkja blei òg i 2021 sterkt
påverka av covid-19 og smitteverntiltak. Dei for-
skjellige kyrkjene har til ulike tider blitt fysisk
stengde, men det har likevel vore stor aktivitet på
utestasjonane både digitalt og ved oppsøkjande
verksemd der det har vore mogleg.

I 2021 blei ny strategi for Sjømannskyrkja ved-
teken, og nye handlingsplanar i tråd med denne
blir gjennomførte. Strategien tek omsyn til at rei-
sevanane til nordmenn, skipsfarten og norsk
næringsverksemd i utlandet er i endring. Nord-
menn oppheld seg no meir geografisk spreidd enn
tidlegare. Sjømannskyrkja ønskjer å tilpasse seg
denne situasjonen, mellom anna ved å auke dei
ambulerande tenestene ut frå sjømannskyrkjene.
Per no har kyrkja seks mobile einingar med 25 til-
sette. Desse kan leggje til rette for einskildmøte
og samlingar der nordmenn oppheld seg over ei
viss tid i samband med studium, arbeid eller ferie.

Departementet føreslår å føre vidare tilskotet
til Sjømannskyrkja i 2023.

Trus- og livssynssamfunn utanom Den norske 
kyrkja

Det religiøse livet i Noreg er i dag prega av ein
sterk kristen kulturarv på den eine sida og eit
større trus- og livssynsmangfald og meir sekulari-
sering på den andre sida. I lys av denne utviklinga
er det viktig å sikre ein heilskapleg og aktivt støt-
tande trus- og livssynspolitikk. Eit samfunn som
set for strenge grenser for religiøs praksis og reli-
giøse uttrykk i det offentlege rommet, vil bli min-
dre inkluderande og mangfaldig. Det er derfor eit
mål for trus- og livssynspolitikken at han ikkje
berre skal fylle vilkåra i Grunnlova § 16 om å
støtte alle samfunna på lik linje. Dei rettslege og
økonomiske rammene skal òg, så langt det er
mogleg og innanfor dei rammene som menneske-
rettane set, leggje til rette for at alle kan utøve trua
si eller livssynet sitt.

Departementet har med bakgrunn i dette sett
dette målet for tilskotsordninga for trus- og livs-
synssamfunn utanom Den norske kyrkja:

Trussamfunnslova som tok til å gjelde 1. januar
2021, har medverka til å forenkle tilskots-
forvaltinga, mellom anna ved at staten har teke
over dei kommunale utbetalingane. Det er også
teke i bruk ei digital løysing som skal gjere søk-
nadsprosessane enklare for både staten og sam-
funna. Forvaltinga av tilskotsordninga har i tillegg
blitt samla ved to statsforvaltarembete: Stats-
forvaltaren i Oslo og Viken og Statsforvaltaren i
Agder. Dermed kan ein byggje opp sterkare kom-
petansemiljø og sørgje for ei meir effektiv forval-
ting av ordninga.

Lovgivinga og tilskotsordninga er no i større
grad i takt med utviklinga og mangfaldet av trus-
retningar og livssyn i Noreg. Men grunnlaget for
tilskota er i hovudsak som før, det vil seie at alle
trus- og livssynssamfunn skal støttast på lik linje
og kunne krevje offentleg støtte dersom dei fyller
visse vilkår. Eit viktig mål for den offentlege støtta
til samfunna er å støtte opp under det livssyns-
opne samfunnet. Både finansiering av, kontroll
med og innsyn i religiøse samfunn er viktige
offentlege oppgåver. Trussamfunnslova § 6 andre
ledd tok til å gjelde 1. januar 2022. Forskrifta kom
inn i trussamfunnslova då ho blei handsama i Stor-

tinget. Trus- eller livssynssamfunn som tek imot
bidrag frå statar som ikkje respekterer retten til
trus- og livssynsfridom, kan nektast tilskot.

Departementet har innhenta ei oversikt frå
Statsforvaltarens fellestenester, som driftar ovan-
nemnde digitale løysing. Oversikta viser at 24 av
696 samfunn som har sendt inn årsrapport for
2021 per 21. juni 2022, opplyser at dei har fått til
saman 50 000 kroner eller meir i bidrag frå ein
eller fleire givarar i eit anna land enn Noreg i 2021.
Av dei 24 samfunna er 13 kristne og 8 muslimske.
Oversikta seier ikkje noko om kva land bidraga
kjem frå, eller om givarane er private eller stat-
lege. Det fyrstnemnde skal samfunna opplyse om i
note til rekneskapen dei sender til statsforvalta-
ren, jf. trussamfunnsforskrifta § 13 tredje ledd.
Kjem bidrag frå eit land der staten ikkje respekte-
rer retten til trus- og livssynsfridom, kan stats-
forvaltaren krevje at samfunnet informerer om
kven givarane er, og storleiken på det respektive
bidraget.

Departementet vil gjennomgå kriteria for
støtte og greie ut moglege endringar når det gjeld
krav til demokrati og representasjon av kvart
kjønn i dei administrative organa som forvaltar
offentlege tilskot på vegner av trus- og livssyns-
samfunna.

Den digitale løysinga som trus- og livssyns-
samfunn skal nytte til krav om tilskot, registre-
ringssøknader med meir, blei noko forseinka lan-
sert 21. januar 2021. Framover er det behov for å
vidareutvikle og forbetre denne digitale løysinga.

Departementet tek sikte på å utarbeide ei rett-
leiing for trus- og livssynssamfunna om trussam-
funnslova og forskriftene til denne og anna rele-
vant lov- og regelverk.

I 2021 blei det utbetalt 853,1 mill. kroner i stat-
leg tilskot til trus- og livssynssamfunn utanom
Den norske kyrkja, utrekna etter ein sats på
1 310 kroner per medlem. Til samanlikning sum-
merte det samla tilskotet frå staten og kommu-
nane i 2020 seg til 835,7 mill. kroner. Auken på
nær 20 mill. kroner kjem av eit høgare tilskots-
beløp per medlem i 2021 enn i 2020, ikkje fleire
medlemmer.

Frå 2020 til 2021 var det ein nedgang både i
talet på trus- og livssynssamfunn og i det samla
talet på tilskotsteljande medlemmer i samfunna
som fremja krav om tilskot. Om lag 870 trus- og
livssynssamfunn fremja krav om tilskot for til
saman 697 000 tilskotsteljande medlemmer i
2020, medan det i 2021 var 724 samfunn som
søkte om registrering og/eller fremja krav om
tilskot for i alt 680 000 tilskotsteljande medlem-
mer. Det er naturleg å sjå nedgangen i talet på

– Tilskota til trus- og livssynssamfunn utanom 
Den norske kyrkja skal forvaltast effektivt og 
leggje til rette for eit mangfald av trus- og 
livssynssamfunn. 

samfunn i samanheng med kravet i trus-
samfunnslova om at samfunna må ha minst 50
teljande medlemmer for å kunne få tilskot.
Reduksjonen i det samla talet på tilskotsteljande
medlemmer i samfunna kjem i stor grad av at
berre personar busette i Noreg no kan vere til-
skotsteljande medlemmer i samfunna. Etter den
tidlegare lovgivinga fekk samfunna også tilskot
for medlemmer busette i utlandet, så framt dei
var norske statsborgarar. I 2020 hadde samfunna
i alt 5 300 medlemmer som verken var norske
borgarar eller busette i Noreg, og som dei der-
med ikkje fekk tilskot for. I 2021 var det til
samanlikning om lag 19 300 medlemmer som
ikkje oppfylte det nye busett-vilkåret.

Blant dei 724 samfunna som fremja krav om til-
skot og/eller søkte om registrering i 2021, hadde
37 samfunn færre enn 50 teljande medlemmer,
ifølgje den samla kontrollen av medlemslistene til
samfunna. Dermed var det færre enn 700 samfunn
som fekk tilskot i 2021. Dei 37 samfunna med
færre enn 50 teljande medlemmer hadde til saman
nær 1 500 teljande medlemmer.

Tal frå Statistisk sentralbyrå syner at det sær-
leg var blant dei kristne at talet på samfunn gjekk
ned. I 2021 var det om lag 402 kristne samfunn
som fremja krav om tilskot og/eller søkte om
registrering, mot 555 samfunn i 2020, noko som
utgjer ein nedgang på nær 39 prosent. Nedgangen
i talet på tilskotsteljande medlemmer i dei kristne
samfunna var derimot marginal. I 2021 var det
nesten 371 000 tilskotsteljande medlemmer i
kristne samfunn, mot om lag 372 650 i 2020 – med
andre ord ein nedgang på berre 0,4 prosent. Dette
tyder på at ein del kristne trussamfunn har slått
seg saman med andre for å oppfylle kravet om 50
teljande medlemmer.

Talet på muslimske trussamfunn steig frå 242 i
2020 til 246 i 2021, men desse hadde likevel den
største reduksjonen i det samla talet på tilskotstel-
jande medlemmer frå 2020 til 2021 – både i abso-
lutte tal og prosentvis. Nedgangen var på 7 pro-
sent, frå 182 800 teljande medlemmer i 2020 til
169 600 i 2021. Noko av denne nedgangen kan tru-
leg knytast til det ovannemnde busett-vilkåret i
trussamfunnslova.

1 Tabellen gjeld talet på tilskotsteljande medlemmer i trus- og livssynssamfunn.
Kjelde: Statistisk sentralbyrå

Som det går fram av tabellen ovanfor, har det vore
ein stor auke i talet på medlemmer i trus- og livs-
synssamfunn utanom Den norske kyrkja frå 2009
til 2021. Om lag 78 prosent av befolkninga er
anten medlem av Den norske kyrkja eller teljande
medlem i eit anna trus- eller livssynssamfunn. 12,6
prosent av befolkninga er teljande medlem i eit
trus- eller livssynssamfunn utanom Den norske
kyrkja. Den delen av befolkninga som ikkje er
medlem av noko samfunn, er aukande.

Buddhistiske, hinduistiske og muslimske trus-
samfunn har hatt størst prosentvis auke i perioden

2009–2021. Til saman utgjorde medlemmene i
desse nær ein tredjedel av alle teljande medlem-
mer i trus- og livssynssamfunn utanom Den nor-
ske kyrkja i 2021. Ein fjerdedel av alle medlemmer
i samfunn utanom Den norske kyrkja høyrer til eit
muslimsk trussamfunn. Meir enn 50 prosent av
medlemmene i samfunn utanom Den norske kyr-
kja høyrer til blant kristne trussamfunn. Delen
som høyrer til kristne samfunn, har halde seg sta-
bil i perioden 2009–2021.

Dei organisasjonane som er etablerte som para-
plyorganisasjonar for trus- og livssynssamfunna,

Tabell 4.8 Medlemmer i trus- og livssynssamfunn utanom Den norske kyrkja, fordelte på religion/livssyn1

2009 2016 2021

Medlemstal Pst. Medlemstal Pst. Medlemstal Pst.

Buddhisme 12 252 2,8 18 817 3,0 21 567 3,2
Hinduisme 5 238 1,2 8 882 1,4 11 970 1,8
Islam 92 744 21,5 148 189 23,8 169 605 24,9
Kristendom 234 772 54,4 349 083 56,1 370 997 54,5
Andre religionar 5 157 1,2 7 313 1,2 7 727 1,1
Livssyn 81 124 18,8 89 758 14,4 97 260 14,3
I alt 431 287 100,0 622 042 100,0 680 211 100,0

har ei viktig oppgåve med å auke kunnskapen om
dei ulike religionane og livssyna, både mellom sam-
funna og ut mot sivilsamfunnet. Eit særtrekk ved
den norske trus- og livssynsdialogen er at han fem-
ner om både religiøse og sekulære livssyn. Paraply-
organisasjonane skaper dialog og samarbeid på
tvers av livssyn og er viktige dialogpartnarar for
offentlege styresmakter i ulike spørsmål. Dette blei
tydeleg i handsaminga av pandemien.

Departementet gav i 2021 driftstilskot til Sam-
arbeidsrådet for tros- og livssynssamfunn (STL) og
Norges Kristne Råd med i alt 8,8 mill. kroner. Mus-
limsk dialognettverk fekk 600 000 kroner i drifts-
tilskot og er frå 2022 rekna som ein av paraplyor-
ganisasjonane. Det samla tilskotet til dialogtiltak,
som blir tildelt etter søknad, var på 3,9 mill. kro-
ner i 2021, fordelt på 19 søkjarar. Fleire av søkna-
dene omfatta fleire prosjekt og var eit samarbeid
mellom ulike organisasjonar og trussamfunn. Dei
fleste prosjekta handla om dialog og kunnskapsut-
vikling, men òg sosiale tiltak og undersøkingar
fekk tilskot. I 2021 gjekk 1,5 mill. kroner av dialog-
midlane til eit prøveprosjekt med ein livssynsmed-
arbeidar i kriminalomsorga, medan 600 000 kro-
ner gjekk til eit kursopplegg for å styrkje kunn-
skapen om negativ sosial kontroll i trus- og livs-
synssamfunn, både internt i trussamfunna og i
hjelpetenestene. Kursopplegget blei vidareført
med 300 000 kroner i 2022, og det er føreslått vida-
reføring i 2023. I 2022 blei driftstilskotet til para-
plyorganisasjonane auka, og det blei lyst ut
4,9 mill. kroner til dialogtiltak.

I tillegg til ordinært tilskot fekk paraplyorgani-
sasjonane i desember 2020 eit tilskot på til saman
5 mill. kroner til digitale tiltak i samband med
advent og jul som covid-19-tiltak. I januar 2022 blei
det løyvd 78 mill. kroner til tiltak i regi av frivillig-
heita for barn, unge og sårbare grupper, og
9,5 mill. kroner av desse blei fordelte til trus- og
livssynssamfunna. Det meste av tilskota blei for-
delt vidare til lokale organisasjonar, og dei rappor-
terer om gjennomføring av ei stor breidd av arran-
gement på bakgrunn av løyvingane.

Kyrkjebygga

Kyrkjebygga har gjennom historia spelt ei viktig
rolle som ramme om det kristne truslivet og dei
kyrkjelege handlingane. Dei er kulturminne og
kulturmiljø som synleggjer viktig norsk historie
gjennom snart tusen år. Samstundes er så godt
som alle soknekyrkjene framleis i vanleg bruk,
som samlingsstad og som ein stad å ha gudste-
neste for kyrkjelyden. Fleire stader har dei òg
karakter av å vere eit kulturhus for lokal-

samfunnet. For mange er kyrkja ein stad der ein
kan søkje trøyst eller samhald etter store ulukker
og andre kriser som rammar samfunnet eller den
einskilde.

Av dei om lag 1 630 kyrkjebygga som høyrer
til Den norske kyrkja, er nær 1 000 freda eller
peikte ut som kulturhistorisk viktige (såkalla liste-
førte kyrkjer). Forvaltinga av desse bygga må ta
høgd både for kyrkjelege behov og interesser og
for nasjonale og lokale kulturmiljøvernomsyn.
Barne- og familiedepartementet og Klima- og mil-
jødepartementet har saman gitt nærare reglar og
rettleiing om forvalting av kulturmiljøverdiane i
rundskriv Q-06/2020.

Det er kommunen som har det økonomiske
ansvaret for drifta og vedlikehaldet av kyrkje-
bygga. Den daglege forvaltinga er det fellesorga-
net for sokna som har ansvaret for. Det er ei utfor-
dring at mange av kyrkjene har eit stort etterslep i
vedlikehaldet og ikkje er godt nok sikra mot
brann. Dette gjeld òg for dei eldste kyrkjene, sjølv
om den samla innsatsen for å ta vare på kyrkje-
bygga har vore stor i seinare år. Dei fleste kyrkje-
bygga er eigde av sokna i Den norske kyrkja. I til-
legg er nokre i privat eige, der Fortidsminneforei-
ninga eig ein del kyrkjer, og nokre er eigde av stif-
tingar og museum.

For å komme vedlikehaldsetterslepet i møte
har staten gjennom mange år gitt kommunar til-
skot til istandsetjingsprosjekt, i perioden 2005–
2019 i fyrste rekkje gjennom rentekompensasjons-
ordninga for kyrkjebygg. Innsatsen har likevel
ikkje vore stor nok til å dekkje inn eit aukande
etterslep i vedlikehaldet og slik sikre den kultur-
historiske arven som desse bygga representerer.
Staten tek derfor eit større ansvar for å sikre dei
kyrkjene som har størst kulturminneverdi. Frå
2019 har det over budsjettet til BFD vore gitt til-
skot til restaurering av kyrkjer av særleg kultur-
historisk verdi. Tilskota er forvalta av Riks-
antikvaren. I tillegg vil det, som ei oppfølging av
Stortinget sitt vedtak om deling av verdiane i
Opplysningsvesenets fond, komme bevarings-
program og -strategiar for ein forsterka statleg
innsats på dette området.

Departementet har med bakgrunn i dette sett
dette målet for kyrkjebygga:

Dei årlege investeringsutgiftene i kyrkjebygga har
lenge lege på rundt 600–700 mill. kroner, men har

– Kulturhistorisk viktige kyrkjebygg skal vere i 
forsvarleg stand.

auka noko dei to siste åra. I 2021 var invester-
ingane på 776 mill. kroner, mot 726 mill. kroner i
2020. Auken kan ha samanheng med auka statleg
satsing på kyrkjevedlikehald, som også krev kom-
munal eigendel, sjå omtale under kap. 882, post
61. I 2020 og 2021 har det ikkje vore noka ny
investeringsramme i rentekompensasjonsord-
ninga. I 2021 blei det utbetalt rentekompensasjon
på 9,6 mill. kroner.

Dei fire siste åra har innsatsen med å ta hand
om dei kulturhistorisk viktige kyrkjene blitt
vesentleg styrkt gjennom tilskotsordninga på bud-
sjettet til BFD. Dette er ei tilskotsordning som
Riksantikvaren forvaltar i samarbeid med Den
norske kyrkja. Midlane skal gå til brannsikring,
klimasikring og istandsetjing av kulturhistorisk
viktige kyrkjebygg, men ikkje til vanleg vedlike-
hald.

Til saman har det dei siste fire åra vore løyvd
om lag 200 mill. kroner til bevaring av kulturhisto-
risk viktige kyrkjebygg. Midlane er fordelte gjen-
nom sju utlysingar av tilskot, der dei ulike utlysin-
gane er innretta på noko ulik måte. Det er eit krav
for tildeling at kommunen stiller med medfinansi-
ering. Måten dette er innretta på, er nærare omtalt
under kap. 882, post 61.

Det faglege utvalet av kyrkjer som har blitt
inviterte til å søkje, er mellom anna basert på kyr-
kjekontrollane KA Arbeidsgivarorganisasjon for
kyrkjelege verksemder utførte i 2017 og 2021. I til-
legg er det gjort ytterlegare undersøkingar av til-
standen til eit utval kyrkjer, og det er gitt tilsegn
om midlar til mellom anna føreprosjekt på mur-
verk. Samla sett viser desse tilstandsvurderingane
at det er mellomalderkyrkjene i stein som jamt
over har dårlegast tilstand. Biletet er likevel ikkje
eintydig, verken for grupper av kyrkjer eller ein-
skilde kyrkjer. Dette viser både behovet for
nærare tilstandsundersøkingar og at prioriteringa
av kyrkjer i kommande bevaringsprogram og
-strategiar må byggje på kunnskap om kyrkjene.

Riksantikvaren rapporterer om at løyvingane
er det største einskildløftet for vern av nasjonalt
verdifulle kulturminne vi har, og at tilskota funge-
rer som katalysator for både dei kyrkjelege felles-
råda og kommunane til å løyve pengar til å
komme i gang med naudsynte tiltak. For 2023 gjer
departementet eit framlegg om ein eittårig auke i
løyvinga på 30 mill. kroner til sikring av verne-
verdige kyrkjer, sjå kap. 882, post 61.

I tråd med Meld. St. 29 (2018–2019) Opplys-
ningsvesenets fond og Stortingets vedtak i saka, jf.
Innst. 209 S (2019–2020), skal staten auke innsat-
sen sin for å sikre dei kulturhistorisk viktige kyr-
kjebygga. Dette vil omfatte arbeid med steinkyr-

kjer frå mellomalderen fram mot 1 000-årsjubileet
for slaget på Stiklestad, jf. Stortingets
oppmodingsvedtak nr. 708 av 16. juni 2020 og
Innst. 379 S (2019–2020). Riksantikvaren er i sam-
arbeid med Den norske kyrkja gitt i oppdrag å
utarbeide forslag til bevaringsprogram og -strate-
giar for korleis oppgjeret etter Opplysnings-
vesenets fond skal forvaltast. I den fyrste del-
rapporten frå Riksantikvaren handlar leveransen
om kapasiteten i handverkarmarknaden og forval-
tinga, overordna forslag til strategi og innhald i
bevaringsprogramma. Leveransen konkluderer
med at ein viktig del av oppdraget blir å byggje
opp kapasitet og kompetanse på tradisjons-
handverk i åra som kjem. I tillegg blir det viktig å
komme i gang raskt med tilstandsundersøkingar.
Ei samla tilråding frå Riksantikvaren til Barne- og
familiedepartementet og Klima- og miljødeparte-
mentet vil vere klar desember 2022. Departe-
mentet vil komme tilbake til Stortinget med ein
nærare omtale av korleis ein etter tilrådinga ser
for seg at bevaringsprogramma- og strategiane
bør innrettast.

Gravplassane

Gravplassar og gravskikkar seier mykje om dei
verdiane og den kulturen som historisk har prega
landet, og om korleis samfunnet endrar seg over
tid. Gravplassane er slik i ei særstilling som
kulturmiljø fordi dei fortel historier om heile sam-
funn, slekter og einskildmenneske. Gravplassane
frå mellomalderen har særskilt høg kulturmiljø-
verdi og er saman med samiske gravplassar frå år
1917 eller eldre automatisk freda.

I Noreg har vi i liten grad private gravplassar
eller eigne gravplassar for ulike trusretningar.
Norsk gravferdstradisjon har vore prega av kris-
ten kulturhistorie med ei sterk nasjonal kyrkje, og
etter kvart som det kom andre trusretningar til,
blei det vanleg at òg medlemmer av desse blei
gravlagde på dei offentlege gravplassane. Det at
alle kan bli gravlagde på dei offentlege grav-
plassane, uavhengig av tru eller livssyn, har blitt
eit styrande og viktig prinsipp i gravplass-
forvaltinga. Regelverket og drifta på dei offentlege
gravplassane skal femne ulike behov når det gjeld
religion og livssyn.

Det er viktig at dei offentlege gravplassane blir
haldne ved like og forvalta i samsvar med eigen-
arten deira. Det inneber mellom anna at dei etter-
latne og innbyggjarane generelt skal vere godt
nøgde med den offentlege tenesteytinga, og at
gravplassane blir tekne vare på som kulturland-
skap og kulturminne. Utvalde graver og gravfelt

frå ulike tidsperiodar bør bevarast for å synleg-
gjere utviklingstrekk og ulik praksis gjennom
tidene. Vern bør likevel, så langt det lèt seg gjere,
ikkje hindre bruk. Forvaltinga av gravplassane må
derfor vere både brukarvennleg og framtidsretta,
samstundes som ein tek omsyn til kulturminne-
verdiane.

Departementet har med bakgrunn i dette fast-
sett følgjande mål for forvaltinga av dei offentlege
gravplassane:

Undersøkingar viser at gravplassane i det store og
heile er godt stelte, og at dei etterlatne og innbyg-
gjarane generelt er godt nøgde med den offent-
lege tenesteytinga på området. Det er Den norske
kyrkja lokalt som etter lova har forvaltings-
ansvaret for gravplassane, om ikkje statsforvalta-
ren har fastsett at kommunen skal ha ansvaret.
Ifølgje tal frå Statistisk sentralbyrå var det i 2021
12 kommunar som hadde teke over ansvaret for
drifta/forvaltinga av gravplassane. Av desse har
fem overteke forvaltingsansvaret fullt ut. I tillegg
er det inngått lokale tenesteytingsavtalar med
godt og vel ein tredjedel av kommunane.

Ansvaret som regional, statleg gravplasstyres-
makt ligg til Statsforvaltaren i Vestfold og Tele-
mark. Her har ein bygd opp eit kompetansemiljø,
som i tillegg til å handsame saker som regional
gravplasstyresmakt skal rettleie lokale styresmak-
ter og støtte departementet i arbeidet med kunn-
skapsinnhenting, statistikk og regelverksutvikling
for gravplassektoren.

I Noreg har det frå gammalt av vore tradisjon
for å velje kistegravlegging framfor kremasjon,
men delen som vel kremasjon, har auka gradvis
og hadde i 2021 passert 46 prosent. Den høgaste
delen finn vi ofte i eller nær dei store byane. I
Bærum kommune var delen av kremerte av alle
avlidne i kommunen på 86 prosent i 2021, ein auke
på 2 prosentpoeng frå 2020.

Urnenedsetjing er den vanlegaste grav-
leggingsforma etter kremasjon. Statsforvaltarane,
som har ansvar for å godkjenne søknader om
oskespreiing, melder likevel om ei aukande inter-
esse for denne forma for gravlegging. Auken i
talet på utleverte urner til oskespreiing stadfestar
denne tilbakemeldinga. Sidan reglane for oske-
spreiing blei mjuka opp i 2012, har talet på urner
utleverte til oskespreiing meir enn tredobla seg.

Dei to siste åra har talet lege stabilt på rett under
870 urner. Dette svarer til i underkant av 5 prosent
av alle kremerte. Arbeid med å sjå nærare på
reglane for oskespreiing er starta opp.

Frå 2021 er det igjen opna for bruk av urne-
vegg som gravferdsform. Ein slik urnevegg er eta-
blert i Notodden.

Gravplassane blir finansierte gjennom kom-
munale løyvingar og ved brukarbetaling. I 2021
hadde fellesråda 996 mill. kroner i driftsutgifter til
gravplassforvaltinga, mot 906 mill. kroner i 2020.
Investeringsutgiftene var på 262 mill. kroner, mot
363 mill. kroner i 2020. Investeringsutgiftene går
mellom anna til utbetring og utviding av grav-
plassar. I tillegg kjem utgifter til gravplass-
forvalting i dei 12 kommunane som har teke over
drifts- og/eller forvaltingsansvaret. Ifølgje tal frå
Statistisk sentralbyrå var dei samla utgiftene til
drift av gravplassane på 1 277 mill. kroner i 2021,
mot 1 165 mill. kroner i 2020. Fordelt på talet på
gravleggingar utgjer dette i snitt 30 392 kroner i
driftsutgifter per gravlegging. Nær 40 prosent av
utgiftene i 2021 blei finansierte gjennom betaling
frå brukarane (mellom anna i form av festeavgift).
Dette er ein nedgang på 2 prosentpoeng frå 2020,
men om lag på same nivå som i 2018 og 2019.

I 2021 har det vore arbeidd med å digitalisere
prosessen rundt livshendinga dødsfall og arv. Eit
av måla er at vala etterlatne må gjere i samband
med gravlegginga, kan skje digitalt og ikkje som i
dag ved å fylle ut eit skjema på papir. I tillegg til
arbeidet med å utvikle den digitale tenesta er det
behov for regelendringar som klargjer for å ta ho i
bruk. Eit høyringsnotat med forslag til regel-
endringar om mellom anna handsamingsgrunnlag
og deling av data er sendt på høyring med frist 1.
oktober 2022. Høyringsnotatet tek også opp nokre
mindre endringar i regelverket.

1. juli 2022 tok endringar i gravplasslova til å
gjelde, jf. Innst. 347 L (2021–2022) og Prop. 65 L
(2021–2022). Endringane sørgjer for at offentleg-
rettslege reglar om teie- og arkivplikt framleis
gjeld for dei kyrkjelege fellesråda i rolla som grav-
plasstyresmakt. I tillegg blei ei føresegn om unn-
tak frå kravet i den no oppheva kyrkjelova om
medlemskap i Den norske kyrkja for tilsette som
arbeider med gravplassar, oppheva. Endeleg blei
det gitt ein heimel for departementet til å gi løyve
til forsøk som krev avvik frå lova. Talet på dødsfall
er venta å auke dei neste tiåra. Saman med ein
stigande kremasjonsprosent gir dette behov for å
investere i krematoriekapasitet framover. Lov-
endringa gjer det mogleg å prøve ut ny teknologi i
Noreg på dette området. Terskelen for å gi løyve
til forsøk vil vere høg.

– Dei offentlege gravplassane skal vere for alle, og 
dei skal haldast i hevd og forvaltast i samsvar 
med sin eigenart.

Noreg i tusen år – nasjonaljubileet 2030

Slaget på Stiklestad der kong Olav 2. Haraldsson
fall, gjer 1030 til eit viktig merkeår i norsk historie,
både religiøst, kulturelt og politisk. Helgen-
kulturen rundt Heilag-Olav som i ettertid vaks
fram, er eit sentralt fenomen i norsk trusliv og his-
torie i hundreåra etter. Både kyrkja og konge-
dømet henta i ein formativ fase kraft og legitimitet
frå Olavsarven. Helgenkongen si grav vart eitt av
dei viktige pilgrimsmåla i vår verdsdel og kulten
spreidde seg i heile det området vi i dag kallar
Nord-Europa. Kyrkjeorganisasjonen og kloster-
røyrsla som vaks fram i kjølvatnet av kristninga,
vart òg viktige bindeledd mellom det heimlege
samfunnet og det internasjonale. Då den moderne
nasjonsbygginga tok til på 1800-talet, fekk både
Olavskulten, det norske kongedømet før unions-
perioden som starta i 1319 og den norske mellom-
alderkyrkja ny aktualitet. 1 000-årsmarkeringa av
Slaget på Stiklestad er derfor eit godt høve til å
reflektere over og diskutere både det samfunnet
som Stiklestad-slaget fann stad i, og dei omfat-
tande samfunnsendringane som kom etter – og
som til dels er med oss enno.

Regjeringa ønskjer at 1 000-årsjubileet for
slaget på Stiklestad blir ei nasjonal markering, der
Stiklestad Nasjonale Kultursenter (SNK) skal vere
navet i jubileet. Regjeringa vil setje ned ein nasjo-
nal komite for Nasjonaljubileet 2030. Stiklestad
Nasjonale Kultursenter skal vere sekretariat for

komiteen. SNK har i fleire år arbeidd fram mot
1000-årsmarkeringa. Midlar gitt til dette er førte
over frå Kultur- og likestillingsdepartementet til
Barne- og familiedepartementet frå 2023, sjå
omtale under kap. 881, ny post 77 Nasjonaljubileet
2030. Det er eit mål å bidra til at 1000-årsmarkerin-
gar knytt til dei historiske hendingane i tiåret før
1030 skal skape engasjement og debatt i åra fram
mot 2030, og allmenn interesse for norsk historie
og kulturarv.

Regjeringa arbeider óg med ein plan for å setje
i stand steinkyrkjer frå mellomalderen fram mot
tusenårsmarkeringa, jf. omtale om innsats under
Kyrkjebygga over.

Opplysningsvesenets fond

Opplysningsvesenets fond er ein formuemasse
som blir forvalta av eit særskilt forvaltingsorgan
under departementet. Stortinget vedtok i 2020 at
verdiane i fondet skulle delast mellom Den norske
kyrkja og staten. 1. januar 2023 blir staten eigar av
fondet, det vil seie alle eigedelar i fondet som ikkje
skal overførast til Den norske kyrkja. Måla og
strategiane som gjeld for forvaltinga, er omtalte
nedanfor, etter postomtalane, i samband med ein
breiare omtale av fondet og årsresultatet for 2021.
Oppfølginga av Meld. St. 29 (2018–2019), Innst.
209 S (2019–2020) og ny lov om Opplysnings-
vesenets fond, Prop. 144 L (2020–2021), er òg
omtalt der.

Nærare om budsjettforslaget

Utgifter under programkategori 11.50 fordelte på kapittel

(i 1 000 kr)

Kap. Nemning
Rekneskap

2021
Saldert

budsjett 2022
Forslag

2023
Endring

i pst.

880 Den norske kyrkja 2 365 123 2 434 616 2 506 265 2,9
881 Tilskot til trussamfunn m.m. 877 251 967 749 1 038 539 7,3
882 Kyrkjebygg og gravplassar 65 202 74 027 181 154 144,7

Sum kategori 11.50 3 307 576 3 476 392 3 725 958 7,2

Utgifter under programkategori 11.50 fordelte på postgrupper

Kap. 880 Den norske kyrkja

Post 70 Rammetilskot til Den norske kyrkja
Frå posten blir det løyvd eit rammetilskot til Den
norske kyrkja. Tilskotet skal dekkje drifts-
utgiftene og femner i hovudsak prestetenesta og
dei regionale og nasjonale organa til kyrkja. I til-
legg skal tilskotet gå til mellom anna trus-
opplæringa og diakonien i kyrkjelydane. Det er
Kyrkjemøtet som rår over tilskotet og gjer vedtak
om korleis det skal nyttast. Tilskotet kan ikkje nyt-
tast til å avlaste kommunane for dei utgiftene dei
er pålagde etter trussamfunnslova § 14. Sjå òg
omtale av mål, målgruppe, kriteria for målopp-
nåing og rapportering for tilskotet under Resultat-
rapport og strategiar.

I framlegget er det, som tidlegare år, inn-
arbeidd midlar til pensjonspremie.

Departementet føreslår ei løyving på om lag
2,39 mrd. kroner i 2023.

Post 71 Tilskot til Sjømannskyrkja 
– Norsk kyrkje i utlandet
Frå denne posten blir det gitt tilskot til Sjømanns-
kyrkja – Norsk kyrkje i utlandet. Målet for tilsko-

tet er å leggje til rette for at Sjømannskyrkja kan
vareta den kyrkjelege beteninga av nordmenn i
utlandet i samsvar med særpreget til organisasjo-
nen som åndeleg, sosial og kulturell samlingsstad.
Sjømannskyrkja gjennomfører kyrkjelege handlin-
gar i tråd med liturgien i Den norske kyrkja. Den
diakonale tenesta utgjer ein viktig del av arbeidet.
Sjømannskyrkja har eit nært samarbeid med
Utanriksdepartementet om å yte bistand til nord-
menn i utlandet. Kriterium for måloppnåing er at
tildelinga er nytta i samsvar med føremålet for til-
skotet. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskot blir gitt etter søknad.

I tillegg til statstilskotet verksemda får, blir ho
finansiert gjennom gåver frå private og tilskot frå
mellom anna oljeselskap og reiarlagsnæringa.
Resultatrekneskapen for Sjømannskyrkja (kon-
sernrekneskapen), som inkluderer alle personal-
utgifter, viste i 2021 samla utgifter på 194,8 mill.
kroner.

Departementet føreslår ei løyving på
112,9 mill. kroner i 2023.

(i 1 000 kr)

Post-gr. Nemning
Rekneskap

2021
Saldert

budsjett 2022
Forslag

2023
Endring

i pst.

01–29 Statens eigne driftsutgifter 8 086 9 024 8 632 -4,3
50–89 Overføringar til andre 3 299 490 3 467 368 3 718 726 7,2

Sum kategori 11.50 3 307 576 3 476 392 3 727 358 7,2

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

70 Rammetilskot til Den norske kyrkja 2 257 153 2 323 839 2 393 344
71 Tilskot til Sjømannskyrkja – Norsk kyrkje i utlandet 107 970 110 777 112 921

Sum kap. 880 2 365 123 2 434 616 2 506 265

Kap. 881 Tilskot til trussamfunn m.m.

Post 21 Spesielle driftsutgifter
Posten skal dekkje utgifter til forsking og
utviklingstiltak på trus- og livssynsområdet og
innanfor feltet gravplassar, kremasjon og grav-
ferd. Posten skal vidare dekkje kontingentar og
utgifter som følgje av avtalar som departementet
har forplikta seg til innanfor programkategorien.
Frå posten går det eit beløp til oppgåvene som
Statsforvaltaren i Vestfold og Telemark har
innanfor gravplassforvaltinga. Posten kan òg bli
nytta til andre tiltak innanfor programkategori
11.50.

For å overføre midlar til produksjon av offisiell
statistikk til produserande etatar føreslår BFD å
redusere løvinga med 630 000 kroner mot ein til-
svarande auke på kap. 1620 Statistisk sentralbyrå,
post 01.

Departementet føreslår ei løyving på 8,6 mill.
kroner i 2023.

Post 70 Tilskot til trus- og livssynssamfunn, 
overslagsløyving
Tilskota til trus- og livssynssamfunn utanom Den
norske kyrkja er heimla i lov om tros- og livssyns-
samfunn (trussamfunnslova). Trus- og livssyns-
samfunna får eit tilskot frå staten som svarer om
lag til det staten og kommunane gir i tilskot til
Den norske kyrkja, rekna per medlem, jf. trus-
samfunnslova § 5.

Løyvinga på posten følgjer av fire faktorar:
utgifter til Den norske kyrkja over statsbudsjettet,
utgiftene kommunane har til Den norske kyrkja,
talet på medlemmer i Den norske kyrkja og talet
på medlemmer i trus- og livssynssamfunna
utanom Den norske kyrkja. I kapittel 3 i trus-
samfunnsforskrifta er det forklart korleis tilskota

blir rekna ut. Hovudelementa i ordninga er òg
omtalte i Prop. 1 S (2021–2022).

Departementet føreslår ei løyving på til saman
1,01 mrd. kroner i 2023.

Post 77 Nasjonaljubileet 2030 (ny)
Då Stortinget behandla Prop. 1 S Tillegg 1 (2021–
2022), jf. Innst. 14 S (2021–2022), blei det løyvd
2 mill. kroner på Kultur- og likestillingsdeparte-
mentet sitt budsjett til Stiklestad Nasjonale Kultur-
senter til å løyse sekretariatsoppgåver i samband
med museet sitt arbeid med 1 000-årsjubileet for
slaget på Stiklestad. Det blei i tillegg løyvd 3 mill.
kroner til jubileumstiltak med relevans for arbei-
det fram mot 2030.

Frå 2023 blir det lagt opp til at BFD tek over
løyvingane til føremålet. Det blir med bakgrunn i
dette føreslått å overføre 5,15 mill. kroner frå kap.
328, post 70 og 78 under Kultur- og likestillings-
departementet til denne posten.

Av løyvinga føreslår departementet 3 mill.
kroner løyvd i tilskot til jubileumstiltak, fordelt
med 1,75 mill. kroner til «Tore Hunds rike»,
1 mill. kroner til «Moster 2024» og 250 000 kroner
til «Valdres i 1000 år». I tillegg kjem tilskotet til
sekretariatsoppgåver til Stiklestad Nasjonale Kul-
tursenter. Målet med desse tilskota er å bidra til at
1000-årsmarkeringar skal skape engasjement,
debatt og interesse for norsk historie og kulturarv
i åra fram mot 2030. Kriterium for måloppnåing
for dei namngitte tilskotsmottakarane omtalte
ovanfor, er om tildelinga er nytta i samsvar med
føremålet for tilskota. Departementet og Riks-
revisjonen kan setje i verk kontroll med at mid-
lane blir nytta etter føresetnadene.

Departementet føreslår ei løyving på 5,2 mill.
kroner i 2023.

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

21 Spesielle driftsutgifter 8 086 9 024 8 632
70 Tilskot til trus- og livssynssamfunn, overslagsløyving 853 132 942 949 1 008 533
75 Tilskot til private forsamlingslokale 2 157
77 Nasjonaljubileet 2030 5 150
78 Ymse faste tiltak 13 876 15 776 16 224

Sum kap. 881 877 251 967 749 1 038 539



136 Prop. 1 S 2022–2023
Barne- og familiedepartementet

Post 78 Ymse faste tiltak
Posten skal mellom anna dekkje driftstilskot til
dialog- og paraplyorganisasjonar på trus- og livs-
synsfeltet og dialogmidlar. Målet med drifts-
tilskotet er særleg å styrkje aktivitetane desse
organisasjonane har som brubyggjarar mellom
ulike trus- og livssynssamfunn og som kontakt-
ledd til det offentlege. Det er òg eit mål å styrkje
aktivitetane retta inn mot sivilsamfunnet for å
auke kunnskapen om dei ulike trus- og livssyns-
samfunna. Samarbeidsrådet for tros- og livssyns-
samfunn, Norges Kristne Råd og Muslimsk
dialognettverk vil få driftstilskot frå posten. Til
Samarbeidsrådet for tros- og livssynssamfunn er
det sett av 5,6 mill. kroner, til Norges Kristne Råd
er det sett av 4,3 mill. kroner, og til Muslimsk
dialognettverk er det sett av 1,5 mill. kroner i
driftstilskot.

Paraplyorganisasjonane må oppfylle kravet om
å vere brubyggjarar mellom trussamfunn og ha
god kontakt med organisasjonane dei represente-
rer. Dei må søkje kvart år og sende inn årsrapport
og revidert rekneskap. Rapporten frå førre året
må vise at tilskotet blei brukt etter føremålet. Dei
blir òg inviterte til ein samtale med departementet
minst ein gong kvart år.

Det er lagt opp til å føre vidare kurstilbodet Å
være religiøs leder i det norske samfunn ved Det
teologiske fakultetet ved Universitetet i Oslo. Kur-
set er retta mot religiøse leiarar i Noreg med utan-

landsk bakgrunn. Føremålet er at det skal gi reli-
giøse leiarar i Noreg med utanlandsk bakgrunn
kunnskap om rettane og pliktene til trus- og livs-
synssamfunna, om tilhøvet mellom religion og
samfunn i Noreg, om verdiar og dialog mellom
trus- og livssynssamfunn, om religiøst leiarskap
og om den rolla religiøse leiarar har når dei gir
råd til einskilde personar.

Det er òg sett av tilskotsmidlar til Samarbeids-
rådet for tros- og livssynssamfunn (STL) for å leg-
gje til rette for dialog mellom trus- og livssynssam-
funn, LHBT+-organisasjonar og organisasjonar for
skeive religiøse om utfordringar som skeive opp-
lever i trus- og livssynssamfunn. STL skal òg
arbeide med negativ sosial kontroll i trus- og livs-
synssamfunn.

Felles for dei namngitte tilskotsmottakarane
omtalte ovanfor er at kriterium for måloppnåing er
om tildelinga er nytta i samsvar med føremålet for
tilskota. Departementet og Riksrevisjonen kan
setje i verk kontroll med at midlane blir nytta etter
føresetnadene.

Under posten er det sett av midlar til tilskots-
ordninga til dialogføremål, offentleg debatt og
kunnskapsutvikling på trus- og livssynsfeltet. Ord-
ninga blei regulert i forskrift frå 2022. Det blir gitt
tilskot på mellom 50 000 og 400 000 kroner per
prosjekt. Ein meir utfyllande omtale av tilskots-
ordninga finst i Prop. 115 S (2021–2022).

Departementet føreslår ei løyving på 16,2 mill.
kroner i 2023.

Kap. 882 Kyrkjebygg og gravplassar

Post 60 Rentekompensasjon – kyrkjebygg, 
kan overførast
Rentekompensasjonsordninga for istandsetjing av
kyrkjebygg skal stimulere til sikring av kyrkjebygga
og av utsmykkinga og inventaret i kyrkjene. Ord-
ninga gjeld alle kyrkjebygga i Den norske kyrkja.

Løyvinga på posten skal dekkje beløp tilsva-
rande renteutgiftene for dei investeringskostna-
dene som det er gitt tilsegn om kompensasjon for
i perioden 2005–2019. Det er ikkje føreslått noka
ny investeringsramme i 2023. Husbanken forval-
tar rentekompensasjonsordninga. Utreknings-
grunnlaget for rentekompensasjonen er kost-

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

60 Rentekompensasjon – kyrkjebygg, kan overførast 9 588 41 111 118 744
61 Tilskot til freda og verneverdige kyrkjebygg, 

kan overførast 42 894 19 822 48 945
70 Tilskot til sentrale tiltak for kyrkjebygg 

og gravplassar 12 720 13 094 13 465
Sum kap. 882 65 202 74 027 181 154

nadene til prosjektet, som Husbanken godkjenner
ved søknad om utbetaling. Hovudelementa i ord-
ninga er omtalte i Prop. 1 S (2021–2022).

Ut frå oppdaterte overslag for rentenivået i
ordninga føreslår departementet ei løyving på
118,7 mill. kroner i 2023.

Post 61 Tilskot til freda og verneverdige 
kyrkjebygg, kan overførast
Løyvinga på posten skal nyttast til brannsikring-
stiltak, klimasikring og istandsetjing av kulturhis-
torisk viktige kyrkjebygg, ikkje til vanleg vedlike-
hald. Det er dei kulturhistorisk viktigaste kyr-
kjene med det mest presserande sikringsbehovet
som skal ha prioritet ved tildeling av midlar. Dei
faglege vurderingane som må gjerast for priorite-
ring og utpeiking av tiltak, ligg til Riksantikvaren i
dialog med kyrkjelege instansar. Tilskotsordninga
er også open for kyrkjebygg i privat eige. Det er
ein føresetnad for tildeling av tilskot at kyrkje-
eigarane eller kommunen på vegner av kyrkje-
eigaren er med på å finansiere tiltaka.

Departementet føreslår ei løyving på 50,3 mill.
kroner i 2023 til arbeidet med å sikre og setje i
stand dei kulturhistorisk viktige kyrkjene fram til
eit program basert på verdiane staten tek over
etter delinga av Opplysningsvesenets fond, blir
sett i verk. Dette er ein eittårig auke på 30 mill.
kroner frå 2022. Innsatsen skal forvaltast gjennom
ei tilskotsordning forvalta av Riksantikvaren i
samarbeid med kyrkjelege instansar. Hovud-
elementa i ordninga er omtalte i Prop. 1 S (2021–
2022).

For å dekkje meirutgiftene Riksantikvaren får
til forvaltinga av ordninga, føreslår departementet
at 1,4 mill. kroner av satsinga på 30 mill. kroner
blir løyvd over driftsposten til Riksantikvaren
(kap. 1429, post 01).

Departementet føreslår ei samla løyving på
48,9 mill. kroner på posten i 2023.

Post 70 Tilskot til sentrale tiltak for 
kyrkjebygg og gravplassar
Departementet føreslår at det blir gitt tilskot til
KA Arbeidsgivarorganisasjon for kyrkjelege verk-
semder frå posten i 2023 òg. Midlane skal gå til
oppgåvene KA har på kyrkjebyggfeltet, og til rådg-
iving og særlege prosjekt innanfor gravplass-
forvaltinga. Målet med tilskotet er at KA skal
halde fram med arbeidet med å dokumentere til-
standen til kyrkjebygga, drifte kyrkjebygg-
databasen, sørgje for kurs og rettleiingsmateriell
innanfor brann- og innbrotsførebyggjande tiltak,

energibruk og andre miljøtiltak. Mellom anna kan
det vere aktuelt å gi tilskot til bygningstekniske
undersøkingar av einskilde kyrkjebygg.

Departementet føreslår òg å delfinansiere ei
undervisingsstilling ved Noregs miljø- og biovit-
skaplege universitet (NMBU). Målet for tilskotet
er at landskapsarkitektstudentar skal få under-
vising i særlege krav som er knytte til gravplassar
og utforminga av desse.

Felles for dei to namngitte tilskotsmottakarane
omtalte ovanfor er at kriterium for måloppnåing er
om tildelinga er nytta i samsvar med føremålet for
tilskota. Departementet og Riksrevisjonen kan
setje i verk kontroll med at midlane blir nytta etter
føresetnadene. Tilskot blir utmålt på bakgrunn av
søknad.

Departementet føreslår ei løyving på 13,5 mill.
kroner i 2023.

Opplysningsvesenets fond

Innleiing

Opplysningsvesenets fond har sitt opphav i eige-
dommar som frå eldre tid låg til det einskilde
presteembetet til underhald av presten. I Grunn-
lova § 116 er desse eigedommane – det benefiserte
godset til presteskapet – gitt eit særleg vern, mel-
lom anna ved at kjøpesummar og inntekter berre
skal nyttast til gagn for presteskapet og til å fremje
opplysinga.

Eigedommane fordeler seg på prestebustader,
jord- og skogeigedommar, festetomter og kontore-
igedommar. Det samla arealet for grunnen til fon-
det er om lag 902 000 dekar, i tillegg eig dei i over-
kant av 400 000 dekar saman med andre grunnei-
garar. Fondet har om lag 1 240 bygningar med eit
samla bygningsareal på 214 250 m2. Det er 276
freda bygningar. I underkant av 290 av bygnin-
gane er bispe- eller prestebustader. Talet på feste-
kontraktar i fondet sitt eige er om lag 6 100, og
inntektene frå dette var i 2021 133 mill. kroner. Til
fondet høyrer ein finanskapital på vel 3 mrd. kro-
ner, som i hovudsak er plasserte i verdipapir.
Gjennom dotterselskap har fondet eigardelar i
småkraftverk og i selskap som skal utvikle eige-
dommar til bustad- og næringsføremål.

Lovverket set rammer for korleis midlane i
fondet kan brukast. Den årlege direkte-
avkastinga frå eigedommane og finanskapitalen
skal dekkje utgiftene til fondet og elles leggjast
til grunnkapitalen eller disposisjonsfondet eller
bli gitt til kyrkjelege føremål. I tillegg kan fondet
overføre eigedelar til Den norske kyrkja og
sokna, og overskotet i fondet kan nyttast til å
setje i stand kulturhistorisk viktige kyrkjer.

Grunnkapitalen er verna etter Grunnlova § 116
og kan ikkje brukast opp.

Opplysningsvesenets fond er eit sjølvstendig
rettssubjekt som er eigar av eigedommane og
finanskapitalen. Fondet blir forvalta av Kongen.
Kongens mynde er delegert til departementet.
Den daglege forvaltinga av fondet er lagd til eit
forvaltingsorgan med om lag 60 tilsette og eit eige
styre som departementet peiker ut. Forvaltinga av
fondet skal skje på forretningsmessige vilkår, vere
etisk forsvarleg og gi best mogleg avkasting med
moderat risiko.

Deling av verdiane i Opplysningsvesenets fond

Spørsmålet om eigedomsretten til Opplysnings-
vesenets fond har vore omdiskutert sidan 1800-
talet. Frå kyrkjeleg hald har det vore hevda at fon-
det høyrer til Den norske kyrkja, medan andre har
meint at staten har eigedomsretten. Departe-
mentet meinte spørsmålet burde leggjast fram for
Stortinget til avgjerd, og Stortinget vedtok i 2020
at Opplysningsvesenets fond skulle delast mellom
Den norske kyrkja og staten, jf. Meld. St. 29
(2018–2019) og Innst. 209 S (2019–2020). For å ha
rettslege grunnlag for delinga fremja departe-
mentet ny lov om Opplysningsvesenets fond, jf.
Prop. 144 L (2020–2021), og Stortinget gjorde ved-
tak i saka, jf. Innst. 623 L (2020–2021).

Vilkåra for delinga er at eigedommar i fondet
som har ein særskild verdi for Den norske kyrkja i
form av bruk, plassering eller kultur- eller kyrkje-
historie, til dømes mange av prestebustadene,
skal overførast til kyrkja, medan staten blir eigar
av resten av fondet. Kyrkja skal ikkje få tilført ver-
diar som blir ein gevinst for den allmenne verk-
semda til kyrkja.

Stortinget la til grunn at Den norske kyrkja og
staten blei samde om kva eigedommar som etter
vilkåra skal overførast, og partane skulle vere like-
verdige i dette arbeidet, jf. Innst. 209 S (2019–
2020). Det er no bestemt at 158 prestebustader
skal overførast til Den norske kyrkja. Dette er i
hovudsak rekrutteringsbustader der tilbod om
bustad er ein innsatsfaktor i rekrutteringa. Ein har
vidare lagt til grunn at det er bustaden som har
kyrkjeleg verdi, og dersom bustaden er del av ein
landbrukseigedom, må han skiljast ut som
bustadeigedom. Dersom ikkje lokale styres-
makter tillèt at bustaden blir skild frå landbruks-
eigedommen, blir staten eigar. Dersom så blir til-
felle og eigedommen ligg i eit område med rekrut-
teringsutfordringar for prest, må Opplysnings-
vesenets fond gi tilskot til Den norske kyrkja slik
at ho på eiga hand kan skaffe annan tenestebustad

i området (jf. Prop. 144 L (2020–2021)). Vidare
skal det overførast seks nyare bispebustader (jf.
Prop. 1 S (2021–2022)) og to eldre bispebustader
som oppfyller vilkåra for overføring, og som par-
tane er samde om bør overførast.

Vilkår for at staten blir eigar av fondet

Vilkåret for at staten blir eigar av dei verdiane
som ikkje blir overførte til kyrkja, er at staten
aukar innsatsen for å bevare dei kulturhistorisk
viktige kyrkjebygga i eit omfang som svarer til
verdien av dei eigedelane i fondet som staten blir
eigar av, jf. Innst. 209 S (2019–2020) og omtalen av
oppmodingsvedtak under kap. 3 i del I.

I samband med oppstarten av arbeidet med
delinga gav departementet i 2020 konsulent- og
revisjonsselskapet BDO i oppdrag å gjennomføre
ei uavhengig vurdering av verdiane i fondet per 1.
januar 2020. BDO meinte at salsverdien av fondet
var på mellom 9,4 mrd. kroner og 12,1 mrd. kro-
ner avhengig av salsstrategi, men salsverdien er
usikker. Etter at eigedommane er fordelte og til-
skot til mellom anna dekking av vedlikehalds-
etterslep er trekte frå, vil departementet berekne
den reelle verdien (salsverdien) av delen av fon-
det som staten blir eigar av 1. januar 2023. Til
grunn for arbeidet skal tal frå rekneskapen for
2022 nyttast. Det er denne verdien staten er for-
plikta til å over tid å øyremerkje til istandsetjing av
kulturhistorisk viktige kyrkjer, mellom anna stein-
kyrkjer frå mellomalderen.

Departementet greier ut korleis staten skal føl-
gje opp føresetnaden om at staten skal auke den
statlege innsatsen for å setje i stand dei nær 1 000
kulturhistorisk viktige kyrkjene i landet, og har
mellom anna bede Riksantikvaren i samarbeid
med Den norske kyrkja om innspel til strategiar
for bevaringsarbeidet. Dette vil òg omfatte arbei-
det med å sikre steinkyrkjer frå mellomalderen, jf.
Stortingets oppmodingsvedtak nr. 708 av 16. juni
2020 og Innst. 379 S (2019–2020), og korleis sta-
ten skal setje av midlar til føremålet.

Fondet sitt bidrag til Den norske kyrkja fell bort

Frå fondet har det vore løyvd eit årleg tilskot på
noko over 42 mill. kroner til Kyrkjemøtet til felles-
kyrkjelege tiltak og om lag 2,5 mill. kroner til
kommunar som held tenestebustad for prest. Fon-
det sitt årlege bidrag til Den norske kyrkja kjem i
tillegg til løyvingane til Den norske kyrkja over
statsbudsjettet og kommunebudsjetta. Dette til-
skotet vil i hovudsak falle bort når fondet blir stat-
leg 1. januar 2023. Unntaket er at fondet framleis,

på visse vilkår, skal dekkje delar av husleiga der-
som ein prest har burett i ein prestebustad som
ikkje blir overført til kyrkja (jf. lov om Opplysnings-
vesenets fond § 6 fyrste ledd). Det same gjeld utgif-
tene som staten skal refundere kommunane etter
lov om tros- og livssynssamfunn § 23 fjerde ledd, jf.
lov om Opplysningsvesenets fond § 6 andre ledd.
Frå og med 2023 skal Opplysningsvesenets fond
ikkje gi nye lån til kyrkjelege føremål.

Utfordringar for fondet og forvaltingsstrategiar

Departementet har dette målet for Opplysnings-
vesenets fond i 2023:

Fondet skal forvaltast effektivt i samsvar med
Hovedinstruks for forvaltning av Opplysnings-
vesenets fond. Der heiter det mellom anna: «Fon-
dets to strategiske referanseindekser er risikofri
rente og risikofri rente tillagt tre prosentpoeng,
målt som gjennomsnitt over fem år». Det heiter
også: «Den samlede risikoen for de forretnings-
områdene som paragrafen omhandler, kan ikke
overstige et moderat risikonivå.»

Dette gir stabilitet i forvaltinga og gjer arbei-
det med delinga føreseieleg for partane. Departe-
mentet meiner likevel at det er viktig å heile tida
gjere disposisjonar som kan auke verdien av eige-
delane, auke den pårekna avkastinga og redusere
forvaltingsutgiftene.

Det skal utarbeidast ein strategi for forvalting
av eigedelane som kjem på staten si hand frå 2023.
Arbeidet med deling av fondet er ei krevjande opp-
gåve både i omfang og kompleksitet. Eigedommar
til overføring skal identifiserast og verdsetjast, og
istandsetjingskostnader skal bereknast. Etter
dette skal eigedommane overdragast til Den nor-
ske kyrkja eller sokna. Dette gjeld både preste-
bustader, kyrkjegrunn og gravplassar. Den norske
kyrkja vil bli kompensert for vedlikehaldsetterslep
og driftsutgifter for prestebustader ho skal overta.
Arbeidet med delinga vil ta tid sjølv om tids-
punktet for delinga og verdsetjinga av det som er
att i fondet, er sett til 1. januar 2023. Mykje prak-
tisk arbeid med delinga står att og vil neppe vere
ferdig før nærare 2025.

Samstundes skal forvaltingsorganet for Opp-
lysningsvesenets fond handtere alle dei løpande

oppgåvene. Kontrakts- og kapitalforvaltinga, skog-
og jordbruksforvaltinga, drifta av kontoreige-
dommar til kyrkjeleg bruk m.m. skal drivast effek-
tivt.

Feste- og finansinntektene er dei største inn-
tektskjeldene for fondet. Festeinntektene er i
hovudsak stabile, medan finansinntektene kan
svinge mykje frå år til år. Ein har derfor arbeidd
med verdiskaping og betre utnytting av verdiane
som fondet har i eigedommane, for å få sikrare og
meir stabile inntekter. For å auke verdiane har ein
mellom anna teke initiativ til å regulere om tomter
og til å vere med i utbyggingsprosjekt til mellom
anna bustad-, nærings- og småkraftføremål.

Delar av eigedelane til fondet er overførte til
heil- og deleigde selskap under fondet, organi-
serte etter forretningsområde, mellom anna små-
kraft, som på forretningsmessige vilkår utviklar
kommersielle satsingar. Forretningsområda er i
ulik grad eksponerte for risiko av strategisk, ope-
rasjonell og finansiell art. Totalt er det investert
nær 1 mrd. kroner i forretningsområdet småkraft.
Investeringane er finansierte dels ved tilførsel av
eigenkapital frå Opplysningsvesenets fond, dels
ved lån frå fondet og dels ved ekstern finansier-
ing.

Rapport 2021

Fondet hadde i 2021 eit årsresultat på 291,7 mill.
kroner, medan resultatet i 2020 var på 167,0 mill.
kroner. Det gode resultatet kjem i hovudsak av
høgare driftsinntekter, høgare gevinst frå eige-
domssal og vesentleg høgare finansresultat.

Eigedom

Ifølgje årsrapporten frå Opplysningsvesenets fond
var gevinsten ved sal av eigedom netto på
180,4 mill. kroner i 2021 mot 129,7 mill. kroner i
2020.

Driftsresultatet, når inntekter frå sal av eige-
dom ikkje blir rekna med, var negativt med
69,9 mill. kroner i 2021. I resultatet er det med-
rekna eit samla finansielt tilskot til kyrkjelege
føremål på om lag 44 mill. kroner. Til saman-
likning var dette driftsresultatet negativt med
55 mill. kroner og tilskotet til kyrkjelege føremål
på 46 mill. kroner i 2020.

Driftsinntektene frå tomtefeste var på
130,8 mill. kroner i 2021. Det blei i 2021 selt feste-
tomter for netto 68,0 mill. kroner. Tilsvarande
salssum i 2020 var på 66,7 mill. kroner.

I 2021 brukte fondet 87 mill. kroner (brutto før
husleigeinntekter) på drift og vedlikehald av eige-

– Eigedelane i Opplysningsvesenets fond skal 
forvaltast effektivt og gi best mogleg avkasting, 
jf. Prop. 144 L (2020–2021) og. Innst. 623 L 
(2020–2021). 

dommar, noko som er 10 mill. kroner meir enn i
2020. I 2021 blei det selt 19 prestebustader.

Finansforvaltinga

Netto finansresultat var på 181,2 mill. kroner i
2021, mot 92,7 mill. kroner i 2020.

Finansporteføljen er strukturert for å redusere
svingingsrisiko. Kapitalen er for det meste plas-
sert i ein kjerneportefølje som femner om ulike
verdipapirfond, med ein marknadsverdi på om lag
3,1 mrd. kroner ved siste årsskiftet. I tillegg kjem
ein føremålsportefølje på til saman 45 mill. kroner.
Ved siste årsskiftet var det til saman 319 mill. kro-
ner i form av driftslikviditet og utlån til kyrkjelege
føremål. Kjerneporteføljen hadde ei samla mark-
nadsavkasting i 2021 på 9,1 prosent, noko som er
0,9 prosent betre enn referanseindeksen.
Departementet har fastsett eit avkastingskrav på
finanskapitalen på 3 prosent over risikofri rente.

Fondet har ein kursreserve. Denne skal nyttast til
å dekkje tap på verdipapir. Per utgangen av april
hadde fondet ein kursreserve på 433 mill. kroner,
medan han ved utgangen av 2021 var på 600 mill.
kroner. Reserven var på 522 mill. kroner ved
utgangen av 2020.

Forvaltingsutgiftene

Utgiftene til forvaltinga av fondet var til saman
115,7 mill. kroner i 2021. Desse kostnadene
omfatta forvaltingsorganet sine utgifter på
93,8 mill. kroner, betalinga til eksterne teneste-
leverandørar på 8,9 mill. kroner og kostnader til
finansforvaltarar på 13 mill. kroner. Til samanlik-
ning var desse utgiftene på 110 mill. kroner i 2020.
Auken kjem i hovudsak av utgifter til arbeidet
med overføring av eigedommar til Den norske
kyrkja.

Resultatrekneskapen – disponering av årsresultatet

1 Netto gevinst ved sal av eigedom, der varekostnad og bokført verdi er trekte ut

Netto inntekter ved sal av eigedom er etter § 3 i
lov om Opplysningsvesenets fond lagde til kapital-
fondet. Kapitalfondet var per 31. desember 2021
på 3,832 mrd. kroner. Kapitalfondet er bunden
eigenkapital (grunnkapital). Disposisjonsfondet,
som er den frie eigenkapitalen, var ved inngangen
til 2022 på 345 mill. kroner.

Opplysningsvesenets fond har ein konsern-
struktur, med dotterselskap innanfor eigedom og
felleskontrollert verksemd innanfor småkraft. For
Opplysningsvesenets fond, medrekna dotter-

selskapa, var driftsinntektene på 507,9 mill. kro-
ner i 2021. Driftsresultatet, utanom gevinstar ved
sal av eigedom, var negativt med 73,3 mill. kroner.
Årsresultatet for 2021 (resultat etter skatt) for
heile verksemda (konsernet) var på 279 mill. kro-
ner, mot 80,5 mill. kroner i 2020 og 170,2 mill. kro-
ner i 2019. Dotterselskapa og dei felleskontrol-
lerte selskapa (fondet sin eigardel) hadde i 2021
eit samla negativt resultat etter finanskostnader
på om lag 14 mill. kroner.

Tabell 4.9 Resultatrekneskapen for Opplysningsvesenets fond 2020 og 2021

(i 1 000 kr)

2020 2021

Inntekter
Salsinntekt eigedom 129 721 180 449
Driftsinntekt 211 487 221 705
Anna driftsinntekt 7 581 9 315
Sum inntekter 348 789 411 569
Utgifter
Av- og nedskriving varige driftsmidlar -22 084 -21 703
Refusjon forvaltingsorganet -93 170 -93 833
Annan driftskostnad (inkl. varekostnad) -113 060 -140 927
Sum utgifter -228 314 -256 462
Tilskot kyrkjelege føremål -46 118 -44 490
Driftsresultat, inkl. sal av eigedommar 74 357 110 517
Finansrekneskap
Renteinntekter, aksjeutbytte og inntekt på investering 42 092 50 957
Gevinst og tap verdipapir 60 397 121 677
Nedskriving av andre finansielle omløpsmidlar  -414 8 170
Annan finanskostnad  -9 418 392
Netto finansinntekter 92 657 181 196
Årsresultat 167 013 297 711
Disponering av årsresultatet:
Avsetjing av netto salsinntekter til kapitalfondet 124 2801 173 2131

Til/frå disposisjonsfond 42 733 118 499
Sum disponert 167 013 291 711

Fondet har ein trekkfasilitet i kredittinstitusjon
som er utnytta med 161,7 mill. kroner per 31.
desember 2021. Fondet sin tilførsel av eigenkapi-
tal og lån til dotterselskap og tilhøyrande selskap
innanfor eigedom og småkraft var ved årsskiftet
2021–2022 på 1,3 mrd. kroner. Av desse var 1 mrd.
kroner gitt som eigenkapital og 297,7 mill. kroner
som lån, noko som er på same nivå som for 2020.
Fondet har stilt garantiar til dotterselskap i kon-
sernet på 10 mill. kroner.

Verdiane i fondet (konsern) i form av bokført
eigenkapital har auka med om lag 280 mill. kroner
frå 2020 til 2021. Vurdering etter noverdimetoden
(ikkje bokførte storleikar) viser ein auke i verdiar
i den same perioden på vel 175 mill. kroner.

Den samla gjelda i dotterselskapa var på
457,4 mill. kroner ved siste årsskiftet. Frå 2020 til
2021 er den renteberande gjelda i kredittinstitu-
sjonar auka med om lag 7,7 mill. kroner. I
Clemens Kraft Holding AS, som er ei felles-
kontrollert verksemd, er det ei obligasjonsgjeld på
475 mill. kroner.

Det finansielle tilskotet til Den norske kyrkja
var på 44,5 mill. kroner i 2021. I tillegg kjem fon-
det sine netto utgifter til eigne og kommunale
prestebustader (medrekna forvaltingsutgiftene)
på 46,1 mill. kroner og subsidieeffekten av utlån
til kyrkjelege føremål på 1,5 mill. kroner. Det øko-
nomiske bidraget frå fondet til Den norske kyrkja
blir rekna med i grunnlaget for tilskot frå staten til
andre trus- og livssynssamfunn.

Forvaltingsorganet for Opplysningsvesenets fond

Forvaltingsorganet for Opplysningsvesenets fond
er ei nettobudsjettert verksemd. Sidan utgiftene
heilt ut blir dekte av fondet, er det ikkje ført opp
løyvingar til forvaltingsorganet i statsbudsjettet.
Frå 2009 har det vore ein felles prosedyre for
nettobudsjetterte verksemder om rapporteringa i
statsbudsjettet av kontantbehaldninga for desse
verksemdene per 31. desember. Standardtabel-
lane med nøkkeltal for Forvaltingsorganet for
Opplysningsvesenets fond er tekne inn i del III.

Programområde 28

Programkategori 28.50 Stønad ved fødsel og adopsjon

Hovudinnhald og prioriteringar

Foreldrepengar kan ytast til mor og far til barnet
ved fødsel og ved adopsjon av barn under 15 år.
Rett til foreldrepengar blir tent opp gjennom
yrkesaktivitet. Ordninga skal sikre familiar inn-
tekt medan barna er heilt små, og når ein av forel-
dra er heime og har omsorg for barnet.

Foreldrepengar er ein viktig del av den norske
velferdsmodellen. Ordninga gjer det mogleg for
foreldre å yte omsorg i det fyrste leveåret til bar-
net og organisere familielivet innanfor trygge øko-
nomiske rammer samstundes som ein kan halde
på tilknytinga til arbeidslivet. Tilknytinga til
arbeidslivet er viktig for økonomien til familiane,
og ei varig høg arbeidsdeltaking er avgjerande for
norsk økonomi og berekrafta i velferdsstaten.

I Hurdalsplattforma står det at foreldrepermi-
sjonen skal vere raus. Han skal bidra til at familiar
får dagen til å gå opp, og til at alle skal kunne kom-
binere arbeid og familieliv. Ei godt utforma forel-
drepengeordning er utgangspunktet for gode løy-
singar i familiane. Familien skal ha høve til å byg-
gje gode relasjonar og gi barnet ein trygg start på
livet.

Ordninga er omfattande og har legitimitet
blant brukarane og bidreg til å gjere tilhøva føre-
seielege for både arbeidstakarar og arbeidsgivarar
når tilsette får barn. Ved å dele inn foreldrepenge-
perioden i kvotar som er reserverte for far og
mor, sikrar ein at begge foreldre har sjølvstendig
krav på sin del av permisjonen i lag med barnet.

Resultatrapport og strategiar

Foreldrepengar

Foreldrepengeordninga har vore delt opp i tre
delar sidan juli 2018: 15 veker er øyremerkte mor,
15 veker er øyremerkte far, og ein del på 16 veker
er felles. Fellesdelen er det opp til foreldra sjølv å
fordele mellom seg. Frå januar 2019 blei inn-
delinga òg tilpassa foreldre som vel 80 prosent
inntektsdekking: Kvotane er då på 19 veker til
kvar forelder, og fellesdelen er på 18 veker. Føre-

målet med endringane var å auke far sin bruk av
foreldrepengar og leggje til rette for begge forel-
dra som likeverdige omsorgspersonar.

Departementet hadde i 2022 følgjande mål for
foreldrepengeordninga «Fedrar skal ta ein større
del av foreldrepengedagane.» Nedanfor gir vi ein
kort omtale av bruken av foreldrepengeordninga.

Bruk av foreldrepengeordninga

I løpet av 2021 var det om lag 80 000 mødrer og
60 000 fedrar som nytta foreldrepengeordninga.

Erfaringstal viser at lengda på fedrekvoten i
stor grad er førande for kor stor del av foreldre-
pengane fedrar tek ut. Fellesdelen blir som oftast
nytta av mor. Lengda på fedrekvoten har vist seg å
vere normdannande: Når fedrekvoten har auka,
har fedrar auka uttaket sitt – og omvendt.

Mellombelse tal frå Arbeids- og velferds-
direktoratet syner at fedrar med barn fødde fyrste
halvåret 2021 i snitt tek 27,7 prosent av dei samla
foreldrepengedagane blant foreldre med barn
fødde same halvåret. Dette er 6,5 prosentpoeng
høgare enn tilsvarande tal for fedrar med barn
fødde fyrste halvåret 2018, det vil seie før inn-
føring av ein tredelt foreldrepengeperiode, men
1,8 prosentpoeng lågare enn fedrar med barn
fødde andre halvåret 2020. Det er viktig å under-
streke at statistikken over uttak i eit einskilt kalen-
derår ikkje viser det heile og fulle biletet av
uttaket fedrar og mødrer gjer av foreldrepengar.
Årsaka er at uttaket strekkjer seg over fleire
kalenderår.

Fire av fem som tok imot foreldrepengar i
2021, valde 100 prosent dekkingsgrad. Det er om
lag fem prosentpoeng høgare enn året før. Dei
siste ti åra har det vore ein klar auke i talet på for-
eldre som vel full dekking. I 2011 valde om lag
halvparten av mottakarane full dekkingsgrad.
Auken heng sannsynlegvis saman med at 100 pro-
sent dekkingsgrad gir ei høgare samla utbetaling
stønadsperioden sett under eitt enn uttak med 80
prosent.

Foreldrepengar kan takast ut i løpet av dei tre
fyrste åra til barnet, og 2021 var det fyrste året ein

kunne byrje å sjå på korleis endringane frå 2018
hadde verka inn på korleis foreldre bruker forel-
drepengeordninga. Departementet gav derfor
Arbeids- og velferdsdirektoratet i 2021 i oppdrag å
gjennomføre ei ny foreldrepengeundersøking og
skrive fagartiklar basert på funna i undersøkinga.

I artikkelen «Ulønnet og lønnet permisjon –
mødres og fedres bruk og vurderinger» finn direkto-
ratet ein auke i uttak av ulønt permisjon blant
kvinner, samanlikna med funn frå tidlegare spørje-
undersøkingar: Om lag halvparten av kvinnene i
undersøkinga svarer at dei har teke ut ulønt per-
misjon, medan tala i tilsvarande undersøkingar i
2008 og 2017 var høvesvis 18 og 30 prosent. Også
blant fedrar er det ein auke i bruken av ulønt per-
misjon, og om lag kvar tiande far tek slik permi-
sjon, samanlikna med 6 prosent i 2017. Den hyppi-
gaste grunngivinga for bruken av ulønt permisjon
er eit ønske om å vere heime lenger med barnet.
Ein del grunngir det med at mor skal kunne halde
fram med å amme barnet.

I artikkelen «Flere fornøyde fedre enn mødre –
foreldres syn på og bruk av foreldrepenger» finn
Arbeids- og velferdsdirektoratet ei sterk støtte til
ein fedrekvote blant foreldre. Undersøkinga finn
samstundes ein forskjell mellom mødrer og fedrar
i synet på lengda på denne: Om lag 3 av 4 mødrer
svarer at dei ikkje er nøgde med inndelinga, og at
dei ønskjer å vere heime lenger. Om lag halv-
parten av mødrene meiner at fedrekvoten er for
lang. Fedrar står derimot fram som jamt over meir
nøgde med både inndelinga og lengda på fedre-
kvoten.

I Hurdalsplattforma står det at regjeringa vil
føre vidare tredelt foreldrepermisjon og sikre mor
moglegheit til å amme i tråd med helsefaglege
råd. Det står òg at regjeringa ønskjer å halde på
dagens fedrekvote og styrkje fedrane sine rettar i
foreldrepengeordninga. Frå 2. august 2022 er det i
samband med tilpassingar til Work-life Balance-
direktivet innført åtte stønadsveker til far utan eit
aktivitetskrav til mor. Fleire fedrar er dermed
sikra uttak av foreldrepengar.

Kjelde: Arbeids- og velferdsdirektoratet.

Eingongsstønad ved fødsel

Eingongsstønad er ein minstegaranti som sikrar
inntekt for mødrer utan opparbeidd rett til forel-
drepengar. Eingongsstønad er viktig for dei som,
frivillig eller ufrivillig, ikkje har vore i yrkesaktivi-
tet og dermed ikkje kvalifiserer til foreldrepengar.

Ytinga kjem i form av ei einskild utbetaling.
Eingongsstønaden har vore styrkt betrakteleg dei
siste åra, og satsen er i dag 90 300 kroner. Det er
om lag 55 000 kroner meir enn i 2013, sjå tabell
4.11. Satsen blir føreslått ført vidare i 2023.

Store kontantoverføringar frå det offentlege
kan redusere insentiva til arbeid og difor også
arbeidstilbodet. Det har likevel ikkje vore store
utslag i talet på mottakarar av eingongsstønad i
perioden 2013 til 2021, trass den auka satsen. Det
har samstundes vore ein generell nedgang i talet
på fødslar gjennom perioden. Effektane av auken i
eingongsstønaden er derfor ikkje eintydige, og
det kan vere fleire faktorar som verkar inn i denne
samanhengen.

Tabell 4.10 Fødslar og bruk av foreldrepengeordninga 2018–2021

2018 2019 2020 2021
Endring

2020–2021

Talet på fødde barn 55 120 54 495 52 979 56 060 3 081
Uttak av foreldrepengedagar fordelt på kjønn (fødsel 
og adopsjon)
Kvinner, prosent 79,9 74,5 68,4 69,3 0,9
Menn, prosent 20,1 25,5 31,6 30,7 -0,9
Talet på kvinner med minst éin dag med foreldre-
pengar ved fødsel 82 353 82 010 77 208 79 574 2 366
Del av desse med 100 prosent lønnskompensasjon, 
prosent 70,7 73,8 77,6 79,1 1,5
Talet på menn med minst éin dag med foreldre-
pengar ved fødsel 53 788 56 852 59 068 60 412 1 344
Gjennomsnittleg foreldrepengegrunnlag for 
kvinner ved fødsel (kroner) 404 580 441 289 475 226 492 957 17 731
Gjennomsnittleg foreldrepengegrunnlag for menn 
ved fødsel (kroner) 463 556 509 836 542 614 563 491 20 877
Delen kvinner med gradert uttak av foreldre-
pengar ved fødsel, prosent 4,7 4,6 4,7 4,6 -0,1
Delen menn med gradert uttak av foreldrepengar 
ved fødsel, prosent 21,3 21,9 21,7 20,5 -1,2
Talet på menn med minst éin dag med foreldre-
pengar ved fødsel utan rett til fedrekvote 
(mor har hatt eingongsstønad) 1 458 1 641 1 299 2 076 777
Talet på personar med eingongsstønad ved fødsel 10 332 10 411 9 675 9 671 -4

Fødselstal og fertilitet

Bruken av foreldrepengeordninga heng tett
saman med talet på fødslar. Utviklinga i talet på
barnefødslar er ein av fleire faktorar som har inn-
verknad på den økonomiske utviklinga og sam-
funnsutviklinga i Noreg. Sjølv om ein historisk
sett har hatt økonomisk vekst i periodar med fal-
lande fertilitetstal, kan færre fødslar gi endringar
knytte til makroøkonomiske tilhøve som verdi-
skaping, allokering av arbeidskraftressursar, skat-
teinntekter og berekraft i velferdsordningane.

Færre fødslar, når endringa varar ved, kan
vere ein indikasjon på strukturelle samfunns-
endringar som det bør vere merksemd om, til

dømes situasjonen og framtidsutsiktene til fami-
liar og barn.

Utviklinga i talet på barn per kvinne kan
målast på to måtar; ein kan sjå på samla fruktbar-
heit eller kohortfruktbarheit. Fruktbarheitstalet
er eit overslag på kor mange barn ei kvinne vil få i
løpet av livet, og baserer seg på talet fødslar eit
kalenderår, medan kohortfruktbarheit viser kor
mange barn ein kohort (eit årskull) kvinner har
fått gjennom livsløpet. Utviklinga i kohort-
fruktbarheita er meir stabil over tid, ettersom ho
ikkje blir påverka av når i livet kvinner får barn.

Fruktbarheitstalet har gått ned sidan 2009. Då
var det samla fruktbarheitstalet 1,98 barn per
kvinne. I 2021 blei det fødd 56 000 barn i Noreg,
om lag 3 000 fleire enn i året før. Det samla
periodefruktbarheitstalet på 1,55 barn per kvinne
var ein auke frå rekordlåge 1,48 i 2020.

Auken i 2021 var overraskande, ettersom året
var prega av pandemi og ein til vanleg har sett at
talet fødslar blir redusert i økonomisk usikre
tider. Det blei også observert færre fødslar i andre
land. I ein fagartikkel frå SSB finn forskarane at
auken var driven fram av ei aldersgruppe som nor-
malt har høge fruktbarheitstal, og som sannsyn-
legvis var i ein økonomisk sikker situasjon.13 For-
skarane peiker på generelt gode velferdsord-
ningar og den økonomiske krisehandteringa frå
styresmaktene som moglege forklaringar på
auken i 2021.

Dei førebelse tala for 2022 viser igjen eit fall i
talet fødslar.

Nærare om budsjettforslaget

Kap. 2530 Foreldrepengar

Tabell 4.11  Sats for eingongsstønad ved fødsel 
i perioden 2013–2023

År Sats

2013 35 263
2014 38 750
2015 44 190
2016 46 000
2017 61 120
2018 63 140
2019 83 140
2020 84 720
2021 90 300
2022 90 300
2023 90 300

13 Sjå «Understanding the positive effects of the COVID-19 pan-
demic on women’s fertility in Norway» (Discussion Papers
no. 979) frå SSB (2022).

(i 1 000 kr)

Post Nemning
Rekneskap

2021
Saldert

budsjett 2022
Forslag

2023

70 Foreldrepengar ved fødsel, overslagsløyving 21 877 920 21 771 100 24 690 000
71 Eingongsstønad ved fødsel og adopsjon, 

overslagsløyving 811 234 785 000 750 000
72 Feriepengar av foreldrepengar, overslagsløyving 533 654 575 000 610 000
73 Foreldrepengar ved adopsjon, overslagsløyving 36 572 30 000 41 000

Sum kap. 2530 23 259 380 23 161 100 26 091 000

Stønadene under kap. 14 i folketrygdlova skal
sikre inntekt i samband med svangerskap, fødsel
og adopsjon og gi støtte til kvinner som ikkje har
tent opp rett til foreldrepengar.

Måloppnåing for ordningane blir mellom anna
vurdert ut frå om dei blir forvalta i samsvar med
lova, og sakshandsamingstida i forvaltinga.

Tildelingskriteria er omtalte under dei ein-
skilde budsjettpostane nedanfor og går òg fram av
folketrygdlova kap. 14.

Foreldrepengar blir forvalta av Arbeids- og vel-
ferdsetaten.

Utgiftsoverslaga under kap. 2530 byggjer mel-
lom anna på den siste befolkningsframskrivinga til
Statistisk sentralbyrå. Ein reknar med at talet på
mottakarar vil auke.

Departementet føreslår ei løyving på
26 091 mill. kroner under kap. 2530, postane 70–
73. Sjå tabellen ovanfor for forslag til løyving på
dei ulike postane.

Post 70 Foreldrepengar ved fødsel, 
overslagsløyving
Foreldrepengar ved fødsel blir betalte ut etter
reglane i folketrygdlova §§ 14-5 til 14-16. Eit vilkår
for rett til foreldrepengar er at stønadsmottakaren
har vore yrkesaktiv med pensjonsgivande inntekt
i minst seks av dei ti siste månadene før stønads-
perioden startar.

Stønadsperioden ved fødsel er 49 veker med
full sats (100 prosent lønnskompensasjon) eller 59
veker med redusert sats (80 prosent lønns-
kompensasjon). Valet av kompensasjonsnivå gjeld
for begge foreldra og for heile stønadsperioden.

Inntekt over seks gonger grunnbeløpet i folke-
trygda (6 G) gir ikkje grunnlag for foreldre-
pengar. Per 1. mai 2022 er grunnbeløpet 111 477
kroner. Når stønadsperioden med 100 prosent
lønnskompensasjon er avgrensa til 49 veker, vil
det høgaste moglege beløpet per stønadstilfelle
vere 630 274 kroner. Inntektsgrensa følgjer den til
kvar tid gjeldande G-verdien.

Når begge foreldra har tent opp rett til
foreldrepengar, er 15 stønadsveker øyremerkte
kvar forelder (mødrekvote og fedrekvote), og 16
veker kan dei dele mellom seg (fellesdelen). Der-
som foreldra har valt 80 prosent lønnskompensa-
sjon, er mødrekvoten og fedrekvoten 19 veker, og
fellesdelen er 18 veker. Mor må starte permisjo-
nen sin seinast tre veker før fødselen, og desse
vekene kjem i tillegg til mødrekvoten.

Når berre far har rett til foreldrepengar, er det
krav til at mor går ut i aktivitet når far tek ut stø-
nad. Far kan ta ut inntil 40 eller 50 veker dersom

mor går ut i arbeid eller utdanning eller er for sjuk
til å ta seg av barnet. Når mor har uføretrygd, kan
far ta ut inntil 15 eller 19 veker med foreldre-
pengar (tilsvarande fedrekvoten) utan at det blir
stilt krav til aktivitet hos mor.

Foreldrepengar kan takast ut gradert i sam-
svar med ein skriftleg avtale med arbeidsgivaren
om delvis arbeid. Foreldrepengar kan utsetjast
utan krav til kva ein gjer medan ein utset dei. Utta-
ket av foreldrepengar må vere avslutta seinast
innan barnet fyller tre år.

Under post 70 høyrer òg svangerskapspengar
til som blir gitt i samsvar med vilkåra i folketrygd-
lova § 14-4.

Post 71 Eingongsstønad ved fødsel og 
adopsjon, overslagsløyving
Eingongsstønad ved fødsel og adopsjon blir ytt til
kvinner som ikkje har tent opp rett til foreldre-
pengar, jf. folketrygdlova § 14-17. Stønaden er i
2022 på 90 300 kroner. Ved fleirbarnsfødslar og
fleirbarnsadopsjonar blir det ytt éin eingongs-
stønad per barn. Departementet føreslår å føre
vidare satsen i 2023.

Post 72 Feriepengar av foreldrepengar, 
overslagsløyving
Feriepengar av foreldrepengar blir gitt i samsvar
med vilkåra i folketrygdlova § 14-8. Folketrygda
yter feriepengar til arbeidstakarar med 10,2 pro-
sent av utbetalte foreldrepengar for dei fyrste 12
vekene av kvar stønadsperiode, alternativt for 15
veker dersom det er valt 80 prosent lønnskompen-
sasjon.

Post 73 Foreldrepengar ved adopsjon, 
overslagsløyving
Foreldrepengar ved adopsjon blir gitt etter vilkåra
i folketrygdlova §§ 14-5 til 14-16 ved adopsjon av
barn under 15 år. Ved adopsjon er stønads-
perioden 46 veker med 100 prosent lønnskompen-
sasjon eller 56 veker med 80 prosent lønns-
kompensasjon. Når begge foreldra har tent opp
rett til foreldrepengar, har kvar av foreldra 15
veker øyremerkte til seg (fedrekvoten og mødre-
kvoten). Ved 80 prosent lønnskompensasjon er
kvar av kvotane på 19 veker. For barn adopterte 2.
august 2022 eller seinare, kan alle fedrar som har
tent opp rett til foreldrepengar, ta ut åtte veker,
uavhengig av aktivitet hos mor.

Sjå elles omtalen under post 70.

5  Forsking og utvikling

Kunnskap frå forsking er naudsynt for å utvikle
effektiv og treffsikker politikk. Budsjettmidlane
departementet har til forsking og utvikling, skal
nyttast slik at dei best mogleg varetek BFD sitt
sektoransvar for forsking. Sektoransvaret til
departementet er mellom anna levekåra for barne-
familiar, sårbare familiar, barn og unge og vald og
overgrep. Ansvarsområdet til departementet er òg
forbrukarpolitikken, lovverk og tilskotsordningar
på trus- og livssynsfeltet, gravplassektoren og
Opplysningsvesenets fond (Ovf).

Eit godt kunnskapsgrunnlag skal bidra til at
departementet utviklar effektive og treffsikre til-
tak og tenester slik at barn, unge og familiar som
har behov for det, kan få den hjelpa dei treng til å
leve gode liv. Kunnskapsgrunnlaget skal vere til
hjelp for å gi barn og unge ein best mogleg start
på livet, slik at barn, så langt råd er, får like mog-
legheiter til å utvikle seg og delta i samfunnet. Inn-
anfor forbrukarsektoren gir kunnskap om utfor-
dringane norske forbrukarar møter, eit grunnlag
for utforminga av forbrukarpolitikken. Målet er at
forskinga skal gi god informasjon om prioriterte
saker og bidra til kunnskap om tema som er for-
brukarpolitisk aktuelle. På trus- og livssynsfeltet
følgjer ein med på verknadene av lovgivinga som
tok til å gjelde i 2021, for å sjå om ho verkar i tråd
med føremåla.

Regjeringa legg fram ein ny langtidsplan sam-
stundes med Prop. 1 S (2022–2023): Meld. St. 5
(2022–2023) Langtidsplan for forskning og høyere
utdanning (2023–2032). Det er høg grad av konti-
nuitet i måla og prioriteringane frå den førre
planen til den nye, men òg nokre viktige
endringar for å løfte fram berekraft, helse, sam-
funnssikkerheit og tillit. Dei tre måla er:
– styrkt konkurransekraft og innovasjonsevne
– miljømessig, sosial og økonomisk berekraft
– høg kvalitet og tilgjenge i forsking og høgare

utdanning

I tillegg til måla har regjeringa seks prioriterte
område:
– hav og kyst
– helse
– klima, miljø og energi

– mogleggjerande og industrielle teknologiar
– samfunnssikkerheit og beredskap
– tillit og fellesskap

Planen lanserer samfunnsoppdrag som eit nytt
verkemiddel for å finne løysingar på definerte pro-
blem innan ei viss tidsramme. Samfunnsoppdraga
tek utgangspunkt i område som har høg prioritet for
regjeringa og der forskingsbasert kunnskap og
kompetanse er naudsynt for å nå målet. Nærare
omtale av den nye planen er å finne i del III, kap. 5 i
Prop. 1 S (2022–2023) for Kunnskapsdepartemen-
tet. Eitt av samfunnsoppdraga har som mål om å
inkludere fleire barn og unge i utdanning, arbeids-
og samfunnsliv. Ungt utanforskap er ein samfunns-
utfordring. For å møte utfordringa er det naudsynt
med ein samla og koordinert innsats der kunn-
skapen tas i bruk for å skape endring. Eit tett sam-
arbeid mellom forsking, høgare utdanning og tenes-
ter som møter barn og unge som har det vanskeleg,
er avgjerande for at dei skal få ein god oppvekst og
eit godt liv. Føremålet med samfunnsoppdraget er å
redusere delen unge som står utanfor utdanning,
samfunns- og arbeidsliv gjennom ein målretta inn-
sats på tvers av sektorar. Innrettinga av samfunns-
oppdraget vil utviklast i ein design- og implemente-
ringsfase.

Departementet har utarbeidd ein ny forskings-
strategi for perioden 2022–2026. Strategien tek
utgangspunkt i fleire identifiserte utfordringar:
Forskingsmiljøa på områda er små og fragmen-
terte, datagrunnlaget er relativt sett svakt, og det
er for lite internasjonalt forskingssamarbeid. I til-
legg er mykje av forskinga prega av einskild-
ståande problemstillingar innanfor ein sektor,
noko som gjer at vi kan gå glipp av verdifulle svar
og løysingar som gjeld på tvers av sektorar. Hovud-
målet til strategien er at arbeidet til BFD med for-
sking skal bidra til heilskapleg og langsiktig kunn-
skapsutvikling for utforminga av politikk, tenester
og lovverk. Strategien inneheld følgjande delmål:
1. sterke forskingsmiljø innanfor områda til

departementet som sikrar god kapasitet og
kompetanse

2. eit relevant, godt og tilgjengeleg kunnskaps-
grunnlag

3. eit tilgjengeleg datagrunnlag som held god
kvalitet, og som legg til rette for god forsking

4. internasjonalt samarbeid om forsking og
kunnskapsutvikling

Vidare inneheld strategien tiltak innretta mot del-
måla, i tillegg til ein særskild omtale av dei vikti-
gaste aktørane for forsking og utvikling av kunn-
skapsgrunnlaget for områda til BFD. Ved utgan-
gen av strategiperioden er ambisjonen at kunn-
skapsutviklinga på områda til departementet skal
ha sterkare fagmiljø, betre datagrunnlag og meir
internasjonalt forskingssamarbeid enn ved opp-
starten i 2022. Dette er langsiktig arbeid, som òg
vil halde fram etter 2026.

Ei vellukka forbetring av politikk og tenester
retta mot utsette barn og unge er avhengig av eit
velfungerande kunnskapssystem på tvers av sek-
torar. Kunnskapssystemet må, i tillegg til å utvikle
ny og naudsynt kunnskap, sørgje for at kunn-
skapen blir teken i bruk, og at det bidreg til utvik-
ling av meir effektive tiltak. Det er behov for eit
kunnskapsgrunnlag som gir betre, meir kunn-
skapsbaserte utdanningar, meir treffsikre tenes-
ter og tiltak og betre føresetnader for god politikk-
utvikling. BarnUnge21-strategien fann at for-
skinga om utsette barn og unge ofte blir utført av
små og fragmenterte forskingsmiljø, ho er under-
finansiert, sektorisert og kortsiktig. Strategien
peiker på behovet for solid og framtidsretta kunn-
skapsutvikling om kva som sikrar barn og unge
tryggleik, inkludering og utvikling. Strategien
understrekar behovet for betre tilgang til, bruk og
kopling av data som grunnlag for solide og
forskingsbaserte analysar om livet til barn og
unge og deira samansette behov. I samarbeid med
fleire departement føreslår BFD at det blir eta-
blert eit forskings- og innovasjonsprogram om
utsette barn og unge i 2023. Ei samla satsing om
utsette barn og unge skal gi forsking som dekkjer
feltet og bidreg til å løyse utfordringar på tvers av
sektorar. Programmet skal handterast av Noregs
Forskingsråd. Sjå òg omtale av BarnUnge21
under programkategori 11.10, Prop. 1 S for Kunn-
skapsdepartementet og Prop. 1 S for Helse- og
omsorgsdepartementet.

Eit berekraftig velferdssamfunn er avhengig
av at tilgjengelege ressursar blir brukte mest
mogleg effektivt. For å kunne sikre dette må res-
sursane nyttast slik at gevinstane blir størst mog-
leg. Det krev at vi kjenner verknadene av tiltaka
retta mot barn, unge og familiar. Departementet
styrkte i 2020 forskingsinnsatsen på effekten av
førebyggjande arbeid, tiltak og tenester retta mot
barn, unge og familiar. Midlane er forvalta av

Noregs forskingsråd. Utlysinga i 2022 etterspurde
særskilt forsking om førebyggjande arbeid, tiltak
og heilskapleg tenestetilbod retta mot barn, unge
og familiar. Prosjekta som får innvilga midlar, vil
ha eit fleirårig perspektiv. Innsatsen held fram i
2023 og vil inngå i det nye forskings- og innova-
sjonsprogrammet.

I 2022 blei det løyvd midlar til forsking om vald
og overgrep, særleg effektforsking, med søknads-
frist hausten 2022. Midlane er forvalta av Noregs
forskingsråd og inngår i ei felles utlysing om tiltak
for å førebyggje vald, overgrep og hatkriminalitet.
Vidare blei det løyvd midlar med søknadsfrist
hausten 2022 til samarbeidsprosjekt for imple-
mentering av kunnskapsbaserte tiltak for barn,
unge og familiar.

Noregs forskingsråd er eit viktig verkemiddel
for å nå dei forskingspolitiske måla til regjeringa.
Regjeringa har fastsett fem mål for Forskings-
rådet. Måla er:
– auka vitskapleg kvalitet
– auka verdiskaping i næringslivet
– å møte store samfunnsutfordringar
– eit velfungerande forskingssystem
– god rådgiving

Måla er felles for alle departementa. Kunnskaps-
departementet har i samarbeid med departe-
menta og Forskingsrådet utarbeidd eit system for
departementa si styring av Forskingsrådet. Den
samla måloppnåinga for verksemda og økonomisi-
tuasjonen i Forskingsrådet er omtalt i Kunnskaps-
departementet sin budsjettproposisjon for 2023.

BFD har gjennom ei årrekkje tildelt midlar til to
budsjettføremål i regi av Forskingsrådet: Gode og
effektive helse-, omsorgs- og velferdstenester (HELSE-
VEL) og Velferd, arbeidsliv og migrasjon (VAM I og
II). Frå 2023 vil tildelinga frå BFD til Forskings-
rådet samlast på éin budsjettpost, sjå postomtale for
kap. 800, post 50, under programkategori 11.00.

Midlane frå BFD til Forskingsrådet har gjort
det mogleg med tverrsektoriell forsking som er
viktig for å utvikle kunnskapsgrunnlaget når det
gjeld barn og familieliv, og forsking på velferds-
tenestene. Til dømes fekk Universitetet i Oslo
(UiO) i 2022 midlar til eit prosjekt om korleis
kompetansen til sakkunnige påverkar tilgangen
på lovfesta rettar og velferdstenester i barneverns-
saker. Prosjektet er tverrfagleg med både psyko-
logi og rettsvitskap og skal vere ferdig i 2026.

BFD gir vidare midlar til forsking som Barne-,
ungdoms- og familiedirektoratet (Bufdir) forval-
tar. Bufdir har i 2021 og 2022 arbeidd med å lage
ein langsiktig plan for forsking, evaluering og
utvikling av kunnskapsgrunnlaget på alle områda

til direktoratet som skal vere gjeldande frå 2023.
Den langsiktige planen skal erstatte den tidlegare
kunnskapsstrategien til Bufdir. Planen skal saman
med den nye forskingsstrategien til BFD vere eit
godt fundament for den felles, langsiktige utvik-
linga av kunnskapsgrunnlaget.

Bufdir har arbeidd for større og meir lang-
varige forskingsprosjekt. I 2022 har Bufdir sett i
gang ein forskingsinnsats med mange del-
prosjekt, der føremålet er å utvikle likeverdige og
verksame tiltak mot vald og diskriminering mot
fleire grupper i samfunnet.

Bufdir har halde fram arbeidet med å utvikle
indikatorar på fagfelta sine og gjere statistikk til-
gjengeleg på ein brukarvennleg måte, til dømes
gjennom kommunemonitorar for barnefattigdom
og barnevern. Indikatorane skal gi kommunar,
forskingsmiljø og andre interesserte eit godt og
oppdatert kunnskapsgrunnlag, til dømes for poli-
tiske avgjerder og utvikling av tenester. Arbeidet
vil også rette merksemd mot bruk av registerba-
serte data til bruk i forsking og utvikling av barne-
vernet. Eit anna døme på kunnskapsbasert arbeid
i Bufdir er bruk av kunnskapsoppsummeringar frå
Folkehelseinstituttet som samanfattar og kvali-
tetssikrar forskinga. Bufdir nyttar mellom anna
kunnskapsoppsummeringane til å lage kunn-
skapsbaserte retningslinjer og råd til bruk i
tenestene dei har ansvar for.

Vidare gir Bufdir driftsmidlar til Nasjonalt
utviklingssenter for barn og unge (NUBU). Sente-
ret arbeider for at barn og unge med alvorlege
åtferdsvanskar, familiane deira og skular skal få
hjelp som er forskingsbasert, relevant og individu-
elt tilpassa. Bufdir gir òg midlar til NUBU som, i
samarbeid med RBUP Øst og Sør og RKBU Vest,
utviklar ein grunnmodell for hjelpetiltak. Grunn-
modellen skal gi grunnlag for ei heilskapleg til-
nærming til hjelpetiltaksarbeidet i kommunalt bar-
nevern.

På vegner av departementet forvaltar Bufdir
òg midlar til andre kunnskaps- og kompetanse-
miljø der desse bidreg til kunnskapsutvikling på
relevante område for departementet. Døme på
dette er dei fire regionale kunnskapssentera for
barn og unge si psykiske helse og barnevern
(RKBU/RBUP), som har forskingsaktivitetar og
driv tenestestøtte, formidling og kompetanse-
heving. Nasjonalt kunnskapssenter om vold og
traumatisk stress (NKVTS) er òg mottakar av
midlar. Senteret skal bidra til å auke kunnskapen
og styrkje kompetansen om menneske som har
vore utsette for vald og overgrep.

Dei regionale ressurssentera om vald, trauma-
tisk stress og sjølvmordsførebygging (RVTS) får

midlar til valdsførebyggjande arbeid retta mot
kommunane. I tillegg får dei tilskot til å gjennom-
føre kompetansehevingstiltak for tilsette i krise-
sentera og tilsette i sentera mot incest og seksu-
elle overgrep / Nok.-sentera.

BFD har òg eit ansvar for forsking og utvikling i
forbrukarsektoren. Målet er å ha solid kunnskap
om utfordringane norske forbrukarar møter, som
eit grunnlag for utforminga av forbrukarpolitikken.
For å skaffe betre oversikt over all relevant forsking
på forbrukarområdet gav BFD Forskingsrådet i
2021 i oppgåve å innhente ei kunnskapsoppsumme-
ring. Departementet fekk kunnskapsoppsumme-
ringa i desember 2021. Rapporten peiker på at
Forbruksforskningsinstituttet SIFO ved OsloMet
(heretter SIFO) er det einaste forskingsmiljøet med
stor fagleg breidd på forbrukarområdet. BFD har
mellom anna nytta kunnskapsoppsummeringa i ei
vurdering av korleis forskingsmidlane på forbrukar-
området skal bli nytta framover. BFD legg opp til at
SIFO òg i framtida skal ha ei sentral rolle i forbruks-
forskinga og få tildelt midlar frå BFD til konkrete
forvaltingsrelaterte forskingsoppgåver. Målet med
oppdraga er å kaste lys over sentrale problemstillin-
gar i prioriterte saker og bidra til kunnskap om
forbrukarpolitiske aktuelle tema. BFD hentar òg inn
kunnskap om forbruk og forbrukarutfordringar frå
Forbrukarrådet, Forbrukartilsynet, EU-kommisjo-
nen og Statistisk sentralbyrå. Etter at Forbrukar-
tilsynet har fått fleire forvaltingsoppgåver, har dei
òg fått eit ansvar for kunnskapsgrunnlaget i sekto-
ren. Dette inneber at Forbrukartilsynet i 2022 skal
samle inn data om klagestatistikk.

Lov om trus- og livssynssamfunn tok til å
gjelde 1. januar 2021. Det er behov for å sjå til at
lovgivinga verkar i tråd med føremåla. I samband
med dette ser departementet òg at det er behov
for å vidareutvikle og forbetre den digitale løy-
singa der trus- og livssynssamfunn sender inn
krav om tilskot, slik at informasjon frå denne kan
inngå i kunnskapsgrunnlaget for politikken. I
gravplassektoren er det behov for meir kunnskap
om korleis sektoren legg til rette for dei behova
trus- og livssynsminoritetar har.

Norsk deltaking i EUs rammeprogram for for-
sking gir tilgang til ny kunnskap, teknologi, nett-
verk, marknader og infrastruktur. I 2021 starta
programmet Horisont Europa (2021–2027). Pro-
grammet har tre hovudområde: 1) framifrå for-
sking, 2) globale utfordringar og eit konkurranse-
dyktig europeisk næringsliv og 3) open innova-
sjon. I tillegg kjem ein tverrgåande del: breiare
deltaking og styrking av det europeiske forskings-
området. Programmet er nærare omtalt i Prop. 1 S
(2022–2023) for Kunnskapsdepartementet.

6  Oppfølging av krava i likestillings- og diskrimineringslova 
om å gjere greie for likestilling

Barne- og familiedepartementet (BFD) har ansvar
for ei rekkje område som er viktige for likestilling.
Desse omfattar mellom anna stønadsordningar
retta mot barnefamiliane, foreldrepengar ved fød-
sel, kontantstøtte og barnetrygd og tiltak for å
fremje deltaking og inkludering for alle barn og
unge. Departementet forvaltar òg lovverk som
påverkar likestillinga. Dette gjeld mellom anna
barnelova, ekteskapslova og krisesenterlova.
Arbeidet mot vald i nære relasjonar er òg ein vik-
tig del av innsatsen for å fremje likestilling.

Departementet ser det som viktig at like-
stillingspolitikken i størst mogleg grad blir gjen-
nomført innanfor den einskilde sektoren, i ordi-
nære system og i ordinære tiltak. Denne politik-
ken følgjer òg av internasjonale føringar som
Noreg har slutta seg til. Målet er å fremje like-
verdige offentlege tenester på alle område depar-
tementet har ansvar for.

Arbeidet departementet gjer for å fremje like-
stilling og hindre diskriminering som offentleg
styresmakt, blir mellom anna følgt opp i nasjonale
handlingsplanar og strategiar på dei fagfelta
departementet har ansvar for. Både departe-
mentet og Barne-, ungdoms- og familiedirektora-
tet (Bufdir) arbeider med å skaffe til vegar kunn-
skap om likestilling og ikkje-diskriminering på
fagområda sine gjennom FoU-oppdrag, statistikk-
utvikling og undersøkingar blant organisasjonar,
kommunar og brukarar av tenestene på områda.

Bufdir har på oppdrag frå Kultur- og
likestillingsdepartementet òg eit sektorovergrip-
ande ansvar for oppfølging av aktivitets- og utgrei-
ingsplikta på likestillingsområdet og skal vere ein
rollemodell for alle arbeidsgivarar og offentlege
styresmakter.

BFD har òg arbeidd for å auke talet på nytil-
sette i staten med nedsett funksjonsevne eller «hòl
i CV-en». Desse føringane er vidareformidla til
verksemdene som rapporterte i årsrapporten for
2021 om korleis dei har innretta rekrutterings-
arbeidet med sikte på dette.

Departementet sitt arbeid for å fremje like-
stilling både som arbeidsgivar og som styresmakt
vil halde fram i 2023.

6.1 Familie- og oppvekstområdet

Departementet arbeider med ei ny barnelov, jf.
forslag i NOU 2020: 14 Ny barnelov. Sjå omtale av
dette under programkategori 11.10 Familie og
oppvekst. Utvalet som la fram tilrådinga, skulle
mellom anna vurdere kva utforminga av systemet
for barnebidrag har å seie for likestilt foreldre-
skap, og med utgangspunkt i det som er best for
barna, vurdere korleis foreldre kan bli sikra like
rettar som omsorgspersonar. Det blei peikt på at
det er viktig at regelverket oppmuntrar til omsorg
frå begge foreldra.

Vald i nære relasjonar og valdtekt er eit alvorleg
likestillingsproblem. Både kvinner og menn kan bli
utsette for vald i nære relasjonar, men langt fleire
kvinner enn menn er utsette for alvorleg vald frå
partnaren. Valdtekt rammar særleg kvinner. Tal frå
krisesenterstatistikken viser at det fyrst og fremst
er kvinner og barn som bur på krisesentera. I 2021
budde 1 688 vaksne på krisesentera. Av dei var 137
menn. I tillegg budde det 1 258 barn på sentera. 65
prosent av bebuarane hadde innvandrarbakgrunn.

Ein del krisesenter manglar universell utfor-
ming og tilpassing til personar med funksjons-
nedsetjing. Bufdir forvaltar tilskot til utviklings-
prosjekt for å styrkje krisesentertilbodet til særleg
utsette grupper. Dette tilskotet kan kommunane
søkje på. Alle som renoverer eller byggjer nye
senter, skal dessutan sørgje for at sentera er
utforma slik at dei er tilgjengelege for alle.

Bufdir førte i 2021 vidare ein kampanje i sam-
band med covid-19 som dreidde seg om at dersom
ein ikkje er trygg, så gjeld ikkje rådet om å halde
seg mest mogleg heime. Det er utarbeidd infor-
masjon på mange språk om at krisesentera er
opne og trygge å bruke.

Det blei i 2021 løyvd midlar til etablering av
eit nasjonalt samisk kompetansesenter for
familievernet, barnevernet og krisesenter-
tilbodet (NASAK). Dette vil bidra til eit meir like-
verdig tenestetilbod til samiske barn og familiar,
og til å styrkje tilliten til hjelpeapparatet i den
samiske befolkninga. Sjå omtale av NASAK i
11.10 Familie og oppvekst.

I budsjettet for 2022 blei innsatsen mot vald og
overgrep styrkt, og regjeringa har sett i gang
arbeidet med ein ny opptrappingsplan mot vald og
overgrep mot barn og vald i nære relasjonar.

Erfaringane frå pandemien kan komme til å
prege livet til ein heil generasjon barn og unge på
ulikt vis. Det er behov for meir kunnskap om
konsekvensar av pandemien, og det er viktig å ha
god forsking som seier noko om effektane. Bufdir
har gitt tilsegn om 24 mill. kroner over fire år til
NOVA ved OsloMet til eit forskingsprosjekt som
skal gi ny kunnskap og føreslå tiltak som kan
dempe eller snu negative verknader av pandemien
for oppvekstvilkåra til barn og unge og likestilling
i familie og arbeidsliv for sårbare grupper i sam-
funnet.

6.2 Barnevernsområdet

Barn og unge i Noreg som lever under tilhøve
som kan skade helsa og utviklinga deira, skal få
hjelp og støtte uavhengig av faktorar som kjønn,
religion, landbakgrunn og opphaldsstatus, funk-
sjonsevne, seksuell orientering, kjønnsidentitet og
kjønnsuttrykk og kvar i landet dei bur.

Tal frå barnevernsstatistikken til Statistisk
sentralbyrå for 2021 viser at det var fleire gutar
enn jenter som tok imot tiltak frå barnevernet.
Gjennom heile 2021 var det rundt 54 prosent
gutar og 46 prosent jenter som fekk barneverns-
tiltak. Kjønnsfordelinga har vore stabil dei siste
åra.

Det var ikkje veldig store kjønnsforskjellar i
2021 når det gjaldt talet på plasseringar i foster-
heimar og barnevernsinstitusjonar eller i bruken
av fleire typar hjelpetiltak. Det var ein tendens til
at fleire gutar enn jenter budde i statlege familie-
heimar og fleire jenter enn gutar budde i bered-
skapsheimar utanfor familie og nære nettverk.
Vidare hadde gutar oftare enn jenter hjelpetiltaka
bustad med oppfølging, utdanning/arbeid, økono-
misk hjelp og støttekontakt. Det var òg fleire gutar
enn jenter som fekk tiltak for å styrkje utviklinga
si, og der foreldra fekk tiltak for å styrkje foreldre-
ferdigheiter, til dømes Parent Management Trai-
ning – Oregon (PMTO).

Blant dei tilsette i barnevernet (kommunale
barnevernstenester og institusjonar) er fleirtalet
kvinner. Delen menn har i perioden frå 2008 til
2021 vore om lag ein fjerdedel, men med ein liten
nedgåande trend dei siste åra. Delen tilsette i
barnevernet med innvandrarbakgrunn har auka
jamt dei siste åra, frå 4,7 prosent i 2008 til 8,9 pro-
sent i fjerde kvartal 2021. Endringa dei tre siste

åra har vore lita. Blant tilsette i barnevernet med
innvandrarbakgrunn i 2021 var 46,5 prosent
menn.

I utviklinga av barnevernstiltaka tek departe-
mentet og Bufdir omsyn til tilrettelegging for
gutar og jenter der det er behov for det. For
barnevernsinstitusjonane gjeld dette til dømes i
arbeidet med internkontroll, kvalitetsarbeid og
utviklinga av behandlingsmetodar.

Stortinget har ved handsaminga av Prop. 133 L
(2020–2021) slutta seg til forslaget til ny barne-
vernslov, og lova tek til å gjelde frå 1. januar 2023.
I lova er det fleire endringar som vil føre til meir
likestilling. Den nye lova skal auke kvaliteten i til-
bodet frå barnevernet og styrkje rettstryggleiken
til barn og familiar. Lova har mellom anna ei ny
overordna føresegn om at barnevernet skal ta
omsyn til den etniske, kulturelle, språklege og
religiøse bakgrunnen til barnet på alle stadia av ei
barnevernssak. Endringa skal gjere barneverns-
tenestene meir medvitne og føre til betre barne-
vernsfaglege vurderingar og meir riktige avgjer-
der til det beste for barnet. Fleire av endringane i
lova legg òg til rette for at barnevernet involverer
begge foreldra i tilfelle der barnet veks opp i to
heimar.

I Prop. 100 L (2020–2021) blei det føreslått
fleire lovendringar som skal styrkje oppfølginga
av utsette barn og unge og familiane deira, gjen-
nom auka samarbeid mellom velferdstenestene.
Det var mellom anna føreslått ein rett til barne-
koordinator for familiar som ventar barn eller har
barn med alvorleg sjukdom, skade eller nedsett
funksjonsevne, og som vil ha behov for langvarige
og samansette eller koordinerte tenester. Lova tok
til å gjelde 1. august 2022.

6.3 Den norske kyrkja og andre 
trus- og livssynssamfunn

Målet for trus- og livssynspolitikken er å leggje til
rette for at trus- og livssynsfridommen kan utøvast
i praksis gjennom ein aktivt støttande trus- og livs-
synspolitikk. Målet har utspring i Grunnlova § 16,
som mellom anna slår fast at alle har rett til fri
religionsutøving, at Den norske kyrkja skal bli
verande Noregs folkekyrkje, og at alle trus- og
livssynssamfunn skal støttast på lik linje.

Kravet om at alle trus- og livssynssamfunn skal
støttast på lik linje, må oppfattast som eit forbod
mot diskriminering, både mellom Den norske
kyrkja og andre trus- og livssynssamfunn og mel-
lom dei andre trus- og livssynssamfunna. Dette
inneber at staten må oppfylle nokre grunnleg-

gjande krav til likebehandling av ulike trus- og
livssynssamfunn. Samstundes vil ei eventuell
forskjellsbehandling som «forfølger lovlege for-
mål og har en objektiv og rimelig begrunnelse»,
vere i samsvar med grunnlovsføresegna. I Prop.
130 L (2018–2019) gjer departementet nærare
greie for korleis prinsippet om likebehandling i
Grunnlova § 16 er å forstå.

Lov om trus- og livssynssamfunn (trussam-
funnslova) gjeld for både Den norske kyrkja og
andre trus- og livssynssamfunn. Lova slår fast at
alle registrerte trus- og livssynssamfunn skal få
økonomisk støtte frå staten som om lag summerer
seg til ein lik sum per medlem. Lova tydeleggjer
òg grunnlaget for i somme tilfelle å kunne nekte
eller trekkje tilbake tilskot. Brot på lovfesta diskri-
mineringsforbod er eit slikt grunnlag. Det same
gjeld om trus- eller livssynssamfunn oppmodar til,
eller gir støtte til, brot på diskrimineringsforbod.
Om eit trus- eller livssynssamfunn forskjells-
behandlar til dømes homofile eller kvinner og det
er grunngitt i den teologiske forankringa eller reli-
giøse læra til trussamfunnet, kan det likevel vere
lovleg, jf. likestillings- og diskrimineringslova § 9.
Sjå nedanfor om krav til rapportering om slik
praksis.

Trussamfunnslova stiller fleire og meir kon-
krete krav til rapportering enn det tidlegare lov-
giving gjorde. Mellom anna blir det stilt krav om
at årsrapporten skal gjere greie for tilstand og til-
tak når det gjeld kjønnslikestilling i trus- eller livs-
synssamfunnet, i samsvar med likestillings- og
diskrimineringslova § 26 a, og for eventuell for-
skjellsbehandling når det gjeld tilgang til aktivite-
tar, styrande organ, verv og stillingar. I forskrift til
trussamfunnslova er dette konkretisert ved at
samfunna skal gjere greie for den faktiske til-
standen når det gjeld kjønnslikestilling, inkludert
kjønnsfordelinga i dei styrande organa i samfun-
net. Samfunna skal òg gjere greie for tiltak som er
sette i verk og er planlagde sette i verk for å
fremje kjønnslikestilling, avgrensingar samfunnet
har eller praktiserer når det gjeld tilgang til eigne
aktivitetar, styrande organ, verv eller stillingar
som har samanheng med eit eller fleire diskrimi-
neringsgrunnlag, og segregerte aktivitetar eller
tilbod i samfunnet.

Dei seinare åra har det vore retta meir merk-
semd mot kvinnerepresentasjon i styre og råd i
trussamfunna. Norges Kristne Råd (NKR) har
undersøkt kvinnerepresentasjonen i styrande
organ i 185 av 300 pinsemeinigheiter i 2017 og i
lokale meinigheiter i dei andre landsdekkjande
medlemssamfunna i 2018. I tillegg gjennomførte
NKR på oppdrag frå Barne- og familiedeparte-

mentet ei undersøking blant NKRs 24 medlems-
samfunn og blant Syvende Dags Adventistene
som har observatørstatus. Undersøkinga blei
gjennomført hausten 2021 og såg mellom anna på
styringsstrukturen og kjønnsfordelinga i organet
som stod oppført som forvaltar av statstilskotet.
Muslimsk Dialognettverk har òg teke initiativ til å
få gjennomført ei omfattande undersøking av del-
takinga til kvinner i drift og leiing i fem større
moskear hausten 2020.

Ovannemnde kartlegging av kjønnsfordelinga i
dei kristne trussamfunna som er medlemmer av
NKR, viser at dei fleste har styrande organ der
begge kjønna er representerte. I undersøkinga frå
hausten 2021 varierte kvinnedelen mellom 16,7 og
100 prosent. Av dei 25 samfunna hadde 9 minst 40
prosent kvinner. Generelt har mange av samfunna
små styre, slik at ei kvinne eller ein mann gjer store
utslag i kjønnsbalansen. NKR skriv at det er grunn
til å tru at særleg mindre meinigheiter vil vere sår-
bare med tanke på rekruttering til verv. I kart-
legginga frå 2018 viser tala at vi finn flest meinig-
heiter utan kvinner i styret i Det evangelisk-
lutherske kyrkjesamfunn (76,9 prosent). Innanfor
Metodistkirken i Norge og Den katolske kyrkja har
alle undersøkte meinigheiter kvinner i styra. Langt
dei fleste av desse har òg over 40 prosent kvinner i
styrande organ. Det same har meinigheitene i
Misjonskyrkja og Syvendedags Adventistkirken.
Metodistkirken er òg det kyrkjesamfunnet som har
flest kvinnelege styreleiarar, med 39,5 prosent.

Rapporteringskrava i lova gjeld for kvart regis-
trerte trus- eller livssynssamfunn. Ei oversikt
departementet har innhenta frå Statsforvaltarens
fellestenester, syner at 112 av dei 696 samfunna
som har sendt inn årsrapport for 2021 per 21. juni
2022, opplyser at dei har eller praktiserer avgren-
singar når det gjeld tilgang til eigne aktivitetar,
styrande organ, verv eller stillingar som har
samanheng med eitt eller fleire diskriminerings-
grunnlag i likestillings- og diskrimineringslova.
Av desse er 92 kristne og 8 muslimske samfunn.
Ifølgje ei anna oversikt departementet har fått frå
Statsforvaltarens fellestenester, opplyser 79 av 696
samfunn som har sendt inn årsrapport for 2021
per 21. juni 2022, at dei har segregerte tilbod, det
vil seie seremoniar eller aktivitetar der kvinner og
menn eller jenter og gutar må opphalde seg kvar
for seg, eller som berre er retta mot ei befolk-
ningsgruppe eller eitt av kjønna. Av desse er 26
kristne og 51 muslimske samfunn. Tala baserer
seg på at samfunna har svart på ja/nei-spørsmål
om dei har slike avgrensingar og segregerte til-
bod, i skjemaet for årsrapport i den digitale løy-
singa for trus- og livssynssamfunn. Oversiktene

seier ikkje noko meir om kva slags avgrensingar
og segregerte tilbod det er snakk om. I års-
rapporten skal samfunna gi nærare opplysingar
om eventuelle avgrensingar og segregerte tilbod.

Den nye digitale løysinga for innsending av
krav om tilskot og rapportar legg framleis ikkje til
rette for å hente ut rapportar på aggregert nivå
om kjønnsfordeling i styrande organ, men det ligg
til rette for at ein over tid kan vidareutvikle løy-
singa slik at dette kan bli mogleg.

Den norske kyrkja arbeider systematisk for å
fremje likestilling og hindre diskriminering når
det gjeld kjønn, funksjonsevne, etnisitet og seksu-
ell orientering, jf. Strategiplan for likestilling
mellom kjønn i Den norske kirke 2015–2023, som
blei vedteken av Kyrkjemøtet i 2015.

Det er gjennomført to undersøkingar blant til-
sette i Den norske kyrkja dei siste åra som gjeld
likestilling og diskriminering. Den eine handlar
om dei tilsette sine haldningar til LHBTIQ-spørs-
mål og arbeidstilhøve for tilsette med LHBTIQ-
identitet. Den andre er ei arbeidsmiljøunder-
søking som òg viser arbeidstilhøve for kvinnelege
prestar. Begge undersøkingane viser at sjølv om
dei fleste melder om trivsel og tilhøyrsel, er det òg
kritikkverdige tilhøve som må følgjast opp. Kvar
femte LHBTIQ-respondent har opplevd diskrimi-
nering. Ein av tre kvinnelege prestar har opplevd
uønskte hendingar baserte på kjønnet og yrket
sitt. Kyrkjerådet har sett i gang fleire tiltak på
nasjonalt nivå for å bøte på dette.

6 av 12 biskopar er kvinner. Delen kvinnelege
prostar og biskopar var i 2021 på 32 prosent, ein
oppgang på 3 prosentpoeng frå 2020. Det er stor
forskjell mellom bispedømma, frå ingen kvinnelege
prostar i Nord-Hålogaland til 40 prosent kvinnelege
prostar i Hamar. På bispedømmekontora og i
Kyrkjerådet var 38 prosent av leiarane kvinner.

Kjønnsbalansen i dei kyrkjelege verksemdene
(presteskap og bispedømmeråd) sett under eitt
var i 2020 på 39 prosent kvinner og 61 prosent
menn (årsverkstal for prestetenesta pluss dei
administrative funksjonane).

Ser vi på prestetenesta aleine, viser tala at det
framleis er flest menn som har desse stillingane.
Kvinnedelen blant prestane har likevel auka jamt
dei siste 25 åra og var i 2021 på 38 prosent Det er
ein auke på 1,4 prosentpoeng frå 2020. Framleis er
det forskjellar mellom bispedømma, med lågast
kvinnedel i bispedømma på Vestlandet og høgast i
Oslo og Hamar.

6.4 Forbrukarområdet

Kjønnsstereotypisk marknadsføring kan med-
verke til at det blir skapt forventingar om kva
interesser og åtferd gutar og jenter skal ha. Dette
kan avgrense livsutfaldinga og valmoglegheitene
deira, både som forbrukarar og samfunns-
borgarar. Både jenter og gutar, kvinner og menn,
har rett til å bli sett som aktive aktørar og verna
mot diskriminerande marknadsføring.

Barn og unge blir utsette for kjønnsdelt mark-
nadsføring basert på tradisjonelle kjønnsmønster,
særleg i marknadsføring av leiketøy og spel. Mål-
retta marknadsføring og innhald i sosiale medium
ser ut til å vere ein viktig grunn til at barn og unge
opplever kroppspress og utviklar skadelege
kroppsideal.14

Stortinget vedtok 7. juni 2021 endringar i
marknadsføringslova § 2, slik at det blir plikt til å
merkje reklame der kroppsfasong, -storleik eller
hud er endra ved retusjering eller anna manipule-
ring, jf. Prop. 134 L (2020–2021) Endringer i
markedsføringsloven mv. (merking av retusjert
reklame) og Innst. 134 L (2020–2021). Endringa
tok til å gjelde 1. juli 2022. Samstundes tok ei ny
forskrift om korleis merkinga skal gjerast, til å
gjelde. Lovendringa inneber at all reklame der
kroppar og ansikt er retusjerte, skal merkjast. Det
blir òg tydeleggjort at marknadsføring som med-
verkar til kroppspress, er i strid med kravet i lova
om god marknadsføringsskikk overfor barn.
Forbrukartilsynet, som ansvarleg tilsynsmakt, vil
følgje opp lovendringa med tilsyn, rettleiing og
informasjon og ved å promotere sjølve merket,
slik at det blir godt kjent.

Den gjennomførte endringa i marknads-
føringslova har ein viktig likestillingsdimensjon,
ettersom jenter i større grad enn gutar kjenner på
kroppspress, og ved at retusjert reklame i større
grad er retta mot jenter enn mot gutar.15

14 Steinnes, K.K. og Mainsah, H. (2019). Søte jenter og tøffe
gutter. En kunnskapsoppsummering om barn som forbrukere
i et kjønnsperspektiv. SIFO rapport nr. 1-19. Steinnes, K.K.,
Teigen, H.M.F. og Bugge, A.B. (2019). Photoshop, fillers og
falske glansbilder? En studie blant ungdom om kropp, kjønn
og markedsføring i sosiale medier. SIFO rapport nr. 3-19. 

15 Steinnes, K.K., Teigen, H.M.F. og Bugge, A.B. (2019).
Photoshop, fillers og falske glansbilder? En studie blant ung-
dom om kropp, kjønn og markedsføring i sosiale medier.
SIFO rapport nr. 3-19.

6.5 Status i departementet og dei 
underliggjande verksemdene 
for 2021

Barne- og familiedepartementet

1 Lønna til kvinner i prosent av lønna til menn.

1 Delen innanfor kvart kjønn

Barne- og familiedepartementet (BFD) har som
mål å vere ein likestilt og inkluderande organisa-
sjon. Departementet har ei partssamansett
arbeidsgruppe som arbeider med å kartleggje,
analysere og føreslå tiltak for å fremje likestilling
og hindre diskriminering.

I 2021 blei det lagt særskild vekt på å leggje
meir til rette for gravide og få redusert sjuke-
fråvær. Det blei mellom anna laga nye rutinar der
leiarane inviterer gravide til tilretteleggings-
samtale, der ein kan sjå på tiltak som fleksibel
arbeidstid, heimekontor, ergonomisk vurdering
av arbeidsplassen, pausar, turar og kontakt med
bedriftshelsetenesta. I departementet er det prak-

sis for å leggje til rette arbeidstida når tilsette har
behov for det, til dømes på grunn av omsorgs-
oppgåver eller eiga helse.

Rekruttering er det viktigaste området å
arbeide med for å få større mangfald. Departe-
mentet har i fleire år hatt som mål å rekruttere
fleire menn, men har framleis utfordringar med å
få fleire menn til søkje stillingar. Delen mannlege
søkjarar (27 prosent) er noko lågare enn delen
mannlege tilsette og gjekk ned med eitt prosent-
poeng i fjor. Det er òg eit mål å få fleire kvalifiserte
søkjarar med innvandrarbakgrunn og nedsett
funksjonsevne. Departementet vil arbeide med
annonsetekst og med å presentere BFD på høg-

Tabell 6.1 Barne- og familiedepartementet (kjønn, lønn, stilling) per 31. desember 2021. Prosent og tal (N).

Kjønnsbalanse

Kvinner (%) Menn (%) Personar (N) Årsverk (N) Lønn1

Totalt i verksemda 67 33 154 143 94,7
Toppleiing (dep.råd., kom.sjef og e.sjef) 50 50 6 6 92,3
Mellomleiing m/personalansvar 
(avdelingsdirektørar) 73 27 11 11 97,6
Rådgivar nivå 1 (avd.dir u/pers. ansv., fagdir., 
fagrådgiv., spesialrådg.) 64 36 28 26,6 97,0
Rådgivar nivå 2 (seniorrådgiv.) 68 32 79 73,7 95,5
Rådgivar nivå 3 (rådg. fyrstekons.) 59 41 17 13,5 107,0
Administrasjon (fyrstekonsulent, senior-
konsulent, rådgivar) 73 27 11 10,8 100,2
Andre 100 2 2 -

Tabell 6.2 Barne- og familiedepartementet (deltid, tilsetjingstilhøve, permisjon, legemeldt sjukefråvær, 
kjønn) per 31. desember 2021. Prosent.

Deltid1 Mellombels tilsette1 Foreldrepermisjon
Legemeldt 
sjukefråvær

M K M K M K M K

Totalt i verksemda 5,9 7,8 11,8 5,8 0 5,3 2,4 4,3

skular og universitet for å få fleire frå desse grup-
pene til å søkje. BFD har òg gode erfaringar med
traineeprogrammet i staten og fekk rekruttert ein
ny trainee i 2021.

Departementet utarbeider lønnsstatistikk
årleg og har ikkje funne lønnsforskjellar som kan
knytast til kjønn.

Barne-, ungdoms- og familiedirektoratet (Bufdir)

1 Av alle tilsette.
2 Både lønt og ulønt fråvær pga. foreldrepermisjon.

Bufdir har eit sektorovergripande ansvar for like-
stilling. Det vil seie at dei yter bistand og er pådri-
var overfor andre sektorar med kunnskap om like-
stilling. Dei analyserer utviklinga og gjennom-
fører og samordnar handlingsplanar. Bufdir
bidreg òg til at likestillingsfeltet er godt koordi-
nert, i samarbeid med andre styresmakter.

Bufdir tek òg likestillingsperspektivet i eiga
verksemd på alvor. Kvinner utgjorde 70,6 prosent
av dei tilsette per 31. desember 2021. Det er
nærare likt når det gjeld leiarstillingar, medan det
er større forskjellar i stillingskodane senior-
rådgivar, rådgivar og fyrste- og seniorkonsulent.
Det er tilnærma likelønn i dei ulike stillings-
kodane, men lønna varierer òg noko basert på
kompetanse og utdanning.

Likestillings- og ikkje-diskrimineringsperspek-
tivet er følgde opp i personal- og rekrutteringsar-
beidet i Bufdir. Bufdir deltek i det statlege mang-

faldsnettverket, der aktivitets- og utgreiings-
pliktene (ARP) har vore hovudtemaet i 2021.

Bufdir har gått gjennom stillingsannonsane
sine for å få eit meir inkluderande språk. Dei
ønskjer å vere ein arbeidsgivar som speglar av
mangfaldet i samfunnet, og som utnyttar det
samla potensialet i befolkninga. Alle kvalifiserte
kandidatar, uavhengig av bakgrunn, blir derfor i
stillingsannonsane oppmoda om å søkje jobb i
direktoratet. Bufdir har i 2021 arbeidd for å profe-
sjonalisere rekrutteringsprosessen, og alle kvalifi-
serte søkjarar med hòl i CV-en, innvandrarbak-
grunn eller nedsett funksjonsevne blir kalla inn til
intervju. Bufdir vurderer òg, for alle stillingane
sine, om desse kan vere med i traineeordninga til
staten. Bufdir har i 2021 konsentrert seg om å
finne kunnskapsbaserte tiltak og arbeide med pro-
fesjonalisering av rekrutteringsprosessen for å
sikre meir likestilt rekruttering.

Tabell 6.3 Barne-, ungdoms- og familiedirektoratet (kjønn, lønn, stilling) per 31. desember 2021. 
Prosent og tal (N).

Kjønnsbalanse

Menn Kvinner Personar (N) Årsverk (N) Lønn1

Totalt i verksemda 29,4 70,6 367 287,8 91,6
Direktørar, avdelingsdirektørar og 
fagdirektørar 42,9 57,1 35 32,4 94,4
Seniorrådgivarar og prosjektleiarar 28,8 71,2 267 217,1 94,5
Rådgivarar, fyrste- og seniorkonsulentar 24,6 75,4 65 38,3 98,5

Tabell 6.4 Barne-, ungdoms- og familiedirektoratet (deltid, tilsetjingstilhøve, permisjon, legemeldt 
sjukefråvær, kjønn) per 31. desember 2021. Prosent.

Deltid Mellombels tilsette1 Foreldrepermisjon2
Legemeldt 
sjukefråvær

M K M K M K M K

Totalt i verksemda 1,0 3,0 6,1 12,8 1,7 3,7 1,9 3,0

Barne-, ungdoms- og familieetaten (Bufetat)

1 Lønna til kvinnene i prosent av lønna til mennene.

1 Tilsette i stilling mindre enn 100 prosent og med unntak av tilsette på timelønn. Det er 1 701 tilsette på timelønn, 811 menn og 
890 kvinner.

2 Av alle tilsette og med unntak av tilsette på timelønn. Det er 1 701 tilsette på timelønn, 811 menn og 890 kvinner.
3 Både lønt og ulønt fråvær pga. foreldrepermisjon.

Likestillingsperspektivet i Bufetat er integrert
som ein viktig del i fleire prosessar internt i verk-
semda. Kvinnene utgjorde 63,8 prosent av dei til-
sette per 31. desember 2021. I 2020 utgjorde
kvinnene 64,1 prosent. Bufetat har eit uttalt mål
om balanse mellom kjønna i dei ulike stillings-
kategoriane på alle nivå i verksemda, men òg sett i
samanheng med kjønnsfordelinga i den einskilde
eininga/avdelinga/seksjonen.

Det er ei overvekt av kvinner i alle stillings-
kategoriane i Bufetat bortsett frå i kategorien
miljøarbeidarar, der det er 60,4 prosent menn.

Delar av institusjonsområdet har tilnærma balan-
sert kjønnssamansetjing: Barnevernsinstitusjo-
nane og omsorgssentera for einslege mindreårige
asylsøkjarar har ei fordeling på rundt 55 prosent
kvinner og 45 prosent menn. Størst skeivfordeling
finn vi i senter for foreldre og barn, der nesten 90
prosent av dei tilsette er kvinner. På områda
heimebaserte tenester og i familievernet er delen
kvinner rett i overkant av 70 prosent, medan det i
inntak og fosterheimstenestene er meir enn 80
prosent kvinner. Bufetat har flest kvinnelege leia-
rar på alle nivå i verksemda, bortsett frå i katego-

Tabell 6.5 Barne-, ungdoms- og familieetaten (kjønn, lønn, stilling) per 31. desember 2021. Prosent og tal (N).

Kjønnsbalanse

Menn Kvinner Personar (N) Årsverk (N) Lønn1

Totalt i verksemda 36,2 63,8 6 345 3 960,3 108,2
Direktørar, avdelingsdirektørar og 
fagdirektørar 46,9 53,1 64 63,7 99,0
Einingsleiarar og seksjonssjefar 32,6 67,4 141 134,7 99,7
Avdelingsleiarar i institusjonar, 
informasjonssjefar 24,0 76,0 208 198,7 101,3
Fagstillingar profesjonsutdanning/
masternivå 24,5 75,5 1 071 787,1 96,2
Seniorrådgivarar og prosjektleiarar 26,6 73,4 707 640,8 94,3
Rådgivarar, fyrste- og senior-
konsulentar 15,2 84,8 684 558,1 97,7
Fagstillingar høgskule lågare grad 39,6 60,4 2 124 1 062,9 98,6
Miljøarbeidarar 60,4 39,6 1246 457,5 99,9
Kontorstillingar og sakshandsamarar 
lågare nivå, hushald og drift 24,0 76,0 100 56,9 117,9

Tabell 6.6 Barne-, ungdoms- og familieetaten (deltid, tilsetjingstilhøve, permisjon, legemeldt sjukefråvær, 
kjønn) per 31. desember 2021. Prosent.

Deltid1 Mellombels tilsette2 Foreldrepermisjon3
Legemeldt 
sjukefråvær

M K M K M K M K

Totalt i verksemda 29,2 19,3 10,0 7,8 1,0 2,1 5,6 6,1

rien direktørar og avdelingsdirektørar, der det er
ei jamn kjønnsfordeling. Bufetat har ei jamn lønns-
fordeling mellom kvinner og menn innanfor dei
ulike stillingskategoriane. Samla for verksemda
tener kvinner 108,2 prosent av lønna til menn. For-
klaringa må sjåast i samanheng med gruppa
kontorstillingar og sakshandsamarar, der det er
ein overrepresentasjon av kvinner som til dømes
har stått lenge i stillinga, og som har betre lønn
enn den relativt låge prosentdelen menn i denne
gruppa.

Likestillings- og ikkje-diskrimineringsperspek-
tivet er følgt opp i personal- og rekrutteringsarbei-
det i Bufetat. Bufetat har eit partssamansett like-
stillings-, inkluderings- og mangfaldsutval, med
representantar frå alle regionar og frå verne-
tenesta, tillitsvalde, leiarar, HR og likestillings-
avdelinga. Utvalet er eit rådgivande organ som
skal støtte likestillingsarbeidet i etaten. Eit hovud-
tema for utvalet har vore å koordinere ei kart-
legging av risikoar for diskriminering og hinder
for likestilling i Bufetat innanfor alle grunnlag og

område som er omtalte i likestillings- og diskrimi-
neringslova. Kartlegginga har medverka til å heve
kompetansen på likestilling og diskriminering,
styrkt kunnskapen om aktivitets- og utgreiings-
pliktene og merksemda rundt likestilling og ikkje-
diskriminering. Kartlegginga viste eit særleg for-
betringspotensial innanfor området inkluderande
rekruttering. Det er sett i verk kompetanse-
hevande tiltak for auka kvalitet i tilsetjingssaker,
mellom anna for å vareta omsynet til likestilling og
ikkje-diskriminering.

Bufetat følgjer dei sentrale føringane for å
utforme stillingsannonsar. Bufetat ønskjer å vere
ein arbeidsgivar som speglar av mangfaldet i sam-
funnet, og som utnyttar det samla potensialet i
befolkninga. Alle kvalifiserte kandidatar blir der-
for oppmoda til å søkje jobb i etaten. Søkjarar blei
oppmoda til å opplyse om dei har funksjons-
nedsettingar, ikkje-vestleg bakgrunn eller hòl i
CV-en. Bufetat er i tillegg representert med del-
takarar i det statlege mangfaldsnettverket saman
med andre statlege verksemder.

Fylkesnemndene for barnevern og sosiale saker16

1 Lønna til kvinner i prosent av lønna til menn.

16 Skiftar namn til Barneverns- og helsenemndene frå 1. januar 2023.

Tabell 6.7 Fylkesnemndene for barnevern og sosiale saker (kjønn, lønn, stilling) per 31. desember 2021. 
Prosent og tal (N).

Kjønnsbalanse

Menn Kvinner Personar (N) Årsverk (N) Lønn1

Totalt i verksemda 26,7 73,3 131 121,4 80,8
Daglege leiarar / nemndleiarar 25 75 12 11,1 98,9
Direktør 0 100 1 1 -
Fagsjef/nemndleiar 0 100 1 1 -
Fyrstekonsulentar 0 100 24 18,7 -
Konsulentar 0 100 7 5 -
Kontorsjef 100 1
Nemndleiarar 40,3 59,6 62 54,3 100
Rådgivarar 66,7 33,33 3 2,81 102,7
Seniorkonsulentar 0 100 13 10 -
Seniorrådgivarar 42,9 57,1 7 6,90 104,6
Seksjonssjef 100 0 1 1 -



162 Prop. 1 S 2022–2023
Barne- og familiedepartementet

Per 31. desember 2021 var 27 prosent av dei til-
sette i verksemda menn. Hovudårsaka til den
ujamne kjønnsfordelinga er at det i all hovudsak
er kvinner som er tilsette i merkantile stillingar.
Det er større grad av kjønnsbalanse i stillings-
gruppa for nemndleiarar, der 40 prosent av dei til-
sette var menn per 31. desember 2021.

Alle nemndleiarar har same lønn, uavhengig av
kjønn. Dei som er daglege leiarar i tillegg til stil-
linga som nemndleiar, har eit tillegg som blir regu-
lert av kor mange tilsette det er i nemnda dei leier.

Fylkesnemndene for barnevern og sosiale
saker har i 2021 arbeidd for ei meir inkluderande
rekruttering. I stillingsannonsar blir alle kvalifi-
serte, uansett etnisk bakgrunn, kjønn, funksjons-
evne eller hòl i CV-en, oppmoda til å søkje ledige
stillingar.

Fylkesnemnda har som mål at alle lokala deira
skal vere universelt utforma og tilgjengelege for
alle.

Forbrukartilsynet

1 Lønna til kvinnene i prosent av lønna til mennene

1 Prosentdelen av dagar i permisjon av avtalte dagsverk i heile 2021

Per 31. desember 2021 hadde Forbrukartilsynet
137 tilsette. 30 prosent av dei tilsette var menn, 70

prosent var kvinner. I leiinga var det seks menn
(direktøren medrekna) og åtte kvinner.

Tabell 6.8 Fylkesnemndene for barnevern og sosiale saker (deltid, tilsetjingstilhøve, permisjon, legemeldt 
sjukefråvær, kjønn) per 31. desember 2021. Prosent.

2021 Deltid Mellombels tilsette Foreldrepermisjon
Legemeldt 
sjukefråvær

M K M K M K M K

Totalt i verksemda 2,8 11,5 2,8 0 0 0 1,2 6,4

Tabell 6.9 Forbrukartilsynet (kjønn, lønn, stilling) per 31. desember 2021. Prosent og tal (N).

Kjønnsbalanse

Menn Kvinner Personar (N) Årsverk (N) Lønn1

Totalt i verksemda 30 70 137 137 96,8
Toppleiing (direktørar) 100 0 1 1
Mellomleiing (juridiske direktørar, 
fagdirektørar, avdelingsdirektørar) 38,5 61,5 13 13 117
Seniorrådgivarar 27,8 72,2 36 36 94
Rådgivarar 28,9 71,1 76 76 102
Fyrstekonsulent 27,3 72,7 11 11 106

Tabell 6.10 Forbrukartilsynet (deltid, tilsetjingstilhøve, permisjon, legemeldt sjukefråvær, kjønn) per 31. 
desember 2021. Prosent.

Deltid Mellombels tilsette
Foreldre-

permisjon1
Legemeldt

sjukefråvær

M K M K M K M K

Totalt i verksemda 0,7 2,2 3,6 8,0 0,3 4,4 0 7,4

Kvinnene i Forbrukartilsynet tente i 2021 i
snitt 96,8 prosent av det mennene tente. Forbru-
kartilsynet hadde ikkje lønnsforskjellar som kan
knytast til kjønn.

I 2021 hadde Forbrukartilsynet ein netto auke
i talet på tilsette på 88 personar, 63 kvinner og 25
menn som følgje av omorganiseringa av forbru-
karapparatet. Forbrukartilsynet la vekt på å til-
setje menn i mange av dei ledige stillingane, men
blant dei kvalifiserte søkjarane var delen kvinner
vesentleg høgare enn delen menn.

Per 31. desember 2021 hadde Forbrukar-
tilsynet ingen tilsette med minoritetsbakgrunn.

Forbrukartilsynet arbeider for ei meir inklu-
derande rekruttering. Når tilsynet lyser ut ledige
stillingar, blir kvalifiserte kandidatar oppmoda
om å søkje uavhengig av alder, kjønn, funksjons-
hemming, hòl i CV-en, nasjonal eller etnisk bak-
grunn.

For at Forbrukartilsynet skal nå betre ut til
grupper med ein framand språkbakgrunn, er viktig
informasjon på nettsidene deira omsett til engelsk.

Barneombodet

1 Lønna til kvinnene i prosent av lønna til mennene

1 Fordi Barneombodet er ei lita verksemd, blir det ikkje oppgitt tal for deltidstilsette og mellombels tilsette.

Barneombodet har gjennom fleire år hatt eit fleir-
tal av kvinner blant dei tilsette. Per 31. desember
2021 var 76,2 prosent av dei tilsette kvinner. Alle
dei fire medlemmene i leiargruppa er kvinner. Det
er ønskjeleg med ein betre kjønnsbalanse. Ombo-
det er merksam på dette i rekrutterings-
prosessane sine. I 2021 har Barneombodet opp-
moda menn spesielt om å søkje på stillingane som
ombodet har utlyst.

Barneombodet har ingen lønnsforskjellar som
kan knytast til kjønn. Kvinner tener 106 prosent av
lønna til menn på kontoret. Dette må ein sjå i
samanheng med at barneombodet er kvinne, og at
alle dei fire i leiargruppa er kvinner. Ti prosent av

dei tilsette ved kontoret har ikkje-vestleg bak-
grunn.

Barneombodet arbeider aktivt for å oppfylle
krava om aktivitetsplikt i lova om likestilling og
forbod mot diskriminering. Barneombodet mei-
ner dei har eit lønnsnivå som er i samsvar med
erfaring og kompetanse, og som held ved lag like-
verd mellom kjønna i lønnsmassen. Ombodet har
ingen tilsette som har svart at dei ufrivillig har ei
deltidsstilling.

Barneombodet har oppmoda personar med
hòl i CV-en og funksjonsnedsetjingar om å søkje.
Det har vore søkjarar frå desse gruppene til
stillingane ombodet har lyst ut det siste året.

Tabell 6.11 Barneombodet (kjønn, lønn) per 31. desember 2021. Prosent og tal (N).

Kjønnsbalanse

Menn Kvinner Totalt (N) Årsverk (N) Lønn1

Totalt i verksemda 23,8 76,2 21 20 106

Tabell 6.12 Barneombodet (deltid, tilsetjingstilhøve, permisjon, legemeldt sjukefråvær, kjønn) per 31. 
desember 2021. Prosent.

Deltid Mellombels tilsette Foreldrepermisjon
Legemeldt

Sjukefråvær

M K M K M K M K

Totalt i verksemda1 - - - - 0,0 0,0 0,0 3,7

Forvaltingsorganet for Opplysningsvesenets fond

1 Lønna til kvinnene i prosent av lønna til mennene

1 Prosentdelen av dagar i permisjon av avtalte dagsverk i heile 2021

Ved utgangen av 2021 var kvinnedelen totalt i
verksemda 48 prosent. Delen kvinner i leiar-
stillingar var på 42,9 prosent. Tre av sju i den
øvste leiinga er kvinner. I styret til fondet sit tre
menn og to kvinner. I tillegg er representanten for
dei tilsette ein mann. Det blir lagt vekt på like-
stilling ved rekruttering og lønning av leiarar og
medarbeidarar i Opplysningsvesenets fond. Det
er ikkje funne indikasjonar på systematisk for-
skjellsbehandling mellom kjønna ved lønnsfast-
setjing eller lønnsutvikling.

Opplysningsvesenets fond skriv i årsmeldinga
si at dei ikkje diskriminerer på bakgrunn av etnisi-
tet, språk, religion, livssyn eller nedsett funksjons-
evne. Dei skriv òg at dei er opptekne av å vareta
aktivitetsplikta si på områda, og at dei har gode
rutinar ved tilsetjing.

Andre kommentarar til omtalen

Forbrukarrådet rapporterer i sin eigen års-
rapport.

Tabell 6.13 Forvaltingsorganet for Opplysningsvesenets fond (kjønn, lønn) per 31. desember 2021. Prosent 
og tal (N).

Kjønnsbalanse

Menn Kvinner Totalt (N) Årsverk (N) Lønn1

Totalt i verksemda 52 48 70 65 92,5

Tabell 6.14 Forvaltingsorganet for Opplysningsvesenets fond (deltid, tilsetjingstilhøve, permisjon, legemeldt 
sjukefråvær, kjønn) per 31. desember 2021. Prosent.

Deltid Mellombels tilsette
Foreldrepermi-

sjon1
Legemeldt 
sjukefråvær

M K M K M K M K

Totalt i verksemda 2,1 1,4 0 0,7 5,6 0 3,7 2,8

7  FN sine berekraftsmål

Noreg har slutta seg til arbeidet med FN sine
berekraftsmål. Dette rammeverket omfattar 17
mål og 169 delmål. Berekraftsmåla er ein felles
arbeidsplan for å utrydde fattigdom, førebyggje
ulikskap og stoppe klimaendringane innan 2030.
Måla skal fungere som ei felles global retning for
land, næringsliv og sivilsamfunn. Regjeringa Sol-
berg la i juni 2021 fram ei stortingsmelding med
ein nasjonal handlingsplan for korleis Noreg skal
nå måla innan 2030. Meldinga blei handsama i
Stortinget i april 2022. Stortingshandsaminga
viste at det er brei semje om tydinga av berekrafts-
måla og korleis dei skal følgjast opp.

Barne- og familiedepartementet har ikkje
koordineringsansvar for mål, men bidreg til fleire
av delmåla. Sjå omtale nedanfor.

FN sitt berekraftsmål nr. 1: utrydde alle former for 
fattigdom i heile verda

Delmål 1.2: innan 2030 og i samsvar med nasjonale 
definisjonar minst halvere prosentdelen menn, kvinner 
og barn i alle aldrar som lever i fattigdom

Arbeidet i BFD for barn som veks opp i fattige
familiar, er knytt opp til dette delmålet. Dei
fleste av tiltaka i Like muligheter i oppveksten –
Samarbeidsstrategi for barn og ungdom i
lavinntektsfamilier (2020–2023), som Solberg-
regjeringa la fram i hausten 2020, blir følgt opp
ut strategiperioden. Regjeringa har òg sett ned
ei ekspertgruppe om barn i fattige familiar.
Ekspertgruppa skal vurdere kva slags typar av
tiltak som har best effekt, og korleis den offent-
lege innsatsen bør prioriterast, for å i størst
mogleg grad styrkje oppvekstvilkåra til barn i
fattige familiar og førebyggje at fattigdom går i
arv. Dette inneber òg å vurdere kva typar tiltak
som vil vere mest treffsikre for å redusere delen
og talet barn som veks opp i familiar med ved-
varande låginntekt.

Arbeidet er omtalt nærare i programkategori
11.10 Familie og oppvekst. Sjå òg budsjettproposi-
sjonen til Arbeids- og inkluderingsdepartementet
når det gjeld korleis regjeringa følgjer opp bere-
kraftsmål nr. 1.

FN sitt berekraftsmål nr. 5: likestilling mellom kjønna

Delmål 5.2: avskaffe alle former for vald mot alle jenter 
og kvinner, både i offentleg og privat sfære, mellom 
anna menneskehandel, seksuell utnytting og andre 
former for utnytting

Kvinner blir i større grad enn menn utsette for
alvorleg vald i nære relasjonar, seksuell trakasse-
ring, valdtekt, sterk sosial kontroll og tvangs-
ekteskap. Regjeringa prioriterer arbeidet med å
førebyggje og avdekkje vald og seksuelle over-
grep, mellom anna gjennom oppfølging av fleire
handlingsplanar på feltet.

BFD har ansvar for fleire tiltak i handlingsplan
Frihet fra vold. Regjeringens handlingsplan for å
forebygge og bekjempe vold i nære relasjoner (2021–
2024), mellom anna arbeidet mot vald i familie-
vernet og barnevernet og utvikling av krisesenter-
tilbodet. Regjeringa har i 2022 sett i gang eit
arbeid med ein ny opptrappingsplan mot vald og
overgrep mot barn og vald i nære relasjonar.

Arbeidet til BFD med vald og overgrep er
omtalt nærare i programkategori 11.10 Familie og
oppvekst. Sjå òg budsjettproposisjonen til Justis- og
beredskapsdepartementet når det gjeld korleis
regjeringa følgjer opp delmål 5.2.

Delmål 5.3: avskaffe all skadeleg praksis, som barne-
ekteskap, tidlege ekteskap, tvangsekteskap og 
kvinneleg kjønnslemlesting

Våren 2021 blei det vedteke endringar i ekteskaps-
lova om ein hovudregel om ei 18-årsgrense for å
anerkjenne ekteskap som er inngått etter utan-
landsk rett, i Noreg. Dette blei gjort for å verne
mindreårige som kjem til Noreg, mot å bli rekna
som gifte her. Lova er førebels ikkje blitt sett i
verk. Dette vil skje når ny forskrift er på plass.
Departementet vurderer på sikt fleire endringar i
ekteskapslova, mellom anna fleire innstram-
mingar om ekteskap inngått av mindreårige og
bigame ekteskap inngått i utlandet.

Sjå òg budsjettproposisjonen til Arbeids- og
inkluderingsdepartementet når det gjeld korleis
regjeringa følgjer opp delmål 5.3.



166 Prop. 1 S 2022–2023
Barne- og familiedepartementet

FN sitt berekraftsmål nr. 12: ansvarleg forbruk og 
produksjon

Delmål 12.3: innan 2030 halvere matsvinnet per 
innbyggjar på verdsbasis, både i detaljhandelen og 
blant forbrukarar. Svinn i produksjons- og forsynings-
kjeda skal òg reduserast, inkludert svinn etter 
innhausting

I 2017 blei det inngått ein bransjeavtale mellom
det dåverande Barne- og likestillingsdeparte-
mentet, Klima- og miljødepartementet, Land-
bruks- og matdepartementet, Nærings- og fiskeri-
departementet, Helse- og omsorgsdepartementet
og dei største bransjeorganisasjonane i mat-
bransjen om å redusere matsvinnet i heile verdi-
kjeda for mat med 50 prosent innan 2030, i tråd
med målet over. Det er òg fastsett to delmål i avta-
len om at matsvinnet i 2020 og 2025 skal vere
redusert med høvesvis 15 og 30 prosent. Hovud-
rapporteringa for det fyrste delmålet kom i desem-
ber 2021 og er basert på data som er samla inn frå
heile verdikjeda for mat, inkludert forbrukar-
leddet. Berekningane som er gjorde, syner at
matsvinnet er redusert med 10 prosent sidan
2015. I forbrukarleddet er matsvinnet redusert
med 6 prosent. Gjennom bransjeavtalen vil BFD i
2023 halde fram med å støtte tiltak som kan leggje
til rette for at forbrukarane blir meir medvitne om
å redusere matsvinnet. BFD har i 2021 og 2022
støtta organisasjonen Matvett AS, som har som
føremål å redusere matsvinnet i samfunnet. Støtta
frå BFD går til tiltak for å redusere matsvinn blant
forbrukarane.

BFD har i mange år hatt eit samarbeid med
Høgskulen i Innlandet og Ungt Entreprenørskap
som skal medverke til å gi barn og unge god opp-
læring om berekraftig utvikling og ansvarleg for-
bruk. BFD vil halde fram med samarbeidet i 2023.

Delmål 12.6: stimulere selskap, særleg store og fleir-
nasjonale selskap, til å ta i bruk berekraftige metodar 
og integrere informasjon om si eiga berekraft i 
rapporteringsrutinane sine

Openheitslova blei vedteken av Stortinget 14. juni
2021, jf. Innst. 603 L (2020–2021), og tok til å
gjelde 1. juli 2022. Openheitslova byggjer på inter-
nasjonale prinsipp og retningslinjer for ansvarleg
næringsliv. Lova vil medverke positivt i arbeidet til
Noreg med å nå FNs berekraftsmål, særleg bere-
kraftsmål 12 om ansvarleg forbruk og produksjon,
men òg berekraftsmål 8 om anstendig arbeid og
økonomisk vekst. Større verksemder skal etter

lova utføre aktsemdvurderingar for å mellom anna
avdekkje og handtere negative konsekvensar for
grunnleggjande menneskerettar og anstendige
arbeidstilhøve i eiga verksemd og i leverandør-
kjedene sine. Verksemdene skal òg offentleg
gjere greie for aktsemdvurderingane sine og ved
førespurnad informere forbrukarar, organisasjo-
nar og andre om desse. Forbrukartilsynet har fått
oppgåva med å rettleie næringsdrivande og føre
tilsyn med openheitslova. For meir informasjon
om openheitslova, sjå Prop. 150 L (2020–2021) Lov
om virksomheters åpenhet og arbeid med grunn-
leggende menneskerettigheter og anstendige arbeids-
forhold (åpenhetsloven) og Innst. 603 L (2020–
2021).

Sjå dessutan budsjettproposisjonen til Klima-
og miljødepartementet når det gjeld korleis regje-
ringa følgjer opp berekraftsmål 12.

FN sitt berekraftsmål nr. 16: fred, rettferd og 
velfungerande institusjonar

Delmål 16.2: stanse overgrep, utnytting og menneske-
handel og alle former for vald mot og tortur av barn

Tal frå Statistisk sentralbyrå på melde lovbrot i
2021 viser at det er ein auke i talet på melde tilfelle
av seksuallovbrot mot barn samanlikna med 2020,
medan melde tilfelle av vald mot og mishandling
av barn er på omtrent same nivå i 2021 som i 2020

BFD følgjer opp delmålet gjennom oppfølging
av tiltak i fleire handlingsplanar på valdsfeltet.
Regjeringa har sett i gang eit arbeid med ei ny
opptrappingsplan mot vald og overgrep mot barn
og vald i nære relasjonar. Sjå nærare omtale under
programkategori 11.10 Familie og oppvekst.

Innsatsen mot internettrelaterte overgrep er
koordinert av Justis- og beredskapsdeparte-
mentet og er forankra i strategien Forebygging og
bekjempelse av internettrelaterte overgrep. Nasjo-
nal strategi for samordnet innsats (2021–2025),
som blei lagd fram i august 2021. Strategien Rett
på nett. Nasjonal strategi for trygg digital oppvekst
blei lagd fram i september 2021. Strategien skal
bidra til at barn og unge får ein aktiv, deltakande
og trygg digital oppvekst. Han skildrar mogleg-
heiter og utfordringane på feltet, og vil vere ei
ramme for det vidare arbeidet for ein tryggare
digital oppvekst. Regjeringa har sett i gang eit
arbeid med ei melding til Stortinget om trygg
digital oppvekst. Meldinga skal byggje på, og gå
djupare inn i, problemstillingane som er omtalte i
Rett på nett.

8  Klima- og miljøprofil

Klima- og miljøpolitikken til regjeringa byggjer
mellom anna på at samfunnet må gjennom eit
grønt skifte; det må skje ein overgang til produkt
og tenester som gir monaleg mindre negative kon-
sekvensar for klima og miljø enn i dag. Dei samla
klima- og miljørelevante sakene til regjeringa er
omtalte i fagproposisjonen frå Klima- og miljø-
departementet.

8.1 Omtale av klima- og miljørelevante 
saker på forbrukarområdet

Alt forbruk har konsekvensar for klima og miljø,
direkte eller indirekte. I dei seinaste tiåra har det
samla forbruket til norske hushald auka monaleg.

Eit mål for forbrukarpolitikken er at forbruka-
rane skal kunne ta medvitne val i marknadene dei
handlar i. Informasjon om miljøaspekta og dei
sosiale aspekta ved varer og tenester kan gjere det
enklare for forbrukarane å velje produkt som
belastar miljøet og ressursane mindre. Gjennom
etterspurnad av produkt med slike eigenskapar
kan forbrukarar påverke næringsdrivande til i
større grad å ta omsyn til berekraft ved avgjerder
om investeringar og produksjon.

BFD arbeider for å leggje til rette, forenkle og
standardisere informasjon om miljøaspekta og dei
etiske aspekta ved forbruket. Verkemidla er dei
offisielle miljømerka den nordiske Svana og EU-
miljømerket (EU Ecolabel), som blir forvalta av
Stiftinga Miljømerking i Noreg (Miljømerking).

Miljømerking medverka i 2021 gjennom arbei-
det sitt til at fleire produkt og tenester blir produ-
serte etter strenge miljøkrav. Talet på produkt
med miljømerket Svana auka med 14 prosent
gjennom året, til 32 308 per 31. desember. Auken
var størst innanfor produktgruppene møblar og
innreiing, følgd av tekstilar, utemøblar og leike-
apparat, reingjeringsmiddel og kosmetiske pro-
dukt.

I ei undersøking i 2021 svarte 92 prosent av
respondentane at dei hadde kjennskap til Svana.
27 prosent svarte at dei hadde kjennskap til EU
Ecolabel. Den høge kjennskapen tyder på at for-
brukarane generelt veit at merka gir god rettleiing

om kva som er meir miljøvennlege og bere-
kraftige val.

I 2023 vil BFD arbeide vidare med å gjere det
enkelt for forbrukarane å ta miljømedvitne val.
Framleis vil miljømerka Svana og EU Ecolabel
vere dei sentrale verkemidla for å formidle stan-
dardisert og kvalitetssikra informasjon om varer
og tenester som er blant dei minst miljøskadelege
på marknaden. Miljømerking, som forvaltar desse
ordningane i Noreg, vil halde fram med å arbeide
for at talet på produkt med miljømerke skal auke
på den norske marknaden, og informere forbruka-
rar og profesjonelle innkjøparar om at miljø-
merkte produkt og tenester er enkle og trygge
miljøval. Svana skal synleggjerast som verktøy for
å skape ein meir sirkulær og berekraftig økonomi,
og det skal utviklast meir heilskaplege livsløps-
vurderingar av produkt.

Strategien om sirkulær økonomi frå 202117 la
vekt på at forbrukarane må få eit betre høve til å
gjere sirkulære val. Det blei derfor bestemt å eta-
blere eit kontaktpunkt i Forbrukerrådet for for-
brukarmakt i det grøne skiftet. Kontaktpunktet vil
ha som føremål å samle kunnskapar, idear og erfa-
ringar og fremje sirkulær praksis gjennom å
spreie gode døme og metodar. Eit føreprosjekt
blei sett i gang i 2021. Arbeidet held fram i 2022.

Skulen er ein viktig arena for å skape forståing
for ressurs- og klimaproblem og reflekterte hald-
ningar til forbruk. BFD førte i 2021 vidare arbei-
det med å fremje undervising i forbrukaremne
som òg tok opp spørsmål knytte til dette. BFD
samarbeidde mellom anna med Ungt Entrepre-
nørskap om eit undervisingsopplegg som skal
fremje forståing for berekraftig forbruk. Om lag
2200 elevar frå ulike delar av landet deltok i opp-
legget.

Departementet vil i 2023 arbeide vidare med å
fremje undervising i forbrukaremne som tek opp
spørsmål knytte til berekraftig forbruk og utvik-
ling.

Det er tverrpolitisk semje om å arbeide for å
redusere matsvinnet i Noreg. Sidan over halv-
parten av matsvinnet som er kartlagd, kjem frå

17 Nasjonal strategi for ein grøn, sirkulær økonomi.

private hushald, er det viktig for BFD å støtte opp
om arbeid som er retta mot korleis forbrukarane
sjølve kan redusere svinnet sitt. Resultata i
forbrukarleddet blir betre dersom alle ledda i
verdikjeda for mat samarbeider.

I 2017 blei det inngått ein bransjeavtale om
matsvinn mellom det dåverande Barne- og like-
stillingsdepartementet, Klima- og miljødeparte-
mentet, Landbruks- og matdepartementet
Nærings- og fiskeridepartementet og Helse- og
omsorgsdepartementet og dei største organisasjo-
nane i matbransjen.

Med bakgrunn i bransjeavtalen har BFD i
2021 og 2022 støtta organisasjonen Matvett AS,
som har som føremål å redusere matsvinnet i sam-
funnet. Støtta frå BFD går til tiltak for å redusere
matsvinn blant forbrukarane.

Gjennom bransjeavtalen vil BFD i 2023 halde
fram med å støtte tiltak som kan leggje til rette for
at forbrukarane blir meir medvitne om å redusere
sitt eige matsvinn. Bransjeavtalen gjeld fram til

2030 og byggjer på ein felles definisjon av mat-
svinn og eigne grunnlagsrapportar om statistikk
og tiltak. Med utgangspunkt i FN sine berekrafts-
mål 12.3 om matsvinn, som Noreg har forplikta
seg til å arbeide for å nå, er det i bransjeavtalen
sett eit overordna mål om å redusere matsvinnet i
heile verdikjeda for mat med 50 prosent innan
2030. Berekningar som er gjorde, syner at mat-
svinnet sidan 2015 er redusert med 10 prosent. I
forbrukarleddet er matsvinnet redusert med 6
prosent.

BFD har ikkje grunnlag for å seie noko om dei
totale klima- og miljøeffektane av tiltaka over. Det
er likevel gjort berekningar som viser at svane-
merking har gunstige verknader på mellom anna
utsleppa av klimagassar. Til dømes er det for to
nyleg bygde skular i Asker med svanemerke
berekna at reduksjonen i utsleppet av klimagassar
er på 56 og 60 prosent samanlikna med referanse-
bygg.

9  Oversikt – opptrappingsplanen mot vald og overgrep

Tabellen under gir ei oversikt over tiltaka i opp-
trappingsplanen mot vald og overgrep, ansvarleg
departement og status, jf. omtale av opptrappings-
planen under programkategori 11.10 Familie og
oppvekst. Det blir òg rapportert i dei årlege bud-
sjettproposisjonane til departementa som er
ansvarlege for tiltak i planen, sjå Prop. 1 S for Jus-

tis- og beredskapsdepartementet (JD), Helse- og
omsorgsdepartementet (HOD), Kultur- og like-
stillingsdepartementet (KUD) og Kunnskaps-
departementet (KD). Fleire tiltak er merkte som
«løpande». Det er tiltak som går føre seg kontinu-
erleg, også utover planperioden.

Tabell 9.1 Status for tiltak i Opptrappingsplan mot vald og overgrep (2017–2021) per 31. desember 2021

Ansvarleg 
departement Tiltak Status

Alle 1. Gjennomgå etablerte strukturar og system for å vurdere korleis desse 
betre kan vareta arbeidet mot vald og overgrep Ferdig

Alle 2. Sørgje for at vald og overgrep blir tekne inn i samfunnsoppdraget til dei 
relevante underliggjande etatane Løpande

BFD 3. I samband med struktur- og kvalitetsreforma i barnevernet leggje fram 
ein lovproposisjon som klargjer forventingane til det førebyggjande 
arbeidet i kommunane Ferdig

KD 4. Gjere rammeplanen for innhald og oppgåver i barnehagen tydelegare når 
det gjeld arbeidet mot omsorgssvikt, vald og overgrep Ferdig

BFD 5. Greie ut endringar i krisesenterlova med sikte på å klargjere kva ansvar 
kommunane har når det gjeld å førebyggje vald og overgrep Påbyrja

HOD 6. Gjere det tydelegare i spesialisthelsetenestelova, helse- og omsorgs-
tenestelova og tannhelsetenestelova kva ansvar dei regionale helse-
føretaka, kommunane og fylkeskommunane, inkludert leiinga, har for å 
bidra til at vald og seksuelle overgrep blir førebygde, avdekte og avverja 
ved yting av helse- og omsorgstenester Ferdig

JD/alle 7. Bidra til at kommunar utarbeider kommunale eller interkommunale hand-
lingsplanar mot vald i nære relasjonar Løpande

JD 8. Vurdere behovet for å utvide føresegn om avverjeplikta Ferdig
HOD 9. Sørgje for at RVTS-ane (dei regionale sentera for vald og traumatisk 

stress) i større grad bidreg til lokalt og regionalt samarbeid og sam-
ordning av valdsarbeidet Løpande

Alle 10. Bidra til systematisk samarbeid mellom relevante tenester, til dømes 
konsultasjonsteam Løpande

KUD 11. Prøve ut ein modell for handtering av vald og overgrep mot 
sårbare vaksne, TryggEst Løpande

BFD/JD 12. Styrkje samarbeidet mellom politi og barnevern Ferdig

BFD/HOD 13. Styrkje samarbeidet mellom familieverntenesta og helsestasjonane Løpande
BFD 14. Klargjere og forenkle avgjerda om opplysingsplikt til barnevernet Ferdig
KD 15. Vurdere korleis tema som er knytte til vald, kan inkluderast 

i 0–24-samarbeidet Ferdig
JD 16. Føre vidare årleg tiltakspakke for å førebyggje vald i nære relasjonar Løpande
HOD 17. Utarbeide indikatorar for vald og overgrep slik at kommunane kan følgje 

med på utviklinga og setje i verk førebyggjande tiltak Løpande
HOD 18. Avklare korleis Folkehelseinstituttet kan vareta temaet vald og overgrep Ferdig
HOD 19. Gjere det tydelegare kva ansvar RVTS-ane har for å hjelpe kommunal 

sektor i å førebyggje vald og overgrep Løpande
HOD 20. Sikre at jordmødrer ved alle fødeavdelingar informerer foreldre om 

risikoen ved å riste spedbarn Påbyrja
HOD 21. Revidere forskrift om helsestasjons- og skulehelsetenesta med tydeleg-

gjering av ansvar for å førebyggje, avdekkje og avverje vald og overgrep Ferdig
HOD 22. Styrkje satsinga på helsestasjons- og skulehelsetenestene Løpande
BFD 23. Utvikle ein nasjonal strategi for foreldrestøttande tiltak Ferdig
BFD 24. Styrkje tilskot til kommunar til foreldrestøttande tiltak Ferdig
BFD/HOD 25. Utvide programmet Nurse Family Partnership dersom evalueringa viser 

gode resultat Ferdig
BFD 26. Greie ut ei lovfesting av det førebyggjande arbeidet til familieverntenesta Ferdig
BFD 27. Revidere Veileder for utarbeidelse av plan for krisehåndtering. Mistanke om 

ansattes seksuelle overgrep mot barn Ferdig
BFD 28. Utvikle digitalt informasjonsmateriell mot vald og overgrep til bruk i 

barnehage og skule Ferdig
KD 29. Styrkje innsatsen mot mobbing og digitale krenkingar Løpande
JD 30. Gjennomføre dialoggrupper mot vald i asylmottak Ferdig
JD 31. Gjennomføre opplæring for bebuarar i mottak om temaa vald i nære 

relasjonar, vald og overgrep mot barn og unge og seksuell helse Ferdig
JD 32. Styrkje den barnefaglege kompetansen i mottak Ferdig
Alle 33. Sørgje for informasjon om nettrelaterte overgrep og opprette ein nett-

ressurs med eigne nettkurs for foreldre, barn og profesjonelle aktørar Løpande
KD 34. Gjere barnehagane og skulane betre i stand til å informere barn og for-

eldre om nettvett og korleis ein kan avverje internettrelaterte overgrep Løpande
BFD 35. Styrkje tematikken om internettrelaterte overgrep i foreldrestøttande 

tiltak Ferdig
BFD 36. Greie ut korleis krav til politiattest kan omfatte yrkesgrupper som er i 

kontakt med barn, men som ikkje fell inn under særlovgivinga Ferdig
BFD/alle 37. Utvikle ein felles nasjonal kompetansestrategi mot vald og overgrep Påbyrja

Tabell 9.1 Status for tiltak i Opptrappingsplan mot vald og overgrep (2017–2021) per 31. desember 2021

Ansvarleg 
departement Tiltak Status



2022–2023 Prop. 1 S 171
Barne- og familiedepartementet

KD 38. Fremje forslag om ein felles rammeplan for dei helse- og sosialfaglege 
profesjonsutdanningane der kunnskap om vald og overgrep er blant dei 
temaa som skal inngå Ferdig

BFD 39. Styrkje kompetansen om vald og overgrep i familievernet Løpande
BFD 40. Styrkje kompetansen om vald og overgrep i barnevernet Løpande
JD 41. Styrkje kompetansen om vald og overgrep i politiet og domstolane Løpande
KD 42. Styrkje kompetansen om vald og overgrep blant tilsette i barnehagar og i 

skular Løpande
KD/JD 43. Styrkje kompetansen om vald og overgrep blant tilsette i asylmottak og 

tilsette i kommunane som arbeider med integrering og kvalifisering av 
flyktningar og innvandrarar Løpande

HOD 44. Styrkje kompetansen om vald og overgrep i helse- og omsorgstenesta Løpande
BFD/HOD 45. Utvikle eit nasjonalt opplæringsprogram for kommunane i å samtale med 

barn og unge om vald og overgrep Ferdig
Alle 46. Gi betre informasjon om vald og overgrep til befolkninga generelt og til 

særskilde grupper Løpande
Alle 47. Greie ut vidare forskingsbehov og utarbeide ein plan for meir forsking på 

vald i nære relasjonar generelt og vald og overgrep mot barn, eldre og 
sårbare grupper spesielt Løpande

JD 48. Føre vidare forskingsprogrammet om vald i nære relasjonar utover den 
noverande femårsperioden (2014–2019) Ferdig

HOD 49. Styrkje forsking på vald og overgrep gjennom HELSEVEL-programmet til 
Forskingsrådet Ferdig

Alle 50. Bidra til meir kunnskap om vald og overgrep i samiske område Løpande
Alle 51. Bidra til meir kunnskap om vald og overgrep i befolkninga med 

innvandrarbakgrunn Løpande
JD 52. Gjennomføre ei ny omfangsundersøking om vald i nære relasjonar som 

ein del av forskingsprogrammet om vald i nære relasjonar Påbyrja
HOD 53. Vurdere regulering av høvet barn har til å delta i forsking om sensitive 

tema Ferdig
JD 54. Auke kunnskapen om internettbruken blant norske barn ved å delta i 

internasjonal datainnsamling om risiko og tryggleik for barn på Internett 
(EU Kids Online-undersøkinga 2017) og sørgje for forsking på og analysar 
av tematikken ved hjelp av relevante FoU-miljø Løpande

Alle 55. Leggje til rette for at ny forskingsbasert kunnskap om internettbruken 
blant barn blir nytta i relevant politikkutvikling Løpande

Alle 56. Føre vidare arbeidet med å betre statistikkgrunnlaget på valds- 
og overgrepsfeltet Løpande

BFD 57. Utarbeide faglege tilrådingar om kvaliteten og innhaldet i krisesenter-
tilbodet, inkludert tilbodet til barn Ferdig

Tabell 9.1 Status for tiltak i Opptrappingsplan mot vald og overgrep (2017–2021) per 31. desember 2021

Ansvarleg 
departement Tiltak Status

BFD 58. Vidareutvikle krisesentertilbodet for utsette grupper Løpande
HOD 59. Vurdere korleis samarbeidet mellom helse- og omsorgstenesta 

og krisesentera fungerer og kan betrast Påbyrja
BFD 60. Evaluere sentera mot incest og seksuelle overgrep Ferdig
BFD 61. Halde fram med å støtte Stine Sofie Senteret Ferdig
HOD 62. Utarbeide eit kunnskapsgrunnlag for behandling og greie ut forløp for 

valdsutsette og for valdsutøvarar Ferdig
HOD 63. Innføre kompetansekrav i lov om kommunale helse- og omsorgstjenester 

m.m., mellom anna ved krav til at kommunen må ha knytt 
til seg psykolog, lege, jordmor, helsesøster og fysioterapeut Ferdig

HOD 64. Styrkje dei kommunale tenestetilboda gjennom auka psykolog-
kompetanse og helsestasjonsverksemd Ferdig

HOD 65. Leggje til rette for eit meir teambasert helsetenestetilbod Løpande
HOD 66. Vurdere effekten av integrert rus- og valdsbehandling og vurdere korleis 

brukarar ser på arbeid med valds- og traumeerfaringar i rusbehandling Ferdig
HOD 67. Styrkje behandlingstilbodet for menneske med utfordringar når det gjeld 

rus og/eller psykisk helse; dette inkluderer òg menneske med traume-
erfaringar Løpande

HOD 68. Utvikle verktøy for å kartleggje valdsrisiko Ferdig
HOD 69. Sikre at valds- og overgrepserfaringar inngår i arbeidet med pakkeforløp 

for psykisk helse og rus, ved utgreiing, tiltak og behandling Ferdig
BFD 70. Sørgje for at barn og unge ved barnevernsinstitusjonar som slit med 

traume, blir oppdaga og får naudsynt helsehjelp Løpande
HOD 71. Betre behandlingstilbodet til unge overgriparar og føre vidare arbeidet 

med å spreie gode behandlingsmetodar Løpande
HOD 72. Vurdere å etablere eit nasjonalt klinisk nettverk for behandling av barn og 

unge med seksuelle åtferdsproblem Ferdig
HOD 73. Føre vidare arbeidet med å utvikle behandlingstilbod for personar som er 

dømde for å ha utført seksuelle overgrep Ferdig
BFD 74. Styrkje tilbodet frå familievernet til familiar der det blir utøvd vald, og 

styrkje samarbeidet mellom familievernet og Alternativ til Vold (ATV) Løpande
KD/alle 75. Bidra til at fleire kommunale tenester og statlege etatar etablerer 

bestillingssystem og rutinar som kan auke bruken av kvalifisert tolk i 
tenesteytinga Løpande

JD 76. Opprette offeromsorgskontor som er knytte til politiet, i dei 12 politi-
distrikta i landet Ferdig

JD 77. Sørgje for at det i alle politidistrikta blir etablert eigne fagmiljø for 
nedkjemping av kriminalitet innanfor vald i nære relasjonar og seksuelle 
overgrep Ferdig

Tabell 9.1 Status for tiltak i Opptrappingsplan mot vald og overgrep (2017–2021) per 31. desember 2021

Ansvarleg 
departement Tiltak Status

JD 78. Evaluere prøveprosjektet SARA for barn med tanke på å spreie verktøyet 
til alle politidistrikta Ferdig

JD 79. Evaluere besøksforbodet, inkludert korleis politiet følgjer opp brot på 
besøksforbod Ferdig

JD 80. Etablere retningslinjer for korleis politiet skal samarbeide med andre 
tenester ved bruk av omvend valdsalarm Ferdig

JD 81. Etablere retningslinjer for korleis politiet skal bruke kode 6 (strengt 
fortruleg adresse), inkludert korleis dei skal samarbeide med andre 
tenester Ferdig

JD 82. Setje ned ei gruppe / ein kommisjon som skal gå gjennom eit utval av 
partnardrapssaker Ferdig

JD 83. Styrkje kapasiteten og kompetansen ved Statens barnehus og ved 
etterforsking av vald og overgrepssaker mot barn Løpande

JD 84. Utarbeide nasjonale retningslinjer for Statens barnehus Ferdig
HOD 85. Utarbeide retningslinjer for medisinske undersøkingar / tannhelse-

undersøkingar ved Statens barnehus Ferdig
HOD 86. Gå gjennom betalingspraksisen for medisinske undersøkingar ved 

barnehusa for å sikre likskap mellom barnehusa Ferdig
JD 87. Greie ut om avhøyr av barn og unge under 16 år som er mistenkte for 

seksuelle overgrep, skal gjennomførast ved Statens barnehus Ferdig
BFD 88. Greie ut ei lovendring med sikte på å endre foreldreretten og samværs-

retten til barn der far/stefar eller mor/stemor har blitt dømd for alvorlege 
overgrep mot eigne barn eller stebarn Ferdig

Tabell 9.1 Status for tiltak i Opptrappingsplan mot vald og overgrep (2017–2021) per 31. desember 2021

Ansvarleg 
departement Tiltak Status

10  Oversikt over einskildståande tilskot

I tabellen er ei oversikt over einskildståande tilskot på BFD sitt budsjett. Tilskota er nærare omtalte
under postomtalane.

Kap./post Navn

840/70 Stiftinga Alternativ til Vold
840/70 Nasjonalt kunnskapssenter om vold og traumatisk stress (NKVTS) 
840/70 Mental Helse
840/70 Incestsenteret i Vestfold
840/70 Norges Røde Kors
840/70 Selvhjelp for innvandrere og flyktninger (SEIF)
840/70 Krisesentersekretariatet
840/70 Dei regionale sentera om vald, traumatisk stress og sjølvmordsførebygging (RVTS-ane).
840/73 Stine Sofies Stiftelse
842/70 Stiftelsen Kirkens Familievern (SKF)
846/61 Blå Kors
846/61 Stiftelsen Kirkens Bymisjon 
846/61 BUA
846/61 Norges Røde Kors
846/61 Den Norske Turistforening (DNT)
846/61 MOT Norge
846/70 Landsrådet for Norges barne- og ungdomsorganisasjoner
846/70 Landsrådet for Norges barne- og ungdomsorganisasjoner, Ungdom og Fritid 

og Unge funksjonshemmede.
846/71 Ungdom mot Vold
846/71 Blå Kors
846/71 Oslo Røde Kors – Kors på halsen 
846/71 Stiftelsen Barnevakten
846/71 InorAdopt, Verdens Barn, Adopsjonsforum 
846/71 International Social Service 
846/79 Landsrådet for Norges barne- og ungdomsorganisasjoner, Ungdom og Fritid 

og Unge funksjonshemmede
846/79 Technical Assistance Program – Haagkonferansen for internasjonal privatrett

846/79 Barentssekretariatet IKS
846/79 Det europeiske ungdomsfondet i Europarådet (EYF)
854/61 Kristiansand kommune (Alarmtelefonen for barn og unge)
854/61 Barnevernvaktene. Landskonferanse mellom barnevernvakter og politi 2022
854/71 Children at risk foundation
854/71 Landsforeningen for barnevernsbarn
854/72 Universitet og høgskular og Vid vitenskapelige høgskole (tilskot til rettleidd praksis til 

barnevernsstudentar)
854/72 Norsk Psykologforening
854/72 Nasjonalt utviklingssenter for barn og unge AS 
854/72 Regionale senter for barn og unge (RKBU) Nord, Vest og Midt, Regionsenter for barn og 

unges psykiske helse (RBUP) Aust og Sør 
854/72 OsloMet – Storbyuniversitetet, Høgskulen i Innlandet, Høgskulen Vestlandet, Universitetet i 

Søraust-Noreg, Universitetet i Agder, Noregs Teknisk-Naturvitskaplege Universitet NTNU, 
Nord universitet.

862/70 Stiftinga Miljømerking i Norge 
865/70 Standard Norge
865/70 Ungt entreprenørskap Norge
865/70 Matvett AS
865/70 Fagutvalget for influencer markedsføring (FIM)
880/70 Den norske kyrkja
880/71 Sjømannskyrkja – Norsk kyrkje i utlandet
881/77 Stiklestad Nasjonale Kultursenter
881/77 Tore Hunds rike
881/77 Moster 2024
881/77 Valdres i 1000 år
881/78 Samarbeidsrådet for tros- og livssynssamfunn
881/78 Norges Kristne Råd
881/78 Muslimsk dialognettverk
881/78 Det teologiske fakultet, UiO 
881/78 KA Arbeidsgivarorganisasjon for kyrkjelege verksemder
881/78 Noregs miljø- og biovitskaplege universitet (NMBU)

Kap./post Navn

11  Standardiserte nøkkeltal for nettobudsjetterte verksemder

11.1 Forbrukarrådet

Tabell 11.1 Utgifter og inntekter etter art – Forbrukarrådet

Inntektskjelde Rekneskap Budsjett

Beløp i NOK 2019 2020 2021 2022

Utgiftsart
Driftsutgifter
Lønnsutgifter 115 903 266 111 331 856 65 608 283 73 310 027
Varer og tenester 52 965 246 40 781 928 53 512 682 50 471 373
Sum driftsutgifter 168 868 512 152 113 784 119 120 965 123 781 400

Investeringsutgifter
Investeringar, større utstyrsinnkjøp 
og vedlikehald 2 617 050 2 576 577 6 316 730 810 000
Sum utgifter til større utstyrsinnkjøp 
og vedlikehald 2 617 050 2 576 577 6 316 730 810 000
 
Overføringar frå verksemda
Utbetalingar til andre statlege 
rekneskapar 0 0 2 001 491 0
Andre utbetalingar 0 0 0 0
Sum overføringar frå verksemda 0 0 2 001 491 0
 
Finansielle aktivitetar
Kjøp av aksjar og eigardelar 0 0 0 0
Andre finansielle utgifter 1 916 7 305 2 560 7 000
Sum finansielle aktivitetar 1 916 7 305 2 560 7 000

Sum utgifter 171 487 478 154 697 666 127 441 746 124 598 400

Inntektsart
Driftsinntekter
Inntekter frå sal av varer og tenester 0 0 0 0
Inntekter frå avgifter, gebyr og lisensar 0 0 0 0
Refusjonar 0 0 0 0
Andre driftsinntekter 0 0 0 0
Sum driftsinntekter 0 0 0 0

Inntekter frå investeringar
Sal av varige driftsmiddel 0 0 0 0
Sum investeringsinntekter 0 0 0 0

Overføringar til verksemda
Inntekter frå statlege løyvingar 156 144 000 155 608 998 105 536 686 109 153 000
Andre innbetalingar 3 468 026 22 608 883 6 180 453 0
Sum overføringar til verksemda 159 612 026 178 217 881 111 717 139 109 153 000

Finansielle aktivitetar
Innbetalingar ved sal av aksjar og eigar-
delar 0 0 0 0
Andre finansielle innbetalingar 0 0 0 0
Sum finansielle inntekter 0 0 0 0

Sum inntekter 159 612 026 178 217 881 111 717 139 109 153 000

Netto endring i kontantbehaldninga -11 875 452 23 520 215 -15 724 607 -15 445 400

Tabell 11.1 Utgifter og inntekter etter art – Forbrukarrådet

Inntektskjelde Rekneskap Budsjett

Beløp i NOK 2019 2020 2021 2022



178 Prop. 1 S 2022–2023
Barne- og familiedepartementet

Tabell 11.2 Inntekt etter inntektskjelde – Forbrukarrådet

Inntektskjelde Rekneskap Budsjett

Beløp i NOK 2019 2020 2021 2022

Løyvingar til finansiering av stats-
oppdraget
Løyvingar frå fagdepartementet 155 644 000 155 608 998 105 576 000 109 153 000
Løyvingar frå andre departement 500 000 0 500 000
Løyvingar frå andre statlege forvaltings-
organ 0 0 5 283 361 0
Tildelingar frå Noregs forskingsråd 0 0 0
Sum løyvingar til statsoppdraget 156 144 000 155 608 998 111 359 361 109 153 000

Offentlege og private bidrag
Bidrag frå kommunar og 
fylkeskommunar 0 0 0 0
Bidrag frå private 0 0 0 0
Tildelingar frå internasjonale 
organisasjonar 2 251 978 2 297 556 0 0
Sum bidrag 2 251 978 2 297 556 0 0

Oppdragsinntekter mv.
Oppdrag frå statlege verksemder 0 0 0 0
Oppdrag frå kommunale og 
fylkeskommunale verksemder 0 0 0 0
Oppdrag frå private 0 0 0 0
Refusjonar 0 0 0 0
Andre inntekter 1 216 048 20 311 327 357 778 0
Sum oppdragsinntekter mv. 1 216 048 20 311 327 357 778 0
Sum inntekter 159 612 026 178 217 881 111 717 139 109 153 000

Tabell 11.3 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Forbrukarrådet

Balansedag 31. desember 2019 2020 2021 Endring

Beløp i NOK 2020–2021

Kontantbehaldning
Behaldning på oppgjerskonto i Noregs 
Bank 27 225 042 50 822 818 35 128 213 -15 694 605
Behaldning på andre bankkonti 0 0 0 0
Andre kontantbehaldningar 107 563 30 002 0 -30 002
Sum kontantar og kontantekvivalentar 27 332 605 50 852 820 35 128 213 -15 724 607

Avsetjingar til dekking av oppståtte 
kostnader med forfall i neste budsjettår
Feriepengar mv. 9 223 236 9 210 030 5 652 837 -3 557 193
Skattetrekk og offentlege avgifter 7 569 203 7 869 278 4 648 207 -3 221 071
Gjeld til leverandørar 6 411 601 4 495 155 2 919 401 -1 575 754
Gjeld til oppdragsgivarar 1 871 472 2 001 491 0 -2 001 491
Anna gjeld med forfall i neste budsjettår 2 018 270 3 763 546 2 022 383 -1 741 163
Sum til dekking av oppståtte kostnader 
med forfall i neste budsjettår 27 093 782 27 339 500 15 242 828 -12 096 672

Avsetjing til dekking av planlagde tiltak 
der kostnadene heilt eller delvis vil bli dekte 
i framtidige budsjettår
Prosjekt finansierte av Noregs forskings-
råd 0 0 0 0
Større fleirårige investeringsprosjekt som 
er sette i gang, og som er finansierte av 
grunnløyvinga frå fagdepartementet 0 0 0 0
Konkrete, ikkje-fullførte prosjekt som er 
sette i gang, og som er finansierte av 
grunnløyvinga frå fagdepartementet 0 0 0 0
Andre avsetjingar til vedtekne føremål 
som ikkje er sette i gang 0 0 0 0
Konkrete, ikkje-fullførte prosjekt som er 
sette i gang, og som er finansierte av løy-
vingar frå andre departement 0 0 0 0
Sum avsetjingar til planlagde tiltak 
i framtidige budsjettår 0 0 0 0

11.2 Forvaltingsorganet for 
Opplysningsvesenets fond (Ovf)

Andre avsetjingar
Avsetjingar til andre føremål / 
ikkje-spesifiserte føremål 0 0 0 0
Fri verksemdskapital 238 823 23 513 321 19 866 863 -3 646 458
Ikkje inntektsført løyving 18 523
Sum andre avsetjingar 238 823 23 513 321 19 885 386 -3 627 935

Langsiktig gjeld (netto)
Langsiktig forplikting knytt til anleggs-
midlar 0 0 0 0
Anna langsiktig gjeld -1 -1 -1 0
Sum langsiktig gjeld -1 -1 -1 0
Sum netto gjeld og forpliktingar 27 332 604 50 852 820 35 128 213 -15 724 607

Tabell 11.3 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Forbrukarrådet

Balansedag 31. desember 2019 2020 2021 Endring

Beløp i NOK 2020–2021

Tabell 11.4 Utgifter og inntekter fordelte på art – Ovf

Rekneskap Budsjett

Utgifter/inntekter 2019 2020 2021 2022

Beløp i NOK

Utgiftsart
Lønnsutgifter 63 474 68 157 72 002 75 919
Varer og tenester 26 674 28 620 29 076 21 070
Sum driftsutgifter 90 148 96 777 101 078 96 989
Investeringsutgifter
Investeringar, større anskaffingar og 
vedlikehald 0 0 0 0
Sum investeringsutgifter 0 0 0 0
Overføringar frå verksemda 0 0 0 0
Utbetalingar til andre statlege 
rekneskapar
Andre utbetalingar
Sum overføringsutgifter 0 0 0 0



2022–2023 Prop. 1 S 181
Barne- og familiedepartementet

Finansielle aktivitetar 0 0 0 0
Kjøp og sal av aksjar og eigardelar 0 0 0 0
Andre finansielle utgifter
Sum finansielle utgifter

Sum utgifter 90 148 96 777 101 078 96 989

Driftsinntekter
Inntekter frå sal av varer og tenester 0 0 0 0
Inntekter frå avgifter, gebyr og lisensar 0 0 0 0
Refusjonar 90 012 103 835 93 881 96 989
Andre driftsinntekter 0 0 0 0
Sum driftsinntekter 90 012 103 835 93 881 96 989

Investeringsinntekter
Sal av varige driftsmidlar 0 0 0 0
Sum investeringsinntekter 0 0 0 0
 
Overføringar til verksemda
Inntekter frå statlege løyvingar 0 0 0 0
Andre innbetalingar 0 0 0 0
Sum overføringsinntekter 0 0 0 0

Finansielle aktivitetar
Innbetalingar ved sal av aksjar og eigar-
delar 0 0 0 0
Andre finansielle innbetalingar 0 0 0 0
Sum finansielle inntekter 0 0 0 0
Sum inntekter 90 012 103 835 93 881 96 989

Netto endring i kontantbehaldninga 
(2–1) -136 7 058 -7 197 0

Tabell 11.4 Utgifter og inntekter fordelte på art – Ovf

Rekneskap Budsjett

Utgifter/inntekter 2019 2020 2021 2022

Beløp i NOK

Tabell 11.5 Inntekt etter inntektskjelde – Ovf

Inntektskjelde Rekneskap Budsjett

Beløp i NOK 2019 2020 2021 2022

Løyvingar til finansiering av 
statsoppdraget
Løyvingar frå fagdepartementet 0 0 0 0
Løyvingar frå andre departement 0 0 0 0
Løyvingar frå andre statlege forvaltings-
organ 0 0 0 0
Tildelingar frå Noregs forskingsråd 0 0 0 0
Sum løyvingar til statsoppdraget 0 0 0 0

Offentlege og private bidrag
Bidrag frå kommunar og 
fylkeskommunar 0 0 0 0
Bidrag frå private 0 0 0 0
Tildelingar frå internasjonale 
organisasjonar 0 0 0 0
Sum bidrag 0 0 0 0

Oppdragsinntekter mv.
Oppdrag frå statlege verksemder 0 0 0 0
Oppdrag frå kommunale og fylkeskom-
munale verksemder 0 0 0 0
Oppdrag frå private 0 0 0 0
Andre inntekter 90 012 103 835 93 881 96 989
Sum oppdragsinntekter mv. 90 012 103 835 93 881 96 989
Sum inntekter 90 012 103 835 93 881 96 989

Tabell 11.6 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Ovf

Balansedag 31. desember 2019 2020 2021 Endring

Beløp i NOK 2020–2021

Kontantbehaldning
Behaldning på oppgjerskonto 
i Noregs Bank 11 686 18 744 11 547 -7 197
Behaldning på andre bankkonti 0 0 0 0
Andre kontantbehaldningar 0 0 0 0
Sum kontantar og kontantekvivalentar 11 686 18 744 11 547 -7 197

Avsetjingar til dekking av oppståtte 
kostnader med forfall i neste budsjettår
Feriepengar mv. 8 233 8 950 9 625 674
Skattetrekk og offentlege avgifter 5 864 6 400 7 039 639
Gjeld til leverandørar 932 83 1 135 1 051
Gjeld til oppdragsgivarar 0 0 0 0
Anna gjeld med forfall i neste budsjettår -3 343 3 311 -6 251 -9 562
Sum til dekking av oppståtte kostnader 
med forfall i neste budsjettår 11 686 18 744 11 547 -7 197

Avsetjing til dekking av planlagde tiltak 
der kostnadene heilt eller delvis vil bli dekte 
i framtidige budsjettår
Prosjekt finansierte av 
Noregs forskingsråd 0 0 0 0
Større fleirårige investeringsprosjekt som 
er sette i gang, og som er finansierte av 
grunnløyvinga frå fagdepartementet 0 0 0 0
Konkrete, ikkje-fullførte prosjekt som er 
sette i gang, og som er finansierte av 
grunnløyvinga frå fagdepartementet 0 0 0 0
Andre avsetjingar til vedtekne føremål 
som ikkje er sette i gang 0 0 0 0
Konkrete, ikkje-fullførte prosjekt som er 
sette i gang, og som er finansierte av 
løyvingar frå andre departement 0 0 0 0
Sum avsetjingar til planlagde tiltak 
i framtidige budsjettår 0 0 0 0

Andre avsetjingar
Avsetjingar til andre føremål / 
ikkje-spesifiserte føremål 0 0 0 0
Fri verksemdskapital 0 0 0 0
Sum andre avsetjingar 0 0 0 0

Langsiktig gjeld (netto)
Langsiktig forplikting knytt til 
anleggsmidlar -2 374 -2 536 -3 195 -659
Anna langsiktig gjeld 2 374 2 536 3 195 659
Sum langsiktig gjeld 0 0 0 0
Sum netto gjeld og forpliktingar 11 686 18 744 11 547 -7 197

Tabell 11.6 Kontantbehaldninga til verksemda per 31. desember, med spesifikasjon av dei føremåla 
kontantbehaldninga skal nyttast til – Ovf

Balansedag 31. desember 2019 2020 2021 Endring

Beløp i NOK 2020–2021

Barne- og familiedepartementet

t i l r å r :

I Prop. 1 S (2022–2023) om statsbudsjettet for år 2023 blir dei forslag til vedtak førde opp som er
nemnde i eit framlagt forslag.

Forslag
Under Barne- og familiedepartementet blir i Prop. 1 S (2022–2023) 

statsbudsjettet for budsjettåret 2023 dei forslag til vedtak som følgjer, førde opp:

Kapitla 800–882, 2530, 3841, 3842, 3847, 3855, 3856, 3858 og 3868

I
Utgifter:

Kap. Post Kroner Kroner

800 Barne- og familiedepartementet
01 Driftsutgifter 158 968 000
21 Spesielle driftsutgifter 10 405 000
50 Noregs forskingsråd 42 107 000 211 480 000

840 Tiltak mot vald og overgrep
21 Spesielle driftsutgifter, kan nyttast under post 70 og 

kap. 846, post 62 20 521 000
61 Tilskot til incest- og valdtektssenter, overslagsløyving 115 617 000
70 Tilskot til valdsførebyggjande tiltak m.m., 

kan nyttast under post 21, post 61 og kap. 858, post 01 134 142 000
73 Tilskot til senter for valdsutsette barn, 

kan overførast 36 874 000 307 154 000
841 Samliv og konfliktløysing

21 Spesielle driftsutgifter, meklingsgodtgjersle, 
overslagsløyving 12 676 000

22 Opplæring, forsking, utvikling m.m. 7 254 000
23 Refusjon av utgifter til DNA-analysar, overslagsløyving 5 627 000
71 Bidragsforskot 675 000 000 700 557 000

842 Familievern
01 Driftsutgifter, kan nyttast under post 70 384 615 000
21 Spesielle driftsutgifter, kan overførast 25 266 000
70 Tilskot til kyrkja si familievernteneste m.m., 

kan nyttast under post 01 249 439 000 659 320 000
843 Adopsjonsstønad

70 Tilskot til foreldre som adopterer barn frå utlandet, 
overslagsløyving 9 500 000 9 500 000

844 Kontantstøtte
70 Tilskot, overslagsløyving 1 216 510 000 1 216 510 000

845 Barnetrygd
70 Tilskot, overslagsløyving 19 300 000 000 19 300 000 000

846 Familie- og oppveksttiltak
21 Spesielle driftsutgifter, kan overførast, 

kan nyttast under post 61, post 62 og post 71 41 545 000
61 Tilskot til å inkludere barn og unge, 

kan nyttast under post 71 664 430 000
62 Utvikling i kommunane 56 423 000
70 Barne- og ungdomsorganisasjonar 179 819 000
71 Utviklings- og opplysingsarbeid m.m., 

kan nyttast under post 21 73 036 000
79 Tilskot til internasjonalt ungdomssamarbeid m.m., 

kan overførast 11 292 000 1 026 545 000
847 EUs ungdomsprogram

01 Driftsutgifter, kan overførast 16 081 000 16 081 000
848 Barneombodet

01 Driftsutgifter 23 092 000 23 092 000
853 Barneverns- og helsenemndene

01 Driftsutgifter 243 331 000 243 331 000
854 Tiltak i barne- og ungdomsvernet

21 Spesielle driftsutgifter 57 021 000
22 Barnesakkunnig kommisjon 15 072 000
23 Kompetansehevingstiltak i barnevernet, 

kan nyttast under post 72 56 574 000
45 Større utstyrsanskaffingar og vedlikehald, 

kan overførast 2 000 000
61 Utvikling i kommunane 70 475 000
62 Tilskot til barnevernsfagleg vidareutdanning, 

kan nyttast under post 23 27 420 000
71 Utvikling og opplysingsarbeid m.m. 39 204 000
72 Tilskot til forsking og kompetanseutvikling i barne-

vernet, kan overførast, kan nyttast under post 23 119 784 000 387 550 000
855 Statleg forvalting av barnevernet

01 Driftsutgifter, kan nyttast under post 22 4 210 381 000
21 Spesielle driftsutgifter, kan overførast 26 622 000
22 Kjøp av private barnevernstenester, 

kan nyttast under post 01 2 784 766 000 7 021 769 000

Kap. Post Kroner Kroner

856 Barnevernets omsorgssenter for einslege, 
mindreårige asylsøkjarar

01 Driftsutgifter 122 986 000 122 986 000
858 Barne-, ungdoms- og familiedirektoratet og 

fellesfunksjonar i Barne-, ungdoms- og familieetaten
01 Driftsutgifter 613 810 000
21 Spesielle driftsutgifter 20 748 000 634 558 000

860 Forbrukarrådet
50 Basisløyving 85 889 000
51 Marknadsportalar 30 277 000 116 166 000

862 Stiftinga Miljømerking i Noreg
70 Driftstilskot 15 583 000 15 583 000

865 Forbrukarpolitiske tiltak
21 Spesielle driftsutgifter, kan overførast, kan nyttast 

under post 50 2 949 000
50 Forsking og undervising, kan nyttast under post 21 6 380 000
70 Tilskot, kan nyttast under post 21 1 730 000
79 Rammeprogrammet til EU om forbrukarpolitikk, 

kan overførast 7 093 000 18 152 000
868 Forbrukartilsynet

01 Driftsutgifter 128 388 000 128 388 000
880 Den norske kyrkja

70 Rammetilskot til Den norske kyrkja 2 393 344 000
71 Tilskot til Sjømannskyrkja – Norsk kyrkje i utlandet 112 921 000 2 506 265 000

881 Tilskot til trussamfunn m.m.
21 Spesielle driftsutgifter 8 632 000
70 Tilskot til trus- og livssynssamfunn, overslagsløyving 1 008 533 000
77 Nasjonaljubileet 2030 5 150 000
78 Ymse faste tiltak 16 224 000 1 038 539 000

882 Kyrkjebygg og gravplassar
60 Rentekompensasjon – kyrkjebygg, kan overførast 118 744 000
61 Tilskot til freda og verneverdige kyrkjebygg, 

kan overførast 48 945 000
70 Tilskot til sentrale tiltak for kyrkjebygg og gravplassar 13 465 000 181 154 000

2530 Foreldrepengar
70 Foreldrepengar ved fødsel, overslagsløyving 24 690 000 000

Kap. Post Kroner Kroner

Inntekter:

71 Eingongsstønad ved fødsel og adopsjon, 
overslagsløyving 750 000 000

72 Feriepengar av foreldrepengar, overslagsløyving 610 000 000
73 Foreldrepengar ved adopsjon, overslagsløyving 41 000 000 26 091 000 000

Sum Utgifter 61 975 680 000
Sum departementets utgifter 61 975 680 000

Kap. Post Kroner Kroner

3841 Samliv og konfliktløysing
01 Gebyrinntekter for fastsetjing av bidrag 25 381 000
70 Refusjon frå bidragspliktige 190 000 000 215 381 000

3842 Familievern
01 Diverse inntekter 828 000 828 000

3847 EUs ungdomsprogram
01 Tilskot frå Europakommisjonen 5 964 000 5 964 000

3855 Statleg forvalting av barnevernet
01 Diverse inntekter 3 392 000
02 Barnetrygd 3 959 000
60 Kommunale eigendelar 2 566 885 000 2 574 236 000

3856 Barnevernets omsorgssenter for einslege, 
mindreårige asylsøkjarar

04 Refusjon av ODA-godkjende utgifter 121 979 000 121 979 000
3858 Barne-, ungdoms- og familiedirektoratet og 

fellesfunksjonar i Barne-, ungdoms- og familieetaten
01 Diverse inntekter 544 000 544 000

3868 Forbrukartilsynet
02 Tilskot 2 629 000 2 629 000

Sum Inntekter 2 921 561 000
Sum departementets inntekter 2 921 561 000

Kap. Post Kroner Kroner

Fullmakter til å overskride gitte løyvingar:

II
Meirinntektsfullmakter

Stortinget samtykkjer i at Barne- og familiedepartementet i 2023 kan:

Meirinntekt som gir grunnlag for overskriding,
skal òg dekkje meirverdiavgift knytt til over-
skridinga og gjeld derfor òg kap. 1633, post 01, for
dei statlege forvaltingsorgana som inngår i netto-
ordninga for meirverdiavgift.

Meirinntekter og eventuelle mindreinntekter
er tekne med i utrekninga av overføring av ubrukt
løyving til neste år.

Andre fullmakter

III
Satsar for barnetrygd

Stortinget samtykkjer i at Arbeids- og velferds-
direktoratet i medhald av lov 8. mars 2002 nr. 4
om barnetrygd § 10 for 2023 kan betale ut barne-
trygd til barn i alderen 0 år til og med månaden
før fylte 6 år med 20 112 kroner per år.

Arbeids- og velferdsdirektoratet kan for 2023
betale ut barnetrygd til barn i alderen 6 år til og
med månaden før fylte 18 år med 12 648 kroner
per år.

Utvida stønad til einslege forsørgjarar blir
utbetalt med 1 054 kroner per månad frå 1. januar
til og med 28. februar 2023. Dette svarer til
12 648 kroner per år. Frå 1. mars 2023 til og med

31. desember 2023 kan Arbeids- og velferds-
direktoratet betale ut utvida barnetrygd med
2 016 kroner per månad. Dette svarer til
24 192 kroner per år.

Einslege forsørgjarar som fyller vilkåra for rett
til utvida stønad etter barnetrygdlova og full over-
gangsstønad etter folketrygdlova, og som har
barn i alderen 0–3 år, har rett til eit småbarns-
tillegg på 7 920 kroner per år. Dette tillegget gjeld
per einslege forsørgjar, uavhengig av kor mange
barn i alderen 0–3 år vedkommande faktisk for-
sørgjer.

overskride løyvinga under mot tilsvarande meirinntekt under

kap. 842 post 01 kap. 3842 post 01
kap. 847 post 01 kap. 3847 post 01
kap. 855 post 01 kap. 3855 postane 01, 02 og 60
kap. 856 post 01 kap. 3856 post 01
kap. 858 post 01 kap. 3858 post 01
kap. 868 post 01 kap. 3868 post 02

IV
Satsar for kontantstøtte

Stortinget samtykkjer i at Arbeids- og velferdsdirektoratet for 2023 i medhald av lov 26. juni 1998 nr. 41
om kontantstøtte til småbarnsforeldre § 7 kan betale ut kontantstøtte med desse beløpa for barn i alderen
13–23 månader:

V
Sats for eingongsstønad ved fødsel og adopsjon

Stortinget samtykkjer i at Arbeids- og velferdsdirektoratet for 2023 i medhald av lov 28. februar 1997
nr. 19 om folketrygd § 14-17 kan betale ut 90 300 kroner per barn i eingongsstønad ved fødsel og
adopsjon.

Avtalt opphaldstid i barnehage per veke
Kontantstøtte i

prosent av full sats
Kontantstøtte per barn

i alderen 13–23 månader

Ikkje bruk av barnehageplass 100 7 500
Til og med 8 timar 80 6 000
Frå 9 til og med 16 timar 60 4 500
Frå 17 til og med 24 timar 40 3 000
Frå 25 til og med 32 timar 20 1 500
33 timar eller meir 0 0

